
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᐃᖃᓗᐃᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ 

 
ᔨᓂ ᐅᒡᔪᖅ 
(ᓇᑦᑎᓕᒃ) 

  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᔫᓂ 2, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᕐᔪᒃ, ᐊᖓᔪᖅᑳᖅ 
ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ, ᔨᓂ ᐅᒡᔪᖅ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): 
ᐊᐱᕆᔪᒪᓪᓗᒍ ᒥᔅᑕ ᓂᓐᖓᖅ ᑐᒃᓯᐊᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ. ᒥᔅᑕ ᓂᓐᖓᖅ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐅᓐᓄᓴᑦᑎᐊᕙᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, 
ᒪᓕᒐᓕᐅᖅᑎᑦ, ᓄᓇᕗᑦᒥᐅᑦ, ᐊᒻᒪ 
ᕿᑭᖅᑕᖅᔪᐊᕐᒥᐅᑦ ᐱᓗᐊᓐᖑᐊᖅᑐᒋᑦ.  
 
ᑲᑎᒪᔾᔪᑎᑦᑎᓅᕐᓗᑕ, 2-ᖓᓐᓄᑦ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑖᓂᐅᓪ ᓯᐅᑦᓴᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 153 - 3(2): ᓄᓇᕗᑦ 

ᒐᕙᒪᒃᑯᖏᑦ ᑐᓂᓯᓂᖏᑦ ᐃᓄᐃᑦ 
ᐃᖅᑲᑦᑐᐃᕕᓕᐊᕈᔾᔨᓂᖏᓐᓂᒃ ᕿᓯᓐᓂᒃ 
ᓄᖅᑲᑎᑦᑎᒐᓱᐊᖅᑎᓪᓗᒋᑦ 
ᓂᐅᕐᕈᑎᐅᖃᑦᑕᕐᓂᖏᓐᓂᒃ (ᓯᐅᑦᓴᒃ)  

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐳᖓ  

ᑐᓴᖅᑎᑦᑎᒍᒪᒐᒪ ᐊᕙᑎᓕᕆᔨᒃᑯᓃᓐᖔᖅᖢᖓ, 
$25,000-ᓂᒃ ᐃᑲᔪᓚᐅᕐᒪᑕ Europe-ᒥ 
ᐃᖅᑲᑦᑐᐃᕕᓕᐊᕈᔾᔨᓂᖏᓐᓂᒃ ᕿᓯᓐᓂᒃ 
ᓄᖅᑲᑎᑦᑎᒐᓱᐊᖅᑎᓪᓗᒋᑦ 
ᓂᐅᕐᕈᑎᐅᖃᑦᑕᕐᓂᖏᓐᓂᒃ. ᑖᒃᑯᖓ ᒪᕐᕉᒃ 
ᐃᑲᔪᕐᓂᖃᓚᐅᕐᖓᑎᒃ ᑲᑐᔾᔨᖃᑎᒌᑦ ᓇᑦᑎᕙᒃ 
ᐊᖑᓇᓱᒃᑐᓕᕆᔩᑦ ᑲᑐᔾᔨᖃᑎᒌᖏᑦ ᕿᑭᖅᑕᖅᔪᐊᕐᒥ 
ᐊᒻᒪ ᐸᖕᓂᖅᑑᒥ ᐆᒪᔪᓐᓂᐊᖅᑏᑦ ᑲᑎᒪᔨᖏᑦ. 
ᑖᒃᑯᐊ ᓵᓐᖓᑦᓯᒐᓱᐊᕐᒪᑕ 
ᐃᖅᑲᑦᑐᐃᕕᒃᑰᑎᑦᑎᒐᓱᐊᖅᑎᓪᓗᒋᑦ. ᐃᑲᔫᑎᔅᓴᓂᒃ 
ᐃᖅᑲᑦᑐᐃᕕᒃᑯᑦ ᓴᐳᓐᓂᐊᖅᑎᓄᑦ. 
 
ᑖᓐᓇ ᕿᓰᑦ ᓴᓇᐅᒐᓪᓗ 
ᓄᖅᑲᑦᑎᑕᐅᒐᓱᐊᕐᓂᖏᓐᓄᑦ 
ᐱᖁᔭᓕᐅᖅᑐᖃᓚᐅᖅᓯᒪᒻᒪᑦ ᐋᒋᔅ 20, 2010-
ᖑᑎᓪᓗᒍ. ᑕᒪᒃᑯᐊ ᐊᑭᑭᓪᓕᒋᐊᕈᑕᐅᓚᕿᓯᒪᒻᒪᑕ 
ᕿᓯᓐᓄᑦ ᓂᐅᕕᐊᖑᕙᑦᑐᓄᑦ. ᑕᒪᓐᓇ ᐱᐅᓯᑐᖃᒃᑯᑦ 
ᐊᖑᓇᓱᓐᓂᖅ ᑖᒃᑯᓄᖓ ᐱᖃᓯᐅᔾᔭᐅᓯᒪᖁᓇᒍ 
ᓄᖅᑲᑎᑦᑎᒐᓱᒃᑐᓄᑦ ᐊᒻᒪᓗ 
ᓂᐅᕐᕈᑎᔅᓴᓕᐅᖃᑦᑕᓂᑦᑎᓐᓄᑦ ᕿᓯᕋᔭᓐᓂᒃ 
ᐱᖁᔭᐃᑦ ᐱᑦᔪᑎᒋᓪᓗᒋᑦ.  
 
ᐊᒻᒪᓗ ᔭᓐᓄᐊᕆ 11, 2010-ᖑᑎᓪᓗᒍ, 17-ᓄᑦ 
ᑲᑐᔾᔨᓗᑎᒃ ᐃᖅᑲᑦᑐᐃᕕᒃᑰᑎᑦᓯᔪᑦ ᐃᓚᒋᔭᐅᓗᑎᒃ 
ᐃᓄᐃᑦ ᑕᐱᕇᑦ ᑲᓇᑕᒥ, ᓇᑦᑎᕙᒃ 
ᐊᖑᓇᓱᒃᑐᓕᕆᔩᑦ ᑲᑐᔾᔨᖃᑎᒌᖏᑦ, ᐸᖕᓂᖅᑑᑉ 
ᐊᖑᓇᓱᒃᑐᓕᕆᔨᖏᑦ ᑲᑐᔾᔨᖃᑎᒌᖏᑦ, ᓯᑕᒪᑦ 
ᐃᓄᐃᑦ ᓄᓇᕗᑦᒥᐅᑦ, ᐃᓄᐃᑦ ᓯᓚᖅᔪᐊᕐᒥ 
ᑲᑎᒪᔨᖏᑦ, ᐊᑯᑭᑦᑐᒥ, ᒥᖅᑯᓕᕆᔨᒃᑯᑦ ᑎᒥᖁᑎᖏᑦ 
ᑲᓇᑕᒥ, ᐊᒻᒪ ᑲᓇᑕᐅᑉ ᑲᓇᓐᓇᖓᓂ 
ᕿᓯᓕᕆᓂᕐᒧᑦ ᑮᓇᐅᔭᓕᐅᖅᑎᐅᔪᑦ. 
ᑲᔪᓯᑦᑎᐊᕈᔾᔭᐅᑉᐸᑕ ᐃᖅᑲᑦᑐᐃᕕᒃᑰᕈᑎᖓ 
ᖁᔭᓈᖅᓯᒍᑕᐅᒐᔭᖅᑐᖅ ᐊᑕᖏᕐᓗᒍ ᕿᓯᕐᓄᑦ 
ᓄᖅᑲᑎᑦᓯᓂᕐᒧᑦ.  
 
ᖃᐅᔨᒪᔪᔅᓴᐅᒐᑦᓯ ᐊᕙᑎᓕᕆᓂᕐᒧᑦ ᓱᓕ 
ᐊᕙᑎᓕᕆᔨᒃᑯᑦ ᐃᑲᔪᖅᑐᐃᖏᓐᓇᕋᓱᒻᒪᑕ ᓄᓇᕗᑦᒥ  

ᕿᓯᓂᒃ ᓂᐅᕐᕈᑎᑦᑎᖃᑉᐸᑦᑐᓂᒃ ᐊᖑᓇᓱᒃᑎᓂᒃ 
ᐊᒻᒪ ᓴᓇᖃᑦᑕᖅᑐᓂᒃ ᕿᓯᕋᔭᓂᒃ. 
ᑕᐃᒪᐃᒃᑲᓗᐊᖅᑎᓪᓗᒍ EU-ᑯᑦ 
ᓄᖅᑲᑎᑦᑎᓇᓱᐊᕐᓂᖏᑦ ᕿᓯᕐᓂᒃ 
ᓂᐅᕐᕈᑎᖃᕐᓂᕐᒥᒃ ᐊᒻᒪᑦᑕᐅᖅ 
ᓂᕆᖃᑦᑕᕐᓂᕆᔭᖏᓐᓂᒃ ᑭᓯᐊᓂ ᒪᑮᓐᓇᓱᐊᕐᕋᑦᑕ 
ᐃᓕᖅᑯᓯᖅᑎᒍᑦ ᑮᓇᐅᔭᖅᑎᒍᓪᓗ. ᖁᔭᓐᓇᒥᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᐲᑕ ᑕᑉᑑᓇ. 
 
ᐊᖓᔪᖅᑳᑉ ᐅᖃᐅᓯᖓ 154 - 3(2): 

ᐃᓕᓴᕆᔭᐅᓂᖓ ᒪᐃᒃ ᕙᐃᓕ 
ᓄᖅᑲᕕᓐᓂᐅᓴᓂᖓ ᐊᐅᓚᑦᑎᔨᐅᓂᕐᒧᑦ 
ᐅᔭᕋᓐᓂᐊᕐᓂᓕᕆᔩᑦ ᑲᑐᔾᔨᖃᑎᒌᖏᓐᓄᑦ 
(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐃᓕᑕᖅᓯᒍᒪᓪᓗᖓ ᐃᓄᒻᒥᒃ ᐊᑯᓂᐊᓗᒃ 
ᑖᓐᓇ ᐃᖅᑲᓇᐃᔭᖅᑎᐅᓕᖅᑐᖅ, 
ᐱᔨᑦᓯᖅᑎᐅᓕᖅᑐᖅ ᓄᓇᕗᑦᒥ ᐅᑭᐅᖅᑕᖅᑐᒥ, ᒪᐃᒃ 
ᕙᐃᓕ. ᓄᖅᑲᓐᓂᐊᕐᓕᕐᒪᑦ ᓄᓇᑦᓯᐊᕐᒥ ᓄᓇᕗᑦᓗ 
ᐅᔭᕋᓐᓂᐊᕐᓂᓕᕆᔩᑦ ᑲᑐᔾᔨᖃᑎᒌᖏᓐᓄᑦ, 
ᒥᐊᓂᕆᔨᐅᓚᐅᖅᑐᖅ, ᐊᐅᓚᑦᓯᔨ. 
 
ᒪᐃᒃ ᕙᐃᓕ ᖃᐅᔨᒪᔭᐅᑦᓯᐊᖅᑐᖅ, 
ᐃᓕᓴᕐᓇᓯᐊᖅᑐᓂᓗ ᑕᒫᓂ ᓄᓇᑦᓯᐊᕐᒥᒃ, 
ᓄᓇᕗᑦᒥᓗ ᐱᓕᕆᖃᑦᑕᓕᓂᐅᒻᒪᑦ. 
ᔨᐊᓗᓇᐃᕝᒥᐅᑕᑐᖃᐅᒻᒪᑦ, ᐃᓅᓂᑰᓪᓗᓂ ᑕᐅᕙᓂ 
ᐃᓅᓯᓕᒫᐸᓗᒃ, ᐊᕐᕌᒍ 40 ᐃᓗᐊᓂ 
ᐅᔭᕋᓐᓂᐊᕐᓂᓕᕆᓂᕐᒥᑦ ᐅᑭᐅᑕᖅᑐᒦᖃᑦᑕᕐᓂᑰᒻᒪᑦ. 
ᓄᓇᖃᕐᓂᑰᓪᓗᓂ ᓄᓇᒋᓕᕆᓂᕋᓪᓚᑖᖅᑐᒋᑦ 
ᐊᐅᓱᐃᑦᑐᖅ, ᑲᖏᕐᖠᓂᖅ, ᐃᖃᓗᑦᑑᑦᑎᐊᖅ, Fort 
Smith ᔨᐊᓗᓇᐃᕝᒧᓪᓗ. 
 
ᑕᐃᒪ 1996-ᒥᓂᑦ ᒫᒃ ᐃᑲᔪᕐᓂᖃᓚᐅᕐᒪᑦ 
ᐊᕐᕌᒍᑕᒫᖅᓯᐅᑎᓂᑦ ᐅᔭᕋᓐᓂᐊᖅᑏᑦ  

ᑭᓪᓕᓯᓂᐊᖅᑏᑦ, ᖃᐅᔨᓴᕈᓯᖏᓐᓂᑦ ᔨᐊᓗᓇᐃᕝᒥᑦ 
ᑲᑎᒪᔾᔪᑎᖃᓚᐅᖅᓯᒪᒻᒪᑕ ᑖᒃᑯᐊ 
ᑲᔪᓯᑦᑎᐊᖅᑐᑎᓪᓗ ᓇᒻᒥᓂᖅ ᑐᑭᒧᐊᖅᑎᑦᑎᔨᓄ 
ᐅᔭᕋᓐᓂᐊᓂᕐᒧᑦ ᑲᑎᒪᔨᖅᔪᐊᖏᓐᓄᑦ. ᒫᒃ ᐊᔅᓱᐊᓗᒃ 
ᐃᑲᔪᖅᓯᒪᒻᒪᑦ ᐅᖃᓯᑦᑎᐊᕚᓗᑎᒍᑦ ᐱᐊᓚᑦᑎᐊᑯᓪᓗ 
ᑕᑎᒋᔭᐅᖃᑦᑕᓕᓂᐅᒻᒪᑦ ᐃᓄᓐᓄᑦ 
ᐅᑭᐅᑕᖅᑐᒥᐅᓄᓪᓗ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᓗᐃ ᑕᐹᕐᔪᒃ. 

ᐊᕕᑦᑐᖅᓯᒪᔫᔪᑦ ᑲᓇᑕᒥ ᒐᕙᒪᒃᑯᑦ ᐊᒻᒪᓗ 
ᑕᒫᓂ Territories-ᒋᔭᐅᔪᑦ 
ᐃᓕᓐᓂᐊᕆᐊᓕᓵᖅᑐᓄᑦ ᑲᑎᒪᓂᐅᔪᖅ 
ᐃᖃᓗᓐᓂ (ᑕᐹᕐᔪᒃ) 

 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐅᓐᓄᓴᑦᑎᐊᕙᒃᑯᑦ 
ᐅᖃᖅᑎᑦᑎᔩ ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ. 
ᐅᖃᖅᑎᑦᑎᔩ, ᑐᓴᖅᑎᑦᑎᔪᒪᒧᓈᓯᑦ ᑖᒃᑯᓂᖓ 
ᓂᕈᐊᖅᑕᐅᖃᑎᒋᓯᒪᔭᕐᓂᑦ ᑕᕝᕙᓂ ᐃᓪᓘᑉ ᐃᓗᐊᓂ. 
ᑕᒪᒃᑯᐊ ᐊᕕᑦᑐᖅᓯᒪᔫᔪᑦ ᑲᓇᑕᒥ ᒐᕙᒪᒃᑯᑦ ᐊᒻᒪᓗ 
ᑕᒫᓂ Territories-ᒋᔭᐅᔪᑦ. ᑕᒪᒃᑯᐊ ᐊᐅᓚᑦᑎᔨᖏᑦ 
ᓄᑕᖅᑲᓄᑦ ᐃᓕᓴᐃᕙᑦᑐᓄᑦ, ᓄᑕᕋᐅᓂᖅᐹᓕᓕᓛᒃ 
ᐃᓕᓴᖅᑕᐅᕙᑦᑐᓂᑦ ᑕᒪᒃᑯᐊ ᑲᒪᔨᐅᕙᑦᑐᑦ, 
ᓯᕗᓪᓕᖅᐹᑦᑎᐊᒥ ᑕᒫᓂ ᓄᓇᕗᒻᒥ 
ᑲᑎᒪᔭᕆᐅᓚᐅᖅᓯᒪᒻᒪᑕ. 
 

ᑕᒪᓐᓇ ᑲᑎᒪᓂᐅᓚᐅᖅᑐᖅ ᑎᑭᑎᑦᑎᕈᓘᔭᓚᐅᖅᓯᒪᔪᖅ 
ᐊᐅᓚᑦᑎᔨᒋᔭᐅᕙᑦᑐᓄᑦ ᑕᒪᒃᑯᓄᖓ ᓄᑕᕋᐅᓂᖅᐹᓂᑦ 
ᑕᒪᒃᑯᓂᖓ ᐸᐃᕆᕐᕖᓪᓗ ᐊᒻᒪᓗ 
ᐃᓕᓐᓂᐊᕆᐅᕐᕕᓐᓄᑦ ᑲᒪᔨᐅᕙᑦᑐᑦ ᑕᒫᓂ 
ᑲᑎᒪᓚᐅᕐᒪᑕ ᐊᒻᒪᓗ ᐱᖃᑎᖃᕐᖢᑎᑦ ᓲᖃᐃᒻᒪ 
ᑲᓇᑕᐅᑉ ᒐᕙᒪᒃᑯᖏᓐᓂᑦ. ᐱᖓᓲᔪᓂᑦ ᐅᓪᓗᓂᑦ 
ᑲᑎᒪᑎᓪᓗᒋᑦ ᑖᒃᑯᐊ ᑲᑎᒪᔾᔪᑕᐅᓚᐅᖅᑐᑦ 
ᐱᔾᔪᑎᖃᓗᐊᓚᐅᖅᓯᒪᔪᑦ ᖃᓄᐃᑉᐸᓪᓕᐊᓂᖏᓐᓂᑦ 
ᑐᑭᓯᓇᓱᐊᖅᑐᑎᑦ ᖃᓄᕐᓗ ᑕᒪᒃᑯᐊ 
ᐊᐅᓚᑕᐅᓂᖏᓐᓂᑦ ᐊᑲᐅᓂᖅᐹᖑᔪᓐᓇᕋᔭᕐᒪᖔᑦ 
ᐊᒻᒪᓗ ᖃᓄᖅ ᐃᓕᑦᑎᕙᓪᓕᐊᑎᐊᖅᑎᒋᒻᒪᖔᑕ 
ᑕᒪᒃᑯᐊ ᐃᓕᓴᖅᑕᐅᔪᑦ ᖃᐅᔨᒪᔾᔪᑎᔅᓴᓂᑦ 
ᐱᕙᓪᓕᐊᓗᑎᑦ ᐊᒻᒪᓗ ᑐᓴᐅᒪᓇᓱᐊᕐᓂᖅ ᑕᒪᒃᑯᐊ 
ᓲᕐᓗ ᖃᐅᔨᒪᑦᑎᐊᕈᓐᓇᕐᓂᐊᕋᑦᑎᒍᑦ 
ᖃᓄᐃᓕᖓᕙᓪᓕᐊᒻᒪᖔᑕ ᑕᒪᓐᓇ ᐃᓕᓐᓂᐊᕐᓂᐅᔪᖅ 
ᐊᒻᒪᓗ ᐱᐅᓂᖅᐹᒥᑦ ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ 
ᑕᒫᓂ. 
 

ᐅᖃᖅᑎᑦᑎᔩ, ᑖᒃᑯᐊ ᑎᑭᓯᒪᓚᐅᖅᑐᑦ ᐃᓚᖏᑦ 
ᓯᕗᓪᓐᓕᖅᐹᑦᑎᐊᒥᑦ ᑕᒪᐅᖓᐅᓚᐅᖅᓯᒪᒻᒪᑕ ᐊᒻᒪᓗ  



ᐱᖓᑦᓯᖅ, ᔫᓂ 2, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓲᑎᖃᒻᒪᕆᓚᐅᖅᑐᑎᑦ ᑕᒫᓂ ᓄᓇᑦᑎᓐᓃᓛᒃ. 
ᑕᒪᒃᑯᐊᓗ ᓲᕐᓗ ᑕᑯᓚᐅᖅᓯᒪᖏᑕᒥᓐᓂ 
ᑕᒫᓃᓐᓂᕐᒥᓂᑦ ᑕᑯᑎᑕᐅᕈᓘᔭᓚᐅᖅᐳᑦ ᐱᓗᐊᖅᑐᒥᑦ 
ᑕᒪᒃᑯᓄᖓ ᐃᓕᓴᐃᔨᐅᕙᑦᑐᓄᑦ ᓄᑕᕋᐅᓂᖅᐹᓄᑦ 
ᑕᐃᒪᓐᓇ ᐱᓕᕆᑎᓪᓗᒋᑦ. ᑕᐃᒪᓐᓇᐃᑦᑐᖃᖅᑎᓪᓗᒍ 
ᓄᓇᕗᑦ ᑕᑯᔭᐅᕚᓪᓕᑲᓐᓂᕐᒥᔪᖅ ᑕᒪᒃᑯᓄᖓ 
ᑎᑭᓚᐅᖅᓯᒪᖏᑦᑐᓄᑦ. 
 
ᐅᖃᖅᑎᑦᑎᔩ, ᐃᓕᓐᓂᐊᖅᑐᓕᕆᔨᒃᑰᓪᓗᑕ 
ᐃᓱᒪᒋᕙᕗᑦ ᐊᒻᒪᓗ ᐅᑉᐱᕆᑦᑎᐊᒻᒪᕆᑦᑐᒍ ᑕᒪᓐᓇ 
ᐃᓅᓯᓕᒫᑦᑎᓐᓂ ᓲᖃᐃᒻᒪ ᐃᓕᓐᓂᐊᖏᓐᓇᕐᓂᐊᕋᑦᑕ 
ᑕᒪᓐᓇ ᐃᓕᓐᓂᐊᖅᐸᓪᓕᐊᓂᖅ ᐱᔭᕆᐊᖃᕐᒪᑦ 
ᓄᑕᕋᐅᓂᖏᓐᓂᑦ ᑕᒪᒃᑯᐊ ᓲᕐᓗ ᐃᓕᓐᓂᐊᕕᓪᓚᑦᑖᓄᑦ 
ᐃᓯᓚᐅᖅᑎᓐᓇᒋᑦ ᓯᕗᓂᐊᒍᑦ 
ᐱᓕᒻᒪᖅᓴᖅᑕᐅᔭᕆᐊᖃᕐᒪᑕ. ᑖᓐᓇ 
ᐊᖏᕈᑎᒋᓯᒪᒐᑦᑎᒍᑦ ᐊᖏᖃᑕᐅᓯᒪᓪᓗᑕᓗ 
ᐃᓕᓐᓂᐊᖅᑐᓕᕆᔨᒃᑰᔪᑎᒍᑦ ᑕᕝᕙᓂ ᐊᑐᐊᒐᑦᑎᓐᓂ 
ᑐᕌᒐᕆᓇᓱᐊᖅᑕᑎᓐᓂᑦ ᑕᒪᑉᑕᒥᑦ ᓇᓗᓇᐃᖅᓯᒪᔪᓂᑦ. 
ᑕᒪᓐᓇ ᐱᐅᓯᕚᓪᓕᕈᒪᒻᒪᕆᑦᑕᕗᑦ ᐊᒻᒪᓗ 
ᑭᖑᓂᕆᓚᐅᖅᑕᑎᓐᓂᑦ ᐊᑐᖃᑦᑕᓚᐅᖅᑕᕗᑦ ᑕᒪᒃᑯᐊ 
ᐊᑲᐅᔪᕕᓃᑦ ᐋᖅᑭᑉᐹᓪᓕᕈᑎᕕᓃᑦ ᑕᒪᓐᓇ 
ᑲᔪᓯᑎᑦᑎᔪᒪᔭᕗᑦ. ᑕᒪᓐᓇ ᓲᕐᓗ 
ᖃᓄᖅᑑᖃᑎᒌᒻᒪᕆᓚᐅᖅᐳᒍᑦ, ᑖᒃᑯᐊᓗ 
ᐊᕕᑦᑐᖅᓯᒪᔪᑦ ᒐᕙᒪᒃᑯᑦ ᐊᔾᔨᒋᖏᑦᑐᓂᑦ ᑲᓇᑕᒥ 
ᑐᑭᓯᒪᕚᓕᓕᖅᑐᑦ ᓄᓇᕗᒻᒥ ᖃᓄᐃᓘᕋᓱᐊᕐᓂᑎᓐᓂᑦ 
ᐊᒻᒪᓗ ᑕᒪᓐᓇ ᐃᑲᔫᑎᖃᒻᒪᕆᓐᓂᐊᖅᑐᖅ 
ᓯᕗᓂᑦᑎᓐᓂ ᑕᒪᓐᓇ ᐸᕐᓇᑦᑕᐅᕙᓪᓕᐊᑎᓪᓗᒍ. 
 
ᑖᒃᑯᐊ ᐃᖅᑲᓇᐃᔭᖅᑎᕗᑦ ᖁᔭᓐᓇᒦᕈᒪᕕᒃᔪᐊᑕᒃᑲ 
ᑕᒪᑐᒧᖓ ᐊᔅᓱᕈᐃᓐᓇᖅᑐᐊᓘᒻᒪᑕ ᑕᒪᒃᑯᐊ 
ᓄᑕᕋᖁᑎᕗᑦ ᐃᓕᓴᖅᑕᐅᑦᑎᐊᕈᓐᓇᖁᓪᓗᒋᑦ ᐊᒻᒪᓗ 
ᑲᑎᒪᑦᑎᐊᕐᓂᕆᓚᐅᖅᑕᖓ ᓇᓗᓇᖏᑦᑐᖅ 
ᐃᑲᔫᑎᖃᕕᒃᔪᐊᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. 
Honourable ᑖᓐᓂᐅᓪ ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 156 - 3(2): ᓄᑖᖅ 

ᖃᐅᔨᓴᓂᕐᒧᑦ ᐅᒥᐊᖅᔪᐊᖅ (ᓯᐅᑦᓴᒃ) 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᑦ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᖁᕕᐊᑉᐳᖓ ᑐᓴᖅᑎᑦᑎᒋᐊᔅᓴᖅ ᓄᑖᒥᑦ ᓄᓇᕗᑦ 
ᒐᕙᒪᒃᑯᖏᑦ ᐃᖃᓗᓕᕆᓂᕐᒧᑦ 
ᖃᐅᔨᓴᐅᑎᐅᓂᐊᖅᑐᓂᑦ ᐃᒪᕐᒥᐅᑕᓕᕆᓂᕐᒥᑦ 
ᐱᒋᐊᖅᑕᐅᕙᓪᓕᐊᓯᒪᓕᕐᒥᒻᒪᑦ. ᑕᐃᓐᓇ 
ᐅᒥᐊᖅᔪᐊᖅ ᐃᑲᔪᕐᓂᖃᓐᖑᓱᒃᑐᖅ 
ᐃᖃᓗᓕᕆᓂᕐᒥᒃ ᐃᒪᕐᒥᐅᑕᓕᕆᓂᕐᒥᒃ  

ᖃᐅᔨᓴᕆᐊᓕᓐᓂᑦ ᑕᕆᐅᕐᒥᐅᑕᓂᑦ. ᐅᒥᐊᖅᔪᐊᖅ 
ᐊᕙᑎᓕᕆᔨᒃᑯᑦ ᐊᒻᒪ ᐃᓄᓕᕆᔨᑐᖃᒃᑯᑦ 
ᑲᑐᔾᔨᓗᑎᑦ ᓴᓇᑎᑦᑎᓯᒪᒻᒪᑕ $2,100,000-ᕌᖅᑐᒥᒃ. 
 
ᑖᓐᓇ ᐅᒥᐊᖅᔪᐊᖅ ᑐᓐᖓᕕᐅᓂᐊᖅᑐᖅ 
ᐃᒪᕐᒥᐅᑕᓕᕆᓂᕐᒥᒃ ᐃᖃᓗᓕᕆᓂᕐᒥᓪᓗ 
ᖃᐅᔨᓴᑦᑎᐊᕆᐊᓖᑦ ᕿᒥᕐᕈᒋᐊᓖᓪᓗ 
ᖃᐅᔨᓴᖅᑕᐅᑦᑎᐊᖁᓪᓗᒋᑦ ᑕᕆᐅᕐᒥ 
ᓄᓇᖅᐸᓯᐅᓪᓗ ᖃᓂᒋᔮᓂ 
ᒥᐊᓂᕆᔭᐅᑦᑎᐊᖁᓪᓗᒋᑦ ᐆᒪᔪᖁᑎᕗᑦ. 
 
ᐅᒥᐊᖅᔪᐊᖅ ᐋᖅᑭᒃᓱᖅᑕᐅᓚᐅᖅᑐᖅ 
ᓴᓇᒪᓂᕆᓂᐊᖅᑕᖓ ᐅᖃᖃᑎᒋᔭᐅᓚᐅᖅᑐᑎᑦ 
ᓄᓇᕗᒻᒥᐅᑕᐃᑦ ᑭᓐᖒᒪᑦᑎᖃᑦᑕᖅᑐᑦ. 64 feet-
ᖑᓚᖓᔪᖅ ᑕᑭᓂᖓ ᐅᑭᐅᖅᑕᖅᑐᒥ 
ᓯᑯᔭᒃᑐᒥᐅᑕᐅᓕᒪᓐᓂᐊᖅᓱᓂ. ᐊᒻᒪᑦᑕᐅᖅ ᑖᒃᑯᐊ 
ᐊᔾᔨᒌᓐᖏᑦᑐᑦ 8-ᓂᑦ ᐃᓄᖃᕈᓐᓇᖅᑐᓂᑦ 
ᑳᐱᑕᖃᕈᓐᓇᖅᑐᓂ ᐊᒻᒪᑦᑕᐅᖅ ᐊᔾᔨᒌᓐᖏᑦᑐᓂᑦ 
ᐃᖃᓗᓐᓂᐅᑎᓂᑦ ᐅᓯᔪᓐᓇᖅᑐᓂ. 
 
ᐊᒻᒪ ᑖᒃᑯᐊ ᐃᖏᕐᕋᔪᓐᓇᕐᓂᐊᖅᑐᐃᑦ 
ᐃᒪᖁᑎᑦᑎᓐᓂ ᓄᓇᕗᑦ ᑕᕆᐅᖁᑖᓂ. ᓄᓇᕗᑦ 
ᒐᕙᒪᒃᑯᖏᑦ ᖃᐅᔨᓴᕐᓂᕐᒧᑦ 
ᐅᒥᐊᖅᔪᐊᖁᑎᑖᕆᓂᐊᖅᑕᖓᑦ 
ᐱᔭᕇᖅᓯᒍᓐᓇᖅᓯᓂᐊᕐᖓᑕ ᖃᐅᔨᓴᕆᐊᓕᓐᓂᑦ.  
 
ᐊᒻᒪᑦᑕᐅᖅ ᐊᑎᒃᓴᖓᓂᒃ ᐊᑭᑦᑐᕋᐅᑎᓂᒃᑯᑦ 
ᓴᖅᑭᔮᖅᑎᑦᑎᓛᕐᒥᒐᑦᑕ. ᓂᕆᐅᒃᑐᒍᑦ ᑖᒃᑯᐊ 
ᖁᕕᐊᒋᔭᐅᓗᓂ ᖃᓄᖅᑑᕈᑕᐅᓗᓂᓗ 
ᐊᓕᐊᓇᐃᒋᔭᐅᒻᒪᑦ ᐊᑦᑎᖅᑕᐅᒐᓱᐊᓛᕐᒥᔪᖅ 
ᓄᓇᕗᒻᒥᐅᓄᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᒥᓂᔅᑐᐃᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᓈᓴᐅᑖ 3. 
(ᑐᓵᔨᒃᑰᕈᓐᓃᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᖏᑦ.  

(ᑐᓵᔨᑎᒍᑦ) ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 
ᐊᐅᐸᓗᒃᑐᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 229 - 3(2): 

ᖃᒪᓂᑦᑐᐊᒥᑦ ᓄᓇᕗᒻᒥ ᓯᓚᑦᑐᓴᕐᕕᒻᒥᑦ 
ᐱᔭᕇᖅᓯᔪᑦ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐅᓪᓗᒥ ᓇᖏᖅᓯᕗᖓ ᑖᓐᓇ ᓄᓇᕗᒻᒥ 
ᐃᓚᒋᔭᐅᔪᖅ ᐅᖃᐅᓰᑦ ᒥᒃᓵᓂᒃ 
ᐃᓕᓐᓂᐊᕐᓂᐊᖅᓯᒪᔭᓐᓂ ᐊᖅᓵᖅᑕᐅᔪᓐᓇᖏᓐᓇᕕᑦ. 
ᑖᓐᓇ ᐅᖃᓕᒫᓚᐅᕐᒥᒐᒃᑯᑦ Reader’s Digest-ᓂ 
ᐅᖃᐅᓯᕆᔭᐅᓯᒪᔪᖅ. 
 
ᑕᐃᒪᐃᓐᓂᖓᓄᑦ ᖁᔭᓕᒍᒪᕗᖓ 
ᐃᑲᔪᖅᑐᐃᒍᒪᓪᓗᖓᓗ ᖃᒪᓂᑦᑐᐊᕐᒥ 
ᓯᓚᑦᑐᓴᕐᕕᖓᓐᓂ 12-ᖑᔪᑦ ᐃᓕᓴᐃᔨᒃᓴᐃᑦ 
ᐱᔭᕇᕐᓂᐊᓕᕐᒪᑕ, ᓱᓴᓐ ᐊᒪᕈᒃ ᐅᐊᑑᔅ, ᒫᒍᐃᑦ 
ᐃᕙᓕᒃ, ᓯᐅᐊ ᐱᐅᖅᔪᐊᖅ, ᔮᓂᔅ ᑕᐃ ᕿᔪᒃ, ᓲᐃᓇ 
ᐊᑕᖓᓛᖅ, ᕼᐋᑎᓐᓇ ᓇᖓ’ᓈ’ᓇᐅᖅ, ᐳᐃᐊᓐ 
ᐳᑦᓈᖅ, ᐸᑐᐃᓴ ᑖᐸᑕᐃ, ᒥᐅᐃ ᐅᕕᖓᔮᖅ, ᒥᐊᐃ 
ᕿᔪᐊᖅᔪᒃ, ᑎᒃ ᐊᓛᑉ ᓄᕐᓗᒃ ᐊᒻᒪ ᓄᐊᑯᓗᒐ ᑕᓃᔅ 
ᐊᐅᐸᓗᒃᑐᖅ. 
 
ᐋᓕᒃᓯᔅ ᐅᑕ’ᓈᖅ ᐊᒃᓱᐊᓗᒃ ᖁᔭᓕᕕᒋᔪᒪᔭᕋ 
ᐃᓕᓴᐃᔨᐅᖁᑦᑕᖅᑐᖅ ᐊᐅᓚᑦᑎᖃᑦᑕᕐᒪᑦ ᐃᓄᐃᑦ 
ᐃᓕᕝᕕᖓᓂ ᓴᖅᑭᔮᖅᑎᑦᑎᒐᔪᒃᑐᓂ 
ᐃᓕᓐᓂᐊᒐᒃᓴᓂᑦ ᐊᒻᒪ ᐃᓕᓐᓂᐊᕈᒪᔪᐃᑦ 
ᐃᑲᔪᖅᐸᒃᑐᓂᒋᑦ ᑕᑎᖃᖅᑐᓂ ᐃᓄᖁᑎᑦᑎᓐᓂᒃ 
ᐃᓕᓐᓂᐊᕐᕕᖃᖅᑐᑎᑦ. ᑖᒃᑯᐊ 
ᓴᓐᖏᑦᑎᑉᐸᓪᓕᐊᒻᒪᑕ ᐃᓕᓐᓂᐊᕐᓂᖏᑎᒍᑦ 
ᒪᑭᑉᐸᓪᓕᐊᔾᔪᑎᒃᓴᖏᓐᓂᑦ 
 
ᐅᐱᒋᔪᒪᓪᓗᒋᑦ ᑲᑐᔾᔨᖃᑎᒋᓗᓯ ᑲᑎᒪᔨᐅᖃᑎᒃᑲ.  

ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᐊᐅᐸᓗᒃᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓂᕈᐊᖅᑕᐅᓯᒪᔪᖅ 
ᐸᓐᓂᖅᑑᒧᑦ, ᒥᔅᑐ ᖁᒻᒧᐊᑦᑐᖅ. 

ᐸᓐᓂᖅᑑᒥᑦ ᐃᓕᓐᓂᐊᕐᕕᐊᓗᒻᒥᑦ 
ᐃᓕᓐᓂᐊᖅᑏᑦ ᐊᐅᓪᓚᕐᓂᐅᓴᓂᖏᑦ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥᓕ 
ᑕᕝᕙᓂ ᓇᖏᖅᓯᔪᖓ ᐅᐱᒍᓱᒍᒪᓪᓗᖓ 
ᑖᒃᑯᓂᖓᑦᑕᐅᖅ ᓄᓇᑦᑎᓐᓃᖔᖅᑐᓂᑦ 
ᐃᓕᓐᓂᐊᖅᑎᑯᓗᓐᓂᒃ. ᐅᓪᓗᒥ ᑕᐃᒪ 
ᑕᑯᓂᐊᖅᑐᒋᖅᑲᐅᔭᕋᓗᐊᒃᑲ ᑕᑯᔾᔮᓐᖏᓇᒃᑭᑦ ᑖᒃᑯᐊ 
ᐸᓐᓂᖅᑑᒦᓐᖔᕐᓂᐊᖅᑲᐅᔪᑦ ᐃᓕᓐᓂᐊᖅᑏᑦ 8 ᐊᒻᒪ 
ᑲᒪᔨᖃᖅᑐᑎᑦ ᒪᕐᕉᓐᓂᒃ. ᐅᓄᖓ ᓖᒪ ᐳᕉ ᐅᓪᓗᒥ 
ᕿᒥᕐᕈᐊᕆᐊᖅᑐᕈᓘᔭᖅᑐᑦ 
ᑕᐅᕙᓃᕈᓘᔭᕐᓂᐊᕆᓪᓗᑎᑦ ᐅᓪᓗᒥ ᐋᑐᐋᒨᕈᑎᑦ 
ᖃᐅᑉᐸᑦ ᑕᐅᓄᖓ ᑎᑭᐅᑎᔨᐊᕐᓂᐊᖅᑐᑎᑦ. 
ᓄᓇᑦᑎᓐᓄᑦᑕᐅᖑᐊᕐᒥᔪᑦ ᑕᒫᓂ ᔫᓐ 13-ᖑᓕᖅᑲᑦ 
ᑕᐅᓃᓐᓂᕐᒥᓂᑦ ᓇᒧᕈᓘᔭᖅ ᑭᓱᑐᐃᓐᓇᕈᓘᔭᕐᓂᓪᓗ 
ᕿᒥᕐᕈᑎᑕᐅᓗᑎᑦ ᐃᓕᓐᓂᐊᖅᑎᑕᐅᓂᐊᕐᒥᔪᑦ. 
 
ᐃᓛᒃ ᑖᒃᑯᐊ ᐊᑎᖏᑦ ᐅᐱᒋᓪᓗᒋᑦ 
ᐅᖃᐅᓯᕆᔪᒪᒐᒃᑭᑦ ᐃᓕᓐᓂᐊᖅᑎᑯᓗᐃᑦ: ᔨᐊᓯ 
ᐊᕐᓇᒃᑲᖅ, ᑖᓂ ᐃᓲᓗᑕᖅ, ᔮᓇᑦ ᐃᕕᒃ, ᓚᐃᓚ 
ᐃᕕᒃ, ᓖᓴ ᐋᓐ ᐃᓯᒪᐃᓕ, ᓵᓕ ᓇᑲᓱᒃ, ᓗᐊᕋ 
ᐳᕌᓴ ᐊᒻᒪᓗ ᑲᒪᔨᐅᓯᓐᓈᖅᑑᒃ ᐱᑭ ᐹᓪᒧ ᐊᒻᒪᓗ 
ᐃᒪᓕ ᖄᐱᒃ. 
 
ᐃᓛᒃ ᑖᒃᑯᐊ ᐊᔅᓱᕈᓪᓚᕆᖃᑦᑕᕐᖓᑕ ᐅᑯᐊ 
ᑮᓇᐅᔭᖃᖅᑎᑕᐅᕙᒻᒪᑎᒃ ᓄᓇᑦᑎᓐᓂ ᐃᓅᓱᑦᑐᐃᑦ 
ᓯᕗᓕᖅᑎᐅᓂᕐᒧᑦ ᒥᔅᓵᓄᑦ ᑐᕌᖓᔪᓂᑦ 
ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᒻᒪᑕ ᑕᒫᓂ 8-
ᖏᖅᑐᓂᑦ department 6-ᖑᕙᓪᓚᐃᔪᑦ 
ᑲᑎᖅᓱᐃᓪᓗᑎᑦ ᑮᓇᐅᔭᒥᒃ. ᑖᒃᑯᓇᓐᖓᑦ 
ᑮᓇᐅᔭᖃᖅᑎᑕᐅᖃᑦᑕᖅᓯᒪᒻᒪᑕ 
ᐊᑯᓂᑲᓪᓚᐅᓕᖅᑐᖅ ᓯᕗᓕᖅᑎᔅᓴᒧᑦ 
ᐱᐅᓂᖅᓴᒨᖅᑎᑕᐅᓪᓗᑎᑦ ᑕᒪᒃᑯᐊ ᐃᓅᓱᑦᑐᕗᑦ. 

ᐄᓛᒃ ᑖᒃᑯᐊ ᓇᓗᓇᓐᖏᑦᑐᖅ ᐅᑯᐊ ᒍᓚᐃᑦ 12-ᒥᒃ 
ᐱᔭᕇᖅᑐᐃᓐᓇᐅᓐᖏᑦᑐᑯᓘᒻᒪᑕ. ᐃᓚᐃᓐᓇᖏᑦ 
ᑭᓯᐊᓂ ᐱᔭᕇᖅᐸᓪᓕᐊᔫᒐᓗᐊᑦ ᖃᑦᑎᒃᑭᐊᖅ 
ᑖᒃᑯᓇᓐᖓᑦ. ᑕᒫᓂ ᑭᓯᐊᓂ ᐊᕐᕌᒍᑦᑎᓐᓂ ᔫᓐ 8-ᒥ 
ᓂᕆᐅᒻᒥᔪᒍᑦ ᑕᒫᓂ ᐸᖕᓂᖅᑑᖅ 19 
ᐃᓕᓐᓂᐊᖅᑏᑦ ᒍᕋᐃᑦ 12-ᒥᒃ ᐱᔭᕇᓐᓂᐊᕐᖓᑕ. 
ᐊᕐᕌᓂ ᑕᐃᒪᓐᓇᐸᓗᐃᑦ ᐱᔭᕇᔪᒐᓗᐊᕐᒥᒻᒪᑕ. 
ᑖᒃᑯᐊ ᐃᒪᐃᓕᑐᐃᓐᓇᕈᓐᓇᓕᖅᑐᖓᓕ ᐃᓚᖓᒍᑦ 
ᐅᓪᓗᒥᐅᓕᖅᑐᖅ ᐃᓕᓐᓂᐊᕐᓂᓕᕆᔨᒃᑯᑦ 
ᓄᓇᕗᑦᒥᐅᑕᐃᑦ ᑲᔪᓯᑦᑎᐊᖃᑦᑕᒥᒻᒪᑦ. ᐃᓛᒃ 
ᑕᐃᒪᐃᖁᔨᓪᓗᑎᒃ ᐱᔭᕇᖁᔨᓪᓗᑎᒃ ᑕᒪᓐᓇ 
ᑕᑯᕙᓪᓕᐊᓕᖅᑕᕗᑦ ᓇᓗᓇᓐᖏᑦᑐᖅ. ᐅᖃᖅᑏᑦ, 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 231 - 3(2): 

ᓴᐳᔾᔨᓂᕐᒥᒃ ᑲᓇᑕᐅᑉ ᓄᓇᖁᑖᓂᒃ ᐊᒻᒪ 
ᖃᐅᔨᓴᓂᕐᒥᑦ: ᓄᓇᓕᕗᑦ 2010 (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᓇᖏᖅᓯᕗᖓ ᓄᓇᓕᕗᑦ 
ᐊᐅᓚᓂᕆᓚᐅᖅᑕᖏᓐᓂᒃ. ᓄᓇᓕᕗᑦ ᑕᒫᓂ 
ᐅᓇᑕᖅᑐᔅᓴᑦ ᐆᑦᑐᕋᖃᑦᑕᕐᒪᑕ ᓴᐳᔾᔨᓂᕐᒥᒃ 
ᑲᓇᑕᐅᑉ ᓄᓇᖁᑖᓂᒃ. ᒫᑦᓯ ᐃᐳᕉᑎᓪᓗᒍ 
ᑕᐃᒪᐃᓚᐅᕐᒥᒻᒪᑕ ᐆᑦᑐᕋᓚᐅᕐᒥᒻᒪᑕ.  
 
ᑕᐃᓐᓇ ᒥᓂᔅᑕ ᓯᐅᑦᓴᒃ, ᐅᕙᖓᓗ ᑕᐃᒃᑯᐊ 
ᐱᖃᑎᒋᓪᓗᒋᑦ ᐲᑕ ᒥᓗ, ᐲᑕ ᒪᑲᐃᓗ, ᐊᒻᒪ 
ᔨᐊᓗᕈ ᐅᐊᑦ ᓇᑎᓐᓯᑭ, ᐊᒻᒪ ᐅᓇᑕᖅᑐᓴᒃᑯᑦ 
ᐊᖓᔪᖅᑳᖓᑦ ᑕᐃᓂ ᓯᒥᑦ, military-ᑯᓐᓄᑦ 
ᐅᓇᑕᖅᑐᓴᒃᑯᓐᓄᑦ ᐱᖃᑕᐅᓚᐅᕐᒪᑕ. 

ᐊᒻᒪᑦᑕᐅᖅ ᐅᓇᓕᓐᖑᐊᑦ ᑕᒫᓂ ᐊᐅᓱᐃᑦᑑᑉ 
ᕿᑭᖅᑖᓗᐊᓂ. ᑖᒃᑯᐊ ᔮᓗ ᑭᒍᑦᑕᖅ, ᐃᐅᕆᒃ 
ᐱᔭᒥᓂᖅ ᐊᐅᓱᐃᑦᑐᒥᐅᑦ ᐊᒻᒪ ᐅᓇᓕᓐᖑᐊᑦ 
ᐃᔭᖏᐊᖅ ᐊᒻᒪᑦᑕᐅᖅ ᒪᐃᑯ ᖃᐅᓐᓇᖅ, 
ᐃᒃᐱᐊᖅᔪᒻᒥᐅᑦ. 
 
ᑖᒃᑯᐊ ᖁᑦᑎᑦᑐᒥᐅᓄᑦ ᐃᑉᐱᓇᕈᑕᐅᓚᖓᒻᒪᑕ 
ᐱᓐᖑᐊᖅᑎᑕᐅᓂᒃᑯᑦ, ᖃᓄᖅᑑᖅᑎᑕᐅᓚᖓᒻᒪᑕ 
ᕿᓂᕐᓂᒥᒃ ᐊᒻᒪᑦᑕᐅᖅ ᑐᐊᕕᓐᓇᖅᑐᖃᑉᐸᑦ 
ᐃᓅᓕᒃᓯᓂᕐᒥᒃ.  
 
ᑖᒃᑯᐊ ᒪᐃᖑᑎᓪᓗᒍ ᓄᓇᓕᓐᓄᐊᓚᐅᖅᑐᒍᑦ 
ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᐃᒃᐱᐊᖅᔪᒃ, ᓇᓂᓯᕕᒃ, 
ᒥᑦᑎᒪᑕᓕᒃᒥᓗ ᐅᓇᑕᖅᑐᔅᓴᑦ 
ᐆᑦᑐᕋᖅᑎᑦᑎᑎᓪᓗᒋᑦ. 
 
ᐅᖃᖅᑏ, ᐃᖅᑲᐅᒪᔪᒃᓴᐅᒐᑦᓯ ᓅᕖᕙ 2008-
ᖑᑎᓪᓗᒍ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᑕᒫᓂ 
Operation Nanook-ᖑᓂᕋᖅᑕᐅᔪᒥ ᐅᓇᑕᖅᑐᔅᓴᑦ 
ᐆᑦᑐᕋᖅᑎᑕᐅᓐᖑᐊᖅᑐᑎᒃ ᐅᖅᓱᐊᓗᒻᒥᒃ 
ᖁᕕᔪᖃᑳᓪᓚᓂᖅᐸᑦ ᖃᓄᖅᑑᕈᑎᔅᓴᓂᒃ.  
 
ᖃᐅᔨᒪᓪᓗᑕ ᒪᕐᕉᓐᓂᒃ ᐱᑦᔪᑎᖃᓗᐊᖅᑐᒍᑦ, 
ᑕᐃᒃᑯᐊ ᓄᓇᓪᓚᑦᑖᑦᑎᓐᓂ ᑕᒫᓂᑦᑎᐊᒻᒪᕆᒃ 
ᐆᑦᑐᕋᖅᑎᑦᑎᓂᕆᔭᖏᑦ ᐱᑦᔪᑎᒋᓪᓗᒋᑦ 
ᑮᓈᐅᔭᑎᒍᑦ ᒪᑭᑉᐸᓪᓕᐊᔾᔪᑎᔅᓴᑦ ᖃᐃᑕᐅᓚᐅᖅᑐᑦ 
ᑕᒫᓂᓗ ᑯᕕᔪᖃᑳᓪᓚᑉᐸᑦ ᐅᑭᐅᖅᑕᖅᑐᒥ 
ᖃᓄᖅᑑᕈᑎᔅᓴᓂᒃ. 
 
ᐅᖃᖅᑏ, ᓂᕆᐅᓐᓂᖃᑦᑐᖓ ᐆᑦᑐᕋᓚᐅᖅᑎᓪᓗᒋᑦ 
ᐅᓂᒃᑳᓕᐊᒥᓂᕐᓂᒃ ᖃᓄᐃᓚᐅᕐᒪᖔᑕ. 
ᓇᓗᓇᓐᖏᑦᑐᖅ ᐅᐸᓗᖓᐃᖅᓯᒪᖏᓪᓚᕆᑦᑐᒍᑦ 
ᐅᖅᓱᐊᓗᒻᒥᒃ ᑯᕕᔪᖃᕐᓂᖅᑲᑦ ᐅᑭᐅᖅᑕᖅᑐᒥ 
ᖃᓄᐃᓕᐅᕆᐊᖃᕐᓂᕐᒥᒃ. ᒪᑯᐊ 
ᑐᓴᐅᒪᖃᑎᒌᑦᓯᐊᖏᒻᒪᑕ ᓯᑯᖃᕐᓂᖓᓗ ᐊᒻᒪᑦᑕᐅᖅ  

ᐊᐅᓚᔪᓐᓇᐅᑎᑦ ᐱᖁᑎᖅᔪᐊᑦ ᓄᓇᓕᓐᓂ 
ᐊᑐᐃᓐᓇᐅᖏᓗᐊᕐᓂᖏᓐᓄᑦ ᓇᓗᓇᓐᖏᓯᐊᖅᑐᖅ 
ᑕᒪᒃᑯᐊᓗ ᐋᓐᓂᐊᖅᕖᑦ ᒥᑭᓗᐊᕐᓂᑯᒧᑦ 
ᑲᒪᔪᓐᓇᕋᔭᓐᖏᑦᑐᑦ ᐱᒻᒪᕆᐊᓗᒻᒥᒃ 
ᐱᕐᕈᓗᐊᕿᔪᖃᕐᓂᖅᐸᑦ.  
 
ᐅᖃᖅᑏ, ᑖᒃᑯᐊ ᓄᓇᖁᑎᒋᔭᕗᑦ ᐊᕙᑎᕗᓪᓗ 
ᓴᐳᔾᔭᐅᑦᓯᐊᖁᒐᑦᑎᒍ. 
 
ᐅᖃᖅᑏ, ᐱᔭᕇᕈᒪᒐᓗᐊᕐᕋᒪ ᐊᖏᖅᑕᐅᒍᒪᔪᖓ 
ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 
ᐃᐊᓕᐊᑦ ᐊᐱᕆᒻᒪᑦ ᐃᓕᒃᓯᓐᓄᓕᒫᖅ 
ᐊᖏᖅᑕᐅᔪᓐᓇᕈᒪᓪᓗᓂ ᐅᖃᐅᓯᒃᓴᓂ 
ᐱᔭᕇᕈᓐᓇᕈᒪᓪᓗᒋᑦ. ᐋᒡᒑᖅᑐᖃᑉᐹ? 
ᐋᒡᒑᖅᑐᖃᖏᒻᒪᑦ ᐱᔭᕇᕈᓐᓇᖅᑕᑎᑦ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ. 
 
ᐅᖃᖅᑏ, ᑕᐃᒪ ᖃᐅᔨᓴᕐᓂᐅᓚᐅᖅᑐᖅ ᓄᓇᓕᕗᑦ 
ᐆᑦᑐᕋᖅᕕᐅᑎᓪᓗᒍ ᐅᓇᑕᖅᑐᔅᓴᓄᑦ 
ᖃᐅᔨᓴᓚᐅᕐᒪᑕ ᑕᑉᐹᓂ ᐆᑦᑑᑎᑦᓯᐊᕚᓘᓚᐅᕐᒪᑦ 
ᑕᒫᓂ ᐅᑭᐅᖅᑕᖅᑐᒥ ᓴᖅᑭᔮᕆᐊᖃᓕᕐᓂᖏᑦ. 
ᑕᐃᒃᑯᐊ Australia-ᒥᐅᑕᐅᔪᖅ ᑕᑉᐸᐅᖓ 
ᐅᑭᐅᖅᑕᖅᑑᑉ ᑲᑦᔨᐊᓄᑦ ᐱᓱᓐᓂᓚᐅᖅᑐᖅ 
ᐃᒫᕐᓂᓚᐅᕐᒪᑦ. ᑕᐃᒃᑯᐊ ᐊᐃᔭᐅᑦᓯᐊᓚᐅᖅᑑᒐᓗᐊᑦ 
ᑭᓯᐊᓂ ᑕᐃᒃᓱᒪᓂ ᐅᑦᔨᓇᖅᓯᓚᐅᖅᑐᖅ  

ᐅᓇᑕᖅᑐᔅᓴᕋᓛᖁᑎᕗᑦ ᑕᒫᓂ ᐊᒃᓱᐊᓗᒃ 
ᐊᑑᑎᖃᒻᒪᑕ.  
 
ᑕᕝᕙᓗ ᐅᖃᖅᑏ, ᑲᓇᑕᒥ ᐅᓇᑕᖅᑐᔅᓴᕋᓛᖁᑎᕗᑦ 
ᐊᒃᓱᐊᓗᒃ ᐃᑲᔪᖅᑎᒋᒐᑦᑎᒍ ᐅᐱᒋᕙᕗᑦ 
ᓂᕈᐊᖅᑕᐅᕕᒋᓯᒪᔭᕗᓪᓗ ᐅᐱᒍᓱᒍᒪᕗᒍᑦ 
ᐃᑲᔪᖅᑐᒋᕙᑦᑕᑎᓐᓂᒃ. 
 
ᑕᐃᒃᑯᐊ ᐱᖃᑕᐅᓚᐅᖅᑐᑦ ᐅᐱᒋᔪᒪᓪᓗᒋᑦ 
ᐅᓇᑕᖅᑐᔅᓴᑦ ᓄᓇᓕᕗᑦᒥ ᐱᓚᐅᖅᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᒥᑦᑐᒻᒧᑦ, ᒥᔅᑕ ᑕᐹᕐᔪᒃ. 

ᐃᓅᔪᓐᓃᕐᓂᖓ ᐱᐊᓐ ᐊᕐᓇᖅᔪᐊᖅ ᐊᒻᒪ 
ᐃᓕᓐᓂᐊᕇᖅᑐᑦ ᐱᐊᓐ ᐊᕐᓇᖅᔪᐊᖅ 
ᐃᓕᓐᓂᐊᕐᕕᖓᓂᑦ (ᑕᐹᕐᔪᒃ) 

 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖃᓄᖅ ᑕᐃᓐᓇ 
ᐅᖃᐅᓯᕆᓂᐊᕐᒪᖔᒃᑯ 
ᐃᓂᖅᑎᓂᐊᖅᑕᔅᓴᕆᔭᕋᓗᐊᕆᔭᕐᒪ ᑐᓵᓕᕈᕕᓐᖓ 
ᒪᕐᕉᓐᓂᒃ ᐅᖃᐅᓯᖃᕐᓂᐊᕐᕋᒪ.  
 
ᓯᕗᓪᓕᕐᒥ ᑖᒃᑯᐊ ᒪᓕᒐᓕᐅᖅᑎᐅᖃᑦᑎᒃᑲ ᑕᕝᕙᓂ 
ᒪᓕᒐᓕᐅᖅᕕᐅᑉ ᐃᓗᐊᓂ ᑐᓴᖅᑎᑦᑐᒪᓪᓗᒋᑦ 
ᑖᒃᑯᐊ ᓴᓂᕋᔭᕐᒥ ᑭᒡᒐᑐᖅᑕᓐᓂ, ᐃᐳᕈ 
ᐊᑐᖅᑎᓪᓗᒍ ᑖᓐᓇ ᐃᑲᔪᖅᓯᒪᕕᔾᔪᐊᖅᑐᖅ 
ᓴᓂᕋᔭᕐᒥᐅᓄᑦ ᑐᐃᓐᓇᐅᖏᑦᑐᖅ ᑭᓯᐊᓂ 
ᓄᓇᕗᑦᒥᐅᓄᑦ. ᐊᒻᒪᓗ ᖃᐅᔨᒪᔭᐅᑦᑎᐊᖅᑐᖅ 
ᐊᒥᓱᓄᑦ ᑖᓐᓇ ᐊᒃᓱᕈᐃᓐᓇᖅᐸᓚᐅᖅᑐᖅ ᐱᐊᓐ 
ᐊᕐᓇᖅᔪᐊᖅ ᓇᐅᖑᓚᐅᕐᒪᑦ ᑖᓐᓇ ᐃᐳᕈ 
ᐊᑐᖅᑎᓪᓗᒍ, ᐃᓐᓇᐅᓂᕐᒧᑦ. ᐃᓅᓯᕐᒥᓂᒃ 
ᐊᓂᒍᐃᑦᑎᐊᖅᑐᐊᓘᓪᓗᓂ.  
 
ᐊᒡᓛᑦ ᖃᐅᔨᒪᔪᒍᑦ ᑕᕝᕙᓂ ᐃᕐᓂᖓ 
ᐱᓕᕆᕕᔾᔪᐊᖃᑦᑕᒥᒻᒪᑦ ᓴᐃᒪᓐ ᓇᑖᖑᓂᕋᖅᑕᐅᔪᖅ. 
ᑖᒃᑯᐊ ᐊᑖᑕᐃᓚᐅᕐᓂᖏᓐᓂᒃ ᐃᓚᒌᓕᒫᑦ ᑖᓐᓇ  

ᐃᑉᐱᒋᔾᔪᑎᒋᓕᐊᖅᐸᕋ ᐊᒻᒪ ᓯᕗᓂᒃᑎᓐᓂ ᑕᒪᓐᓇ 
ᐃᑲᔫᑎᒋᓚᐅᖅᑕᖓ ᑲᔪᓯᑎᑕᐅᓂᐊᖅᑐᖅ ᐊᒻᒪᓗ 
ᐅᕙᖓᐃᓛᒃ ᓇᒻᒥᓂᖅ ᐊᐱᕇᓐᓇᖅᐸᓚᐅᕐᕋᒃᑯ 
ᐅᖃᐅᓯᖏᑦ ᐅᕙᓐᓃᖏᓐᓇᓂᐊᖅᑐᑦ.  
 
ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᖅᑎᑦᑎᔩ, 
ᐃᓕᓐᓂᐊᕐᕕᒃᑕᖃᒻᒪᑦ ᑕᐃᑲᓂ ᐊᑎᖃᑦᑐᒥᒃ ᑖᒃᓱᒪ 
ᐊᑎᖓᓂᒃ ᐊᕐᓇᖅᔪᐊᖅ ᐃᓕᓐᓂᐊᖅᕕᒃ. ᑖᓐᓇ 
ᒪᕐᕈᐃᓕᖓᔾᔪᑎᒋᓂᐊᕐᓂᕋᖅᑲᐅᕙᕋ. 
 
ᐊᒻᒪᓗ ᖁᕕᐊᓲᔮᖅᔪᒃᑭᕗᖓ ᐃᑉᐸᔅᓴᖅ ᐅᖓᓕᐊᓂ 
ᑕᐃᑲᓂ ᐃᓕᓐᓂᐊᕐᕕᒻᒥ ᐊᓂᒍᐃᓚᐅᖅᑐᑦ 
ᐅᐸᒍᓐᓇᓚᐅᖏᓇᒃᑭᑦ. ᐅᑯᐊ ᓯᓐᑎᐊ ᐱᐊᓛᖅ, 
ᔪᐊᑕᓐ ᖃᓈᑦᓯᐊᖅ, ᑖᓇ ᐸᓂᒃᐸᑯᑦᑐᒃ, ᑎᐊᐱ 
ᐊᐅᑦᓚᕿᐊᖅ, ᑕᒡᒐᓚᔅ ᖃᓈᑦᓯᐊᖅ, ᒥᐅᕆᓕᓐ 
ᖃᐃᕐᓂᖅ, ᐃᐅᕆᒃ ᑐᖏᓕᒃ, ᒪᐃᒃ ᐊᑯᒪᓕᒃ.  
 
ᐃᓕᓐᐊᓂᕐᓂᕐᒥᓂᒃ ᑖᒃᑯᐊ ᐊᓂᒍᐃᓚᐅᖅᑐᑦ 
ᐃᓕᓐᓂᐊᕐᕕᒻᒥᓂᒃ. ᖁᕕᐊᓱᖃᑎᒋᑦᑎᐊᐸᒃᑲ. ᐊᒻᒪ 
ᑖᒃᓱᒪ ᐃᓐᓇᐅᓚᐅᖅᑑᑉ ᐊᑎᖓᓂᒃ ᑖᓐᓇ 
ᐃᓕᓐᓂᐊᖅᕕᒃ ᐱᖃᒻᒪᑦ, ᐃᓛᒃ ᐊᑎᖃᒻᒪᑦ. ᑕᐃᑲᓂ 
ᐊᓂᒍᐃᓂᖏᓐᓂᒃ ᐱᑦᔪᑎᒋᓪᓗᒍ 
ᓯᕗᓂᕆᓂᐊᖅᑕᖏᑦ ᐊᑏᑦ ᑕᐃᒃᑯᐊ 
ᐃᓐᓇᕆᓚᐅᖅᑕᖓᑕ ᐅᖃᐅᓯᖏᑦ ᐃᓱᒪᒋᓗᒋᑦ, 
ᐃᓕᓐᓂᐊᖅᑐᓪᓗ ᐃᓕᑕᖏᓪᓗ ᑕᕝᕙᓂ 
ᐃᓕᓐᓂᐊᖅᕕᐅᑉ ᐃᓗᐊᓂ ᐊᑐᕐᓗᒋᑦ ᓯᕗᓂᒃᓴᒥ 
ᓴᓐᖏᔫᖁᓪᓗᒋᑦ ᐅᐱᒋᕙᒃᑲ. ᐊᒻᒪ ᐃᓕᒃᓯᓐᓄᑦ 
ᐃᑲᔪᖅᓯᖅᑕᐅᔪᒪᓪᓗᖓ ᐅᐱᒋᔪᒪᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᓐᓄᕌᖃᑏᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᓂᕈᐊᖅᑕᐅᓯᒪᔪᖅ ᐊᑯᓪᓕᕐᒧᑦ, ᒥᔅᑕ 
ᓂᓐᖓᖅ. 

ᑰᒑᖅᔪᒻᒥᑦ ᐃᓕᓐᓂᐊᕐᕕᐊᓗᒻᒥᑦ ᐱᔭᕇᖅᑐᑦ 
(ᓂᓐᖓᖅ) 

ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓂᑲᒍᓱᒃᑐᖓ, ᐅᐱᒍᓱᒃᑐᖓᓗ  

ᐃᓕᓐᓂᐊᕐᕇᖅᑐᐊᐱᐅᓚᐅᖅᑐᓂᒃ ᐅᐱᒍᓱᒍᒪᒐᒪ 
ᑰᒑᔪᒻᒥ ᐃᓕᓐᓂᐊᕐᕇᓚᐅᖅᑐᓂ 
ᐃᓕᓐᓂᐊᖅᕕᐊᓗᒻᒥ. 
ᐅᐸᒍᓐᓇᓐᖑᐊᑕᖅᓯᓐᓇᓚᐅᕐᕋᒪ ᐱᔭᕇᖅᑐᑯᓗᐃᑦ 
ᖁᕕᐊᓲᑎᒋᒋᐊᖅᑐᖅᑐᒋᑦ. ᒫᑦᓖᓐ ᐅᑲᖅᕼᐊᒃ, 
ᐅᕕᐅᕗᑦ ᐃᒥᓐᖔᖅ, ᓵᓕ ᑏ ᖃᐅᖅᓯᖅ, ᔮᓐ ᔪᓂᐅ 
ᓂᓐᖓᖅ, ᒫᒍᕆᑦ ᓄᕐᓗᖓᔪᖅ, ᕕᑭ ᖃᒡᒍᑕᖅ, 
ᑖᓂᐊ ᖃᔭᖅᓵᖅ. ᐊᑎᖏᑦ ᑖᒃᑯᐊ 
ᑎᑎᕋᖅᑎᒨᓐᓂᐊᖅᑕᒃᑲ. 
 
ᐊᐱᕆᔪᒪᓪᓗᖓ ᑲᑎᒪᔨᐅᖃᑎᒃᑲᓂᒃ 
ᐅᐱᒋᔪᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓂᕈᐊᖅᑕᐅᓯᒪᔪᖅ 
ᓇᑦᑎᓕᒻᒧᑦ, ᒥᔅ ᐅᒡᔪᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 234 - 3(2): 

ᑕᓗᖅᔪᐊᒥᑦ ᐱᓱᑦᑐᑦ ᑐᐹᑭᒥᑦ 
ᐊᑐᖃᑦᑕᖏᓐᓂᕐᒥᑦ ᐊᓯᖏᓐᓂᓪᓗ 
ᐱᓕᕆᐊᖑᔪᑦ (ᐅᒡᔪᖅ) 

 
ᒥᔅ ᐅᒡᔪᖅ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᐅᑉᓗᒥ 
ᑕᐃᑲᓂ ᑕᓗᖅᔪᐊᕐᓂ 1-ᒧᐊᓐᖑᖅᐸᑦ ᐱᓱᓐᓂᐊᕐᒪᑕ, 
ᑐᐹᑯ ᒥᒃᓵᓄᑦ ᑐᑭᕼᐃᒋᐊᖅᐹᓪᓕᕐᓗᑎᒃ. 
ᖁᔭᒋᔪᒪᔭᕋ ᑖᓐᓇ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 
ᕼᐊᓇᔪᖅ ᐋᓂ ᐸᒃᑭᓐ ᑖᒃᓱᒧᖓ ᐊᒃᓱᕈᖃᑦᑕᕐᒪᑦ. 
ᐅᓪᓗᒥ 1-ᒥ ᐱᓱᓐᓂᐊᑦ ᑕᐃᑲᓂ ᑕᕐᕚᓗᒃ 
ᖁᓛᓃᑦᒪᑦ. ᐃᑲᔪᖅᑐᖅᑎᐊᖅᐸᒃᑲ ᑐᐹᑯ ᑎᒥᒧᑦ 
ᐊᑐᕐᓂᖃᖏᒻᒪᑦ, ᐊᒥᕼᐅᑎᒍᑦ ᖃᐅᔨᒪᔪᒍᑦ. 
ᖁᔭᒋᕙᕋ ᐋᓂ ᐸᒃᑭᑦ ᕼᐊᓇᑦᑎᐊᖃᑦᑕᕐᒪᑦ ᑖᒃᕼᐅᒪ 
ᒥᒃᓵᓄᑦ. 
 
ᑕᓗᖅᔪᐊᕐᒥᐅᓪᓗ ᑕᕝᕚᕈᑕᕆᕗᑦ ᐅᓚᖅᑭᓕᕐᒪᑕ 
ᐅᐱᓐᖔᒥ ᐅᓚᖅᑭᖃᑦᑕᕐᒪᑕ, ᐅᓚᖅᑭᑦᑎᐊᖁᓪᓗᒋᑦ, 
ᖁᕕᐊᕼᐅᖃᑎᒋᕙᑦᓯ ᓇᔪᓐᖏᒃᑲᓗᐊᖅᑐᓯ. 
ᐅᐱᓐᖔᑕᒫᑦ ᐅᓚᖅᑭᖃᑦᑕᕐᒪᑕ ᑲᔪᓯᑦᑎᐊᕆᑦᓯ. 
 
ᐃᑉᐸᔅᓵᓂᕼᐋᓪᓗ ᑕᓪᓕᒥᕐᒥ ᐅᓐᓄᒃᑯᑦ 
ᐃᖃᓪᓕᐊᕆᐊᕐᒪᑕ ᐊᖏᔪᒥᒃ ᐃᖃᓗᒐᕼᐅᐊᖅᑐᑎᒃ 
ᑕᐃᒃᑯᐊ ᐃᖃᓗᒐᕼᐅᐊᖅᑎᑦᑎᔩᑦ ᑲᑎᒪᔩᑦ 
ᖁᔭᒋᕙᒃᑲᓐ, ᐃᖏᕐᕋᑎᑦᑎᑎᐊᕐᒥᒻᒪᑕ. 
ᑕᓗᖅᔪᐊᕐᒥᐅᑦ ᐃᓚᓐᖓᕼᐋᕋᓗᐊᖅᑎᓪᓗᒋᑦ 
ᐃᓅᕼᐅᒃᑐᓐᓈᒥᒃ ᑲᔪᕼᐃᑦᑎᐊᕐᒪᑕ. ᑕᐃᒃᑯᐊ 
ᓄᓪᓗᖅᑐᑦ ᐅᖃᐅᕼᐃᕆᓂᐊᖏᓇᒃᑭᑦ  

ᖃᓄᐃᒃᕼᐊᓛᕐᒪᑕ. ᖁᔭᒋᕙᒃᑲ ᑕᐃᕕᑦ ᓇᓐᓄᖅ, 
ᐃᒃᕼᐃᕙᐅᑕᐅᔪᖅ ᑕᐃᒃᑯᓄᐊ 
ᐃᖃᓗᒐᕼᐅᐊᖅᑎᑯᓐᓄᑦ ᑲᑎᒪᔨᐅᔪᖅ. ᐃᓄᓐᓂᒃ 
ᐊᒥᕼᐅᓂᒃ ᑲᒪᕼᐅᒃᑐᓂ ᐊᔪᓐᓇᑲᕼᐋᖃᑦᑕᕐᒪᑦ 
ᑲᔪᕼᐃᑦᑎᐊᕐᒥᒻᒪᑦ ᐊᓂᒍᕐᒪᓪᓗ ᖁᔭᓕᕗᖓ. 
 
ᑕᐃᓐᓇᓗ ᐃᑉᐸᒃᕼᐊᓂ ᕼᐃᕙᑖᖅᕕᒻᒥ ᕿᑎᕐᒥᐅᓂ 
ᕼᐃᓂᖅᑕᕐᕕᐅᔪᖅ ᐊᒻᒪᒑᒻᒪᑦ. ᑕᐃᑲᓃᖃᑕᐅᒐᒪ 
ᖁᔭᓕᔪᒪᔪᖓ ᑕᐃᓐᓇ ᒥᓂᔅᑕ, Honourable 
ᒥᓂᔅᑕ ᐊᒡᓘᒃᑲᖅ, ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 
ᒐᕙᒪᒃᑯᓐᓄᑦ ᐊᒻᒪᖅᕼᐃᖃᑕᐅᓪᓗᓂ, ᓵᓕ 
ᐃᕙᓕᐅᓪᓗ, ᓵᓕ ᓚᐃᐅᑉᓗ ᐃᑲᔪᕐᒪᒍ ᐊᑕᐅᑦᑎᒃᑯᑦ 
ᑭᐱᕼᐃᒻᒪᑕ. ᓇᑦᑎᓕᕐᒥᐅᑦ ᑐᓐᖓᓇᖅᑐᒥᒃ 
ᓇᔪᖅᑕᔅᓴᖃᓕᕐᒪᑕ ᖁᔭᓕᓪᓗᐊᖅᑯᖓ ᕿᑎᕐᒥᐅᓂᒃ. 
 
ᑕᐃᑲᓂ ᔨᐊᓗᓇᐃᒦᒃᑲᓗᐊᖅᑎᓪᓗᒍ 
ᑐᓐᖓᓇᑦᓯᐊᕐᒪᑕ ᑕᐃᓐᓇᓗ ᑲᒪᔨᒋᔭᐅᔪᖅ ᑲᐃᓯ 
ᐋᑉᓚᒻ ᖁᔭᒋᕙᕋᑦᑕᐅᖅ ᑐᓐᖓᓇᖅᑐᐸᓇᓘᒻᒪᑦ 
ᑐᓐᖓᕼᐅᒃᑎᑏᓐᓇᓂᐊᕐᒪᓪᓗ ᓇᓗᓇᓐᖏᑦᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐅᒡᔪᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᒥᔅᑕ 
ᓂᖏᐊᖓᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 235 - 3(2): 

ᐱᒃᑯᒍᓱᓐᓂᖅ ᓴᓪᓖᑦ ᐊᖑᑏᑦ 
ᐃᑲᔪᖅᑎᐅᖃᑎᒌᖏᓐᓂᒃ  (ᓂᖏᐅᖓᓐ) 

 
ᓂᖏᐊᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᓐᓄᕌᖃᖃᑎᒋᖏᑖᒃ. 
 
>>ᐃᓪᓚᖅᑐᑦ 
 
ᐅᓐᓄᓴᒃᑰᐸᒃᑲ ᓴᓪᓕᕐᒥᐅᑦ, ᐊᒻᒪ ᐃᒡᓗᓕᒑᖅᔪᒻᒥᐅᑦ. 
ᖁᔭᓐᓇᒦᒃᑕᒃᑲᓗ ᑲᔾᔨᒥ ᓯᑐᓂᓗ  

ᑐᓐᖓᓱᓚᐅᕐᕋᓐᓄᑦ ᐊᐃᑉᐸᕋᓗ, ᑐᔪᕐᒥᐊᖑᑎᓪᓗᓄᑦ 
ᐃᓕᒃᓯᓐᓄᑦ.  
 
(ᑐᓵᔨᒃᑯᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑖᒃᑯᐊ 
ᐅᖃᒃᑲᓐᓂᕈᒪᓪᓗᖓ ᓴᓪᓖᑦ ᐊᖑᑏᑦ 
ᐃᑲᔪᖅᑎᐅᖃᑎᒌᖏᓐᓂᒃ ᐱᒃᑯᒋᒐᒃᑭᓐ 
ᖁᔭᒋᓪᓗᒋᓪᓗ ᐃᑲᔪᐃᓐᓇᕐᒪᑕ.  
 
ᐅᖃᖅᑏ, ᑖᒃᑯᐊ ᐅᖃᐅᓯᕇᓐᓇᖃᑦᑕᕋᒃᑭᑦ ᐊᖑᑏᑦ 
ᐃᑲᔪᖅᑎᐅᖃᑎᒌᖏᑦ ᑲᔪᓯᑦᑎᐊᖅᓯᒪᓂᖏᑦ. 
ᐱᑦᓯᐊᖅᑐᐊᓘᖃᑦᑕᕐᒪᑕ, ᒫᓐᓇᕋᑖᖅ ᐱᓗᐊᖅᑐᒥᒃ 
ᐊᐅᓚᖅᑐᖃᓚᐅᕐᒥᒻᒪᑦ ᖃᒪᓂᖅᑐᐊᕐᒧᑦ. 
ᐅᓂᒃᑳᕆᐊᖅᑐᖅᑐᑎᒃ ᑲᔪᓯᕙᓪᓕᐊᓂᕆᓯᒪᔭᖏᑦ 
ᒪᒥᓴᔅᓯᓐᓈᑦ ᐃᓅᖃᑎᒌᑦᑎᐊᓯᓐᓈᑦ 
ᑲᑎᒋᐊᖅᑐᖅᑐᑎᒃ. 
 
ᐅᖃᖅᑏ, ᓴᓪᓕᒥᐅᑦ ᐊᖑᑏᑦ ᐃᑲᔪᖅᑎᐅᖃᑎᒌᖏᑦ 
ᑮᓇᐅᔭᖅᑖᖅᑎᑕᐅᓚᐅᕐᒥᒻᒪᑕ ᓄᓇᖃᖅᑳᖅᓯᒪᔪᑦ 
ᒪᒥᓴᐅᑎᖏᑦᑕ ᑲᑐᔾᔨᖃᑎᒌᖏᓐᓂᒃ. ᑖᒃᑯᐊ 
ᑮᓇᐅᔭᑦ ᐊᑐᐃᓐᓇᐅᒍᓐᓃᕋᓗᐊᖅᑎᓪᓗᒋᑦ. ᒫᑦᓯ 18, 
2010-ᖑᑎᓪᓗᒋᑦ ᑖᒃᑯᐊ ᑲᓇᑕᐅᑉ 
ᑲᑎᒪᔨᖅᔪᐊᖏᓐᓄᑦ ᑐᒃᓯᕋᕈᒪᓚᖓᒐᒪ ᑮᓇᐅᔭᐃᑦ 
ᐊᑐᐃᓐᓇᐅᑲᓐᓂᖁᓗᒋᑦ ᐊᒻᒪᓗ ᖁᕕᐊᑉᐳᖓ 
ᓄᓇᑦᓯᐊᕐᒥᐅᑦ ᒪᓕᒐᓕᐅᖅᕕᖓ ᑲᑐᔾᔨᖃᑎᒋᓪᓗᒋᑦ 
ᐱᓇᓱᐊᖃᑕᐅᓚᐅᕐᒪᑕ ᒪᐃ 18, 2010-ᖑᑎᓪᓗᒍ. 
ᑖᒃᑯᐊ ᓲᖑᔪᒥᒃ ᑲᔪᖏᖅᑐᑎᓪᓗ 
ᐱᖁᔨᕗᖔᕈᑎᑎᒍᑦ ᑲᔪᓯᑎᑦᑎᒐᓱᐊᓚᐅᕐᒪᑕ.  
 
ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᑦ 
ᓄᑖᓐᖑᕆᐊᓚᐅᖏᒻᒪᑕ ᓄᓇᖃᖅᑳᖅᓯᒪᔪᑦ 
ᒪᒥᓴᐅᑎᔅᓴᖏᓐᓂᒃ ᑲᑐᔾᔨᖃᑎᒌᖏᓐᓂᒃ. 
ᐅᒡᒍᓇᖅᑑᒐᓗᐊᖅ ᑭᓯᐊᓂ ᑖᒃᑯᐊ ᐊᖑᑏᑦ 
ᐃᑲᔪᖅᑎᐅᖃᑎᒌᓕᕋᐃᒻᒪᑕ ᑕᐱᕇᑦᑐᑎᒃ 
ᒪᒥᓴᖅᐸᒻᒪᑕ ᐊᒃᓱᕈᓐᓇᓚᐅᖅᑐᖅ ᑖᖅᑐᒃᑰᖅᑐᑕ. 
ᓯᕗᓪᓕᒃᑕ ᐊᑐᓚᐅᖅᑕᖏᑦ ᐊᒃᓱᕈᓐᓇᕋᓗᐊᖅᑎᓪᓗᒋ  

ᐊᓂᒍᕈᓐᓇᖃᑦᑕᕋᑦᑎᒍ ᐃᓅᓯᕗᓪᓗ 
ᐃᓕᖅᑭᓂᖅᓴᐅᓪᓗᑎᒃ ᐃᓅᖃᑎᕗᓪᓗ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 236 - 3(2): 

ᐃᓕᓐᓂᐊᕇᖅᑐᑦ ᐲᑕ ᐱᑦᓯᐅᓛᖅ 
ᐃᓕᓐᓂᐊᕐᕕᒻᒥᑦ (ᓯᐊᓪ) 

 
ᓯᐊᓪ (ᑐᓵᔨᒃᑯᑦ): ᐅᓪᓗᒥ ᓇᖏᖅᓯᕗᖓ ᐲᑕ 
ᐱᑦᓯᐅᓛᖅ ᐃᓕᓐᓂᐊᖅᕕᖓᑕ ᒥᒃᓵᓄᑦ ᑭᓐᖓᓐᓂ. 
ᐃᓅᓯᓕᒫᖅ ᐃᓕᓐᓂᐊᕐᓂᖅ 
ᑐᓐᖓᕕᓪᓚᕆᐅᖃᑦᑕᕐᒪᑦ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᑭᓐᖓᓐᓂ ᐅᐸᒍᓐᓇᓚᐅᕐᕋᒪ ᒪᐃ 28-ᖑᑎᓪᓗᒍ 
ᐱᔭᕇᓚᐅᖅᑐᑦ ᑕᑯᓐᓇᕆᐊᖅᑐᒋᑦ ᖁᓕᑦ 
ᐃᓕᓐᓂᐊᕐᕇᓚᐅᕐᖓᑕ ᐊᕐᕌᓂ. ᑕᕝᕙᓂ 
ᐊᕐᕌᒍᑦᑎᓐᓂ 14-ᖑᓚᖓᒻᒪᑕ ᐱᔭᕇᖅᑐᐊᐲᑦ 
ᐱᔭᕇᓚᐅᖅᑐᓂᓛᒃ 14-ᖑᓚᐅᕐᒪᑕ ᖁᔭᓕᓇᖅᑐᑦ. 
ᐃᓕᓴᐃᔩᑦ ᐃᑲᔪᓐᖑᐊᑕᖅᓯᓐᓇᖃᑦᑕᕐᖓᑕ 
ᕿᑐᓐᖓᓖᓪᓗ ᐊᔪᐃᓐᓇᖅᑐᑎᒃ 
ᐃᓕᓐᓂᐊᕐᕆᐊᖅᑎᑦᑎᐸᒻᒪᑕ.  
 
2010-ᒥ ᐲᑕ ᐱᑦᓯᐅᓛᖅ ᐃᓕᓐᓂᐊᖅᕕᖓᓐᓂ 
ᐱᔭᕇᓚᐅᖅᑐᑦ: ᐱᑦᓯᐅᓛᖅ ᐊᕐᓇᖅᑯᖅ, ᐋᔅᒪᓐ 
ᓴᓗᐱ, ᒫᕆᐊᓐ ᑯᐊᒋᑦ, ᓴᐃᓚ ᓇᒪᓇᐃ, ᐲᑕ 
ᐅᑦᑐᕿ, ᒨᓇ ᐸᓪᓗᖅ, ᓖᓇ ᐳᑐᒍᖅ, ᖂᔪᖅ ᐳᓪᓚᑦ, 
ᒥᑭ ᕿᐊᑦᓱᖅ, ᐸᓪᓗᖅ ᕿᐊᑦᓱᖅ, ᒪᐃᒐᓐ ᕌᔅ, 
ᐅᓖᐱᑲ ᓵᒪᔪᐊᓕ, ᐊᐃᓴ ᑎᕕ ᐊᒻᒪ ᔭᐃᒻᔅ ᕗᐃᒃᒪᓐ. 
ᒪᓕᒐᓕᐅᖅᑎᐅᖃᑎᒃᑲ ᐅᐱᒋᖃᓯᐅᑎᔪᒪᕙᒃᑲ 
ᐱᔭᕇᓚᐅᖅᑐᓂᑦ. ᖁᔭᓐᓇᒦᒃ ᐅᖃᖅᑏ. 

 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. (ᑐᓵᔨᒃᑰᕈᓐᓃᖅᑐᖅ) 
ᑖᓐᓇ ᖄᖏᓐᖏᓱᖓᕐᓂᖓᓂᑦ ᐃᖅᑲᐃᑎᑦᑐᒪᓪᓗᓯ 
ᑕᕝᕙᓂ ᐅᖃᓪᓚᖕᓂᐊᕌᖓᔅᓯ ᐊᑕᐅᓯᕐᒥᑦ 
ᑕᕝᕗᖓᔅᓴᐃᓐᓈᖓᔪᒥᑦ 
ᐅᖃᓪᓚᖃᑦᑕᕆᐊᕐᓂᐊᖅᐳᓯ.  
 
ᐊᒻᒪᑦᑕᐅᖅ ᑕᕝᕙᓂ ᑲᑎᒪᔾᔪᑎᑦᑎᓐᓂᑦ 
ᐱᑕᖃᐃᓐᓇᖃᑦᑕᕐᒪᑦ ᒪᑐᐃᕈᑎᓄᑦ ᑭᐅᔾᔪᑎᓂᒃ, 
ᐊᑯᓂᐅᓂᐊᕌᖓᔅᓯ ᐊᒥᓱᓂᒡᓘᓐᓃᑦ 
ᐅᖃᓪᓚᖕᓂᐊᕌᖓᔅᓯ ᐅᖃᓪᓚᖃᑦᑕᕈᓐᓇᕐᒥᔪᓯᑦ 2 
ᒥᓂᑦ ᐊᕝᕙᖓᓂᒡᓗ. ᐅᖓᑖᓅᕈᓐᓇᕐᒪᑦ ᑕᕝᕙᓂ 
ᐅᖃᓪᓚᒡᓗᓂ. 
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᓂᑦ 4. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑎᓄᑦ. 5. ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. ᑲᑎᒪᔾᔪᑎᒃᓴᖅ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, 
ᒥᔅᑕ ᓂᓐᖓᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 359 - 3(2): ᖃᓄᐃᓕᖓᓕᕐᓂᖏᑦ 

ᕿᒫᕕᐅᖃᑦᑕᖅᑐᑦ ᓄᓇᕗᓕᒫᒥᑦ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ 
ᒫᑦᓯᖑᑎᓪᓗᒍ ᑕᐃᓐᓇ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 
ᒥᓂᔅᑑᔪᖅ ᐅᖃᖅᑏ ᐊᐱᕆᓚᐅᖅᓯᒪᒐᒃᑯ, 
ᐅᖃᓪᓚᓚᐅᕋᒪᓗ ᑕᒪᑐᒧᖓ ᑕᐃᒃᑯᐊ 
ᕿᒫᕕᐅᓂᕋᖅᑕᐅᖃᑦᑕᖅᑐᑦ, ᑕᐃᔅᓱᒪ ᒥᒃᓵᓄᑦ 
ᐊᒻᒪᓗ ᐃᓄᓐᓂᑦ ᐊᑎᓕᐅᖅᑕᐅᓯᒪᔪᓂᑦ ᐸᑎᓴᓐ-
ᖑᓂᕋᖅᑕᐅᔪᒥᑦ ᑰᒑᖅᔪᒥᑦ ᓴᖅᑭᑎᑦᑎᓚᐅᖅᖢᖓ. 
ᐊᒻᒪᓗ ᖁᔭᒋᓪᓗᒍ ᒥᓂᔅᑕ 
ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 
ᑭᐅᔪᓐᓇᑦᑎᐊᓚᐅᕐᒪᖓ. 

ᑕᐃᒪᒎᖅ ᕼᐋᒻᓚᒃᑯᓐᓂᑦ ᑰᒑᖅᔪᖕᒥᑦ ᕼᐋᒻᓚᒃᑯᓐᓂᑦ 
ᐱᓕᕆᖃᑎᖃᕐᒪᑦ ᐊᓯᖏᓐᓂᒡᓗ ᑕᒪᓐᓇ 
ᐃᓱᒫᓗᓐᓇᖅᑐᖃᓕᕌᖓᑦ ᕿᒫᕕᐅᖃᑦᑕᖅᑐᑦ 
ᒥᒃᓵᓄᑦ. ᑕᐃᒪ ᐊᐱᕆᔪᒪᔭᕋ ᒥᓂᔅᑕ, ᑕᒪᑐᒪ 
ᒥᔅᓵᓄᑦ ᒫᓐᓇᓕᑭᐊᖅ ᑕᒪᓐᓇ ᐊᐱᖅᑯᑎᒋᓚᐅᖅᑕᕋ 
ᕿᒫᕕᐅᖃᑦᑕᖅᑐᑦ ᒥᒃᓵᓄᑦ ᓇᓃᓕᕐᒪᖔᑦ 
ᐅᓪᓗᒥᐅᑎᓪᓗᒍ ᑰᒑᖅᔫᑉ ᒥᒃᓵᓄᑦ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᑑᔪᖅ ᐋᓐᓂᐊᖃᕐᓂᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᖁᔭᓐᓇᒦᖅᐸᕋ ᑖᓐᓇ ᐃᖅᑲᐃᑎᑦᑐᓐᓇᕐᒫᑎᒍᑦ. 
ᑕᐃᒃᑯᐊ ᑲᑎᒪᓐᖏᒃᑲᓗᐊᖅᑎᓪᓗᑕ ᑎᑎᕋᖅᑎᒧᑦ 
ᑐᓂᓚᐅᖅᑐᑎᒍᑦ ᑭᐅᔾᔪᑎᒋᔭᕗᑦ ᑕᒪᑐᒧᖓ ᒥᒃᓵᓄᑦ 
ᑕᒫᓂ ᓵᑦᑎᓐᓃᕋᔭᖕᓂᐊᖅᑐᒃᓴᐅᔪᑦ 
ᐅᓂᒃᑳᕈᓐᓇᖅᖢᒋᓪᓗ ᖃᓄᐃᓕᖓᖕᒪᖔᑕ.  
 
ᑭᓯᐊᓂ ᓯᕗᓪᓕᕐᒥᑦ ᖁᔭᓐᓇᒦᕈᒪᓪᓗᒋᑦ 
ᐃᑲᔪᖅᓯᒪᓪᓚᕆᒃᑐᑦ ᐃᒡᓗᖅᔪᐊᒃᓴᐅᑉ ᒥᒃᓵᓄᑦ ᐊᒻᒪ 
ᑲᑎᒪᔨᐅᖃᑎᒐ ᒥᓂᔅᑕᐅᖃᑎᒋᔭᕋ 
ᐊᑐᐃᓐᓇᕈᖅᑎᑦᑎᓯᒪᓚᐅᖅᑐᓂ ᐃᒡᓗᖅᔪᐊᑦ 
ᐊᑐᖏᑦᑑᓕᖅᑐᑦ ᑕᒪᑐᒧᖓᒎᖅ 
ᓴᓂᕐᕙᖅᑕᐅᓯᒪᔪᓐᓇᖅᑐᑦ ᕼᐋᒻᓚᒃᑯᑦ 
ᐱᔪᒪᓐᓂᖅᐸᔾᔪᒃ. ᑕᐃᒪᓐᓇᐃᓕᖓᓪᓗᒍ ᑭᐅᔾᔪᑎᕗᑦ 
ᐃᒪᐃᓕᖓᒃᑲᓐᓂᖅᑐᒥᑦ ᑭᐅᔾᔪᑎᖃᓚᐅᖅᑐᒍᑦ. 
ᕼᐋᒻᓚᒃᑯᓐᓂᑦ ᓇᖕᒥᓂᖅ ᐋᖅᑭᒋᐊᕐᓗᓂᔾᔪᒃ. 
 
ᐃᒪᐃᓕᖓᔪᒥᑦ ᐱᑖᕈᒪᒐᓗᐊᖅᐴᖓᔪᒥᑦ 
ᑐᒃᓯᕋᐅᑎᓪᓚᑦᑖᒥᑦ ᐱᑖᕈᑦᑕ ᓄᓇᓕᖅᔪᐊᒥᑦ. 
ᑕᐃᒃᑯᐊᓗ ᑭᓇᒃᑯᑦ ᑐᓂᓯᓇᔭᕐᒪᖔᑕ 
ᐱᓇᓱᐊᖅᑐᓂᑦ ᑐᓴᕈᑦᑕ ᑕᐃᒪ 
ᑭᐅᑦᑎᐊᕈᓐᓇᕐᓂᐊᖅᑐᒍᑦ ᐊᒻᒪᓗ 
ᐱᓕᕆᖃᑎᒋᔪᓐᓇᕐᓂᐊᖅᑕᕗᑦ ᓄᓇᓕᐸᐅᔭᖅ. 
ᑕᐃᓐᓇ ᒪᓕᒐᕗᑦ ᑕᒪᒃᑯᓄᖓ ᐊᒃᓱᕉᓴᒃᑐᓄᑦ 
ᐃᑲᔫᑕᐅᔪᑦ ᐃᓚᒌᓄᑦ 
ᕿᒫᕝᕕᐅᑐᐃᓐᓇᖃᑦᑕᕐᓂᐊᖏᒻᒪᑕ. ᑕᐃᒃᑯᐊᓗ 
ᓴᐃᓕᕕᒃ ᐊᑐᐊᒐᒥᒃ ᒪᓕᒃᑐᒍ ᑮᓇᐅᔭᐃᓪᓗ ᒥᒃᓵᓄᑦ  

ᐊᑐᕈᑎᕗᑦ ᐃᖏᕐᕋᓯᑎᒋᐊᕈᓐᓇᕐᓂᐊᖅᑕᕗᑦ 
ᓄᓇᓕᖕᓂ ᑐᓂᔭᐅᒃᑲᓐᓂᑐᐊᕈᑦᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐃᓚᒋᐊᕈᑎᒐ ᐊᐱᖅᑯᑎᓐᓄᖏᓛᒃ. ᒪᐃ 18, 2010-
ᖑᑎᓪᓗᒍ ᔫᑳᓐᒥᑦ ᒪᓕᒐᓕᐅᖅᑎᒃᑯᑦ 
ᐅᖃᐅᓯᖃᓚᐅᕐᒥᖕᒪᑕᑦᑕᐅᖅ ᐊᒥᓱᑲᓪᓚᐅᔪᓂᑦ 
ᐱᒋᐊᖅᑕᐅᔪᒫᕐᓂᐊᖅᑐᓂᑦ ᐊᕐᓇᓄᑦ ᐊᓪᓚᕕᖓᓂᑦ 
ᐊᒻᒪᓗ ᑮᓇᐅᔭᖃᖅᑎᑕᐅᓂᕆᕙᒃᑕᖏᓐᓂᒃ 
ᐅᖃᐅᓯᖃᖅᑎᓪᓗᒋ ᐅᖃᖅᑐᖃᓚᐅᖅᓯᒪᒻᒪᑦ ᐃᒫᒃ: 
ᔫᑳᓐᒥ ᒐᕙᒪᒃᑯᑦ ᐱᓕᕆᖃᑎᖃᖅᓯᒪᔪᑦ ᓄᓇᑦᑎᐊᕐᒥ 
ᐊᒻᒪᓗ ᓄᓇᕗᒻᒥ ᓴᖅᑮᓂᐊᕐᓗᑎᑦ 
ᐱᓕᕆᔾᔪᑕᐅᒐᔭᖅᑐᒥᑦ ᒐᕙᒪᑐᖃᒃᑯᓐᓄᑦ 
ᐃᑲᔪᖅᑐᐃᑲᓐᓂᕈᑕᐅᒐᔭᖅᑐᒥᑦ ᐊᕐᓇᓄᑦ 
ᕿᒫᕕᐅᓂᐊᖅᑐᓂᑦ ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᔪᓂᑦ.  
 
ᑕᐃᒪᓕ ᐊᐱᖅᑯᑎᒋᔭᕋ, ᐅᖃᖅᑏ, ᒥᓂᔅᑕᐅᔪᖅ 
ᓇᓗᓇᐃᖅᓯᒃᑲᓐᓂᕈᓐᓇᖅᑳ ᖃᓄᖅ ᐱᓕᕆᓂᕐᒧᑦ 
ᖃᓄᐃᓕᖓᓂᐊᕐᒪᖔᖅ ᕿᒫᕕᒻᒧᑦ ᐊᕐᓇᓄᑦ ᐊᒻᒪᓗ 
ᑭᓱᓪᓚᕆᒻᒥᑦ ᑐᒃᓯᕋᕐᒪᖔᑕ ᒐᕙᒪᑐᖃᒃᑯᓐᓂ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᐅᑭᐅᖅ ᑲᑎᒪᓚᐅᖅᑎᓪᓗᑕ 
ᐅᖃᐅᓯᕆᒃᑲᓐᓂᓚᐅᖅᓯᒪᓪᓗᒍ ᑭᓐᖓᕐᓂ 
ᑲᑎᒪᓚᐅᖅᑎᓪᓗᑕ ᓯᕗᓕᖅᑎᐅᔪᒍᑦ ᐅᑭᐅᖅ. 
 
ᑕᒪᑉᑕ ᑕᐃᔅᓱᒪᓂ ᐱᓕᕆᐊᖃᖅᖢᑕ 
ᐃᓕᑕᕆᔭᐅᓚᐅᖅᓯᒪᖕᒪᑦ. ᑕᒪᒃᑯᐊ 
ᖁᐊᖅᓵᕐᓇᖅᑐᒦᑦᑐᑦ ᐊᒃᓱᕉᓴᓗᐊᖃᑦᑕᖅᑐᑦ 
ᓯᕗᓪᓕᐅᑎᔭᐅᒋᐊᕐᓂᐊᕐᒪᑕᒎᖅ ᓄᓇᕗᒻᒥᐅᓂᑦ. 
ᑕᒪᓐᓇ ᐱᔾᔪᑎᒋᓪᓗᒍ ᐅᑭᐅᖑᖅᑲᐅᔪᖅ 
ᓯᕗᓕᖅᑎᐅᔪᖃᑎᒃᑲ ᒪᓕᒐᓕᐅᖅᑎᓪᓗ 
ᐊᖏᓚᐅᖅᖢᑎᑦ ᑮᓇᐅᔭᓂᑦ ᑮᓇᐅᔭᑲᓪᓚᖕᓂᑦ 
ᐊᑐᐃᓐᓇᕈᐃᒃᑲᓐᓂᓚᐅᖅᑐᑦ 
ᐊᑐᖅᑕᐅᖃᑦᑕᖅᑐᕕᓃᑦ 6-ᖑᖅᑰᓚᐅᕐᒪᑕ  

ᑕᓪᓕᒪᓪᓗᑭᐊᖅ ᑕᒪᒃᑯᐊ ᐃᑲᔪᖅᑕᐅᕕᐅᖃᑦᑕᖅᑐᑦ 
ᐊᒃᓱᕉᓴᒃᑐᓄᑦ ᐃᓚᒌᓐᓄᑦ. ᑖᓐᓇ ᐱᔾᔪᑎᒋᓪᓗᒍ 
ᐊᑐᐃᓐᓇᕈᖅᑎᓯᒪᒃᑲᓐᓂᓪᓚᕆᒃᑐᒍᑦ ᑕᐃᒪ 
ᓂᕆᐅᒃᐳᒍᑦ ᑐᓂᔭᐅᒍᑦᑕ 
ᐃᖏᕐᕋᓯᔪᓐᓇᕐᓂᐊᕐᓂᖏᓐᓂᒃ. 
 
ᑭᓯᐊᓂᓕ ᒐᕙᒪᑐᖃᒃᑯᓐᓂ ᒫᓐᓇ ᑕᒪᑐᒪ ᒥᒃᓵᓄᑦ 
ᑐᓴᕆᐊᖅᓯᒪᓐᖏᑦᑐᒍᑦ. ᑕᕝᕘᓇ ᑭᐅᔪᓐᓇᖅᑕᕋ 
ᑖᓐᓇ.. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ 
ᐃᓚᒋᐊᕈᑦ, ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐃᓚᒋᐊᕈᑦ ᑐᒡᓕᐊ. 
ᑕᐃᒪ ᑐᓴᐅᒪᒐᑦᑕ ᑲᓇᑕᒥ ᔫᑳᓐᒥᓗ ᓄᓇᑦᓯᐊᕐᒥᓗ 
ᐊᒻᒪᓗ ᓄᓇᕗᒻᒥ ᑕᒪᒃᑯᐊ ᐃᑲᔪᖅᑕᐅᕕᐅᖃᑦᑕᖅᑐᑦ 
ᐊᒥᓲᖅᑯᕐᒪᑕ ᐊᑐᖅᑕᐅᒻᒪᕆᒃᑐᑎᒡᓗ. ᐊᒡᓛᑦ ᑕᒫᓂ 
ᓄᓇᕗᒥᖃᐃ ᐳᖅᑐᔪᐊᓘᖕᒪᑕ ᑲᓇᑕ ᐆᒃᑑᑎᒋᓗᒍ.  
 
ᐃᒻᒪᖃ, ᐅᖃᖅᑏ, ᒥᓂᔅᑕᖃᐃ ᑭᐅᔪᓐᓇᖅᐹᖓ 
ᐅᕝᕙᓘᓐᓃᑦ ᐅᓇ ᐃᒡᓗᖅᔪᐊᖅ ᐅᖃᐅᑎᔪᓐᓇᖅᐹ, 
ᖃᑉᓯᐅᖕᒪᖔᑕ ᓄᓇᕗᒻᒥ ᐊᑐᖅᑕᐅᔪᑦ ᐊᒻᒪᓗ 
ᖃᓄᒻᒪᕆᒃ ᐃᖏᕐᕋᑎᒋᖕᒪᖔᑕ ᓄᓇᕗᒻᒥᐅᓂᑦ 
ᐃᖏᕐᕋᔭᐅᑎᒋᒻᒪᖔᑕ? ᐊᐱᕆᕙᕋ ᒥᓂᔅᑕᐅᔪᖅ 
ᐋᓐᓂᐊᖅᑕᐃᓕᕆᔨᒃᑯᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᓯᕗᓪᓕᖅᐹᒥ ᖁᔭᓐᓇᒦᖅᑕᕋ ᑖᓐᓇ ᑕᒪᑐᒥᖓ 
ᐃᓱᒫᓗᒍᑎᖃᖅᑐᖅ ᐃᓱᒫᓗᒃᑐᐃᓐᓇᐅᔪᒍᑦ. ᑭᓯᐊᓂ 
ᐃᖏᕐᕋᑦᑎᐊᕈᑦᑕ ᓄᓇᕗᒻᒥ ᐃᓚᒌᑦ 
ᐃᖏᕐᕋᑦᑎᐊᖅᐸᑕ ᓇᓂᓕᒫᖅ ᑕᒪᒃᑯᐊ 
ᐊᒥᓱᓐᖑᕆᐊᖁᓐᖏᑕᕋᓗᐊᕗᑦ ᐊᔪᕐᓇᖏᑉᐸᑦ  

ᕿᒫᕕᐅᖃᑦᑕᖅᑐᑦ ᐃᓚᒌᑦ ᑕᐃᒃᑯᐊ 
ᐋᖅᑭᐅᑎᔪᓐᓇᖅᐸᑕ 
ᐃᓅᓴᖕᓂᖅᓴᐅᔪᓐᓇᕋᔭᖅᑑᒐᓗᐊᑦ ᑭᓯᐊᓂᓕ 
ᒫᓐᓇᐅᑎᓪᓗᒍ ᐱᔾᔪᑎᖃᖅᖢᑎᑦ ᒪᒃᑯᒃᑐᓪᓗ 
ᖃᓄᑐᐃᓐᓇᖅ ᐱᓕᕆᖃᑦᑕᖅᑎᓪᓗᒋᑦ.  
 
ᒫᓐᓇᒧᓪᓕ ᐅᖃᕈᓐᓇᖅᑐᖓ ᐃᒪᓐᓇ, ᐅᖃᖅᑏ, 
ᑕᓪᓕᒪᓂᑦ ᓄᓇᕗᒻᒥ ᑕᒪᒃᑯᓂᖓ 
ᐃᑲᔪᖅᑕᐅᕕᐅᖃᑦᑕᖅᑐᑦ ᐃᓚᒌᑦ ᐊᖏᕐᕋᒥᖕᓂᑦ 
ᕿᒪᐃᓯᒪᓚᐅᐱᓪᓚᒍᒪᒃᐸᑕ ᑕᓪᓕᒪᓂᑦ 
ᐊᐅᓚᑦᑎᔪᒍᑦ ᑮᓇᐅᔭᓂᑦ ᑐᓂᖃᑦᑕᖅᑎᒍᑦ. ᑖᒃᑯᐊ 
ᐃᖃᓗᖕᓂᑦ ᑕᕝᕙᓂ 21-ᓂᑦ ᐃᒡᓕᓕᒃᑕᖃᖅᖢᓂ, 
ᐊᒻᒪ ᑭᕙᓪᓕᕐᒥᑦ ᑲᖏᖅᖠᓂᕐᒥ 8-ᖑᓪᓗᑎᑦ ᐃᒡᓖᑦ, 
ᐊᒻᒪᓗ ᕿᑎᕐᒥᐅᓂ ᑕᓗᖅᔪᐊᒥ 6-ᓂᑦ ᐃᒡᓕᖃᖅᑐᑦ, 
ᐃᖃᓗᒃᑑᑦᑎᐊᖅ ᓯᑕᒪᓂᑦ ᐃᒡᓕᖃᖅᑐᒥᑦ 
ᑕᐃᑲᓃᑦᑐᖃᖅᖢᓂ ᐊᒻᒪ ᖁᕐᓗᖅᑑᕐᒥ 
ᓯᑕᒪᐅᓪᓗᑎᑦ ᐃᒡᓕᖃᖅᑐᑦ.  
 
ᐊᒻᒪ ᑕᐃᒪ ᐅᖃᖅᑲᐅᒐᒪ ᑮᓇᐅᔭᐃᑦ 
ᐊᑐᐃᓐᓇᕈᖅᑕᐅᓚᐅᖅᑐᑦ ᓱᓕ ᓄᑖᓂᑦ 
ᐱᒋᐊᓚᐅᓐᖏᓱᖓᖅᑐᒍᑦ ᒫᓐᓇ ᑎᑭᖦᖢᒍ. ᑕᐃᒪ 
ᓂᕆᐅᒃᑐᒍᑦ ᑕᐃᓐᓇ ᑰᒑᖅᔪᖕᒥ 
ᐋᖅᑭᒃᑕᐅᔪᓐᓇᖅᐸᑦ ᑭᓇᒃᑯᓪᓗ ᐊᐅᓚᑦᑎᓇᔭᕐᒪᖔᑕ 
ᐱᓕᕆᖃᑎᒋᒍᓐᓇᕐᓂᐊᖅᑕᕗᑦ ᑕᐃᓐᓇ 
ᐋᖅᑮᒐᓱᒃᖢᒍ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᖅ 
ᐱᖓᔪᐊᑦ. ᑖᒃᑯᐊ ᒐᕙᒪᑐᖃᐃᑦ ᓲᖃᐃᒻᒪᑦ 
ᑕᒪᑐᒧᖓ ᒫᓐᓇ ᓴᖅᑭᑎᑦᓯᒪᓂᖏᑦ 
ᐃᑲᔪᖅᑕᐅᕕᐅᖃᑦᑕᖅᑐᓄᑦ ᓇᓗᓇᓐᖏᓕᕐᒪᑦ 
ᐊᒻᒪᓗ ᐅᖃᓪᓚᖃᑎᒋᖃᑦᑕᖅᖢᒋᑦ ᐃᓱᐊᖅᑑᕐᓗᓂ. 
ᐃᒻᒪᖃ ᒥᓂᔅᑕ ᑕᐃᒃᑯᐊ 
ᑲᑎᒪᖃᑎᒋᒃᑲᓐᓂᒍᒫᖅᑕᖏᑦ ᒐᕙᒪᑐᖃᐃᑦ ᐊᒻᒪᓗ 
ᖃᓄᖅ ᐸᓐᓇᒃᓯᒪᓕᒻᒪᖔᒥᒃ ᑕᐃᒃᑯᓇᓐᖓᑦ  



ᐱᖓᑦᓯᖅ, ᔫᓂ 2, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᖃᑎᖃᓚᐅᕐᓗᓂ ᐅᕙᑦᑎᓐᓂᖃᐃ 
ᑐᓴᖅᑎᑦᑎᔪᓐᓇᓛᖅᐳᖅ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑰᓕ: ᖁᔭᓐᓇᒦᒃ ᐅᖃᖅᑏ. ᑖᓐᓇ, ᐄ, 
ᑐᑭᓯᒋᐊᒃᑲᓐᓂᕐᓂᐊᖅᐸᕗᑦ 
ᐱᓕᕆᖃᑎᒋᒍᓐᓇᕈᑦᑎᒍᑦ ᖁᕕᐊᓇᕋᔭᖅᑐᖅ. 
ᖃᐅᔨᑦᑎᐊᕐᓂᕈᒪ ᑕᐃᒃᑯᐊ 
ᐅᓂᒃᑲᐅᓯᕆᒋᐊᕈᒫᖅᐸᒃᑲ ᐱᐊᓂᒃᓯᒪᓕᕈᒃᑭᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᑐᓄᓂᒻᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ 
ᐊᕐᕚᕐᓗᒃ. 
 
ᐊᐱᖅᑯᑦ 360 - 3(2): ᖃᖓᑦᑕᐅᑎᓕᕆᔨᒃᑯᑦ 

ᐋᓐᓂᐊᕕᓕᐊᖅᑐᓄᑦ ᓅᑕᐅᓂᖏᑦ 
(ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᕆᔪᒪᔭᕋ 
ᑖᓐᓇᑦᑕᐃᓐᓇᖅ ᒥᓂᔅᑕ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ.  
 
ᐅᖃᐅᑎᓚᐅᕈᓗᐊᕋᒃᑯ ᐃᖅᑲᐃᑎᓪᓗᒍᖃᐃ, 
ᐅᒃᐱᕆᔪᓐᓃᖦᖤᕐᓂᐊᕐᒫᖓ. 
ᐊᐱᖅᓱᖃᑦᑕᔾᔮᕈᓐᓃᓚᐅᕋᓗᐊᕋᒪ ᐅᖃᕐᒪᑦ 
ᐸᖕᓂᖅᑑᒥᒡᒎᖅ ᐃᖃᓗᖕᓄᑦ ᓄᒃᑎᓛᖅᑐᖅ 
ᐃᖏᕐᕋᑎᑦᑎᔨ, ᖃᓄᖅ, ᖃᖓᑦᑕᐅᓯᖅᓯᖃᑦᑕᖅᑐᑦ 
ᑕᐃᒃᑯᐊ ᐋᓐᓂᐊᕐᕕᓕᐊᖅᓯᒪᔪᓂᒃ. 
 
ᑭᓯᐊᓂ, ᐅᖃᓚᐅᕐᒪᑦ ᐃᐳᕈ 1-ᒥᒎᖅ 
ᓄᒃᑎᖅᑕᐅᔪᒫᒻᒪᑦ. ᑭᓯᐊᓂ ᑐᓴᖅᑕᐅᓯᒪᖕᒥᒐᑦᑕ 
ᑕᒪᓐᓇᒎᖅ ᐋᖅᑭᒃᓯᒪᓐᖏᒻᒪᔅᓱᓕ. ᐊᐱᕆᔪᒪᔭᕋ, 
ᐃᐳᕈ 1-ᖑᕈᓐᓇᐃᓪᓕᒻᒪᖔᑦ ᐅᕝᕙᓘᓐᓃᑦ ᓄᑖᒥᒃ 
ᐅᓪᓗᒥᒃ ᐋᖅᑭᒃᓯᒪᓕᕐᒪᖔᑕ, ᖃᖓ 
ᓄᒃᑎᖅᑕᐅᓛᕐᒪᖔᑦ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᒥᓂᔅᑕᐅᔪᖅ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᐃᑉᐳᕈ 2-ᖑᓕᓵᖅᑲᐅᖕᒪᑦ, ᖃᓄᐃᓐᖏᑦᑐᖅ. 
ᑕᐃᒃᑯᐊᓕ ᐃᖅᑲᓇᐃᔭᖅᑎᒃᑲ ᐅᖃᐅᑎᖃᑦᑕᕋᒃᑭᑦ 
ᖃᐅᒃᐸᒡᒎᖅ ᑲᑎᒪᔪᒫᕋᑦᑕ ᐅᓇᐅᓕᖅᐸᑦ. 
ᖃᐅᒃᐹᓚᒑᖓᑕ ᐃᒻᒪᖄᓕ ᐅᓪᓗᓄᑦ ᓯᑕᒪᓂᒃ 
ᓯᕗᓂᐊᓂᑦ ᐃᓱᒪᖔᖃᑦᑕᕋᒪ. 
ᐃᖅᑲᐃᑎᑕᐅᒃᑲᓐᓂᖃᑦᑕᕋᒪ ᖁᔭᓐᓇᒦᒃ. 
 
ᑭᓯᐊᓂ ᐆᒥᖓ ᐅᖃᕈᓐᓇᖅᑐᖓ, ᑕᐃᖕᓇ 
ᓄᒃᑎᖅᐸᓪᓕᐊᔪᖅ ᑲᔪᓯᔫᒐᓗᐊᖅ 
ᑕᒡᕙᓐᖓᑦᑕᐃᓐᓈᓗᒃ ᓄᒃᑎᕐᓂᖅ ᐊᔪᓕᐅᖅᑲᔾᔪᑎᕗᑦ 
ᐊᒥᓱᓐᖑᖅᓯᒪᓕᕐᓂᓚᐅᕐᒥᖕᒪᑕ ᐱᔾᔪᑎᒋᓪᓗᒍ 
ᐃᓕᓴᖅᑐᑦ ᐃᓕᓐᓂᐊᖅᑐᓪᓗ ᑕᐃᒃᑯᐊ 
ᐃᖅᑲᓇᐃᔭᖅᑎᖏᑕ ᑕᒡᕙᐃᓐᓇᖅ ᓅᒍᓐᓇᖏᖦᖢᑎᒃ 
ᐃᓚᒋᔭᖏᓐᓄᑦ. ᐃᓕᓵᓂᒃᐸᑕᒎᖅ ᑕᒪᐅᖓ 
ᐃᖅᑲᓇᐃᔭᖅᑏᑦ ᐃᓚᖏᑦ 
ᑕᒪᐅᓐᖓᖅᑐᖃᓚᖓᓪᓗᓂ ᐊᒻᒪ ᑕᐃᒃᑯᐊ 
ᐃᓇᖏᖅᑕᐅᔭᕆᐊᓖᑦ ᓅᑦᑐᒪᓐᖏᑉᐸᑕ 
ᐋᖅᑭᓪᓚᑦᑖᖅᓯᒪᖏᖦᖢᑎᒃ ᐱᓕᕆᖃᑎᒋᔭᐅᓪᓗᑎᒃ. 
 
ᐆᒥᖓᓕ ᐅᖃᕈᓐᓇᖅᑐᒍᑦ ᑕᒡᕙᓂ ᑕᐃᓐᓇ 
ᐋᓐᓂᐊᕐᕕᖕᒥᑦ ᑕᒃᐱᑲᓂ ᕿᑭᖅᑕᓂᑦ 
ᐋᓐᓂᐊᕕᒡᔪᐊᖓᓂ ᑲᒪᕕᒃᑕᖃᓕᖅᑐᖅ. 
ᐃᖅᑲᓇᐃᔭᑲᐃᓐᓇᖅᖢᑎᒃ 
ᐃᖅᑲᓇᐃᔭᖅᑎᑕᖃᖅᖢᓂ ᑕᐃᒃᑯᐊ 
ᐃᖅᑲᓇᐃᔭᖅᑎᑦ ᐋᖅᑭᑦᑎᐊᖅᐸᑕ ᑕᐃᒃᑯᖓ 
ᐃᓕᑐᐃᓐᓇᕐᓂᐊᓕᖅᖢᑎᒃ. ᑕᐃᒪᓕ, ᒪᕐᕉᖕᓂᒃ 
ᒫᓐᓇᑕᐃᒪ ᐊᐅᓚᑦᑎᕕᖃᖅᐳᒍᑦ ᒫᓐᓇᒧᑦ ᑎᑭᖦᖢᒍ 
ᓄᒃᑎᖅᐸᓪᓕᐊᓂᖅ ᑲᔪᓯᔫᒐᓗᐊᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ 
ᑮᓇᐅᔭᑦ ᑲᒪᒋᓂᐊᕋᑦᑎᒍᑦ ᓂᕆᐅᓇᖅᖢᓂᓗ 
ᓇᑲᑎᕆᓂᐊᖅᑐᑦ ᐊᑐᔾᔮᖏᑦᑐᓂᒃ ᑮᓇᐅᔭᓂᒃ.  

ᑖᓐᓇᖃᐃᑦ ᑮᓇᐅᔭᐃᖅᑕᐅᓯᒪᓂᐊᖏᒃᑲᓗᐊᖅᐸ 
ᐱᒋᐊᖅᓯᒪᖏᓐᓂᖓ ᐱᔾᔪᑎᒋᓪᓗᒍ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᓪᓗᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᑮᓇᐅᔭᓂᒃ ᑕᐃᒃᑯᐊ ᐃᖏᕐᕋᔾᔪᑎᑦ 
ᑲᔪᓰᓐᓇᕐᓂᐊᖅᑐᑦ ᐊᖏᖅᑕᐅᓯᒪᔪᑦ ᐊᑐᖅᑐᒃᓴᖏᑦ 
ᑕᒡᕙᓂ. ᑕᐃᔅᓱᒪᓂᓗ ᑲᑎᒪᖃᑎᒋᓚᐅᖅᓯᒪᒐᒃᑭᑦ 
ᕿᑭᖅᑖᓗᖕᒥᐅᓕᒫᑦᑎᐊᑦ ᑕᐃᒃᑲᓂ 
ᐅᖃᓚᐅᖅᓯᒪᓪᓗᑕ ᑕᐃᓐᓇ ᓄᓇᕗᓕᒫᒧᑦ. 
 
ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓕᕆᔨᓗ 
ᐊᐅᓚᑦᑎᔨᖃᓚᖓᓕᖅᖢᑎᒃ. ᑕᒪᒻᒥᓕᒫᖅ 
ᖃᖓᑦᑕᐅᑏᑦ ᑭᕙᓪᓕᕐᒥᓗ ᕿᑎᕐᒥᐅᓂᓪᓗ ᑕᐃᒃᑯᐊ 
ᕿᒥᕐᕈᖃᑦᑕᕐᓂᐊᕐᒪᒋᑦ. ᑖᓐᓇ 
ᐃᖢᐊᖅᓯᕚᓪᓕᕐᓂᐊᖅᑑᒐᓗᐊᖅ ᐋᖅᑭᑦᑎᐊᖅᐸᑦ 
ᑖᒃᑯᐊᓕ ᕿᑭᖅᑖᓗᖕᒥᐅᑦ ᐅᖃᕈᓐᓇᖅᑐᒍᑦ ᒫᓐᓇᒧᑦ 
ᑎᑭᖦᖢᒍ ᒪᕐᕈᐃᓕᖓᔫᔭᖅᑑᒐᓗᐊᒃ. 
 
ᑭᓯᐊᓂ ᐃᐱᕆᓯᓂᐊᖅᑐᒃᓴᐅᔪᑦ ᑕᒡᕙᓂ 
ᐃᓕᓐᓂᐊᕐᕕᒃ ᐱᐊᓂᒡᔫᒥᑐᐊᖅᐸᑦ. ᑮᓇᐅᔭᓪᓕ 
ᓱᖁᓯᔾᔮᓐᖏᑦᑎᐊᖅᑐᑦ ᖃᐅᔨᒪᖁᔭᕋ ᑖᓐᓇ 
ᑲᑎᒪᔨᐅᖃᑎᒋᔭᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᖁᔭᓐᓇᒦᒃ ᒥᔅᑕ 
ᐊᕐᕚᓪᓗᒃ. ᒪᓕᒐᓕᐅᖅᑏᑦ ᐊᐱᖅᓱᕐᓂᖏᑦ. 
ᓇᓄᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ. 
 
ᐊᐱᖅᑯᑦ 361 - 3(2): ᖃᓄᐃᓕᖓᓂᖓ ᓄᑖᖅ 

ᐸᐃᕈᕕᒃᓴᖅ ᐃᒡᓗᓕᒑᖅᔪᒻᒧᑦ (ᓂᖏᐅᖓᓐ) 
 
ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

ᐅᖃᖅᑏ, ᑭᖑᓪᓕᖅᐹᒥᑦ ᑲᑎᒪᓪᓗᑕ ᒥᓂᔅᑕᐅᔪᖅ 
ᖃᐅᔨᒋᐊᕈᓐᓇᕐᒪᖔᑦ ᐊᐱᕆᓚᐅᖅᓯᒪᒐᒃᑯ 
ᒐᕙᒪᑐᖃᒃᑯᓐᓂ ᐱᓕᕆᐊᖑᕙᑦᑐᓂᒃ ᐱᔨᑦᑎᕈᑎᓂᒃ 
ᓄᑖᓂᒃ ᐸᐃᕆᕕᓕᕆᔾᔪᑎᓂ ᓄᓇᕗᑦᒥ. ᑖᒃᑯᐊ 
ᐃᒡᓗᓕᒑᖅᔪᒻᒥ ᐸᐃᕆᕕᒃᑖᕆᐊᖃᓪᓚᕆᓕᕐᖓᑕ 
ᑕᒪᒃᑯᓄᖓ ᐱᔨᑦᑎᖃᑦᑕᕐᓂᐊᕋᒥᒃ. 
 
ᒥᓂᔅᑕᐅᔪᖅ ᐅᖃᕈᓐᓇᖅᐹ 
ᐃᖅᑲᓇᐃᔭᖅᑎᖏᓪᓘᓐᓃᑦ ᖃᐅᔨᒋᐊᖅᓯᒪᖕᒪᖔᑕ 
ᖃᓄᐃᑦᑐᑦ ᒐᕙᒪᑐᖃᒃᑯᓐᓂ ᐱᔨᑦᑎᕈᑕᐅᒻᒪᖔᑕ 
ᐊᑐᐃᓐᓇᐅᔪᓐᓇᖅᑐᑦ ᐸᐃᕆᕕᖃᕐᓂᕐᒧᑦ ᑕᒫᓂ 
ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓗᐃ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑖᓐᓇ 
ᒪᓕᒐᓕᐅᖅᑎᐅᖃᑎᒐ. ᑕᒪᒃᑯᐊ ᐸᐃᕆᕖᑦ ᓱᓕ 
ᑖᓐᓇ ᐃᓱᒫᓘᑎᒌᓐᓇᒻᒪᕆᒃᑲᑦᑎᒍ ᑕᒪᓐᓇ 
ᐸᐃᕆᕕᖃᑦᑎᐊᓐᖏᓗᐊᕐᓂᖅ. 
 
ᐊᒻᒪᓗ ᐸᐃᕆᕕᖃᖅᐸᒌᖅᑑᒐᓗᐊᑦ 
ᐃᑲᔪᖅᓯᒪᔭᕋᓗᐊᕗᑦ ᐊᐅᓚᑦᔪᑎᒃᓴᖏᓐᓄᑦ 
ᑮᓇᐅᔭᐃᑦ ᓲᕐᓗ ᐅᓄᖅᓯᕚᓪᓕᖅᓯᒪᔭᕗᑦ 
ᑕᒪᒃᑯᓄᖓ ᐊᐅᓚᑦᔪᑎᒃᓴᖏᓐᓄᑦ. ᑭᓯᐊᓂ 
ᑕᒪᒃᑯᓄᖓᓕ ᐊᑭᑐᔫᑎᓄᑦ ᐸᐃᕆᕖᑦ 
ᐱᓗᐊᓐᖑᐊᖅᑐᒥᒃ ᑖᓐᓇ ᐊᑐᐊᒐᕆᔭᕗᑦ 
ᓱᕐᕋᒃᓯᒪᖏᒻᒪᑦ. ᒐᕙᒪᒃᑯᑦ ᐃᒡᓗᓕᐅᕐᓂᐊᑐᐊᖅᐸᑕ 
ᒐᕙᒪᒃᑯᓐᓄᑦ ᑐᕌᖓᔪᓂᒃ 
ᐃᓱᒪᒋᔭᐅᔭᕆᐊᖃᕐᓂᖏᓐᓂᒃ. 
 
ᑕᒪᒃᑯᓂᖓ ᑮᓇᐅᔭᓂᒃ 
ᒪᓂᒪᐃᓯᒪᓗᐊᕌᓗᓐᖏᓐᓂᑦᑎᓐᓄᑦ ᐸᐃᕆᕝᕕᖕᓄᑦ 
ᓄᑖᓄᑦ ᓴᓇᔭᐅᔭᕆᐊᓕᖕᓄᑦ. ᑕᒪᓐᓇ 
ᐃᓕᓴᕆᔭᐅᓯᒪᑦᑎᐊᓕᖅᑑᒐᓗᐊᖅ ᑕᕝᕙᓂ ᑕᒪᑉᑕᒥ, 
ᑐᕌᒐᕆᔭᑦᑎᓐᓂ ᒐᕙᒪᒃᑰᓪᓗᑕ. ᑭᓯᐊᓂ ᒫᓐᓇ ᓱᓕ 
ᑲᒪᒋᓇᓱᐊᖅᑕᕗᑦ ᑮᓇᐅᔭᓂᒃ ᓱᓕ ᓇᑭᑦ  

ᐱᔪᓐᓇᕋᔭᕐᒪᖔᑦᑕ ᖃᓄᖅᑑᕈᑎᖃᖅᐳᒍᑦ 
ᑖᒃᑯᓇᖓᑦ ᑭᓯᐊᓂ ᒐᕙᒪᓕᕆᔨᒃᑯᓐᓂᑦ ᑕᒪᒃᑯᓂᖓ.  
 
ᓱᓕ ᐊᔭᐅᕆᓇᓱᐊᖅᐳᒍᑦ ᐊᑭᑐᔫᑎᓂᒃ 
ᐱᔪᖃᕐᓂᐊᖅᐸᑦ ᑖᒃᑯᐊ ᓯᕗᒡᒍᔾᔭᐅᔭᕆᐊᖃᕐᒪᑕ. 
ᓯᕗᒡᒍᔾᔭᐅᖃᓯᐊᔾᔭᐅᔭᕆᐊᖃᕐᒪᑕ ᐸᐃᕆᕝᕖᑦ ᑕᒫᓂ 
ᓄᓇᕗᑦᒥ ᐊᒥᒐᓗᐊᕐᓂᖏᓐᓄᑦ ᐊᒻᒪᓗ ᑕᒪᒃᑯᐊ 
ᓄᑕᐅᔪᓐᓃᖅᐸᓪᓕᐊᓕᖅᖢᑎᒃ ᐸᐃᕆᕝᕖᑦ ᐊᐅᓚᔪᑦ. 
ᑖᔅᓱᒧᖓ ᑭᐅᔪᓐᓇᖅᐸᕋ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐸᒥᒃ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): 
ᐃᐳᕈᒥ ᑕᒫᓂ ᐊᕐᕌᒍᒥ ᐃᓄᐃᑦ ᑕᐱᕇᑦ ᑲᓇᑕᒥ 
ᑐᓴᖅᑎᑦᑎᓚᐅᖅᓯᒪᒻᒪᑕ ᑲᓇᑕᓕᒫᒥ 
ᐸᐃᕆᕕᓕᕆᓂᕐᒧᑦ, ᑲᑎᒪᓂᐅᓚᐅᖅᑐᒥ ᓛᐸᑐᐊᒥ 
ᒥᓂᔅᑕᐅᔪᒥᒃ ᑐᓴᖅᑎᑦᑎᔪᓐᓇᖅᑲ ᒪᓕᒐᓕᐅᖅᕕᒻᒥ 
ᖃᑦᑎᑦ ᓄᓇᕗᒻᒦᖔᖅᓯᒪᔪᑦ ᑕᐃᒪᐃᑦᑐᑦ 
ᐸᐃᕆᕕᓕᕆᔨᐅᔪᑦ ᑲᑎᒪᖃᑕᐅᓚᐅᕐᒪᖔᑕ 
ᑕᕝᕙᓂ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ 
ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᓇᐃᓴᐅᑎᑦ ᒫᓐᓇ ᑭᒃᑯᑦ 
ᐃᓚᐅᒻᒪᕆᓚᐅᕐᒪᖔᑕ ᑖᒃᑯᐊ ᓵᓐᓃᖏᒻᒪᑕ ᑭᓯᐊᓂ 
ᐅᑎᕐᕕᒋᔪᒪᑦᑎᐊᕐᓂᐊᖅᐸᕋ ᖃᑦᓯᓪᓚᕇᑦ 
ᓄᓇᕗᑦᒥᐅᑕᐃᑦ ᑖᔅᓱᒧᖓ ᐃᓚᐅᓚᐅᕐᒪᖔᑕ. ᒫᓐᓇ 
ᓇᐃᓴᐅᑎᓂᒃ ᐱᓯᒪᖏᑦᑐᖓ. ᐊᐱᖅᑯᑎᒋᔭᖓ 
ᑐᓴᑐᐃᓐᓇᓚᐅᐱᓪᓚᒃᑯᒃᑯ ᐅᖃᖅᑎᑦᑎᔩ, 
ᖃᓄᐃᒃᓴᖏᒃᑯᕕᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒫᓐᓇ 
ᐅᑎᕐᕕᐅᓛᕋᕕᒡᒎᖅ. ᐅᖃᐅᓯᒃᑯᑦ ᐊᐱᖅᓱᕐᓂᖅ.  

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 362 - 3(2): ᖄᔫᓂᑦ 

ᖃᐅᔨᓴᐃᒍᑎᖃᕐᓂᖅ ᖁᑦᑎᑦᑐᒥ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᓄᓇᕗᑦᒥ 
ᓯᓚᑦᑐᖅᓴᕐᕕᓕᕆᔨᒃᑯᓐᓄᑦ, ᑖᓂᐅᓪ ᓯᐅᑦᓴᒃᒧᑦ. 
 
ᐅᖃᖅᑏ, ᑖᒃᑯᐊ ᓄᓇᕗᑦᒥ ᓴᖅᑮᓚᐅᕐᒪᑕ ᐃᓄᐃᑦ 
ᓄᓇᖁᑎᖏᓐᓄᑦ ᐊᒃᑐᐃᓂᕐᒧᑦ ᕿᒥᕐᕈᓂᕐᒧᓂᓛᒃ 
ᒪᐃ 21, 2010, ᒥᓂᔅᑕᒧᑦ ᑖᒃᑯᐊ 
ᖃᐅᔨᓴᕐᓂᐅᓚᐅᖅᑐᒥᒃ ᐊᑭᐊᔪᒃᑯᑦ ᓄᓇᒥ 
ᖃᐅᔨᓴᕐᓂᕐᒧᑦ ᑕᐅᓇᓂ ᑕᑉᐹᓂ ᑕᓪᓗᕈᑎᐅᑉ 
ᐃᒪᖓᓂ. ᒥᓂᔅᑕᐅᔪᖅ ᐅᖃᕈᓐᓇᖅᐹ ᖃᖓ 
ᐃᓱᒪᓕᐅᓛᕐᒪᖔᑦ ᑖᒃᓱᒧᖓ 
ᑕᐃᒪᐃᓕᐅᖅᑕᐅᔪᒪᓂᐅᔪᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑲᒪᔪᖅ ᓄᓇᕗᑦᒥ ᓯᓚᑦᑐᖅᓴᕐᕕᒻᒧᑦ, ᑖᓂᐅᓪ 
ᓱᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᐊᐱᕆᒻᒪᑦ. 
ᐄ, ᓱᓕᑦᑎᐊᖅᑐᖅ  ᑐᒃᓯᕋᐅᑎᑕᖃᕐᒪᑦ ᑕᕝᕙᓂ 
ᕿᒥᕐᕈᔭᐅᓯᒪᓪᓗᓂ ᑖᒃᑯᓇᓐᖓᑦ ᑲᑎᒪᔨᐅᔪᓂᑦ 
ᐊᑦᑐᐃᓂᐊᕐᓂᖏᓐᓄᑦ ᕿᒥᕐᕈᔨᐅᔪᓄᑦ 
ᒪᓕᒋᐊᖃᕐᒪᖔᑕ ᖃᓄᖅ. ᒫᓐᓇᐅᔪᖅ ᑖᓐᓇ 
ᕿᒥᕐᕈᔭᐅᕙᓪᓕᐊᔪᖅ ᒫᓐᓇ ᕿᒥᕐᕈᕙᓪᓕᐊᔭᕋ.  
 
ᑕᐃᒪᐃᓕᖓᑎᑐᐃᓐᓇᑲᐃᓐᓇᖅᑐᒍᓗ ᖃᐅᔨᒪᒐᔅᓯ 
ᒪᐃ 31-ᒥ ᑕᐃᒃᑯᐊ ᑐᔅᓯᕋᖅᑐᑦ ᐊᖏᖅᓯᒪᒻᒪᑕ 
ᑕᓪᓕᒪᐅᔪᓂᑦ ᓄᓇᓕᓐᓂᑦ 
ᐊᐱᖅᓱᖃᑎᖃᖃᑦᑕᓂᐊᕐᖓᑕᒎᖅ ᑕᒪᓐᓇᓗ ᓱᓕ 
ᑲᑎᒪᖃᑎᖃᖃᑦᑕᕋᑦᑕ ᒪᓐᓇᐅᔪᖅ ᑭᓯᐊᓂ ᑖᓐᓇ  

ᕿᒥᕐᕈᔭᐅᓛᖅᑐᖅ ᑕᐃᒃᑯᐊ ᐱᔭᕇᖅᑲᑕ 
ᑲᑎᒪᖃᑎᖃᖃᑦᑕᓚᐅᕐᓗᑎᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᐅᖃᕋᑖᕐᖓᑦ ᐃᒃᐱᐊᖅᔪᖅ, ᖃᐅᓱᐃᑦᑐᖅ, 
ᐊᐅᓱᐃᑦᑐᕐᓗ ᑲᑎᒪᖃᑎᒋᔭᐅᒻᒪᑕ ᑕᒫᓂ 
ᐱᓇᓱᐊᕈᓯᕐᒥ ᓄᓇᓕᐅᔪᑦ ᐱᖓᓱᑦ 
ᐃᑲᔪᖅᑐᐃᖏᒻᒪᑕ ᑖᔅᓱᒥᖓ. ᐃᓱᒪᒋᓪᓗᒋᑦ 
ᐃᓱᒫᓗᒍᑎᒋᔭᐅᔪᑦ ᓄᓇᓕᓐᓂ ᐅᖃᐅᔪᒥᓂᑦ. 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᑖᓐᓇ 
ᑲᔪᓯᓂᐊᕐᒪᖔᖅ ᐅᕝᕙᓘᓐᓃᑦ ᓈᓚᑦᑎᐊᓂᐊᖅᑲᑦ 
ᑕᐃᒃᑯᓇᓐᖓᑦ ᐃᓱᒪᒋᔭᖏᓐᓂ ᓄᓇᓕᐅᔪᑦ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑎᐊᖅᐳᖓ 
ᑕᒪᒃᑯᐊᖏᓛᒃ ᑐᓴᕆᐊᖏᑕ ᐃᓱᒫᓗᒍᑎᒋᔭᐅᔪᑦ 
ᐊᒻᒪᓗ ᓄᓇᓕᐅᔪᑦ ᐅᖃᐅᓯᖃᓛᖅᑐᑦ 
ᖁᓚᕐᓇᖏᑦᑐᑦ ᑕᐃᒃᑯᓄᖓ ᑲᑎᒪᖃᑎᖃᖅᑐᓄᑦ 
ᑲᑎᒪᖃᑎᒋᔭᐅᓕᖅᑲᑕ ᐅᓂᒃᑳᕆᔭᐅᔪᒥᓪᓗ 
ᐱᓯᒪᔭᐅᓛᖅᑐᑎᑦ ᕿᒥᕐᕈᔭᐅᓛᖅᑐᑎᓪᓗ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᓴᕈᒥᓇᖅᐳᕐᖏᓛᖅ ᑕᒪᒃᑯᐊ ᐃᓱᒫᓗᒍᑎᒋᔭᐅᔪᑦ 
ᐊᒥᓲᒻᒪᑕ ᐅᖃᐅᓯᐅᕙᑦᑐᓪᓗ ᐃᒪᕐᒥᐅᑕᓕᕆᔨᒃᑯᓐᓂ 
ᒪᐃᔭᒦᓐᖔᖅᑐᓂᑦ. ᐅᖃᐅᓯᕆᔭᐅᓯᒪᔪᓂᑦ ᒪᑯᓂᖓ 
ᒪᓐᓂᖏᓐᓂ ᐃᖃᓗᐃᓪᓗ ᐊᔾᔨᒌᓐᖏᑦᑐᓂᓛᖅ 
ᑐᖁᕋᐃᓲᖑᒻᒪᑕ ᐊᑭᐊᔪᓄᑦ. 
 
ᖃᐅᔨᓴᕈᑎᐅᔪᓄᑦ ᐆᒪᔪᐃᑦ ᑐᓵᒍᓐᓃᕈᓐᓇᖅᑐᑎᑦ 
ᐊᒻᒪᓗ ᐱᑕᖃᐃᓐᓇᕈᓐᓇᕐᓗᑎᑦ ᑕᒪᒃᑯᐊ  

ᕿᓚᓗᒐᐃᑦ ᑕᒪᒃᑯᓄᖓ ᓂᐱᒃᑭᒻᒪᕆᐅᔪᓄᖏᓛᖅ 
ᐃᒃᐱᒍᓱᒻᒪᑕ ᖃᐅᔨᓴᕐᓂᐅᔪᒧᑦ ᐊᖅᑯᑎᒋᔭᐅᕙᑦᑐᓄᑦ 
ᓇᑦᑎᕐᓄᑦ ᐅᕝᕙᓘᓐᓃᑦ ᕿᓚᓗᒐᕐᓄᑦ. 
ᖃᐅᔨᒪᓪᓚᕆᓐᖏᒃᑲᓗᐊᖅᑐᒍᑦ ᖃᓄᑎᒋ 
ᓱᕋᐃᔪᓐᓇᕐᒪᖔᑦ. 
 
ᑭᓯᐊᓂ ᑕᕝᕙᓐᖓᑦ ᐃᕝᕕᑦ ᐱᓕᕆᕕᖓᓐᓂᑦ 
ᐃᓚᐅᔪᖃᖅᑳ ᑲᑎᒪᖃᑎᖃᖃᑦᑕᖅᑐᓄᑦ 
ᑕᐃᒃᑯᓄᖓ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓱᒫᓗᒍᑕᐅᔪᓂᓛᑦ 
ᑐᓴᕆᐊᖃᓪᓚᕆᑦᑐᑦ ᑕᒪᒃᑯᐊ ᓈᓚᖃᑦᑕᖅᑕᕗᑦ 
ᑐᓴᖅᓯᒪᔭᔅᓴᕆᒐᓗᐊᖅᐸᐃᑦ ᖃᓄᐃᑦᑐᓂᑦ 
ᐋᖅᑭᔅᓱᐃᔪᓐᓇᓂᐊᕐᒪᖔᑦᑕ. 
 
ᑕᐃᓐᓇ ᐊᐱᕆᕋᑖᕐᖓᑦ 
ᓯᓚᑦᑐᓴᕐᕕᒦᓐᖔᖅᑐᖃᕐᒪᖔᖅ. ᐄ, ᐱᑕᖃᕐᒥᔪᖅ 
ᐃᓚᐅᔪᖃᖅᑐᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥ ᐱᖓᔪᐊᓐᓂᓪᓗ ᐊᐱᖅᑯᑦ, ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᑉᐸᔅᓴᖅ ᐅᖃᓚᐅᕋᒪ ᓄᓇᓖᑦ ᐊᒥᓲᔪᑦ 
ᓈᓚᐅᑦᑕᐅᓗᐊᖅᑐᒋᓇᑎᑦ ᐃᓱᒫᓗᒍᑎᒋᔭᖏᓐᓂ 
ᐱᓕᕆᐊᖑᔪᓂᑦ ᓄᓇᕗᒻᒥ. ᒥᓂᔅᑕᐅᔪᖅ 
ᕿᒥᕐᕈᓯᒪᕚ ᓚᐃᓴᓯᑖᕈᒻᒪᔾᔪᑕᐅᔪᖅ ᑕᒪᓐᓇ 
ᐊᖅᑯᑎᐅᕙᑦᑐᖅ ᑖᓐᓇᓗ ᒥᓂᔅᑕ ᐊᖏᕈᓐᓇᖅᐹ 
ᖃᐅᔨᒋᐊᕐᓂᐊᕐᓂᕋᕐᓗᓂ? ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒥᒃ, ᐅᖃᖅᑏ. ᐅᖃᖅᑏ, ᑕᒪᓐᓇ 
ᓚᐅᓴᑖᖅᑎᑎᓂᕐᒧᑦ ᓇᓗᓇᐃᖅᓯᒪᑦᑎᐊᖅᑐᖅ 
ᐊᖏᖃᑎᒌᒍᑎᒃᑯᑦ ᑖᒃᑯᐊ ᓄᓇᓕᐅᔪᑦ 
ᐅᐸᑦᑕᐅᖅᑳᖅᓯᒪᔪᑦ ᑲᑎᒪᖃᑕᐅᓯᒪᔪᑦ 
ᑐᒃᓯᕋᖅᑐᖃᖅᑎᓪᓗᒍ.  
 
ᑕᐃᒪᓕ ᕿᒥᕐᕈᔭᐅᓂᐊᖅᑎᓪᓗᒍ ᐅᕙᒍᑦ 
ᐃᓱᒪᖅᓱᒐᔭᖅᑐᒍᑦ ᖃᓄᐃᓕᐅᒃᑲᓐᓂᖁᒻᒪᖔᑎᒍᑦ 
ᕿᒥᕐᕈᔭᐅᑲᓐᓂᖁᓗᒍᓘᓐᓃᑦ. ᑕᐃᒪ ᑕᐃᒪᐃᓕᖅᑯᒍᑦ 
ᒫᓐᓇ ᕿᒥᕐᕈᔭᐅᒃᑲᓂᖅᑯᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, ᒥᔅ ᐅᒡᔪᖅ.  
 
ᐊᐱᖅᑯᑦ 363 - 3(2): ᐊᑐᓕᖅᑎᑕᐅᓂᖓ 

ᖃᓄᒃᑲᓐᓂᖅ ᐅᓂᒃᑳᒥ ᐊᑐᓕᖁᔭᐅᓯᒪᔪᑦ 
(ᐅᒡᔪᒃ) 

ᒥᔅ ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᕆᔪᒪᔭᕋ ᓯᕗᓕᖅᑎ. 
 
ᐊᒃᑐᕝᕙ 1, 2009-ᖑᑎᓪᓗᒍ ᓯᕗᓕᖅᑎᐅᔪᖅ 
ᑐᓂᔭᐅᓚᐅᖅᓯᒪᒻᒪᑦ ᖃᓄᒃᑲᓐᓂᖅ ᓄᓇᕗᑦ 
ᒐᕙᒪᒃᑯᖏᓐᓂ ᑕᐃᒃᑯᐊᓗ ᐃᓗᓕᖃᓚᐅᖅᑐᑎᑦ 93-
ᓂᑦ ᐊᑐᓕᖁᔭᐅᔪᓂᑦ ᐊᒻᒪᓗ ᐱᔾᔪᑎᖃᓗᐊᓚᐅᖅᑐᑦ 
ᐃᓅᓯᓕᕆᓂᕐᒥᐅᖓᔪᑦ ᐱᒋᐊᕐᕕᖏᓐᓂ.  
 
ᓯᕗᓕᖅᑎᐅᔪᖅ ᑐᓴᖅᑎᑦᑎᔪᓐᓇᖅᑳ ᖃᑦᑎᐅᔪᑦ 
ᑕᕝᕙᓐᖓᑦ 93-ᖑᔪᓂᑦ ᐊᑐᓕᖁᔭᐅᓚᐅᖅᑐᓂᑦ 
ᐊᑐᓕᖅᑎᑕᐅᒋᐊᖅᓯᒪᓕᖅᑲᑦ ᐅᓪᓗᒥᒧᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᓯᕗᓕᖅᑎ ᓄᓇᕗᑦᒧᑦ ᐄᕙ ᐋᕆᐊᒃ. 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ, ᐊᒻᒪᑦᑕᐅᖅ ᖁᔭᓐᓇᒦᖅᐸᕋ ᑖᓐᓇ 
ᓂᕈᐊᖅᑕᐅᖃᑎᒋᓯᒪᔭᕗᑦ. ᐊᐱᖅᑯᑎᒥᒃ ᑖᔅᓱᒪᓂ. 
ᑖᓐᓇ ᖃᓄᒃᑲᓐᓂᖅ ᑐᓴᕈᑎᒋᓚᐅᖅᑕᕗᑦ 
ᐱᒻᒪᕆᐅᑎᒃᑲᑦᑎᒍ. ᐱᒻᒪᕆᐅᑎᒃᑲᑦᑎᒍ ᑕᕝᕙᓂ 
ᒐᕙᒪᐅᔪᑎᒍᑦ. ᐅᓄᖅᑐᒻᒪᕆᖕᓂᓪᓗ 
ᐃᓗᓕᖃᖅᖢᓂᐅᖕᒪᑦ. ᑖᒃᑯᐊ ᐃᖅᑲᓇᐃᔭᖅᑎᑦ 
ᐃᖅᑲᓇᐃᔭᕐᕕᐅᔪᑦ ᑖᔅᓱᒥᖓ ᒐᕙᒪᒃᑯᑦ 
ᐸᕐᓈᕆᓯᒪᔭᖏᓐᓂᒃ ᐃᓗᐊᓂ ᐊᒥᓱᓂᒃ 
ᐊᑐᓕᖅᑎᑦᑎᕙᓪᓕᐊᖕᒪᑕ ᐱᓗᐊᖅᑐᒥᑦᑕᐅᖅ 
ᑕᐃᒃᑯᓇᓐᖓᑦ ᖃᓄᒃᑲᓐᓃᓐᖔᖅᑐᓂ. 
 
ᖃᔅᓯᓪᓚᑦᑖᑦ ᓇᐃᓴᐅᑎᖏᑦ 
ᖃᐅᔨᓴᑦᑎᐊᒃᑲᓐᓂᕈᓐᓇᕐᓂᐊᖅᐸᒃᑲ ᐊᒻᒪᓗ 
ᖁᕕᐊᓱᖕᓂᐊᖅᐳᖓ ᓇᓗᓇᐃᕈᑎᒋᓗᒋᑦ ᑕᕝᕙᓂ 
ᐃᒡᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅ ᐅᒡᔪᖅ. 
 
ᒥᔅ ᐅᒡᔪᖅ: ᖁᔭᓐᓇᖅᐳᑎᑦ ᐅᖃᖅᑏ. (ᑐᓵᔨᒃᑯᑦ): 
ᐊᑐᓕᖁᔭᐅᔪᑦ ᐅᖃᖅᓯᒪᒻᒪᑦ ᖃᓄᒃᑲᓐᓂᕐᒥ ᑕᒪᒃᑯᐊ 
ᐃᓕᖅᑯᓯᕐᒧᑦ ᑐᕌᖓᑦᑎᐊᖅᑐᓂ 
ᐸᓂᖅᓴᐃᕕᖃᕆᐊᖃᒻᒪᑦ ᓄᓇᕗᑦᒥ ᑖᓐᓇᓗ 
ᐅᖃᐅᓯᕆᓚᐅᖅᑕᕋᐃᓛᒃ ᐃᑉᐸᔅᓴᖅ ᒥᓂᔅᑕᐅᔪᖅ 
ᓇᓗᓇᐃᖅᓯᑲᓐᓂᕈᓐᓇᖅᑳ ᖃᓄᐃᑦᑐᓂᒃ 
ᑖᒃᑯᓇᓐᖓᑦ North Sky ᐱᔭᕆᐊᑭᓪᓕᑎᕆᔨᐅᔪᓂᒃ 
ᒐᕙᒪᒃᑯᓐᓂᑦ ᑖᒃᓱᒧᖓᓪᓗᐊᑕᖅ 61-ᒧᑦ 
ᐊᑐᓕᖁᔭᐅᓚᐅᖅᑐᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐅᒡᔪᖅ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇᐃᓛᒃ ᐱᒻᒪᕆᐅᑎᑕᐅᓪᓗᓂ 
ᑐᓴᖃᑦᑕᖅᓯᒪᒐᑦᑎᒍᑦᑕᐅᖅ ᓄᓇᕗᑦᒥᐅᓂ ᓲᕐᓗ 
ᐃᑲᔪᕆᐊᕐᕕᒃ ᐊᔪᓕᖅᓯᒪᔪᓄᑦ ᐋᖓᔮᕐᓇᖅᑐᓄᑦ 
ᖃᓄᐃᑦᑐᑐᐃᓐᓇᕐᓄᑦ. ᑕᐃᑲᓂ ᑕᐃᒃᑯᐊ 
ᖃᓄᒃᑲᓐᓂᖅ ᐊᐱᖅᓱᓚᐅᖅᑐᑦ ᑕᕝᕗᖓ 
ᒐᕙᒪᒃᑯᓐᓄᑦ ᑐᓂᓯᓯᒪᖕᒪᑕ ᐅᓄᖅᑐᓂᒃ ᐅᕙᒍᑦ  



ᐱᖓᑦᓯᖅ, ᔫᓂ 2, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2043

ᐃᓱᒪᖅᓲᑎᒋᓪᓗᑎᒍ ᓇᓪᓕᐊᒃ 
ᐱᒻᒪᕆᐅᑎᒋᔭᑦᑎᓐᓂᒃ 
ᐊᑐᓕᖅᑎᑦᑎᕙᓪᓕᐊᔭᕆᐊᖃᕐᓂᑦᑎᓐᓂᒃ. ᑕᐃᑲᓂᓗ 
ᐅᖃᐅᑕᐅᓯᒪᒻᒪᕆᖃᑦᑕᓚᐅᕐᒥᖕᒪᑦ 
ᓂᕈᐊᖅᑕᐅᓯᒪᓕᕋᑖᖅᑎᓪᓗᑕ ᐸᕐᓇᐅᑎᑦᑎᓐᓂ 
ᐋᖅᑭᒃᓱᐃᓇᓱᒃᑎᓪᓗᑕ ᑕᐃᑲᓂ ᓯᕗᓪᓕᖅᐹᒥᒃ 
ᑲᑎᒪᓪᓗᑕ ᑭᓐᖓᕐᓂ. 
ᑕᐃᔭᐅᖃᑦᑕᓚᐅᕐᓂᖓᓄᑦᑕᐅᖅ ᑕᕝᕙᓂ ᑕᒪᑉᑕᒥ 
ᐃᓗᐊᓃᖃᑕᐅᔪᖅ ᑕᒪᓐᓇ ᐸᕐᓇᒃᐸᓪᓕᐊᔪᒪᖕᒥᔭᕗᑦ 
ᑕᐃᒪᓐᓇᐃᑦᑐᒥᒃ ᐃᒡᓗᒥᒃ ᓴᖅᑭᑦᑎᔭᕆᐊᒃᓴᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐸᖓᓂᒃ 
ᐃᓚᒋᐊᕈᑦ, ᒥᔅᑕ ᐅᒡᔪᖅ. 
 
ᒥᔅ ᐅᒡᔪᖅ (ᑐᓵᔨᒃᑯᑦ): ᑕᐃᒪᓕ ᓄᓇᕗᒻᒦᑲᔭᖅᑐᖅ 
ᑕᐃᓐᓇ ᐊᔪᓕᖅᓯᒪᔪᓄᑦ ᐃᑲᔪᖅᑕᐅᕕᐅᒐᔭᖅᑐᖅ 
ᐸᓂᖅᓴᐃᕕᒃ ᓄᓇᕗᑦᒥ ᒪᑐᐃᕋᔭᓐᖑᐊᖅᑲ?. 
 
ᐅᖃᖅᑎ (ᑐᓵᔨᒃᑯᑦ): ᖁ;ᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑮᓇᐅᔭᐃᑦ ᐊᑐᐃᓐᓇᐅᒃᐸᑕ ᐊᒻᒪᓗ 
ᐃᖅᑲᓇᐃᔭᖅᑎᒃᓴᖏᑦ ᐊᑐᐃᓐᓇᐅᒃᐸᑕ ᒫᓐᓇᐅᔪᖅ 
ᒪᑐᐃᖅᑎᑦᑎᒐᔭᓐᖑᐊᓕᕋᓗᐊᖅᑐᒍᑦ. ᑭᓯᐊᓂᑦᑕᐅᖅ 
ᑕᒪᓐᓇ ᐸᕐᓇᒃᑕᐅᔭᕆᐊᖃᕐᒪᑦ ᑮᓇᐅᔭᑎᒍᑦ. 
ᐊᒻᒪᓗᑦᑕᐅᖅ ᐸᕐᓇᒃᓯᒪᑦᑎᐊᕐᓗᑎᒃ 
ᐃᖅᑲᓇᐃᔭᖅᑎᒃᓴᖏᑦ. ᑕᒪᒃᑯᐊᖑᖕᒪᑕ 
ᐱᓕᕆᐊᕆᓂᐊᖅᑕᕗᑦ ᑕᐃᑲᓂ ᑕᒪᑉᑕ 
ᐃᓗᐊᓃᖃᑕᐅᖕᒪᑦ. ᒫᓐᓇ ᑭᓯᐊᓂ ᖃᖓᓪᓚᑦᑖᖅ 
ᐅᖃᕈᓐᓇᓐᖏᓚᐅᑲᒃᑲᒪ, ᒪᒥᐊᓇᐅᒐᓗᐊᖅ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ, ᓯᕗᓕᖅᑎ. 
ᐱᖓᔪᐊᓂ ᑭᖑᓪᓕᖅᐹᒥᓪᓗ ᐃᓚᒋᐊᕈᑦ, ᒥᔅ ᐅᒡᔪᖅ. 
 
ᒥᔅ ᐅᒡᔪᖅ: ᑐᑭᕼᐃᔪᒪᔪᖓ ᖃᑯᒍ 
ᐱᒋᐊᕐᓂᐊᕆᐊᑦᓵᖅ ᑖᒻᓇ ᑮᓇᐅᕋᒃᑕᒃᓵ ᖃᑯᒍ 
ᕿᓂᖅᑕᐅᓗᓂ ᐱᒋᐊᕈᒫᖅᐸ? ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑕᒪᓐᓇᐃᓛᒃ ᐱᔭᒃᓴᑦᑕ ᐃᓚᒋᖕᒥᖕᒪᒍ 
ᐅᖃᓪᓚᖅᑲᐅᒐᑦᑕ ᖃᓄᒃᑲᓐᓂᕐᒥᑦ ᑐᓴᖅᑕᕕᓂᖅᐳᑦ 
ᐊᑐᓕᖅᑎᑕᐅᕙᓪᓕᐊᔭᕆᐊᖃᕐᓂᖏᑦ ᑖᒃᑯᓇᓐᖓᑦ 
ᐋᖅᑭᒃᑕᐅᓯᒪᔪᑦ ᒐᕙᒪᒃᑯᓐᓂᑦ ᐃᓚᒋᔭᐅᖕᒪᑦ. 
ᑕᒪᓐᓇ ᐸᕐᓈᕆᕙᓪᓕᐊᓇᓱᒃᑕᕗᑦᑕᐅᖅ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑎ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓗᑉ 
ᓂᒋᐊᓄᑦ, ᒥᔅᑕ ᓯᐊᓪ. 
 
ᐊᐱᖅᑯᑦ 364 - 3(2): ᓄᑖᖅ ᖃᐅᔨᓴᕈᑎᒃ 

ᐅᒥᐊᖅᔪᐊᖅ (ᓯᐊᓪ) 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 
ᐊᐱᕆᔪᒪᔪᖓ ᒥᓂᔅᑕᒧᑦ ᐊᕙᑎᓕᕆᔨᒃᑯᓐᓄᑦ. 
 
ᐄ, ᑕᑯᔪᒥᓇᖅᐳᖅ ᐅᒥᐊᔾᔪᐊᖅᑕᖃᓛᕐᖓᑦ ᑕᒫᓂ 
ᖃᐅᔨᓴᕝᕕᐅᒐᔭᖅᑐᒥᒃ.  ᐊᑦᑎᕆᐊᖃᕋᔭᒻᒥᒐᑦᑎᒍᑦ. 
ᖃᑦᑎᓂᒃ ᐅᑭᐅᖃᕆᐊᖃᕋᔭᖅᐸ ᑖᓐᓇ 
ᐊᑦᑎᕋᓱᓪᓗᒍ ᐅᒥᐊᔾᔪᐊᖅ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 
ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᕈᒪᔭᕋ ᐊᐱᕆᒻᒪᑦ 
ᑖᔅᓱᒥᖓ. ᐱᖃᑕᐅᔪᒪᒻᒪᖓᑦ ᖃᐅᔨᒪᓐᖏᑦᑐᖓ. 
ᑖᒃᑯᐊ ᐱᓯᒪᓐᖏᓐᓇᒃᑭᑦ ᓵᑦᑎᐊᓐᓃᖏᒻᒪᑕ ᑭᓯᐊᓂ 
ᑕᐃᒃᑯᐊ ᐋᖅᑭᑦᑕᐅᓯᒪᑦᑎᐊᓕᖅᑲᑕ 
ᑐᓴᖅᑎᑦᑎᔪᒫᕆᕗᖓ ᒪᓕᒐᓕᐅᖅᑎᓂᒃ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᓯᐊᓪ. 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 
ᐱᒻᒪᕆᐅᓂᖅᓴᒥᒃ. ᑕᐃᒃᑯᐊ ᐃᖅᑲᓇᐃᔭᖅᑎᐅᔫᑦ 
ᓂᕈᐊᖅᑕᐅᓂᐊᖅᑲᑦ ᑕᒫᓐᖓᑦ ᓄᓇᕘᒥᑦ? 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐅᖃᖅᑏ. ᐄ, ᑐᑭᓯᐅᒪᔭᒃᑯᓪᓗ 
ᐃᓕᓐᓂᐊᖏᓐᓇᖅᑐᑦ ᑕᐃᒃᑯᐊ ᒫᓂ 
ᐃᖃᓗᓕᕆᔨᐅᔪᑦ ᑕᒪᓐᓇᓗ ᓯᕗᒧᐊᑦᓯᐊᖅᓱᓂ 
ᑕᒪᒃᑯᐊ ᓄᓇᖃᖅᑳᖅᑲᑕᐅᓯᒪᔪᑦ. ᐃᓚᖏᑦ 
ᓄᓇᕘᒥᓐᖔᓐᓂᐊᖅᑐᑦ ᐃᓚᖏᑦ. ᐊᒻᒪᓗ ᐃᓚᖏᑦ 
ᖃᐅᔨᓴᖅᑎᒻᒪᕆᐅᓂᐊᕐᒪᑕ ᐃᒪᒻᒥᐅᑕᓕᕆᔨᒃᑯᓐᓂᑦ 
ᐃᖃᓗᓕᕆᔨᒃᑯᓐᓂᓪᓗ. ᑭᓯᐊᓂ 
ᓄᓇᕘᒥᓐᖔᖅᑐᖃᒻᒪᕆᓐᓂᐊᖅᑐᖅ 
ᐃᖅᑲᓇᐃᔭᖅᑎᖏᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐱᖃᑖᓂᑦ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᑕᐃᒪᑦᑕᐅᖅ 
ᐊᐱᖅᑯᑎᒃᑲᓐᓂᕋ ᖃᓄᕐᓕ ᐊᑭᖃᖅᑎᒋᓂᐊᖅᐸ 
ᐊᐅᓚᒋᐊᖃᓐᓂᖓ ᑖᒃᑯᓄᖓ ᒐᕙᒪᒃᑯᓐᓅᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐅᖃᖅᑏ. ᒫᓐᓇᓕ ᐊᑭᓕᐅᑎᒋᔭᕗᑦ 
ᓄᓇᕘᑉ ᒐᕙᒪᖏᓄᑦ ᐊᒻᒪᓗ ᒐᕙᒪᑐᖃᒃᑯᑦ 
ᓯᕕᑐᔪᒧᑦ ᐋᖅᑭᒃᓯᒪᓪᓗᒍ. ᑖᒃᑯᐊᖏᓛᒃ 
ᐊᖏᖃᑎᒌᒐᓱᐊᕈᑎᒌᓐᓇᖅᑕᕗᑦ 
ᐊᐅᓚᔾᔪᑎᒋᓂᐊᖅᑕᖏᑦ ᑖᔅᓱᒪ ᐅᒥᐊᖅᔪᐊᑉ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ 
ᑭᖑᓪᓕᖅᐹᓪᓗ ᐃᓚᒋᐊᕈᑦ, ᒥᔅᑕ ᓯᐊᓪ. 
 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᑖᓐᓇ 
ᐅᑭᐅᒥᓪᓕ ᐃᓂᖃᓐᓂᐊᖅᑳ ᑖᓐᓇ ᐅᒥᐊᖅᔪᐊᖅ, 
ᐅᖃᖅᑏ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᐅᓪ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐅᖃᖅᑏ. ᑖᓐᓇ ᐅᒥᐊᔾᔪᐊᖅ 
ᓯᒡᔭᒦᒍᓐᓇᕐᓂᐊᖅᑐᖅ ᑕᒫᓂ ᐃᖃᓗᓐᓂᑦ. 
ᐅᑭᐅᖅᑕᖅᑑᑉ ᓯᓈᖓᓐᓂᑦ. ᑭᓯᐊᓂ 
ᐊᓯᐊᒎᕐᕕᖃᕐᒥᔪᒍᑦ ᑖᒃᑯᐊ 
ᐊᑐᖅᑐᐊᖅᑕᐅᒍᓐᓇᓐᓂᐊᕐᓗᓂ ᐅᒥᐊᖅᔪᐊᖅ 
ᐊᓯᖏᓐᓄᑦ ᖃᐅᔨᓴᖅᑎᓄᑦ, ᐊᓯᑦᑎᓐᓄᓂᓛᒃ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᖕᓇᖓᓄᑦ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 365 - 3(2): ᓄᑖᖅ ᓂᕿᓂᑦ 

ᑎᑭᓴᐃᒍᑎᒃ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ ᐅᓪᓗᒥ 
ᐊᐱᕆᔪᒪᓕᒻᒥᔭᕋ ᓯᕗᓕᖅᑎᕗᑦ. 
 
ᑕᐃᒪ ᑐᓴᕐᓇᓚᐅᒻᒥᒻᒪᑦ ᑖᒃᑯᐊ ᒐᕙᒪᑐᖃᒃᑯᑦ 
ᐸᓐᓇᐸᓪᓕᐊᓯᒪᓚᐅᕐᖓᑕ ᑕᒪᒃᑯᓄᖓ 
ᐊᑭᑭᓪᓕᒋᐊᕈᑕᐅᕙᑦᑐᓄᑦ ᓂᕿᓄᑦ 
ᑎᑭᓵᕆᕙᑦᑕᑦᑎᓐᓄᑦ ᖃᓪᓗᓈᓂᑦ. ᑕᒪᒃᑯᓄᖓ 
ᓂᐅᕕᕝᕕᒃᑯᓐᓄᑕᐅᕙᑦᑐᑦ ᐊᔾᔨᒌᖏᑦᑐᓄᑦ. 
 
ᑐᓴᓐᓇᓚᐅᕐᖓᑦ ᐃᓚᐃᓐᓇᖏᑦ ᓂᐅᕕᖅᑏᑦ 
ᐃᑲᔪᖅᑕᐅᖃᑦᑕᕈᓐᓇᓐᓂᐊᕐᖓᑕ, 
ᐊᑭᑭᓪᓕᒋᐊᕈᑎᐅᓂᐊᖅᑐᓂᒃ. ᑕᒪᒃᑯᐊᓗ ᐃᓚᖏᑦ 
ᓂᐅᕕᕝᕕᐅᕙᑦᑐᑦ ᐃᑲᔪᖅᑕᐅᓂᐊᖅᑑᔭᕌᑎᒃ. ᑕᒪᓐᓇ 
ᖃᐅᔨᒋᐊᖅᓯᒪᒻᒪᖔᒍ ᒐᕙᒪᖏᑕ ᖃᓄᖅ 
ᐊᐅᓚᑦᑎᐊᕐᓂᐊᕋᓗᐊᒻᒪᖔᑦ ᓯᕗᓂᑦᑎᓐᓂ. 
ᖃᐅᔨᓴᖅᑕᐅᕙᓪᓕᐊᒻᒪᖔᑦ ᐊᐱᕆᖅᑳᑲᐃᓐᓇᕈᒪᔭᕋ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 



ᐱᖓᑦᓯᖅ, ᔫᓂ 2, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᓄᓇᕘᒧᑦ 
ᓯᕗᓕᖅᑎ, ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᒻᒪᑦᑕᐅᖅ ᖁᔭᓐᓇᒦᖅᐸᕋ ᐊᐱᖅᑯᑎᒋᔭᖓ 
ᐃᖃᓗᐃᑦ ᐱᖓᖕᓇᖓᓄᑦ ᓂᕈᐊᖅᑕᐅᓯᒪᔫᑉ. ᑕᐃᒪ 
ᑐᓴᖅᑎᑕᐅᓚᐅᕋᑦᑕ ᒐᕙᒪᑐᖃᒃᑯᓐᓂᑦ ᑕᒪᐅᖓ 
ᐃᖃᓗᖕᓄᐊᖅᑐᖃᖅᖢᓂ ᓇᓗᓇᐃᕆᔭᖅᑐᖅᑐᑦ 
ᖃᓄᐃᓕᖓᓂᐊᕐᒪᖔᑦ ᑖᓐᓇ ᓂᕿᓂᒃ 
ᑎᑭᓴᐃᔾᔪᑎᐅᖃᑦᑕᕐᓂᐅᑉ ᒥᒃᓵᓅᖓᔪᖅ. ᑕᐅᕙᓐᖓᑦ 
ᐱᑐᖄᓘᓐᓂᕐᒪᑦ 1960-ᖏᓐᓂ ᓱᓇᐅᕝᕙ 
ᐱᒋᐊᖅᑕᐅᓯᒪᓐᓂᕐᒪᑦ. ᖁᕕᐊᓇᖅᐳᖅ ᒫᓐᓇ 
ᐋᖅᑭᒋᐊᖅᑕᐅᓯᒪᓕᕐᒪᑦ. 
 
ᑕᐃᓐᓇᑦᑕᐅᖅ ᐃᓱᒫᓗᒋᔭᐅᔪᖅ ᓂᐅᕕᕐᕖᑦ 
ᐃᓚᐃᓐᓇᖏᓐᓄᑦ ᐊᑐᕋᔭᕐᒪᖔᑦ 
ᐊᐱᖅᑯᑎᒋᓚᐅᕐᒥᒐᒃᑯ ᓂᐅᕕᕐᕕᖕᓄᒡᒎᖅ 
ᓂᐅᕕᕐᕕᓕᒫᓄᑦ ᐊᑐᕈᒪᔪᓄᑦ 
ᐊᑐᕈᓐᓇᕐᓂᕋᖅᑕᐅᓚᐅᖅᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊᖏᓛᒃ 
ᓇᒻᒥᓂᓖᑦ ᐃᓱᒫᓗᒃᑐᒐᓚᐅᒻᒪᑕ ᑕᒪᑐᒪ ᒥᒃᓵᓄᑦ. 
ᑖᓐᓇ ᐃᖅᑯᓪᓕᐅᑕᐅᖃᑦᑕᓚᐅᕐᖓᑦᑕᐅᖅ ᐅᕙᓐᓄᑦ 
ᐊᒻᒪᓗ ᓇᒻᒥᓂᖅ ᑎᑭᓴᐃᕙᑦᑐᑦ ᖃᓄᖅ, ᖃᓄᕐᓚᕆᒃ 
ᐊᒃᑐᖅᑕᐅᓂᐊᕐᒪᖔᑕ ᖃᐅᔨᒋᐊᕈᒪᓯᓐᓈᓕᕐᒥᔪᖓ 
ᑖᓐᓇ ᐅᖃᐅᑕᐅᒃᑲᓐᓂᓛᕐᒪᖔᑦ? ᖁᔭᓐᓇᒦᒃ, 
ᐅᖃᖅᑏᑦᑎᔩ. 
 
ᐅᖃᖅᑎ (ᑐᓵᔨᒃᑯ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᒃᑯᐊᒎᖅ ᓇᖕᒥᓂᖅ 
ᑎᑭᓴᐃᖃᑦᑕᖅᓯᒪᔪᑦ ᐊᒻᒪᓗ ᑎᑭᓴᐃᖃᑦᑕᓕᕈᒪᔪᑦ 
ᓱᓕ ᑲᔪᓰᓐᓇᕐᓂᐊᖅᑐᖅ ᑕᐃᒫᒃ 
ᐃᓕᖅᑯᓯᕆᓚᐅᖅᑕᖓᓄᑦ. ᑭᓯᐊᓂ ᑖᓐᓇ 
ᐊᓯᔾᔨᕈᑎᒋᓂᐊᖅᑕᖓ ᐊᓯᐊᓂᑦᑕᐅᖅ 
ᑎᑭᓴᐃᔪᓐᓇᖅᓯᕚᓪᓕᕐᓂᐊᖅᑐᑦ. ᓲᕐᓗᖃᐃ  

ᒪᓐᑐᕆᐊᒥᑐᐃᓐᓇᐅᖏᑦᑐᖅ ᐊᓯᐊᓂᑦᑕᐅᖅ 
ᑎᑭᓴᐃᔪᓐᓇᕐᓗᑎᒃ ᑖᒃᑯᐊ ᐊᖏᕈᑎᖃᑐᐊᖅᐸᑕ 
ᒐᕙᒪᑐᖃᒃᑯᑦ ᓂᐅᕕᕐᕕᐅᔪᒥ ᑕᐅᓇᓂ ᖃᓪᓗᓈᑦ 
ᓄᓇᖓᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓂ 
ᑲᑎᒪᕕᑦᑎᓐᓂ ᓇᓗᓇᐃᖅᓯᓚᐅᖅᓯᒪᒻᒥᒐᑦᑕ ᑕᒪᒃᑯᐊ 
ᓄᓇᓕᓐᓂ ᓂᕿᓂᒃ ᐃᑲᔫᑎᓂᒃ 
ᑕᑯᔪᓐᓇᓂᐊᕐᒪᖔᑕ ᑕᐅᖅᓰᖃᑎᒌᖃᑦᑕᕐᓂᖏᑦ 
ᓄᓇᓖᑦ ᑕᒪᒃᑯᐊ ᐆᒪᔪᖅᐸᑦᑕᑎᓐᓂᒃ ᐱᓗᐊᖅᑐᒥᒃ 
ᑕᒫᓂ ᑐᒃᑐᖃᒡᒐᐃᓐᓇᕋᑦᑕ ᐃᓛᓐᓂᒃᑯᑦ ᐊᒻᒪᓗ 
ᒪᑦᑖᑯᓗᐃᑦ ᑲᔾᔮᓇᖅᐸᑦᑐᑎᒃ. ᑭᓯᐊᓂ ᑕᒫᓂ 
ᐃᓛᓐᓂᒃᑯᑦ ᐊᔪᕐᓇᐸᓗᓪᓚᕆᑉᐸᒻᒪᑦ 
ᓄᓇᑯᓗᒃᑎᓐᓂ. ᑕᒪᓐᓇ ᖃᓄᕐᓕ 
ᐃᑲᔪᖅᑕᐅᑦᑎᐊᕐᓂᐊᕐᕋᓗᐊᕐᒪᖔᑦ ᓯᕗᓂᒃᑎᓐᓂ 
ᖃᐅᔨᒋᐊᕈᒪᔭᕋᓗᐊᕐᕋ. ᑖᒃᓱᒧᖓ 
ᐊᑐᕈᓐᓇᓂᐊᕐᒪᖔᑦᑎᒍ ᓯᕗᓂᒃᑎᓐᓂ. ᖁᔭᓐᓇᒥᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᒃᑯᐊ ᐊᒃᓱᕉᑎᒋᓚᐅᕐᒥᒐᑦᑎᒍ 
ᑎᑎᖅᑲᑎᒍᑦ ᒐᕙᒪᑐᖃᒃᑯᓐᓄᑦ ᑎᑎᕋᖅᖢᑕ 
ᑕᑯᔪᒪᔭᑦᑎᓐᓂᒃ ᑕᒪᓐᓇ ᑕᑯᓇᒃᑕᐅᑎᓪᓗᒍ ᓂᕿᓄᑦ 
ᑎᑭᓴᐃᖃᑦᑕᕐᓂᖅ ᖃᓪᓗᓈᑦ ᓄᓇᖓᓐᓂ. 
ᑕᒪᓐᓇᑦᑕᐅᖅ ᐃᓗᐊᓂ ᑎᑎᕋᖃᓯᐅᑎᓚᐅᕐᒥᒐᑦᑎᒍ 
ᐃᓄᐃᑦ ᓂᕿᖏᑦ ᐱᒻᒪᕆᐊᓗᒋᒐᑦᑎᒍ ᓲᖃᐃᒻᒪᑦ 
ᑎᒥᒧᑦ ᐃᑲᔪᑦᑎᐊᕐᓂᖏᑦ, ᐊᑭᑭᓐᓂᖏᓪᓗ ᑕᒫᓂ 
ᓄᓇᕗᑦᒥ. ᑭᓯᐊᓂᑦᑕᐅᖅ ᐃᓛᓐᓂᒃ ᓲᕐᓗᖃᐃ 
ᐃᓚᖏᑦ ᓄᓇᓖᑦ ᐃᖃᓗᖃᓐᖏᓗᐊᑲᐃᓐᓇᖅᑐᑦ 
ᐅᕝᕙᓘᓐᓃᑦ ᑐᒃᑐᕕᓂᖃᓐᖏᓗᐊᑲᐃᓐᓇᖅᑐᑦ 
ᐱᓲᖑᖕᒥᖕᒪᑕ ᑕᒪᓐᓇ ᐊᕐᕌᒎᑉ ᐃᖏᕐᕋᓂᖓ 
ᒪᓕᒃᖢᒍ. 
 
ᐅᖃᐅᑎᒋᓚᐅᖅᓯᒪᖕᒥᒐᑦᑎᒍ ᐃᓄᐃᑦ ᓂᕿᖏᑦ 
ᑕᕝᕙᓂ ᐃᓚᐅᔪᓐᓇᕐᒪᖔᑕ. ᑐᑭᓯᓚᐅᖅᐳᖓ 
ᐃᓚᐅᔪᓐᓇᖅᑐᕉᖅ ᑕᕝᕙᓂ ᑎᑭᓴᐃᖃᑦᑕᕐᓂᐅᑉ 
ᓴᖅᑭᑕᐅᓚᐅᖅᑑᑉ ᐃᓗᐊᓂ. ᑕᒪᒃᑯᐊ 
ᓂᐅᕕᐊᒃᓴᖃᖃᑦᑕᖅᑐᓂᒃ ᓂᐅᕕᐊᒃᓴᖃᖃᑦᑕᖅᑐᓄ,  

commercial-ᓂᕋᖅᑕᐅᔪᓄᑦ ᑐᕌᖓᓪᓗᓂ. ᑕᒪᓐᓇ 
ᓱᓕ ᑕᑯᔪᒪᔭᑦᑎᓄᖅᑲᐃ ᐅᕙᖓᓕ ᐃᓱᒪᒋᔭᖓᒍᑦ 
ᓱᓕ ᐱᕕᒃᓴᖃᒃᑲᓐᓂᕈᒥᓇᖅᑐᖅ. 
 
ᐊᒻᒪᓗᑦᑕᐅᖅ ᓇᓗᓇᐃᕈᒪᒋᕗᖓ 
ᓇᓗᓇᐃᖅᓯᓚᐅᕐᒪᑕ ᒐᕙᒪᑐᖃᒃᑯᑦ ᑭᓯᐊᓂᒎᖅ 
ᐃᐳᕈ 2011 ᑕᒪᓐᓇ ᐊᑐᕆᐊᓕᓛᕐᒪᑦ. ᒫᓐᓇ 
ᑕᐅᕗᖓ ᐃᐳᕈ 2011-ᒧᐊᕋᓱᖕᓂᑦᑎᓐᓂ ᓱᓕ 
ᒫᓐᓇᒥᒃ ᐊᑐᖅᑕᐅᖃᑦᑕᖅᑐᒥᒃ ᑲᔪᓯᓂᐊᖅᖢᑎᒃ. 
ᑕᐃᑲᓂ ᐊᑐᕆᐊᓕᑕᐃᓐᓇᕐᓛᕐᒪᑦ ᐃᐳᕉᓕᖅᐸᑦ 
ᐊᒻᒪᓗᑦᑕᐅᖅ ᐊᓯᔾᔨᕆᐊᕐᓂᐅᑉ ᐃᓚᒋᔭᖓ ᖃᓄᑎᒋ 
ᓇᐅᒃᑯᑦ ᐊᑭᑭᒡᓕᒋᐊᖅᓯᒪᓂᖏᑦ 
ᓇᓗᓇᐃᖅᓯᒪᓂᖅᓴᐅᖃᑦᑕᕐᓂᐊᖅᑐᑦ ᓂᐅᕕᖅᑐᓄᑦ.  
 
ᐊᒻᒪᓗ ᑕᐃᒃᑯᐊ ᓇᓗᓇᐃᕆᒋᓪᓗᑎᒃ 
ᑲᑎᒪᔨᕋᓛᓂᒎᖅ ᓴᖅᑭᑦᑎᓂᐊᖅᑐᖅ ᐃᓕᓴᐱ 
ᑰᑉᓚᓐᒥᒃ ᐃᒃᓯᕙᐅᑕᖅᑖᖅᓯᒪᕙᒌᓗᐊᖅᖢᑎᑦ ᓱᓕ 
ᑲᑎᒪᔨᖏᑦ ᓈᔭᕇᓐᖏᒻᒪᑕ. ᑕᒪᓐᓇ ᑐᓴᕋᒃᑯ 
ᓈᒻᒪᒋᓚᐅᖅᑕᕋ ᑕᐅᕗᖓ ᐊᐃᐳᕈᖑᕋᓱᓐᓂᖓᓂ 
ᑕᒪᓐᓇ ᐊᑐᓕᖅᑎᑕᐅᓂᐊᖅᑎᓪᓗᒍ 
ᐅᖃᕐᕕᖃᕐᓂᐊᕈᒥᓇᕋᑦᑕ ᑕᐃᒃᑯᓄᖓ 
ᑲᑎᒪᔨᕋᓛᖏᓐᓄᑦ ᓴᖅᑭᑕᐅᓂᐊᖅᑐᓄᑦ ᑖᒃᑯᐊ 
ᐃᓚᒋᐊᖃᒃᑲᓐᓂᖂᔨᒋᔭᐅᑉᐸᑕ ᑭᒃᑯᑐᐃᓐᓇᕐᓄᑦ 
ᑕᐃᒃᑯᐊ ᑲᑎᒪᔨᖏᑦ ᓴᖅᑭᓛᑐᐃᓐᓇᖅᑐᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᑕᕋ 
ᑖᓐᓇ ᓯᕗᓕᖅᑎᕗᑦ ᑭᐅᑦᑎᐊᕐᒪᑦ ᐊᒻᒪᓗ 
ᐃᑲᔪᕆᐊᒃᑲᓐᓂᕈᒪᓪᓗᒍ. ᐅᓪᓗᒥ ᑕᑯᓐᓈᖅᑐᑎᒍ 
ᓄᓇᕗᑦ ᐱᖓᓱᐃᓐᓇᑯᓘᕙᓪᓚᐃᔪᓂᑦ 
ᓂᕿᓕᕆᕕᖃᕋᑦᑕ ᑕᒪᒃᑯᐊᓗ ᐃᖃᓗᓕᕆᕖᑦ 
ᐃᓕᓴᕆᔭᐅᓯᒪᓇᑎᑦ ᐊᓯᓐᓄᑦ. ᑕᐃᒫᒃ ᑖᓐᓇ 
ᐊᑐᕐᓂᐊᕈᑦᑎᒍ ᐃᑲᔫᑎᖃᓗᐊᔾᔮᖏᒻᒪᑦ ᑕᒪᒃᑯᓄᖓ 
ᓄᓇᓕᓐᓄ ᑕᐃᒪᐃᑦᑐᖃᓐᖏᑦᑐᓄᑦ ᑭᓯᐊᓂ 
ᓂᕿᓂᑦ ᐊᑐᐃᓐᓇᓕᑯᓘᒐᓗᐊᑦ. 

ᑕᐃᒫᒃ ᑕᒪᓐᓇ ᐊᔭᐅᕆᐊᒃᑲᓐᓂᑐᐃᓐᓇᓕᖅᑲᕋ 
ᓯᕗᓕᖅᑎ. ᑕᒪᓐᓇ ᐋᖅᑭᒋᐊᕆᐊᖃᕐᓂᐊᖅᑑᔮᖅᑐᖅ 
ᓇᓗᓇᓐᖏᑦᑐᖅ. ᐅᖃᖅᑎᑦᑎᔩ, ᓄᓇᓕᑯᓗᐃᑦ 
ᒪᑦᑖᖃᕕᔾᔪᐊᐸᑦᑐᑦ ᑭᓯᐊᓂ ᒪᑦᑖᓕᕆᕕᖃᓐᖏᒻᒪᑕ 
ᑕᒪᒃᑯᐊ ᐊᔾᔨᒌᓐᖏᑦᑐᑦ ᐅᐸᑉᐸᓪᓕᐊᔭᕗᑦ 
ᑕᑯᒥᓇᖅᓯᑲᓐᓂᖁᒐᓗᐊᕋᑦᑎᒍ 
ᐃᑲᔫᑎᑦᑎᐊᕙᐅᓂᐊᕐᓗᓂ ᓄᓇᓕᓕᒫᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐊᐱᖅᑯᓯᔅᓴᖃᓐᖏᑦᑑᒐᓗᐊᖅ ᑭᐅᔪᒪᒍᕕᐅᒃ 
ᐃᓱᒪᖅᓱᖅᑐᑎᑦ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇᐃᓛᒃ ᓂᕿᓂᑦ 
ᑎᑭᓴᐃᖃᑦᑕᕐᓂᖅ ᐱᒻᒪᕆᐋᓘᑎᒃᑲᑦᑎᒍ ᑕᒪᓐᓇᓗ 
ᐃᓄᐃᑦ ᓂᕿᖏᑦ ᖃᓄᖅᑑᑲᓐᓂᕆᐊᖃᕐᓂᖏᑦ 
ᑕᑯᔅᓴᐅᒻᒪᑕ ᑕᕝᕙᓂ ᑕᒪᓐᓇ ᑕᐃᒃᑯᐊ 
ᑎᑎᕋᖅᓯᒪᔪᑦ ᓴᖅᑭᓯᒪᓕᕐᒪᑕ ᒐᕙᒪᑐᖃᒃᑯᓐᓂ 
ᒪᑐᐃᕈᖅᔭᐅᓚᐅᖅᑐᑦ. ᑕᐃᒪ ᐱᕕᖃᒃᑲᓐᓂᕋᓱᒋᒐᒪ 
ᑕᒪᒃᑯᐊ ᑭᓐᖒᒪᔭᕗᑦ ᓱᓕ 
ᐃᓚᐅᑎᒃᑲᓐᓂᕋᓱᓐᓂᐊᕋᑦᑎᒍ 
ᑐᓴᖅᑕᐅᑎᑦᑎᐊᑲᓐᓂᕐᓗᒋᑦ ᑕᖅᑲᒃᑯᓄᖓ 
ᒐᕙᒪᑐᖃᒃᑯᓐᓄᑦ. 
 
ᐊᒻᒪᓗ ᓇᓗᓇᐃᕆᒃᑲᓐᓂᐊᖅᔪᓪᓗᖓ ᑕᐃᒃᑯᐊ 
ᐃᓄᐃᑦ ᒫᓐᓇᐅᔪᖅ ᐋᖅᑭᑦᑕᐅᓚᐅᖅᑐᖏᓛᖅ 
ᐃᓄᐃᑦ ᒪᑯᐊ ᐆᒪᔪᐃᑦ ᐅᑭᐅᖅᑕᖅᑐᒥᐅᑕᐃᑦ 
ᓄᑦᑎᖅᑕᐅᖃᑦᑕᕐᓂᖏᓄᑦ ᓄᓇᓕᓐᓄᑦ ᐱᓪᓗᒋᑦ 
ᑭᓯᐊᓂ ᑕᒪᒃᑯᐊ ᐊᖏᖅᑕᐅᓯᒪᔪᑦ 
ᓂᐅᕕᖅᕕᐅᔪᓐᓇᖅᑐᑦ ᐊᑐᖅᑕᐅᔪᓐᓇᕋᔭᖅᑐᑦ 
ᒫᓐᓇᒧᑦ ᓲᕐᓗ ᐊᑐᓐᖏᑦᑐᖅ ᐃᓛᒌᓂᑦ ᐃᓚᒥᓐᓄᑦ 
ᓄᓇᐅᑉ ᐊᓯᐊᓃᑦᑐᓄᑦ ᓇᔅᓯᐅᔾᔨᖃᑦᑕᓂᕐᒧᑦ ᑕᒪᓐᓇ 
ᐃᓗᐊᓃᓐᖏᒻᒪᑦ ᑕᐃᒃᑯᐊ ᑎᑎᕋᖅᓯᒪᔪᑦ. 
ᑕᒪᓐᓇᑦᑕᐅᖅ ᖃᓄᖅᑑᑲᓐᓂᕈᑎᒋᓗᒍ 
ᐱᓕᕆᒃᑲᓐᓂᕋᓱᒍᓐᓇᕐᒥᔭᕗᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᓂᕈᐊᖅᑕᐅᓯᒪᔪᖅ ᐸᓐᓂᖅᑑᒧᑦ, ᒥᔅᑕ 
ᖁᒻᒧᐊᑦᑐᖅ. 
 
ᐊᐱᖅᑯᑦ 366 - 3(2): 

ᐅᖅᓱᐊᓗᖃᖅᑎᑕᐅᓂᖓ ᐸᓐᓂᖅᑑᖅ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᔪᒪᔭᕋᓕ ᑖᓐᓇ ᓯᕗᓕᖅᑎᒋᔭᐅᔪᖅ  

ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ, 
ᒥᓂᔅᑕ ᓗᐊᓐ ᑯᓱᒐᖅ.  
 
ᑕᐃᒪᐃᓛᒃ ᐊᕐᕌᓂ ᖃᐅᔨᒪᓚᐅᕋᑦᑕ ᓄᓇᑦᑎᓐᓂ 
ᒑᓴᓖᖑᕈᑎᓚᐅᖅᑐᒍᑦ ᓄᖒᑎᓪᓚᑖᖅᑐᑕ 
ᐅᒥᐊᖅᑐᕈᓐᓇᐃᓕᓪᓗᑎᓪᓗ ᐊᒻᒪᓗ ᓄᓇᓯᐅᑏᑦ 
Hᐊᓐᑕᕈᔪᐃᑦ ᑕᒪᒃᑯᐊ ᐊᕐᖑᓕᖅᑐᑎᑦ 
ᑭᓯᐊᓂᐅᓚᐅᕐᒪᑕ ᓄᖒᑎᓚᐅᕋᑦᑕ ᐊᕐᕌᓂ 
ᑐᕙᐃᓚᐅᖅᑐᒍᑦ ᓄᓇᑦᑎᓐᓂ ᔫᓐ 18. ᒫᓐᓇ 
ᐊᕐᕌᒍᒥ ᐅᓪᓗᒥ ᓄᓇᑦᑎᓐᓂ ᓵᑦᑎᓐᓂᒎᖅ 
ᐅᒥᐊᖅᑐᕋᓕᕐᒪᑕ ᑕᒪᒃᑯᐊ ᒑᓯᑐᕐᓂᖅᓵᓗᐃᑦ ᑕᐃᒪ 
ᐃᖏᕐᕋᓯᒻᒪᑕ ᐅᒥᐊᕈᔪᐃᓪᓗ ᓄᓇᑦᑎᓐᓂᓖᓛᒃ.  
 
ᑕᕝᕗᖓᖅᐸᓪᓕᐊᑐᐃᓐᓇᓐᖑᓱᑦᑑᔮᕐᒥᒐᑦᑕ 
ᑕᒪᓐᓇᖃᐃ ᐊᕐᕌᓂᐅᓚᐅᕐᖓᓂᑦ 
ᖃᐅᔨᒪᒐᓱᑦᑕᐅᓂᖅᓴᐅᒐᓗᐊᖅ ᑖᒃᑯᓇᓐᖓᑦ 
ᐅᖅᓱᐋᓗᓕᕆᔨᒃᑯᓐᓂ ᒑᓯᓕᕆᔨᒃᑯᓐᓂ? ᑖᓐᓇ 
ᒥᓂᔅᑕ ᐊᐱᕆᔭᕋ ᑖᔅᓱᒥᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒥᓂᔅᑕᐅᔪᖅ ᓄᓇᓕᓐᓂᑦ 
ᒐᕙᒪᓕᕆᓂᕐᒧᑦ ᒐᕙᒪᒃᑯᓪᓗ ᐱᔨᑦᑎᕋᕐᓂᖏᓐᓄᑦ, 
ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᑐᒥᖓ ᐊᐱᕆᒐᕕᑦ. 
ᑕᐃᒃᑯᐊ ᐅᖅᓱᐋᓗᓕᕆᓂᖏᓛᖅ 
ᐅᖅᓱᐋᓗᖃᕐᕕᖃᕐᓂᖅ ᓄᓇᕗᑦ ᐃᓗᐊᓂ ᓄᓇ 
ᐱᕈᖅᐸᓪᓕᐊᑎᓪᓗᒋᑦ ᐊᒥᒐᖅᓯᕙᓪᓕᐊᖏᓐᓇᐅᔭᕐᒪᑕ 
ᐅᖅᓱᐊᓗᒻᒥᒃ ᐅᑭᐅᒧᑦ ᓈᒻᒪᒍᓐᓇᖅᑐᓂᑦ. ᑖᒃᑯᐊ 
ᐊᕐᕌᓂ ᑕᐃᒪᓐᓇᐃᑦᑐᒃᑰᓚᐅᖅᑳᖅᑎᓪᓗᒋᑦ. 
 
ᒫᓐᓇ ᐅᖃᕈᓐᓇᖅᐳᖓ ᐅᖅᓱᐊᓗᓕᕆᓂᕐᒧᑦ 
ᐊᐅᓚᑦᑎᔨᒋᔭᕗᑦ ᑕᕝᕙᓂ ᒥᓂᔅᑐᐃᕝᕕᒋᔭᒻᓂ 
ᖃᐅᔨᓴᖅᑐᖅ ᑖᔅᓱᒥᖓ ᐅᖅᓱᐊᓗᒃ ᐊᒻᒪ ᐅᖅᓱᖅ 
ᖃᓄᖅ ᐊᑭᑎᒋᔪᒦᓕᕐᒪᖔᖅ, ᖃᓄᕐᓗ 
ᓄᖑᑉᐸᓪᓕᐊᓂᕆᔭᖏᓐᓂᒃ ᑖᒃᑯᐊ 
ᖃᐅᔨᓴᖅᑕᐅᑦᑎᐊᕋᓱᒃᑑᒐᓗᐊᑦ ᑕᐃᑲᓂ ᐸᓐᓂᖅᑑᒥ  

ᐊᕐᕌᓂᑐᑦ ᐅᖅᓱᑭᒃᓴᖁᓇᒋᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑐ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 
ᖁᔭᓐᓇᒦᒃ ᒥᓂᔅᑐ ᑭᐅᑦᑎᐊᕋᕕᓐᖓ. ᑖᓐᓇᐃᓛᒃ 
ᐸᕐᓇᓯᒪᔮᖅᑕᐅᒃᑲᓐᓂᓂᐊᖅᑑᔮᔪᒻᒪᑦ ᐅᒥᐊᖅᔪᐊᒥᒃ 
ᐅᓯᒐᔭᖅᑐᒥᒃ ᐅᖅᓱᔅᓴᒥᖏᓛᒃ 
ᑕᑉᐸᐅᓐᖓᓴᕋᐃᑎᒃᑲᓐᓂᕋᔭᕐᒪᖔᑕ ᑕᑉᐸᓐᓇ 
ᓯᑯᔪᓐᓃᓂᖅᑲᑦ ᖃᓂᒋᔭᕗᑦ ᓯᑰᔪᓐᓃᖅᑐᓂ. 
 
ᑕᐅᓐᓇ ᐸᕐᓇᑕᐅᒋᐊᕈᓐᓇᐸᓪᓚᐃᓕᖅᑐᓂ ᑕᐃᒫ 
ᑭᓯᐊᓂᐅᑉᐸᖅᑲᐃ 
ᓂᐅᓯᕕᐅᓴᕋᐃᒍᓐᓇᓂᖅᓴᐅᒐᔭᖅᑭᑕ 
ᐊᕐᕌᓂᐅᓚᐅᕐᖓᓂᒃ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᖁᒻᒧᐊᑦᑐᖅ. ᒥᓂᔅᑐ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑉᑎᔩ. ᐄ, ᑖᓐᓇ ᐅᑭᐅᖅ ᐅᖃᐅᓯᕆᓪᓗᑎᒍᑦ 
ᐃᖅᑲᐅᒪᖅᑰᕐᒪᑦ ᐅᖃᐅᑎᓚᐅᖅᓯᒪᒐᒃᑯ 
ᓯᕗᓪᓕᖅᐸᐅᑎᑕᐅᒋᐊᕐᓂᐊᕐᓂᕋᖅᖢᒍ ᑕᐃᓐᓇ 
ᐸᓐᓂᖅᑑᖅ ᐅᖅᓱᐊᓗᒻᒧᑦ. ᐊᔾᔭᖅᓯᕝᕕᐅᓇᔭᕐᓂᖓ 
ᐅᖅᓱᐊᓗᓐᓂᐊᖅᑏᓂᓛᒃ. 
 
ᑕᒪᒃᑯᐊ ᑕᒪᐅᖓ ᓄᓇᕗᒻᒧᑦ ᑎᑭᑦᑕᕆᐊᑐᐊᕐᒥᑉᐸᑕ 
ᐸᓐᓂᖅᑑᖅ ᐊᔪᕐᓇᓐᖏᑐᐊᖅᐸᑦ ᐅᖅᓱᐊᓗᓐᓂᑦ 
ᐊᑐᕐᓂᐊᖅᑕᖏᓐᓂᑦ ᐅᖅᓱᓂᖏᓛᖅ 
ᓂᐅᕋᐃᕝᕕᐅᖃᐅᑕᐅᑎᒋᓂᐊᓚᕋᑦᑎᒍ ᑕᒪᓐᓇ ᓱᓕ 
ᑕᐃᒪᓐᓇᐃᑦᑐᖅ ᐅᑉᓗᒥᒧᑦ ᑎᑭᒃᖢᒍ. 
 
ᐊᓯᔾᔨᖅᐸᓪᓕᐊᓂᐊᕐᓂᖅᐸᓪᓗ ᑐᓴᐅᒪᑎᓂᐊᖅᐸᕋ, 
ᑭᓯᐊᓂ ᖃᐅᔨᒪᒃᑯᓪᓕ ᐸᓐᓂᖅᑑᖅ 
ᐅᖅᓱᑭᒃᓴᕐᓂᐊᕐᓂᐊ ᑕᐅᑐᖅᑰᕐᓇᕐᒪᑦ 
ᐅᖅᓱᑭᒃᓴᓚᐅᓐᖏᓐᓂᖓᓂ ᓯᕗᓪᓕᖅᐸᐅᓗᒍ  

ᐃᓪᓕᕆᕝᕕᐅᒋᐊᕐᓂᐊᖅᑐᖅ ᐅᖃᖅᑎᑦᑎᔩ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᖁᔭᓐᓇᒦᒃ ᒥᔅᑐ ᖁᒻᒧᐊᑦᑐᖅ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 
ᒥᔅᑕ ᕋᒻᐴᑦ. 
 
ᐊᐱᖅᑯᑦ 367 - 3(2): ᓄᑖᖅ ᖃᐅᔨᓴᕈᑎᒃᓴᖅ 

ᐅᒥᐊᖅᔪᐊᖅ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇᓕ 
ᐊᐱᖅᑯᑎᒐ ᒥᓂᔅᑕ ᑲᒪᒋᔭᖃᖅᑐᖅ 
ᐊᕙᑎᓕᕆᓂᕐᒧᑦ. 
 
ᑕᐃᓐᓇ ᐅᖃᐅᓯᕆᖅᑲᐅᔭᐃᑦ ᒥᓂᔅᑕᐅᓪᓗᑎᑦ 
ᑖᒃᑯᓂᓐᖓ ᐅᒥᐊᖅᔪᐊᖅ ᐱᔾᔪᑎᒋᓪᓗᒍ, ᒥᔅᑐ ᓯᐊᓪ 
ᐊᐱᖅᓱᖅᑲᐅᒻᒥᒻᒪᑦ ᐅᖃᖅᑲᐅᒐᕕᑦ 
ᐃᖃᓗᓐᓃᒐᔭᕐᓂᖓᓂᒃ ᐅᑭᐅᒃᑯᑦ. ᑖᓐᓇ 
ᐅᒥᐊᖅᔪᐊᖅ ᓄᓇᕗᒻᒥᐅᓄᑦ ᐊᑐᖅᑕᐅᓂᐊᖅᑳ, 
ᐅᕝᕙᓘᓐᓃᑦ ᕿᑭᖅᑖᓗᒻᒦᓐᓇᖅ ᐃᕐᕋᔭᕋᕐᓂᐊᖅᑲ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋ ᐊᐱᕆᒻᒪᑦ. 
ᑖᓐᓇ ᖃᐅᔨᓴᕐᓂᕐᒧᑦ ᐅᒥᐊᖅᔪᐊᖅ ᓄᓇᕗᓕᒫᒥ 
ᐊᑐᖅᑕᐅᒍᓐᓇᕐᓂᐊᖅᑐᖅ ᐊᒻᒪᓗ 
ᐸᕐᓇᐅᑕᐅᓯᒪᓪᓗᓂ. 
 
ᖃᐅᔨᒪᒐᑦᑎ ᑖᒃᑯᐊ ᐊᖏᓪᓕᒋᐊᕈᑎᒋᓂᐊᕋᑦᑎᒍ 
ᐃᖃᓗᓕᕆᓂᑐᐃᓐᓇᖅ ᕿᑭᖅᑖᓗᑐᐃᓐᓇᐅᖏᑦᑐᒥ 
ᐊᒻᒪᓗ ᕿᑭᖅᑖᓘᑉ ᐃᒪᖏᑦᑕ ᓴᓂᖏᓐᓂ ᐊᒻᒪᓗ 
ᑕᓯᐅᔭᖅᔪᐊᕐᒥ ᐅᐊᓕᓂᕐᒥᓗ ᑖᓐᓇ 
ᖃᐅᔨᓴᕈᑕᐅᓂᐊᖅᑐᖅ ᐅᒥᐊᖅᔪᐊᖅ 
ᐊᑐᖅᑕᐅᒍᓐᓇᕐᓂᐊᖅᑐᖅ ᓄᓇᕗᓕᒫᒥ. 
 
ᐅᕙᒍᑦ ᐱᓕᕆᕕᕗᑦ ᐃᒪᓐᓇ ᕿᓂᕐᓂᕗᑦ 
ᐊᖏᓪᓕᒋᐊᖅᑕᕗᑦ ᓲᕐᓗ 
ᐃᖅᑲᓇᐃᔭᖅᑎᑖᖅᐸᓪᓕᐊᓪᓗᑕ ᕿᑎᕐᒥᐅᓂᓗ.  

ᑕᒪᓐᓇ ᑐᕌᒐᕆᓂᐊᖅᑕᕗᑦ ᑕᐃᒪᐃᓕᖓᑎᓪᓗᒍ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖁᔭᓐᓇᒦᕆᕙᕋ ᒥᓂᔅᑕ ᑭᐅᒻᒪᑦ. ᒥᓂᔅᑕᐃᑦ 
ᐅᖃᐅᓯᖏᑎᒍᑦ ᑕᑯᓚᐅᓐᖏᓐᓇᒪ ᖃᖓ ᑖᓐᓇ 
ᐅᒥᐊᖅᔪᐊᖅ ᐊᑐᖅᑕᐅᓕᕋᔭᖅᑲ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᑖᓐᓇ ᐅᒥᐊᖅᔪᐊᖅ 
ᖃᐅᔨᓴᕈᑕᐅᓂᐊᖅᑐᖅ ᐱᐊᓂᕝᕕᒃᓴᖓ 
ᐋᖅᑭᒃᓱᖅᑕᐅᓂᖓᓄᑦ ᓄᕕᐱᕆᒥ ᐊᑐᓕᖅᑕᐅᓗᓂ 
ᒫᓐᓇ ᐊᐅᔭᐅᓐᖏᑦᑐᖅ ᑭᓯᐊᓂ ᑭᖑᓪᓕᕐᒥ 
ᐊᐅᔭᐅᓂᐊᖅᑐᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒪᒃᑯᐊ 
ᐃᓱᒪᒋᓪᓗᒋᑦ ᑖᓐᓇ ᐊᑐᕐᓂᐊᓐᖏᓐᓂᖓ ᓱᓕ 
ᐊᕐᕌᒍᒃᑲᓐᓂᕐᒥᒃ, ᐱᓕᕆᕕᓰ ᖃᐅᔨᓴᕐᓂᐊᖅᑳᑦ 
ᐱᖃᑎᒋᓗᒋᑦ ᑖᒃᑯᐊ ᓄᓇᓖᑦ ᐊᖑᓇᓱᒃᑎᖏᑦ, 
ᑭᓱᒥᒃ ᖃᐅᔨᓴᖁᔨᒻᒪᖔᑕ ᓄᓇᓕᓐᓂ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇ ᒦᔅᑕ ᕋᒻᐴᑦ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᐸᕐᓇᐃᓯᒪᔪᒍᑦ 
ᑕᐃᒪᓐᓇᑦᓯᐊᖅ ᑕᒡᒐ. ᐸᕐᓇᐸᓪᓕᐊᓗᑕ ᒫᓐᓇ 
ᑭᓱᐃᑦ ᖃᐅᔨᓴᕈᑕᐅᒋᐊᖃᒻᒪᖔᑕ ᑖᒃᑯᐊᓗ 
ᐃᓚᐅᓗᑎᒃ ᓄᓇᓖᑦ ᐊᖑᓇᓱᒃᑎᖏᑦ, 
ᐃᒪᕐᒥᐅᑕᓕᕆᔨᒃᑯᓪᓗ ᐊᒻᒪᓗ ᐃᖃᓗᒐᓱᐊᖅᑏᑦ. 
ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ, ᒥᔅᑕ 
ᕋᒻᐴᓗ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 368 - 3(2): ᐃᓅᓯᓕᕆᓂᕐᒧᑦ 

ᐊᒡᓚᕕᒃᓴᖅ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐱᓕᕆᖃᑎᖃᕈᒪᓂᐊᖅᑲᐅᒐᒪ ᑖᒃᓱᒥᖓ ᓇᑦᑎᓕᒻᒧᑦ 
ᒪᓕᒐᓕᐅᖅᑎᓐᖑᕋᑖᖅᑐᒥᒃ. 
 
ᑖᓐᓇ ᐊᐱᖅᑯᑎᒐ ᓯᕗᓕᖅᑎᒧᑦ ᑐᕌᖅᑐᖅ. ᑖᒃᑯᐊ 
ᐃᓅᓯᓕᕆᓂᕐᒧᑦ ᐊᒡᓚᕕᒃᓴᖅ ᐱᑦᔪᑎᒋᓪᓗᒍ. 
ᑖᓐᓇᖃᐃ ᓯᕗᓕᖅᑎ ᑐᑭᓯᒋᐊᖅᑎᑦᑎᔪᓐᓇᖅᑲ 
ᖃᓗᐃᓕᐅᖅᑕᐅᑲᓐᓂᖅᓯᒪᓕᕐᒪᖔᑦ ᑖᓐᓇ ᒫᓐᓇᒧᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎᖓ ᓄᓇᕗᑦ, ᓯᕗᓕᖅᑎ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 
ᐊᒻᒪᑦᑕᐅᖅ ᖁᔭᓐᓇᒦᕆᕙᕋ ᒪᓕᒐᓕᐅᖅᑎ 
ᖁᑦᑎᑦᑐᒧᑦ ᑖᒃᓱᒥᖓ ᐊᐱᕆᒻᒪᑦ. ᑕᒪᓐᓇ ᓱᓕ 
ᐱᓕᕆᐊᕇᓐᓇᖅᑕᕗᑦ. ᑕᐃᓐᓇ ᐋᖅᑭᒃᓯᒪᒻᒪᑦ 
ᖃᓄᖅ ᐃᓄᐃᑦ ᐃᓛᒃ ᒪᑯᓄᖓ ᐃᓅᓯᕐᓄᑦ 
ᑐᕌᖓᔪᓄᑦ ᐱᐅᓯᕙᓪᓕᐊᔭᕆᐊᖃᕐᓂᕐᒧᑦ 
ᐊᑐᐊᒐᓐᓂᒃ ᐱᓕᕆᐊᖃᑦᑐᔅᓴᐅᑕᐅᒻᒪᑦ. ᓲᕐᓗ 
ᑕᒪᒃᑯᓂᖓ ᐊᑐᐊᒐᓐᓂᒃ ᐊᒻᒪᓗᒃᑕᐅᖅ 
ᐱᔨᑦᑎᕋᓐᓂᒃᑯᑦ ᐊᑐᖅᑕᐅᖃᑦᑕᓂᐊᖅᑐᓂᓪᓗ 
ᐊᒻᒪᓗᒃᑕᐅᖅ ᖃᓄᒃᑲᓐᓂᖅ ᑕᒪᒃᑯᐊ ᐃᓅᓯᕐᒧᑦ 
ᐃᑲᔪᖅᑕᐅᑲᓐᓂᕆᐊᓖᑦ 
ᐱᓕᕆᐊᖑᒃᑲᓐᓂᕈᓐᓇᕐᒪᖔᑕ.  
 
ᑖᓐᓇᓕᑦᑕᐅᖅ ᐊᓪᓚᒡᕕᒃ ᓴᖅᑭᖅᓯᒪᓕᖅᑐᖅ 
ᑕᑲᓇᓂ ᒐᕙᒪᓕᕆᔨᒃᑯᓐᓂ ᐊᒻᒪᓗᒃᑕᐅᖅ 
ᐊᐅᓚᑦᑎᔨᖏᓐᓂᒃ ᐱᓕᕆᕙᐅᓪᓕᐊᔪᒍᑦ ᑕᑲᓇᓂ 
ᑕᐃᒪᓐᖓᑦ ᐊᐱᕆᓚᐅᕐᒪᖓ ᒫᑦᓯᒥᖃᐃᓐᓇᐃ 
ᑎᓴᒪᓂᒃ ᐃᓂᑕᖃᒻᒪᑦ ᑕᑲᓇᓂ ᒫᓐᓇ ᒪᕐᕉᒃ 
ᐃᖅᑲᓇᐃᔭᓕᖅᑑᒃ, ᐊᐅᓚᑦᑎᔨᖓ ᐊᒻᒪᓗᒃᑕᐅᖅ 
ᑖᓐᓇ Director ᖃᓪᓗᓈᑎᑐᑦ ᑕᕝᕙᓂ 
ᐃᓕᓯᒪᓕᕆᓪᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ, ᓯᕗᓕᖅᑏ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. 
ᖁᔭᓐᓇᒦᒃ, ᑭᐅᒐᕕᑦ. ᑖᓐᓇ ᑭᖑᓪᓕᖅ ᐊᐱᖅᑯᑎᒐ 
ᑕᐃᒃᑯᐊ ᐸᕐᓇᐅᑎᑦᓯᓐᓂ ᖃᓄᐃᓕᐅᕐᕈᒪᓂᐊᕐᒪᖔᑕ 
ᐅᑉᓗᒥ ᑖᒃᑯᐊ ᐃᖅᑲᓇᐃᔭᖅᑏᑦ 
ᐃᓐᓄᒃᓯᒪᖏᑎᓐᓇᒋᑦ ᑕᒪᓐᓇ 
ᓱᒃᑲᐃᓪᓕᒍᑕᐅᓂᐊᖅᑲ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᑕᒪᓐᓇ ᐸᕐᓇᒃᓯᒪᔭᕗᑦ 
ᒪᓕᒃᑎᐊᖅᖢᒍ ᓱᕐᕋᔾᔮᕈᒥᓇᓐᖏᑦᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 
ᐃᓚᖓᓐ ᓴᖅᑭᓚᐅᖅᑐᖅ ᑕᕝᕙᓃᓛᒃ ᐸᕐᓇᐅᑎᓂ, 
ᐱᓕᕆᔾᔪᑎᔅᓴᐃᑦ ᐸᕐᓇᐅᑎᖏᓐᓂ ᑖᒃᑯᐊ 
ᐃᓱᒪᓕᕆᓂᕐᒨᖓᔪᐃᑦ. ᑖᒃᑯᐊ ᐊᐅᓚᑦᔪᑎᔅᓴᐃᑦ 
ᕿᒥᕐᕈᔭᐅᓚᐅᕐᖓᑕ ᑖᒃᑯᐊ ᐊᒥᓲᓪᓗᑎᓪᓗ 
ᐱᓕᕆᕕᐅᔪᑦ ᒐᕙᒪᓕᕆᔨᒃᑯᑐᐃᓐᓇᐅᖏᑦᑐᑦ 
ᐅᖃᖅᓯᒪᔪᑦ ᐊᑐᓕᖅᑎᑦᓯᒐᔭᕐᓂᕐᒥᓂᒃ ᑖᒃᓱᒥᖓ. 
 
ᑐᑭᓯᒋᐊᖅᑎᑦᑎᒍᓐᓇᑐᔅᓴᐅᔪᑎᑦ ᑕᒪᓐᓇ 
ᐱᐊᓂᒃᑕᐅᓯᒪᓕᕐᒪᖔᑦ ᐱᓕᕆᕕᐅᔪᓄᑦ ᐊᒻᒪᓗ 
ᖃᖓ ᓴᖅᑭᑎᒐᔭᖅᑭᐅᒃ ᒪᓕᒐᓕᐅᖅᕕᒻᒥ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᑲᓇᓂ ᒐᕙᒪᓕᕆᔨᒃᑯᓐᓂ ᑕᒪᓐᓇ 
ᐃᓅᓯᕐᒥᓐᓂᒃ ᑭᐱᓯᖃᑦᑕᖅᑐᓄᑦ  

ᖃᓄᐃᓕᐅᕆᐊᖃᕐᓂᖏᓐᓂᒃ ᐸᕐᓇᐅᑎᓂᒃ 
ᐱᓕᕆᕕᐅᓚᐅᕐᒪᑦ. ᐱᓕᕆᔨᖃᑦᖢᑕᓗ 
ᐃᖅᑲᓇᐃᔭᖅᑎᖃᓚᐅᕐᕋᑦᑕ ᑕᑲᓇᓂ. ᑕᐃᓐᓇ 
ᑳᑦᑐᓛᒃᓯᒪᓚᐅᕐᒪᑦ ᑳᑦᑐᓛᒃᓯᒪᕝᕕᖓ 
ᐊᓂᒍᖅᓯᒪᓕᕐᒪᑦ ᑖᓐᓇ ᑕᒪᓐᓇ ᑎᒍᔭᐅᓯᒪᓕᖅᑐᖅ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ. 
ᒫᓐᓇᐅᔪᕐᓗ ᑕᒪᑐᒪᓂ ᑲᑎᒪᓂᕆᔭᑦᑎᓐᓂ 
ᖃᓄᐃᓕᕐᒪᖔᑦ 
ᓇᓗᓇᐃᒃᑲᓂᑦᑎᐊᕐᕈᓐᓇᓂᐊᖅᑐᒍᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖓᔪᐊᑦ ᐊᒻᒪᓗ 
ᑭᖑᓪᓕᖅᐹᖑᓪᓗᓂ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᑐᓴᓗᐊᕋᑖᖏᓐᓇᒪ ᑖᒃᑯᐊ ᐸᕐᓇᐅᑏᑦ 
ᐱᐊᓂᒃᓯᒪᓕᕐᒪᖔᑕ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᑕᐃᓐᓇ 
ᐸᕐᓇᐅᑎᒋᔭᐅᔪᖅ ᑖᒃᑯᓇᓐᖓᑦ ᓄᓇᕗᑦ 
ᑐᓐᖓᕕᒃᑯᓪᓗ, ᓄᓇᕗᑦ ᒐᕙᒪᒃᑯᓪᓗ ᐊᒻᒪᓗᒃᑕᐅᖅ 
ᐃᓴᒃᓯᒪᔩᑦ ᑖᒃᑯᓇᓐᖓᑦ ᐱᖓᓱᓂᒃ ᐱᖓᓱᓂᒃ 
ᑲᑐᔾᔭᐅᒻᒪᑦ. ᒫᓐᓇᐅᔪᖅ ᖃᐅᔨᒋᐊᒃᑲᓂᕐᓂᐊᖅᐳᖓ 
ᓇᒦᓪᓚᕆᓕᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ 
ᐊᐱᖅᑯᑎᑦ. ᑐᓄᓂᕐᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ 
ᐊᕐᕚᓪᓗᒃ. 
 
ᐊᐱᖅᑯᑦ 369 - 3(2): ᖄᑦᑎᑦᑎᓗᑎᒃ 

ᐊᑭᐊᓂᒃᑯᑦ ᖃᐅᔨᓴᕈᒪᔪᑦ ᑕᓪᓗᕈᑎᐅᑉ 
ᐃᒪᖓᓂ (ᐊᕐᕚᕐᓗᒃ) 

 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 
ᒥᓂᔅᑕᖓᓐᓄᑦ. 
 
ᐃᓛᒃ ᖃᐅᔨᒪᔪᐃᓐᓇᖅᑰᕋᑦᑕ ᓄᓇᕗᓕᒫᖅ 
ᖃᐅᔨᒪᖅᑰᓕᕐᒪᑦ. ᒥᑦᑎᒪᑕᓕᒃ 
ᖄᑦᑎᑕᐅᖁᔨᓐᖏᒃᑲᓗᐊᕐᒪᑦ Lancaster Sound-
ᒥᒃ. ᐊᐱᕆᔪᒪᔭᕋ ᑖᓐᓇ ᐱᔭᕆᐊᖃᓪᓚᕆᒻᒫᑦ? 
ᖄᑦᑎᑦᑎᕆᔪᖃᕆᐊᖃᓪᓚᕆᒻᒫᑦ seismic-ᒥᒃ 
ᑕᐅᕙᓂ Landcaster Sound-ᒥ? ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. 
ᒥᓂᔅᑕ ᐃᖏᕐᕋᔪᓕᕆᔨᒃᑯᓐᓄᑦ 
ᐱᕙᓪᓕᐊᔪᓕᕆᔨᒃᑯᓐᓄᓪᓗ, ᒥᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᕋᑖᕋᕕᑦ. 
ᒪᓕᓐᓂᐊᕐᒥᔪᖅ ᐅᖃᐅᓯᕆᖅᑲᐅᔭᖓ ᒥᓂᔅᑕᐅᖃᑎᒪ 
ᐊᕙᑎᓕᕆᔨᒃᑯᓐᓄᑦ. 
 
ᑕᐃᒃᑯᐊ ᖄᑦᑎᑦᑎᓗᑎᒃ ᐊᑭᐊᓂᒃᑯᑦ ᖃᐅᔨᓴᕈᒪᔪᑦ 
1,700 ᑭᓛᒥᑕᔅᒥᒡᒎᖅ ᖃᐅᔨᓴᕈᒪᒻᒪᑕ ᓄᓇᐅᑉ 
ᐃᑭᐊᖓᓂ, ᓄᓇᐅᓪᓗ ᐃᖅᑲᖓᓂ. ᑖᒃᑯᐊ 150 
ᑭᓛᒥᑕᔅᒥᖅᑲᐃ ᐅᖓᓯᑦᑎᒋᔪᖅ ᓄᓇᓕᓐᓂᒃ ᐊᒻᒪ 
ᑖᒃᑯᐊ ᖄᑦᑎᑎᔾᔪᑎᖏᑦ ᓴᓐᖏᓂᖏᓪᓗ 180 
decibal-ᖑᒻᒪᑕ. 1970-ᖏᓐᓂ 
ᐊᑐᖅᑕᐅᖃᑦᑕᓚᐅᖅᓯᒪᔪᓂ ᖄᑦᑎᑦᑎᕈᑎᓂᒃ 
ᐊᔾᔨᖏᓐᓂᒃ ᐊᑐᖅᑐᑎᒃ. 
 
ᑭᓯᐊᓂ ᒪᓕᓐᓂᐊᕐᒥᔪᑦ ᐱᔪᓐᓇᐅᑎᓂᒃ 
ᑐᓂᓯᐅᖅᑲᐃᖃᑦᑕᖅᑐᓂᒃ ᑎᒥᓐᓄᑦ ᐊᖏᖅᑕᐅᒍᑎᒃ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᐊᕐᕚᓪᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓄᐃᒻᒪᓪᓕ 
ᑕᐃᒃᑯᐊ 1970-ᒥ ᖄᑦᑎᑦᑎᕆᖃᑦᑕᓚᐅᖅᑐᑦ 
ᑕᒪᑐᒥᖓᑦᓴᐃᓐᓇᖅ ᐊᑑᑎᖃᖏᒻᒪᑕ ᐅᓪᓗᒦ 
ᖄᑦᑎᑦᑎᕆᒃᑲᓐᓂᕆᐊᖃᑉᐸᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ 
ᑕᑉᑑᓇ.  
 
ᐊᒐᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᕐᕌᒍ ᐊᓂᒍᖅᐸᓪᓕᐊᔪᑦ ᒪᓕᒃᑐᒋᑦ 
ᐱᓕᕆᔾᔪᑏᑦ ᖄᑦᑎᒃᑎᕆᔾᔪᑏᓪᓗ, ᖃᐅᔨᓴᐅᑏᓪᓗ 
ᑕᕆᐅᕐᒥᐅᑕᒐᓚᓐᓂᒃ ᐊᓯᔾᔨᖅᓯᒪᓕᕐᒪᑕ. ᐊᒻᒪ 
ᐃᓚᖓᓐ ᒪᓕᒋᐊᖃᒻᒥᒐᑦᑎᒍ ᐆᒪᔪᖃᑎᒌᓕᒫᑦ  

ᐊᕙᑎᑦᑎᓃᑦᑐᑦ ᐃᒪᕐᒦᑐᓪᓗ 
ᖃᐅᔨᓴᖅᑕᐅᖃᑦᑕᕆᐊᖃᒻᒪᑕᒎᖅ 
ᖃᓄᐃᓕᐅᖅᑐᖃᓐᓂᐅᔭᖅᑎᓪᓗᒍ ᑕᕆᐅᕐᒥ. 
ᐅᕝᕙᓘᓐᓃᑦ ᐸᖅᑭᕕᐅᔪᓂ ᐱᐅᖅᓱᐊᖅᕕᐅᔪᓂᓗ, 
ᒥᕐᖑᐃᖅᓯᕕᓐᓂᓗ ᖃᐅᔨᓴᖅᑐᖃᖅᑳᕆᐊᖃᓐᖓᒡᒎᖅ 
ᓄᓇᖓᓂ  ᐃᖅᑲᖓᓂᓪᓗ ᐃᒪᐅᑉ 
ᖃᓄᐃᓕᖅᑐᖃᓚᐅᖏᓐᓂᖓᓂ, 
ᐊᖏᖃᑎᒌᑦᑐᖃᓚᐅᖏᓐᓂᖓᓂ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓ 
ᐃᓚᒋᐊᕈᑦ, ᒥᔅᑕ ᐊᕐᕚᓪᓗᒃ. 
 
ᐊᕐᕚᕐᓗᒃ: ᑐᑭᓯᑦᑎᐊᖅᑰᖏᓐᓇᒪ ᑖᒃᓱᒧᖓ 
ᖄᑦᑎᑦᑎᕆᔪᒧᑦ ᖄᑦᑎᑦᑎᕆᑉᐸᑕ ᖃᐅᔨᓂᐊᕐᒪᑖ 
ᖃᑦᑎᓂᒃ ᐃᖃᓗᖃᒻᒪᖔᑦ, ᖃᑦᑎᓂᒃ 
ᕿᓚᓗᒐᖃᒻᒪᖔᑦ. ᐅᕝᕙᓘᓐᓃᑦ ᖃᐅᔨᓴᓇᓱᒃᑐᑦ 
ᖃᓄᖅ ᐅᖅᓱᐊᓗᖃᑦᑎᒋᒻᒪᖔᑦ? ᑖᒃᓱᒥᖓᖃᐃ 
ᑐᑭᓯᑎᑦᑎᐊᑲᓐᓂᕈᓐᓇᖅᐹᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒃᑯᐊ ᖄᑦᑎᑦᑎᓂᒃᑯᑦ ᖃᐅᔨᓴᕐᓂᖅ 
ᑕᕆᐅᕐᒦᑦᑐᓂᒃ ᐳᐃᔨᓂᒃ ᖃᐅᔨᓴᕈᑕᐅᒐᓱᐊᖏᑦᑐᖅ. 
ᑖᓐᓇ ᐆᑦᑐᕋᓐᓂᐅᓂᐊᖅᑐᖅ ᖄᑦᑎᑦᑎᕆᒐᓱᐊᖅᑐᖅ 
ᐅᔭᕋᓐᓂᐊᕐᕕᒃᓴᓂᒃ, ᐅᖅᓱᐊᓗᓐᓂᐊᕐᕕᒃᓴᓂᒃ 
ᕿᓂᕈᒪᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ 
ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒫᓪᓕ ᖃᐅᔨᓴᕈᒪᓂᖓ ᖄᖅᑎᑦᑎᓗᑎᑦ 
ᐅᔭᕋᓐᓂᐊᕋᔅᓴᓂᑦ ᖃᓄᑎᒋᓗ ᐊᖏᑎᒋᔪᒥ 
ᐅᖅᓱᐋᓗᒃᑕᖃᕐᒪᖔᑦ ᐅᕝᕙᓘᓐᓃᑦ 
ᐅᔭᕋᓐᓂᐊᕋᔅᓴᖅᑕᖃᕐᒪᖔᑦ ᓴᕕᕋᔭᔅᓴᒐᓚᓐᓂᑦ 
ᑕᐃᒫᒃ ᖃᐅᔨᑉᐸᑕ ᐅᖅᓱᐋᓗᒻᒥ ᕿᓂᕐᕕᔅᓴᖅ 
ᓂᐅᖅᑐᕕᔅᓴᖅ ᖃᐅᔨᑐᐊᕈᑏᑦ ᓴᓂᖅᕙᐃᖃᑦᑕᕐᒪᑕ 
ᒥᕐᖑᐃᓯᕐᕕᓂᑦ ᐅᕝᕙᓗ ᓴᐳᔾᔨᕕᓐᓂ 
ᓴᐳᔾᔨᕕᐅᔾᔮᓛᒍᓐᓃᕆᕙᑦ ᓇᓂᓯᕕᐅᑉᐸᑦ? 
ᖁᔭᓐᓇᒦᒃ ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᐃᒪᐃᓐᓂᐊᖅᐸᑕ ᐋᒡᒐᓘᓐᓃᑦ 
ᓇᓗᓇᕐᒪᑦ ᓄᓇᕗᒻᒥᐅᑕᐃᑦ ᐃᓄᖁᑎᖏᑦ 
ᐃᓱᒪᖅᓱᕐᒪᑕ ᖃᓄᐃᓕᐅᖁᔨᒍᑎᑦ ᑖᓐᓇ 
ᓴᐳᔾᔨᕕᐅᖁᔭᐅᑉᐸᑦ ᐃᒪᖓ ᑕᕆᐅᖓ 
ᐃᓱᒪᖅᓲᑎᒋᔭᐅᒻᒪᑦ ᐅᕝᕙᓘᓐᓃᑦ 
ᐅᖅᓱᐊᓗᓐᓂᐊᕐᕕᔪᒪᑉᐸᑦ 
ᐅᔭᕋᓐᓂᐊᖅᕕᐅᔪᑉᐸᓘᓐᓃᑦ ᓄᓇᕗᒻᒥᐅᑕᐃᑦ 
ᐃᓄᖁᑎᖏᑦ ᐃᓱᒪᖅᓲᑎᖃᕐᖓᑕ. 
 
ᑕᐃᒫᒃ ᑭᓯᐊᓂ ᖃᓄᐃᓕᐅᖅᑐᖃᕈᒪᒐᓚᑉᐸᑦ 
ᓴᐳᔾᔨᕕᓐᖑᖁᔭᐅᑉᐸᑦ ᐅᕝᕙᓘᓐᓃᑦ ᐊᓯᐊᓂᑦ 
ᐊᑐᖅᑕᐅᔪᒪᑉᐸᑦ ᖃᐅᔨᓴᕐᓗᑎᓗ ᑭᓯᐊᓂᐅᒻᒪᑦ 
ᐊᕙᑎᐊ ᑭᒡᓕᓐᖑᐊᖓᓗ ᑭᓱᖃᕐᒪᖔᑦ ᐊᒻᒪᓗ 
ᓄᓇᖓᑕ ᐃᑭᐊᖓ ᖃᐅᔨᓴᖅᑕᐅᓗᓂ ᐅᕝᕙᓗ 
ᒥᕐᖑᐃᓯᕐᕕᐅᓂᐊᖅᐸᑦ ᓴᐳᔾᔨᕕᐅᓂᐊᖅᐸᑦᒃ 
ᖃᐅᔨᓴᖅᑳᕆᐊᖃᕋᑦᑎᒍ ᒪᓕᒋᐊᖃᕋᑦᑎᒍ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑕᑉᑑᓇ 
ᓈᒻᒪᓈᕕᐅᑎᑉᐳᑎᑦ.  
 
>>ᐃᓪᓚᖅᑐᑦ 
 
ᑲᑎᒪᔾᔪᑎᔅᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅᑕ 
ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᖃᓄᐃᒋᔭᐅᓐᖏᒃᑯᒪ ᓈᒻᒪ 5-ᒧᑦ 
ᐅᑎᑲᐃᓐᓇᕈᒪᓪᓗᖓ ᑕᕝᕙᓂ (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᓂ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒥᔅᑕ ᖁᒻᒧᐊᑦᑐᖅ ᐊᐱᕆᒻᒪᑦ 
ᐃᓕᔅᓯᓐᓄᓕᒫᖅ ᐊᖏᖅᑕᐅᔪᓐᓇᕈᒪᓪᓗᓂ 
ᑲᑎᒪᔾᔪᑎᑎᓐᓄᑦ ᑕᓪᓕᒪᖓᓐᓄᑦ ᐅᑎᕈᒪᓪᓗᓂ 
ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᕐᒧᑦ. 
ᐋᒡᒑᖅᑐᖃᖅᐸ? ᐋᒡᒑᖅᑐᖃᓐᖏᒻᒪᑦ ᑕᕝᕗᖓ 5-
ᖓᓄᑦ ᐅᑎᑲᐃᓐᓇᖅᐳᒍᑦ. ᒥᔅᑕ ᖁᒻᒧᐊᑦᑐᖅ.  



ᐱᖓᑦᓯᖅ, ᔫᓂ 2, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᖁᔭᓐᓇᒦᒃ ᑲᑎᒪᔨᐅᖃᑎᒃᑲ. ᐅᑯᐊ ᐃᓅᓱᑦᑐᑯᓘᒃ 
ᐃᓕᓴᕆᔪᒪᓪᓗᒋᒃ ᑭᖑᓂᖓᒍᑦ ᐃᓯᖅᑲᐅᒻᒪᑎᒃ. 
ᓄᓇᑦᑎᓐᓂᒥᐅᔅᓴᔮᒃ ᑭᓯᐊᓂ ᒫᓂ ᐃᖃᓗᓐᓂ 
ᓇᒻᒥᓂᖃᕆᓪᓗᑎᒃ ᑕᒪᐅᖓ. 
 
ᓇᓕᐊᓐᓄᑐᐃᓐᓇᖅ ᓄᓇᖃᖃᑦᑕᓕᕐᖓᑕ 
ᐃᖃᓗᓐᓂᓘᓐᓃᑦ ᐸᓐᓂᖅᑑᒥᓘᓐᓃᒃ. ᑖᒃᑯᐊ 
ᓯᕗᓕᖅᑎᔅᓴᕗᑦ ᓇᓗᓇᓐᖏᒻᒪᑎᓪᓕ ᖃᐅᔨᒪᒐᒃᑭᒃ 
ᐊᒃᓱᕈᓲᖑᒻᒪᑎᒃ ᐃᓕᓐᓂᐊᑦᑎᐊᕋᓱᐃᓐᓇᖅᑐᑎᓪᓗ, 
ᑲᓇᔪᖅ ᖄᐱᒃ ᐊᒻᒪᓗ ᓵᓚᒪᓐ ᕋᐃᔭᓐ. ᑖᒃᑯᐊ 
ᑕᕝᕙᓃᑦᑐᑯᓘᒐᔅᓯᒃ ᐃᓕᓴᕆᔭᐅᓂᖅ ᖁᕕᐊᒋᔭᐅᓕᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᑐᓐᖓᓱᑦᑎᐊᕆᑦᑎᒃ ᒪᓕᒐᓕᐅᕐᕕᒻᒧᑦ. 
(ᑐᓵᔨᑎᒎᓕᖅᑐᖅ) ᐳᓛᕆᐊᖅᓯᔪᑦ 
ᐃᓕᓴᕆᔭᐅᓂᖏᑦ. 7. ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. 
8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 
9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ 
ᒪᑐᐃᖅᓯᒋᐊᕈᑎᓄᑦ. 10. ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑏᑦ. 11. ᐅᓂᒃᑳᖏᑦ 
ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᔨᕋᓛᖑᐃᓐᓇᖅᑐᓪᓗ. 
12. ᐅᓂᒃᑳᓕᐊᑦ ᑲᑎᒪᔨᕋᓛᑦ 
ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᔅᓴᓂᑦ. 13. ᑎᑎᖅᑲᑦ 
ᓴᖅᑭᑕᐅᓂᖏᑦ. ᒥᔅᑕ ᑯᓱᒐᖅ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 161 - 3(2): ᑎᑎᖅᑲᖅ 

ᐃᓱᒪᖅᓴᖅᓯᐅᕈᑎᒋᓂᕆᔭᖏᑦ 
ᐊᕐᕌᒍᑕᒫᖅᓯᐅᑦ ᐅᒥᐊᖅᔪᐊᒃᑯᑦ 
ᐅᓯᑲᖅᑕᕐᓂᐅᕙᑦᑑᑉ ᒥᔅᓵᓄᑦ ᐅᓂᒃᑳᖅ 
ᑎᓯᕝᕙ 2009 (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᑉᐳᖓ  

ᓴᖅᑮᔪᓐᓇᕋᒪ ᐆᒥᖓ ᑎᑎᖅᑲᒥᒃ 
ᐃᓱᒪᖅᓴᖅᓯᐅᕈᑎᒋᓂᕆᔭᖏᑦ ᐊᕐᕌᒍᑕᒫᖅᓯᐅᑦ 
ᐅᒥᐊᖅᔪᐊᒃᑯᑦ ᐅᓯᑲᖅᑕᕐᓂᐅᕙᑦᑑᑉ ᒥᔅᓵᓄᑦ 
ᐅᓂᒃᑳᖅ ᑎᓯᕝᕙ 2009. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑎᑎᖅᑲᖅ 
ᖃᐃᑕᐅᑲᐃᓐᓇᓕ ᑕᒪᐅᖓ.  
 
ᑎᑎᖅᑲᑦ ᓴᖅᑭᑕᐅᓂᖏᑦ. 14. 
ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ. 15. 
ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᐊᖅᑎᓪᓗᒋᑦ 
ᐱᖁᔭᒃᓴᑦ. 16, ᐱᖁᔨᕗᖔᕈᑏᑦ. 17, ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18, ᑐᓪᓕᐊᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19, 
ᑲᑎᒪᑐᐃᓐᓇᑎᓪᓗᒋᑦ ᐃᓱᒪᖅᓴᖅᓯᐅᕈᑕᐅᔪᑦ 
ᒪᓕᒐᒃᓴᐃᑦ ᐊᓯᖏᓪᓗ. ᑎᑎᖅᑲᖅ ᓴᖅᑭᑕᐅᔪᖅ 13-
3(2), 66-3(2), 99-3(2) ᐊᒻᒪ 100-3(2), ᒥᔅᑕ 
ᐅᑲᓕᖅ ᐃᒃᓯᕙᐅᑕᐅᓗᓂ. 
 
ᑲᑎᒪᑐᐃᓐᓇᕆᐊᓚᐅᓐᖏᓐᓂᖏᓐᓂ 
ᓄᖅᑲᖓᑲᐃᓐᓇᕐᓂᐊᖅᑐᒍᑦ 20 ᒥᓇᑦᑎᓂᑦ. 
 
(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑏ. 
 
>>ᓄᖅᑲᑲᐃᓐᓇᖅᑐᑦ 15:05ᒥ ᑲᔪᓯᓪᓗᑎᓪᓗ 
15:36ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐅᑲᓕᖅ): ᐅᓐᓄᓴᒃᑯᓈᓯᑦ. 
ᐱᒋᐊᕈᓐᓇᓯᒻᒥᒐᑦᑕ ᑲᑎᒪᑐᐃᓐᓇᓂᒃᑯᑦ. ᑕᐃᒪ 
ᑖᒃᑯᐊ ᑲᑎᒪᑐᐃᓐᓇᕐᓂᐊᕈᑎᒋᔭᕗᑦ 
ᓇᓗᓇᐃᔭᒃᑲᓂᕐᓗᒋᑦ, ᐊᓚᒃᑲᖅᑕᐅᓯᒪᔪᑦ ᓇᒻᒪᖏᑦ 
13-3(2), 66-3(2), 99-3(2) ᐊᒻᒪᓗ 100-3(2). 
ᖃᓄᐃᓘᕈᒪᓂᐊᖅᑲᓰ ᑲᑎᒪᔨᐅᖃᑎᒃᑳ? ᒥᔅᑐ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑲᔪᓯᒍᒪᔭᕗᑦ ᕿᒥᕐᕈᓗᑕ ᓴᖅᑭᑕᐅᓯᒪᔪᑦ ᑎᑎᖅᑲᐃᑦ 
66-3(2), 99-3(2), 100-3(2) ᐊᒻᒪ 13-3(2).  



ᐱᖓᑦᓯᖅ, ᔫᓂ 2, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2053

ᐱᒋᐊᕈᑎᖃᕐᓂᐊᖅᑐᒍᑦ ᐊᐅᓚᑦᑎᔨᓂᑦ 
ᒐᕙᒪᐅᖃᑎᒌᓕᕆᔨᒃᑯᓐᓂᑦ, ᑭᖑᓪᓕᐅᓂᐊᕐᓗᑎᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒫᓐᓇ 
ᑲᔪᓯᖃᑎᖃᕈᒪᔪᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐊᐅᐸᓗᒃᑐᖅ. 
ᐊᖏᖃᑎᒌᑉᐱᓰ ᑖᒃᑯᐊ ᐊᓚᒃᑲᖅᑕᐅᓯᒪᔪᑦ 66-3(2), 
99-3(2) ᐊᒻᒪᓗ 100-3(2) ᑖᒃᑯᐊ 
ᑲᒪᒋᔪᓐᓇᕐᓂᐊᕋᑦᑎᒍ? ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 66 - 3(2): 2008-09 

ᐊᕐᕌᒍᑕᒫᑦ ᐅᓂᒃᑳᖓ ᓂᕈᖅᑐᓕᕆᔨᒻᒪᕆᐅᑉ 
ᓄᓇᕗᒻᒥ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᓴᖅᑭᑕᐅᔪᖅ ᑎᑎᖅᑲᒃ 99 - 3(2): ᑳᓐᑐᕌᖑᔪᑦ 

ᐊᑐᖅᑕᐅᓚᐅᖅᑐᓄᑦ ᐅᓂᒃᑳᖅ 2008-09 - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᓴᖅᑭᑕᐅᔪᖅ ᑎᑎᖅᑲᒃ 100 - 3(2): 

ᓂᐅᕕᕐᓂᕐᒧᑦ ᐊᑐᖅᑕᐅᓚᐅᖅᑐᓄᑦ ᐅᓂᒃᑳᖅ 
2008-09 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᑕᕝᕙᓂ 
ᐱᒋᐊᕈᓐᓇᓯᒻᒥᔪᒍᑦ. ᑖᓐᓇ ᐃᓇᒍᒪᓕᕐᒥᔭᕗᑦ 
ᓯᕗᓕᖅᑎᐅᔪᖅ ᐄᕙ ᐋᕆᐊᒃ ᑖᒃᑯᓄᖓ 
ᒪᑉᐱᕈᑎᖏᓐᓄᑦ ᐅᓂᒃᑳᕆᐊᕈᒪᒻᒪᖔᖅ. ᒥᔅ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᐅᓐᓄᓴᒃᑯᑦ, 
ᐃᒃᓯᕙᐅᑖᖅ, ᑲᑎᒪᔩᓪᓗ. ᖁᕕᐊᓱᒃᑐᖓ 
ᓵᑦᑎᓐᓃᑦᑐᓐᓇᕋᒪ ᓯᕗᓕᖅᑎᐅᓪᓗᖓ 
ᒥᓂᔅᑕᐅᓪᓗᖓᓗ ᒐᕙᒪᓕᕆᔨᒃᑯᓐᓄᑦ. 
 
ᑕᐃᒪ ᐃᒃᐸᒃᓴᖅ ᒥᓂᔅᑕ ᑯᓱᒐᖅ ᐅᖃᓚᐅᕐᒪᑦ 
ᓄᓇᕗᑦ ᒐᕙᒪᒃᑯᖏᑦ ᓱᓕᔪᖅᓴᖅᑐᑦ 
ᐊᑑᑎᖃᑦᑎᐊᕐᓂᖅᐹᖑᓂᖓᓂᒃ ᒐᕙᒪᒃᑯᑦ 
ᑮᓇᐅᔭᖏᓐᓂᒃ ᐊᑭᑦᑐᕋᐅᑎᑦᑎᖃᑦᑕᕐᓂᒃᑯᑦ. 
 

ᓇᒻᒥᓂᕐᓕ ᐊᒃᓱᕉᑎᖃᖅᑐᖓ ᒪᑐᐃᖓᑦᑎᐊᓂᕐᒥᒃ 
ᓵᑕᒃᓴᐅᔪᓐᓇᕐᓂᕐᒥᒡᓗ ᑳᓐᑐᕌᓕᕆᓂᕐᒧᑦ 
ᑎᓕᓯᓯᒪᓕᕇᖅᖢᖓᓗ ᐃᖅᑲᓇᐃᔭᖅᑎᒃᑯᑦ 
ᐊᑐᓐᖏᓐᓂᖅᓴᐅᖃᑦᑕᖁᓪᓗᒋᑦ ᐊᑕᐅᓯᕐᒧᑦ 
ᑳᓐᑐᕌᒃᑎᑦᑎᖃᑦᑕᕐᓂᕐᒥᒃ ᐊᔪᕐᓇᓐᖏᑦᑕᕌᖓᑦ. 
ᐊᒡᓛᒃ ᒐᕙᒋᔭᕗᑦ ᑕᒪᕐᒥᒃ ᑳᓐᑐᕌᒃᓂᑦ 
ᐊᑐᖅᑕᐃᓕᒪᓂᖅᓴᐅᓇᓱᓕᖅᑐᑦ ᐊᒻᒪᓗ 
ᐱᕙᓪᓕᐊᖁᔨᕗᒍᑦ ᐃᖅᑲᓇᐃᔭᖅᑎᕗᑦ 
ᐱᓕᕆᔪᓐᓇᑦᑎᐊᕋᓗᐊᕐᒪᖔᑕ ᓇᒻᒥᓂᖅ 
ᑳᓐᑐᕌᓐᖏᖔᕐᓗᑕ ᐱᓕᕆᑦᑎᐊᖁᓪᓗᒋᑦ 
ᐃᖅᑲᓇᐃᔭᖅᑎᖃᑦᑎᐊᖅᐸᓪᓕᐊᒐᓗᐊᕐᒪᖔᑦᑕ 
ᐱᓕᕆᕕᑦᑎᓐᓂ ᐱᔪᓐᓇᕐᓂᖃᑦᑎᐊᖁᓪᓗᒋᑦ ᐊᒻᒪᓗ 
ᑲᒪᔪᓐᓇᖅᑐᓂᑦ ᐊᐅᓚᑕᐅᒋᐊᓕᓐᓂᑦ 
ᐊᑑᑎᖃᑦᑎᐊᖅᑐᓂᑦ ᐱᔪᓐᓇᕐᓂᖃᑦᑎᐊᖅᑐᓂᓪᓗ 
ᐊᐅᓚᔅᓯᔪᓐᓇᕐᓂᕐᒧᑦ ᐱᓕᕆᐊᑦᑎᓐᓂᒃ 
ᐱᔨᑦᑎᕋᐅᑎᑦᑎᓐᓂᓪᓗ. 
 
ᐃᒃᓯᕙᐅᑖᖅ, ᑕᕝᕙᐅᑯᐊ ᐅᖃᐅᓯᕐᖓᐅᑎᒃᑲ, 
ᑭᐅᒃᓯᐊᖃᑦᑕᕈᒥᓇᕐᓂᐊᕋᓗᐊᕆᕗᖅ 
ᐊᐱᕆᔭᐅᔭᕌᖓᒪ ᓂᐅᕕᖃᑦᑕᕐᓂᕐᒧᑦ 
ᑳᓐᑐᕌᖃᑦᑕᕐᒧᓪᓗ ᖃᓄᐃᓘᕈᑕᐅᓯᒪᔪᓂᒃ 
ᒐᕙᒪᓕᕆᔨᒃᑯᓐᓄᑦ 2008-09 ᐊᕐᕌᒍᖓᓂ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. 
ᑕᒪᐅᓐᖓ ᐅᕙᒍᑦ ᓵᖓᓅᖃᑎᖃᕈᒪᓂᐊᖅᑮᑦ 
ᐃᖅᑲᓇᐃᔭᖅᑎᓐᓂᒃ ᑕᒫᓃᓐᓂᓐᓂ. ᓯᕗᓕᖅᑎ 
ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᐄ. 
 
ᐃᒃᓯᕙᐅᑕᖅ: ᑲᑎᒪᔨᐅᖃᑎᒃᑲ ᐊᖏᖅᑭᓰ ᑕᐃᒫᒃ 
ᐃᓚᖃᕐᓂᐊᕐᖓᑦ ᑕᒫᓃᑦᑎᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐄ, ᐊᖏᕐᖓᑕ, ᑕᐅᓄᓐᖓᕈᓐᓇᕈᔅᓯ. 
ᐃᖅᓱᒃᑏ, ᐃᓯᖅᑎᒍᓐᓇᕈᕕᒋᑦ ᑲᑎᒪᕕᑦᑎᓐᓄᑦ. 
ᑖᒃᑯᐊ ᑕᕝᕙ, ᓇᓕᐊᓐᓃᑦᑐᓂᒃᑯᐊ, 
ᑲᑎᒪᔾᔪᑎᒋᓂᐊᖅᑕᕗᑦ ᓇᓪᓕᐊᒃ? 
 
ᒪᑉᐱᖅᑐᕋᖅ 5-ᒦᓐᓂᐊᖅᑐᒍᑦ. ᐅᕙᒍᑦ ᓵᖓᓅᒻᒥᒻᒪᑕ 
ᑖᒃᑯᐊ ᐃᖅᑲᓇᐃᔭᖅᑎᖏᑦ. ᓯᕗᓕᖅᑎ ᐋᕆᐊᖅ, 
ᑭᒃᑰᒻᒪᖓᑕ ᓇᓗᓇᐃᕈᓐᓇᕈᕕᒋᑦ. ᐱᕕᖃᖅᑯᑎᑦ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ ᑕᓕᖅᐱᓐᓃᑦᑐᖅ, ᒪᐅᑲᔅ ᐅᐊᐸ, ᒥᓂᔅᑕᐅᑉ 
ᑐᖓᓕᖓ ᒐᕙᒪᓕᕆᔨᒃᑯᓐᓂᑦ, ᐊᒻᒪᑦᑕᐅᖅ  

ᓴᐅᒥᓐᓃᑦᑐᖅ ᔅᑳᑦ ᒥᐅᕆᔭᑦ, ᑕᕝᕙᓂ 
ᑮᓇᐅᔭᓕᕆᓂᒻᒧᑦᑕᐅᖅ ᐱᓕᕆᕝᕕᒻᒥᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ, ᐊᒻᒪᓗ ᑖᒃᑯᐊ 
ᐃᖅᑲᓇᐃᔭᖅᑎᓯ ᑐᓐᖓᓱᑦᑎᐊᕆᔅᓯ ᐊᒻᒪᓗ ᑖᒃᑯᐊ 
ᓇᓗᓇᓐᖏᑦᑐᖅ ᑲᑎᒪᔨᐅᖃᑎᒃᑲ 
ᐊᐱᖅᑯᑎᔅᓴᖃᒻᒥᒻᒪᑕ ᐊᒻᒪᓗ ᒪᑐᐃᖓᓕᖅᑯᖅ 
ᐃᓕᔅᓯᓐᓄᑦ. ᑖᒃᑯᐊ ᐃᑉᐸᔅᓴᖅ ᐊᑐᒐᕆᓚᐅᖅᑕᕗᑦ 
ᒪᓕᑐᐃᓐᓇᓐᓂᐊᒻᒥᔭᕗᑦ. ᐱᕕᖃᖅᑎᑦᑎᓐᓂᐊᖅᑲᔅᓯ 
ᐊᒻᒪᓗ 10 ᒥᓂᑦᓯᖃᓐᓂᐊᕋᔅᓯ 
ᖃᐅᔨᒪᑦᑎᐊᓐᓂᐊᖅᑯᓯ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐅᖃᖅᑳᕈᒪᔪᖓ ᑖᒃᑯᐊ ᐅᖃᐅᓯᓐᖓᐅᑎᒋᓚᐅᖅᑕᒃᑲ 
ᐃᑉᐸᔅᓴᖅ ᐊᑐᐃᓐᓇᐅᑎᓚᐅᕋᒃᑭᑦ ᒥᔅᑕ ᑯᓱᒐᖅ 
ᑐᔅᓯᕋᓚᐅᕐᖓᑦ ᑐᓂᓚᐅᖅᑕᒃᑲ. ᑭᓯᐊᓂ 
ᓇᓗᓇᐃᖅᓯᒍᒪᔪᖓ ᑖᒃᑯᐊᓕ ᐅᕙᖓ 
ᐅᖃᐅᓯᔅᓴᕆᓚᐅᖅᑕᒃᑲ. ᑲᑎᒪᔨᕋᓛᓂᐅᓐᖏᑦᑐᖅ 
ᑐᑭᓯᐅᒪᔭᐅᓂᐊᕐᒪᑦ ᑲᑎᒪᔨᐅᓂᐊᕐᓂᑦᑎᓐᓄᑦ ᑖᒃᑯᐊ 
ᑎᑎᕋᓚᐅᖅᑕᒃᑲ. 
 
ᓯᕗᓪᓕᖅᐹᖅ ᐊᐱᖅᑯᑎᒐ: ᑕᐃᒪ 
ᐊᕐᕌᒍᑕᒫᖅᓯᐅᑎᖓ ᓂᐅᕕᖃᑦᑕᓐᓂᒻᒧᑦ ᒐᕙᒪᒃᑯᓐᓂ 
ᑖᒃᑯᐊᓗ ᑐᓂᓯᓚᐅᒻᒪᑕ $72,000-ᓂᒃ ᑳᓐᑐᕌᒻᒥᒃ 
2008-09 ᐊᕐᕌᒍᖓᓂᑦ ᓄᓇᕘᒥᑦ 
ᓴᓐᖏᓂᖅᑖᖅᑎᑦᑎᕙᓪᓕᐊᔨᐅᓂᐊᖅᑐᒧᑦ 
ᐋᔩᕋᖅᑎᒧᑦ. C-1350 ᑳᓐᑐᕌᒃ, ᐃᓱᒪᒋᓗᒋᑦ ᑖᒃᑯᐊ 
ᐱᓕᕆᓂᒻᒧᑦ ᐸᓐᓇᒍᑕᐅᔪᑦ ᓇᓗᓇᐃᖅᓯᓯᒪᒻᒪᑕ 
ᐱᒋᐊᖅᓯᒪᖏᓐᓂᕋᐃᓪᓗᑎᒃ ᑕᐃᒪᓕ ᑖᒃᑯᐊ 
ᖃᓄᐃᓕᐅᓪᓚᕆᓚᐅᖅᑲᑦ ᑕᕝᕗᖓ ᒐᕙᒪᒃᑯᓐᓄ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓯᕗᓕᖅᑏ, 
ᑭᐅᓇᓴᒍᓐᓇᖅᑮᑦ?   
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ ᐋᔩᖅᑎᖃᕋᑦᑕ ᑖᔅᓱᒥᖓ ᑕᐅᓂ ᐸᓂᑲᑦ 
ᐊᒻᒪᓗᑦᑕᐅᖅ. (ᑐᓵᔨᒃᑯᑦ) ᑕᐃᓐᓇ 
ᐋᔩᖃᑎᖃᕆᐊᖃᓚᐅᕐᖓᑦ ᖃᓄᐃᑦᑐᓂᒃ 
ᒪᓕᑦᑕᕆᐊᖃᓐᓂᐊᒻᒪᖔᑦᑕ. 
ᐋᔩᖃᑎᒌᓪᓚᑦᑖᖑᖏᑦᑐᖅ ᑭᓯᐊᓂ 
ᒪᓕᑦᑕᐅᔭᕆᐊᖃᓐᓂᐊᖅᑐᓂ ᒐᕙᒪᑐᖃᒃᑯᓐᓂ.  

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ ᑐᓂᔭᐅᓚᐅᖅᑐᖅ ᐋᖅᑭᒋᓂᒻᒧᑦ ᖃᓄᖅ 
ᒪᓕᒐᑦᑕᕆᐊᖃᓐᓂᐊᒻᒪᖓᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑎ?  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᐄ, (ᑐᓵᔨᒃᑯᑦ) ᑕᐃᒪ ᐱᓕᕆᑎᓪᓗᑕ 
ᒪᓕᑦᑕᐅᔭᕆᐊᖃᓐᓂᐊᖅᑐᓂᒃ ᐃᒫᒃ 
ᑕᒻᒪᓕᖏᒃᑲᓗᐊᕋᑦᑕ ᒪᓕᒋᐊᖃᖅᑕᑦᑎᓐᓂᒃ 
ᒪᓕᑦᑎᐊᕋᓗᐊᒻᒪᖔᑦᑕ. ᑕᐃᒫᓪᓗ 
ᑕᓯᐅᖅᑕᐅᔭᕆᐊᖃᖅᑐᑕ. ᒥᔅᑕ ᐸᓂᑲᑦ 
ᑕᐃᒪᐃᓕᐅᖅᑐᖅ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑎ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᕝᕙᓂ ᖃᑦᑎᐅᕙᑦ ᐃᖅᑲᓇᐃᔭᖅᑎᑕᐅᔪᑦ 
ᐃᖅᑲᓇᐃᔭᖅᑎᐅᔪᓂᓛᒃ ᑲᒪᓂᐊᓪᓗᑎᒃ ᑖᔅᓱᒧᖓ 
ᓴᓐᖏᓂᖅᑖᖅᑎᑦᑎᓂᒻᒧᑦ ᖃᑦᑎᐅᕙᑦ 
ᐃᖅᑲᓇᐃᔭᖅᑐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᔅᓱᒪ ᑐᖓᓕᕆᔭᒪ ᑭᐅᑦᑎᐊᓐᓂᐊᒻᒪᒍ ᒪᐅᑲᔅ 
ᕗᐊᐳ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑕ ᕗᐊᐳ. 
 
ᐅᐊᐸ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 7-ᖑᔪᑦ 
ᑲᑎᑦᑐᒋᑦ ᐃᖅᑲᓇᐃᔮᖑᔪᑦ ᑕᕝᕙᓂ 
ᐋᔩᖃᑎᒌᓐᓂᒻᒧᑦ ᐃᓛᒃ, ᓴᓐᖏᓂᖅᑖᖅᑎᑦᑎᓂᒻᒧᑦ  

ᑕᐃᒃᑯᐊ ᑎᓴᒪᐅᔪᑦ ᐃᖅᑲᓇᐃᔭᖅᑎᖃᖅᑐᑎᒃ 
ᐊᒻᒪᓗ ᐊᐅᓚᑦᑎᔨᐅᔪᖅ. ᑭᓯᐊᓂ ᒫᓐᓇ 
ᐋᔩᖃᑎᒌᖏᑦᑑᒐᓗᐊᑦ ᑭᓯᐊᓂ ᓂᕆᐅᑦᑐᒍᑦ ᑕᒫᓂ 
ᐊᕐᕌᒍᒥᑦ ᐱᒋᐊᓐᓂᐊᕆᐊᖏᑕ ᑕᕝᕗᖓ 
ᐱᕙᓪᓕᐊᓂᖃᓐᓂᐊᖅᑐᑦ ᑕᒫᓂ ᐊᕐᕌᒎᔪᒥᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕗᐊᐳ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᕋᑖᕋᕕᑦ ᑎᓴᒪᐅᒻᒪᑕ. 7-ᖑᒻᒪᑕᐃᓛᒃ 
ᐃᖅᑲᓇᐃᔮᖑᔪᑦ, ᑎᓴᒪᑦ ᑭᓯᐊᓂ ᐃᓐᓄᒃᓯᒪᓪᓗᑎᒃ 
ᑕᒪᓐᓇ ᓱᓕ ᓴᓐᖏᓂᖅᑖᑎᑦᑎᕙᓪᓕᐊᓂᖅ 
ᐋᔩᖃᑎᒌᓐᓂᖅ ᐱᒋᐊᖏᒻᒪᑦ. ᑖᒃᑯᐊᓕ ᒫᓐᓇᐅᔪᖅ 
ᑭᓱᓕᕆᕙᓐ? ᓱᒻᒪᓪᓕᐅᑯᐊᖅ ᐱᓕᕆᔪᓐᓇᓚᐅᖏᓚᑦ, 
ᖃᐅᔨᒪᓂᖃᖏᒻᒪᑖ? ᑖᒃᓱᒧᖓ ᐱᖠᕆᓂᕐᒧᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇᑦᑕᐅᖅ ᑭᐅᓂᐊᕐᒥᒻᒪᒍ ᒫᑲᔅ ᐅᐊᐸ. 
 
ᐅᐊᐸ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
$72,000 2008-09-ᒧᑦ ᐊᕐᕌᒍᒨᖓᓚᐅᖅᑐᑦ. 
ᐊᔾᔨᒋᓚᐅᖏᒻᒪᒍ ᒫᓐᓇᒥ ᖃᓄᐃᓕᐅᕐᓂᐅᔪᓂ ᐃᒫᒃ 
ᖃᐅᔨᓴᕐᓂᑐᐃᓐᓇᐅᓚᐅᖏᒻᒪᑦ ᑭᓯᐊᓂ ᐋᔩᖃᑎᒌᑦ 
ᐃᒫᒃ ᓴᓐᖏᓂᖅᑖᑎᓐᓂᕐᒨᖏᑦᑐᖅ ᑭᓯᐊᓂ 
ᖃᓄᐃᑦᑐᓂᒃ ᒪᓕᒐᔅᓴᖃᕆᐊᖃᕐᓂᐊᕐᒪᖔᑦᑕ. 
ᖃᓄᕐᓗ ᑕᐃᒃᑯᐊ ᐋᖅᑭᒃᓯᒪᔭᐅᓂᐊᕐᒪᖔᑕ ᑕᕝᕘᓇ  

ᐱᓕᕆᔾᔪᑕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑦ, NTI-
ᑯᑦ, ᑐᓐᖓᕕᒃᑯᑦ ᐊᒻᒪᓗ ᒐᕙᒪᑐᖃᒃᑯᑦ. 
 
ᑕᐃᓐᓇ ᑕᕝᕗᖓ ᖃᐅᔨᒪᔨᑕᕆᔭᐅᓚᐅᕐᒪᑦ 
ᖃᓄᐃᓕᐅᕆᐊᖃᒻᒪᖔᑕ ᑭᓯᐊᓂ ᑖᒃᑯᐊ 
ᖃᐅᔨᓴᒃᑲᓐᓂᖃᑦᑕᓂᐊᕐᒥᔭᕗᑦ ᐋᔩᖃᑎᖃᑦᑎᓪᓗᑕ 
ᒐᕙᒪᑐᖃᒃᑯᓐᓂᑦ. ᕿᒥᕐᕈᑲᓐᓂᓂᐊᕐᒥᔪᒍᑦ ᑖᒃᑯᐊ 
ᐱᔭᕆᐊᑭᓪᓕᑎᕆᔨᐅᔪᒧᑦ ᐃᖅᑲᓇᐃᔭᖅᑎᒧᓪᓘᓐᓃᑦ 
ᐱᓕᕆᐊᕐᖑᓂᐊᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᐊᐸ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒐᕙᒪᒃᑯᑦ ᐅᓂᒃᑳᓕᐊᕆᓯᒪᔭᖓ ᓂᐅᕕᖃᑦᑕᓂᕐᒧᑦ 
ᐅᖃᖅᓯᒪᒻᒪᑕ ᑐᓂᓯᓚᐅᕋᑦᓯ $29,900 
ᑐᓂᔭᐅᑐᐃᓐᓇᖅᑐᑎᒃ 2008-09 ᑲᑎᒪᔨᐅᔪᓄᑦ 
ᑲᓇᑕᒥ ᐅᓂᒃᑳᓕᐅᖁᓪᓗᒋᑦ ᑮᓇᐅᔭᑎᒍᑦ 
ᐊᑐᖅᑕᐅᓂᕆᓂᐊᖅᑕᖓᓂᓪᓗ 
ᓴᓐᖏᓂᖅᑖᑎᑦᑎᓂᕐᒧᓪᓗ. ᑖᒃᑯᐊᓕ ᐅᖃᕋᑖᕐᕋᕕᑦ 
7-ᓂᒃ ᐃᖅᑲᓇᐃᔭᖅᑎᖃᕐᖓᑕ ᑎᓴᒪᖓᑦ 
ᐃᓐᓄᒃᓯᒪᓪᓗᑎᒃ. ᓱᒻᒪᓪᓕᐅᑯᐊ ᓯᓚᑖᒍᒃᑲᓐᓂᖅ 
ᐱᓕᕆᔪᖃᕆᐊᖃᓚᐅᖅᑲ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓇᓕᖅᓯᑭᐊᖅ ᑭᐅᔪᒪᕕᓯᐅᒃ, ᓯᕗᓕᖅᑎ? 
 
ᓯᕗᓕᖅᑎ ᐄᕙ ᐋᕆᐊᒃ: ᐄ, ᑖᓐᓇ ᑲᔪᓯᓂᐊᕐᒪᑦ 
ᑐᖏᓕᕋ, ᒫᑲᔅ ᐅᐊᐸ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐅᐊᐸ. 
 
ᐅᐊᐸ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒃᓱᒪᓂᐅᑎᓪᓗᒍ 
ᑕᐃᒃᑯᐊ, ᐄ, ᑕᐃᒪ ᓴᖅᑮᑲᓐᓂᖅᓯᒪᓕᕐᒥᒐᑦᑕᐃᓛᒃ 
ᐃᖅᑲᓇᐃᔮᖑᔪᓂᒃ. ᐃᒫᒃ ᓂᕆᐅᒃᑲᑦᑕ 
ᖁᓚᕈᓐᓃᕋᑦᑕᐃᓛᒃ ᐋᔩᖃᑎᒌᑉᐸᓪᓕᐊᓛᕋᑦᑕ 
ᖃᐅᔨᒪᔭᕆᐊᖃᑦᑐᑎᓪᓗ. 

ᑖᒃᑯᐊᓕ ᖃᐅᔨᓴᓪᓗᐊᑕᓚᐅᖅᑐᑦ ᐃᒫᒃ 
ᓴᐅᓂᖃᑦᑎᐊᕐᓂᐊᕐᖓ ᑖᓐᓇ ᐃᓛᒃ 
ᓴᓐᖏᓂᖅᑖᖅᑎᑕᐅᓂᕆᔭᕗᑦ  ᑕᐃᒫᑎᒋ 
ᐱᓕᕆᓚᐅᖅᑐᖅ. ᐃᒫᒃ ᐋᔩᖃᑎᒋᓪᓚᕆᑦᑖᓗᒋᓗᒍ 
ᐱᓚᐅᖏᑕᕗᑦ ᑭᓯᐊᓂᓕ ᒪᓕᒋᐊᖃᑦᑕᑎᓐᓂᒃ 
ᑕᒪᒃᑯᓂᖓ ᑲᒪᓪᓗᐊᑕᓚᐅᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᐊᐸ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᒃᑯᐊᖏᓛᒃ ᖃᐅᔨᒪᓗᐊᖏᓇᒃᑭᓐ 
ᓴᓐᖏᓂᖅᑖᑎᑦᑎᓂᕐᒨᖓᔪᑦ ᑮᓇᐅᔭᑎᒍᑦ 
ᐊᒃᑐᐃᓂᕆᓂᐊᖅᑕᖓᓂᒃ ᓴᓐᖏᓂᖅᑖᑎᑦᑎᓂᕐᒧᑦ. 
ᖃᐅᔨᓴᕐᓂᐅᔪᖅ ᐱᖃᓯᐅᔾᔨᕙᕋ ᐋᖅᑭᒃᓯᒪᓕᖅᑲᑦ 
ᑮᓇᐅᔭᑦ ᐃᓯᖅᐸᓪᓕᐊᓕᖅᑲᑕ ᑕᒪᐅᖓ ᓄᓇᕗᑦᒧ 
ᐊᔾᔨᒌᖏᑦᑐᓄᑦ ᐱᖃᓯᐅᔾᔨᕚ ᖃᓄᖅ ᑮᓇᐅᔭᖅ 
ᐊᑐᑦᑎᐊᕈᓐᓇᓛᕐᒪᖔᑦᑎᒍᑦ. 
 
ᓯᕗᓂᐊᒍᑦ ᐅᐸᓗᖓᐃᔭᖅᓯᒪᑦᑕᐅᑎᒋᓗᑕ. ᐃᒫᒃ 
ᐊᐅᓚᑕᐅᑦᑎᐊᕐᕈᓐᓇᕋᔭᕐᒪᖔᑕ ᖃᐅᔨᓴᕐᓂᐅᔪᖅ 
ᐱᖃᓯᐅᔾᔭᐅᖃᑕᐅᓯᒪᕙ ᑕᕝᕙᓂ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 
ᐅᐊᐸ. 
 
ᐅᐊᐸ (ᑐᓵᔨᒃᑯᑦ): ᖁᔭᓐᓇᒦᒃ. 
ᐊᐅᓪᓗᔾᔨᓪᓗᐊᑕᖅᑐᒍᑦ ᑮᓇᐅᔭᑎᒍᑦ 
ᐃᑲᔪᕐᓂᖃᕋᔭᕐᒪᖔᑦ ᓄᓇᕗᑦᒧᑦ ᑮᓇᐅᔭᓂᒃ 
ᔭᒐᐃᔪᒪᖏᓇᑦᑕ ᐊᐅᓚᑦᑎᔪᒪᔪᓐᓇᕋᑦᑕ 
ᓄᓇᑦᑎᓐᓂᒃ. ᐄ, ᑖᓐᓇ ᐊᐅᓪᓗᑎᓗᐊᓐᖑᐊᖅᑕᕗᑦ 
ᑕᕝᕘᓇ. ᐄ, ᑮᓇᐅᔭᑎᒍᑦ 
ᐊᑲᐅᓈᖅᓯᒪᑐᐃᓐᓇᕆᐊᖃᑦᑐᑦ ᑕᐃᒃᑯᐊᓗ 
ᐊᑐᑦᑎᐊᕐᕈᒪᓂᐊᕐᕋᑦᑎᒍ ᑮᓇᐅᔭᖑᔪᑦ, ᑮᓇᐅᔭᐅᔪᑦ. 
ᑖᒃᑯᐊᓗ ᑮᓇᐅᔭᑦ ᑮᓇᐅᔭᖅᑖᕈᑕᐅᔪᓐᓇᓂᐊᖅᑐᑦ  

ᓴᓐᖏᓂᖅᑖᖅᑎᑕᐅᓂᕐᒧᑦ ᐃᒫᒃ 
ᐊᑑᑎᖃᑦᑎᐊᕐᓂᐊᕋᓗᐊᕐᒪᖔᑕ. 
 
ᑕᒪᓐᓇ ᐊᐅᓪᓚᑎᓪᓗᐊᑕᖅᑕᕗᑦ ᑭᓯᐊᓂ 
ᖃᐅᔨᒪᑦᑎᐊᕈᑎᒋᓇᓱᒃᑕᕗᑦ ᑮᓇᐅᔭᑎᒍᑦ 
ᐅᕙᑦᑎᓐᓄᑦ ᐃᑲᔪᖅᐹᓪᓕᕐᓂᐊᕐᓂᕆᔭᖓ ᑕᒪᓐᓇ 
ᓴᖅᑭᓪᓚᕆᒍᓐᓇᖁᓪᓗᒍ ᔭᒐᐃᖏᖔᕐᓗᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕚᐃᐸ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᓯᕗᓕᖅᑎᐅᔪᖅ ᓴᖅᑮᔪᓐᓇᓛᖅᑯᖃᐃ 
ᐅᓂᒃᑳᖑᔪᒥᒃ ᑕᐃᒃᓱᒥᖓ ᓴᖅᑭᑕᐅᓚᐅᖅᑐᒥ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐱᓕᕆᔭᐅᓚᐅᖅᑲᒻᒪᓂᑰᖏᒻᒪᑦ 
ᐱᓕᕆᔭᐅᓚᐅᖅᑲᕐᒥᓂᑰᒻᒪᑦ ᖃᐅᔨᓴᓚᐅᕐᓗᑎᒍ 
ᑕᕝᕗᖓ ᑐᓂᔪᓐᓇᑕᑦᑕᑎᓐᓂ ᐸᕐᓇᒍᓐᓇᓂᐊᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅ ᐱᔾᔪᑎᖃᖅᑐᖅ ᑳᓐᑐᕌᖑᔪᖅ C-1286.  
ᓂᐅᕕᖃᑦᑕᓂᕐᒧᑦ ᐅᖃᖅᓯᒪᒻᒪᑦ ᐃᓕᔅᓯᒡᒎᖅ 
ᐱᓕᕆᕕᐅᔪᖅ $48,000-ᓂᑦ ᑐᓂᓯᓚᐅᕐᒪᑕ 
ᑳᓐᑐᕌᖑᔪᒥᑦ ᐅᑭᐅᖅᑕᖅᑐᓕᒫᒥ ᓯᓚᕐᔪᐊᕐᒥ 
ᖃᐅᔨᓴᖅᑎᐅᔪᓂᑦ 2008-09 
ᓴᓐᖐᓂᖅᑖᑎᑦᑎᓂᕐᒧᑦ ᐱᓕᕆᐊᖑᓂᐊᖅᑐ 
ᐊᔾᔨᐅᖏᑦᑐᖅ. ᑖᒃᑯᐊ ᓴᓐᖏᓂᖅᑖᑎᑦᑎᓂᕐᒧᑦ 
ᐱᓕᕆᐊᕆᔭᔅᓯ 7-ᖑᔪᓂᑦ ᐃᖅᑲᓇᐃᔭᖅᑎᖃᕐᒪᑕ. 
ᓱᒻᒪᓪᓕ ᑕᐃᒪ ᓯᓚᑖᓃᑦᑐᓂᑦ ᑳᓐᑐᕌᑕᐅᓯᒪᔪᓂᑦ  

ᐱᓕᕆᔪᖃᕆᐊᖃᖅᑲ ᑕᒪᔅᓱᒧᖓ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪ ᑕᐃᓐᓇ ᐊᐱᖅᑯᑎᒋᖅᑲᐅᔭᖓ ᑭᖑᓪᓕᖅᐹ 
ᐃᓚᒋᐊᒃᑲᓐᓂᕈᒪᒐᒃᑯ. ᑕᐃᒃᑯᐊ ᐋᔩᖃᑎᒌᓐᓂᕐᒧᑦ 
ᑐᕌᖓᔪᓂᑦ ᐅᖃᖅᓯᒪᒻᒪᑕ ᑕᐃᒃᑯᐊ 
ᓴᖅᑭᑕᐅᖁᖅᑲᐅᔭᖏᑦ ᑕᕝᕗᖓ ᐃᓪᓗᒧᑦ. 
ᑕᑯᒃᑲᓐᓂᕆᐊᖃᕈᑎᒋᓗᐊᖅᑕᕗᑦ ᐋᔩᖃᑎᒌᓐᓂᕐᒧᑦ 
Negotiations-ᓄᑦ ᐃᓗᓕᖃᕐᒪᑦ ᑕᒪᓐᓇ ᐃᓚᖏᑦ 
ᐋᔩᖃᑎᒌᓐᓂᐅᔪᒧᑦ, ᖃᓪᓗᓈᑎᑐᑦ Negotiations-
ᖃᕐᓂᒃᑰᔪᒧᑦ ᑕᒪᕐᒥᓕᒫᕌᓗᒃ 
ᓴᖅᑭᑦᑐᓐᓇᖏᓐᓇᑎᒃᑯ. ᑕᒪᑐᒥᖓ 
ᑐᑭᓯᕚᓪᓕᖁᑐᐃᓐᓇᖅᑐᒍ. ᑕᐃᒫᒃ 
ᑕᑯᔭᕆᐊᖃᓗᐊᕈᑎᒋᖅᑲᐅᔭᕗᑦ Negotiations-ᓂᑦ 
ᐃᓗᓕᖃᕐᒪᑕ. 
 
ᑖᓐᓇ ᑭᐅᓂᐊᕐᒥᒻᒪᒍ ᒫᑲᔅ ᐅᐊᐸ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᒥᔅᑕ ᐅᐊᐸ.  
 
ᐅᐊᐸ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 
ᑳᓐᑐᕌᖑᔪᖅ ᓴᓐᖏᓂᖅᑖᑎᑦᑎᓂᕐᒧᑦ 
ᖃᓄᐃᓕᐅᕐᓂᖏᓐᓄᑦ ᐃᒫᒃ 
ᐱᔪᓐᓇᖅᓯᕙᓪᓕᐊᓂᕐᒧᑦ. ᑖᓐᓇ 
ᐅᖃᐅᓯᕆᔭᐅᖏᓐᓇᕐᖓᑦ 
ᐱᔪᓐᓇᖅᓯᓂᐊᕋᓗᐊᕐᒪᖔᑕ 
ᓴᓐᖏᓂᖅᑖᕆᐊᖃᕐᒪᖔᑕ. ᑕᐃᒫᒃ 
ᓴᓐᖏᓂᖅᑖᕈᒪᔾᔪᑎᒋᕙᕗᑦᑕᐅᖅ 
ᓂᖏᖅᑕᖃᑦᑕᕈᓐᓇᖅᓯᒐᔭᕋᑦᑕ. 
 
ᑕᐃᒃᑯᐊ ᐋᔩᖃᑎᒌᓐᓂᐅᔪᑦ 
ᐱᔭᕆᐊᑭᑎᑦᑎᐊᒻᒪᕆᐅᓚᐅᕐᖓᑕ ᑕᐃᔅᓱᒪᓂ 
ᐃᓱᒪᓚᐅᖅᓯᒪᒐᓗᐊᕐᖓᑕ 
ᐋᔩᖃᑎᒌᒍᓐᓇᖅᓯᓂᐊᖅᑐᒋᑦ ᑭᓯᐊᓂᓗ 
ᐃᖅᑲᓇᐃᔭᖅᑎᖃᕋᓗᐊᖅᑎᓪᓗᑕ 
ᐃᑲᔪᖅᑕᐅᑲᓐᓂᕆᐊᖃᓚᐅᕋᑦᑕ. ᑕᐃᒫᖑᑯᐊ 
ᑳᓐᑐᕌᑕᐅᓯᒪᓚᕿᔪᒥᓂᐅᕗᑦ ᑖᓐᓇ  

ᐋᔩᖃᑎᒌᒍᑕᐅᔪᑦ ᑭᓯᐊᓂ ᑳᓐᑐᕌᖓᒍᑦ ᑖᒃᑯᐊ 
ᒫᓐᓇᐅᔪᖅ ᐱᑕᖃᕈᓐᓃᖅᑑᒐᓗᐊᖅ. 
 
ᕿᒥᕐᕈᓇᒋᐊᒃᑲᓐᓂᓛᖅᑕᕗᑦ ᑖᒃᑯᐊ 
ᐃᖅᑲᓇᐃᔭᖅᑎᒋᔭᕗᑦ ᐱᔪᓐᓇᖅᑎᒋᒻᒪᑕ ᑕᐃᒃᑯᐊ 
ᖃᐅᔨᒪᔪᒻᒪᕆᐅᒋᐅᖃᕐᖓᑕ ᑕᐃᒪᐃᑦᑐᕈᔪᓐᓂᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᐊᐸ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒐᕙᒪᒃᑯᓐᓂ ᐅᓂᒃᑳᓕᐊᕆᓯᒪᔭᖓᑦᑕᐅᖅ 
ᐅᖃᖅᓯᒪᒻᒪᑦ ᑐᓂᓯᓚᐅᕐᒥᒐᔅᓯ $25,700 
ᑐᓂᑐᐃᓐᓇᖅᑐᒍ ᑳᓐᑐᕌ 2008-09 ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓄᑦ, Nunavut 
Day-ᒥ, ᑕᐃᒃᑯᓄᖓ ᐃᓕᓯᒪᕕᐅᔪᓄᑦ 
ᓇᓗᓇᐃᒃᑯᑕᐅᔪᓄᑦ. ᓱᒻᒪᓪᓕᐅᑯᐊ ᑖᒃᑯᓄᖓ 
ᑳᓐᑐᕌᑖᕈᑎᔾᔪᑕᐅᒐᓱᓚᐅᓐᖏᓚᑦ 
ᑕᖅᑲᒃᑯᓄᖓᑐᐃᓐᓇᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᑖᓐᓇ ᑳᓐᑐᕌ ᓈᓴᐅᑎᖓ C-1192.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᐃᓛᓐᓂ ᑐᐊᕕᕐᓇᓂᖅᓴᒃᑯᑦ 
ᐱᔭᕆᐊᖃᖔᕋᑕ ᑳᓐᑐᕌᑎᑦᑎᔨᒥ 
ᑖᔅᓱᒪᖓᑦᑕᐃᓐᓇᖅ ᐊᐱᕆᓚᐅᓲᖑᒐᑦᑕ. ᑕᒪᓐᓇ 
ᓄᖅᑲᑎᑉᐸᓪᓕᐊᓪᓚᕆᒐᓱᑦᑕᕗᑦ ᑕᕝᕙᓂ 
department-ᖑᔪᑎᒍᑦ ᐊᒻᒪᓗᑦᑕᐅᖅ ᐊᓯᖏᑦ 
department ᑕᐃᒪᐃᒻᒥᔪᑦ. ᐃᓛᓐᓂ 
ᑐᐊᕕᕐᓇᓗᐊᕌᖓᑕ ᑖᔅᓱᒥᖓᔅᓴᐃᓐᓇᖅ 
ᐊᑕᐅᓯᐅᔪᒥᑦ ᑳᓐᑐᕌᒥ ᓴᖅᑭᑦᑐᖃᓚᐅᖃᑦᑕᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᐊᕕᕐᓇᖅᑐᖃᖅᑎᓪᓗᒍᐃᓛᖅ ᑐᑭᓯᓇᕋᓗᐊᖅᑐᖓ  

ᐸᓂᖅᑑᒥ ᑕᐃᓐᓇ ᐃᑳᕈᑎᐅᔪᖅ. ᑖᒃᑯᐊᓕ ᒐᕙᒪᒃᑯᑦ 
ᖃᐅᔨᒪᓚᐅᓐᖏᒻᒪᑕ ᓄᓇᕗᑦ ᐅᓪᓗᖓ 
ᖃᖓᐅᒐᔭᕐᒪᖔᖅ? ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᒥᔅᑕ ᐃᐊᓕᐊᑦ. 
(ᑐᓵᔨᒃᑰᕈᓐᓃᖅᑐᖅ) ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᑕᕝᕙᓂ 
ᐸᕐᓇᒃᑕᐅᓯᒪᓚᐅᖅᑐᖅ ᓇᓗᓇᓐᖏᑦᑐᖅ 
ᑭᓯᐊᓂᒃᑕᐅᖅ ᐸᕐᓇᒃᑕᐅᓯᒪᔪᑦ ᖄᒃᑲᓐᓂᖓᒍᑦ 
ᐱᓕᕆᒃᑲᓐᓂᕈᒪᓪᓗᑎᒃ ᓄᓇᕗᓕᒫᕌᓗᒻᒥᒃ 
ᑐᓐᓂᖅᓴᐃᓚᐅᕐᒪᑕ ᑕᒪᒃᑯᓂᖓ ᖁᕕᐊᓱᒍᑎᐅᔪᓂᒃ 
ᓄᓇᕗᑦᒧᑦ. ᑕᐃᒪᓐᓇᐃᓚᐅᖅᑎᓪᓗᒍᓕ ᑕᑯᓕᕋᒃᑯ 
ᓇᓗᓇᐃᕆᑦᑎᐊᓚᐅᕐᕆᕗᖓ 
ᑕᐃᒪᓐᓇᐃᖃᑦᑕᓗᐊᖁᖏᑦᖢᒋᑦ ᐊᔪᓐᓇᖏᑦᑕᕌᖓᑦ. 
ᑕᒪᓐᓇᑦᑕᐅᖅ ᖁᔭᒋᕙᒃᑲ ᐃᖅᑲᓇᐃᔭᖅᑎᒃᑲ 
ᓈᓚᒐᓱᒃᓯᒪᒻᒪᑕ ᑕᒪᑐᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑖᒃᓱᒧᖓᑦᑕᐅᖅ ᑐᓂᓯᑐᐃᓐᓇᓂᕐᒧᑦ, ᐄ, 
ᐱᐅᔫᒐᓗᐊᖅ, ᓄᓇᕗᑦ ᒐᕙᒪᒃᑯᖏᑦ ᑯᐊᐳᕋᐃᓴᓐᑯᑦ 
ᐊᑐᖅᑕᐅᓚᐅᖅᑐᑦ ᑕᐃᒃᑯᐊ ᑕᐅᕙᓂ ᓴᐃᓂᓯᒃᑯᑦ 
ᓄᓇᖓᓂ ᓴᓇᔭᐅᓐᓂᓐᖏᕈᓘᔭᖅᑐᑦ. 
 
ᑕᑯᔪᒪᒐᔭᕋᒪᓕ ᑕᒪᒃᑯᐊ ᑎᑎᕋᐅᔭᖅᑲᐃ 
ᐊᒥᓱᐊᓗᒻᒪᑕ ᓄᓇᓕᓐᓂ 
ᐊᑐᖅᑕᐅᒍᓐᓇᕋᔭᓐᖑᐊᖅᑐᒥᓂᐅᒐᓗᐊᑦ ᓄᓇᓕᓐᓂ 
ᓴᖅᑭᔮᕈᑕᐅᒃᑲᓂᕐᓂᐊᕐᓗᑎᒃ. 
 
ᒐᕙᒪᒃᑯᑦ ᐅᓂᒃᑳᓕᐊᕆᓯᒪᔭᖓ ᐊᕐᕌᒍᑕᒫᑦ 
ᓂᐅᕕᖃᑦᑕᓂᕐᒧᑦ ᑐᓂᓯᓚᐅᕐᒥᒻᒪᑕ $60,000.-ᓂᒃ 
ᑳᑦᑐᓛᒥᒃ 2008-2009 C-207, Hill and Nolton-
ᑯᓐᓄᑦ ᐱᔨᑦᑎᖅᑎᐅᔪᓄᑦ ᑭᓱᓪᓚᕆᓐᓂᒃ ᑕᐃᒃᑯᐊ 
ᐱᔾᔪᔾᔨᓚᐅᖅᐸᑦ ᒐᕙᒪᒃᑯᓐᓄᑦ ᐊᒻᒪᓗ ᒐᕙᒪᒃᑯᑦ  

ᓱᓕ ᑖᒃᑯᓂᖓ ᐊᑐᖅᑲᑦ ᐱᓕᕆᑎᑦᑎᕙᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᓯᕗᓪᓕᖅᐹᒥᒃ 
ᖁᔭᓐᓇᒦᖅᐸᒋᑦ ᐃᒃᓯᕙᐅᑖᖅ. (ᑐᓵᔨᑎᒍᑦ) Hill 
and Knowlton-ᑯᑦ, ᓯᕗᓪᓕᖅᐹᒥᑦ ᖁᔭᓐᓇᒦᒃ 
ᐃᔅᓯᕙᐅᑖᖅ. ᐱᓯᒪᑦᑎᔾᔪᑕᐅᕙᑦᑐᖅ ᐊᓪᓚᕕᑎᓐᓄᑦ 
ᑐᑭᓯᒋᐊᕈᑎᓂᑦ ᐱᓪᓗᑎᑦ ᐱᔾᔪᑎᖃᖅᑐᓂᑦ 
ᐱᓕᕆᖃᑎᖃᓂᕐᒥᑦ ᐊᓯᖏᓐᓄᑦ ᒐᕙᒪᒃᑯᓐᓄᑦ 
ᑕᐅᓇᓂ ᐋᑐᕚᒦᒻᒪᑕ ᑖᒃᑯᐊ ᒐᕙᒪᑐᖃᒃᑯᓂᓪᓗ 
ᐱᓕᕆᑎᖃᕆᐊᖃᓪᓗᐊᖃᑦᑕᕋᑦᑕ ᑕᕝᕙᓂ 
ᒐᕙᒪᓕᕆᔨᒃᑰᔪᑎᒍᑦ. ᑖᒃᑯᐊ ᐊᑐᖅᑕᐅᖃᑦᑕᖅᑐᑦ 
ᐋᑐᕚᒥᐅᑕᐅᓪᓗᑎᓪᓗ ᑖᓐᓇ ᑐᑭᓯᓇᕈᒪ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑎᓴᒪᓂᒃ ᐆᑦᑑᑎᖃᓕᕋᑖᕋᒪ 
ᑐᓂᔭᐅᑐᐃᓐᓇᖃᑦᑕᖅᑐᓂᒃ ᑳᑦᑐᓛᖑᔪᓂᒃ 
ᒐᕙᒪᒃᑯᓐᓂᑦ ᑐᓂᔭᐅᖃᑦᑕᑐᐃᓐᓇᐸᑦᑐᓂᓛᑦ 
ᑖᒃᑯᓄᖓ ᑳᑦᑐᓛᖑᔪᓄᑦ. ᐃᑉᐸᔅᓴᕐᓗ ᑐᓴᓚᐅᕐᕋᑦᑕ 
ᒐᕙᒪᒃᑯᑦ ᐱᔨᑦᑎᖅᑎᖏᓐᓂᒃ ᑳᑦᑐᓛᒃᑎᑦᑎᕙᖏᒻᒪᑕ 
ᐊᓯᖏᓐᓄᑦ. ᑖᒃᑯᐊᓕ ᐃᒻᒥᒃᑯᑦ ᐱᓕᕆᕕᐅᔪᑦ 
ᑳᑦᑐᓛᒃᓯᖃᑦᑕᕐᖓᑕ ᑕᕝᕙᓂ ᐃᓕᒃᓯ 
ᐱᓕᕆᕕᒋᔭᓐᓂ. ᑭᒃᑯᓪᓕ ᐃᓱᒪᓕᐅᖃᑦᑕᖅᑲᑦ 
ᑐᓂᓯᕙᑉᐸᑦ ᑳᑦᑐᓛᖑᔪᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ;ᐃᒃᓯᕙᐅᑖᖅ. 
ᑖᓐᓇ ᒥᓂᔅᑕᐅᑉ ᑐᖏᓕᖏᑦ ᑕᒪᑐᒥᖓ 
ᑲᒪᔨᐅᕙᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᒥᔅᑕ 
ᐃᐊᓕᐊᑦ. 
 



ᐱᖓᑦᓯᖅ, ᔫᓂ 2, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗᒃᑕᐅᖅ ᐅᖃᐅᔾᔭᐅᓚᐅᕐᒥᒐᑦᑕ ᑐᖏᓕᕆᔭᖓ 
ᑖᓐᓇ ᐊᑎᓕᐅᖅᑐᓂ ᑖᓐᓇ ᓱᓖ ᑎᑎᕋᖅᐸᒃᑭᕚ 
ᖃᓄᐃᓕᐅᖅᑕᐅᔭᕆᐊᖃᕐᓂᐊᖅᑐᓂᒃ ᑖᒃᑯᓇᓂ 
ᐊᑖᓃᑦᑐᓂᒃ ᑳᑦᑐᓛᖑᔪᓂ ᐅᕝᕙᓘᓐᓃᑦ ᐊᓯᖏᓐᓂ 
ᑎᑎᕋᖅᑎᖃᑉᐸᒃᑭᕙᑦ ᖃᓄᐃᓕᐅᖅᑕᐅᖁᔭᒥᓐᓂᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓇᓕᖅᓯᑭᐊᖅ ᑭᐅᔪᓐᓇᖅᑲ, ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑕᕝᕙᓂ ᐃᖅᑲᓇᐃᔭᖅᕕᓐᓂ 
ᐱᓕᕆᔭᐅᔭᕆᐊᓖᒃ ᒪᓕᒃᖢᒋᑦ ᑖᓐᓇ ᒥᓂᔅᑕᐅᑉ 
ᑐᖏᓕᖓ ᐱᓕᕆᔾᓗᐊᑕᖅᖢᓂ ᐊᒻᒪ ᑕᕝᕙᓐᖓᑦ 
ᐃᑲᔪᖅᑕᐅᔭᕆᐊᖃᕈᓂ ᐱᓕᕆᔭᐅᔭᕆᐊᖃᑦᑐᖅ 
ᒪᓕᓪᓗᒍ ᑭᓲᓂᖓ ᑲᑐᔾᔨᖃᑦᑕᕈᓐᓇᖅᑐᑦ. 
 
ᐊᒻᒪᓗᒃᑕᐅᖅ ᑕᒪᓐᓇ ᐃᓚᒋᐊᕈᒪᒋᕙᕋ 
ᐅᖃᖅᑲᐅᒐᒪ ᒪᑐᐃᕈᑎᑦᑎᓐᓂ ᑕᒪᒃᑯᓂᖓ 
ᑳᑦᑐᓛᒃᑕᐅᖃᑦᑕᖅᑐᓂᒃ ᑕᕝᕙᓐᖓᑦ 
ᐊᑕᐅᓯᖅᑕᐃᓇᕐᒥᒃ ᒥᑭᓪᓕᕙᓪᓕᐊᑎᓐᓇᓱᒃᑲᑦᑎᒍ. 
ᑭᓯᐊᓂ ᐃᓚᖓᒍᑦ ᐱᔭᕆᐊᖃᓪᓚᕆᒃᑳᖓᑦ 
ᑕᒪᒃᑯᓂᖓ ᑖᒃᓱᒥᖓᑦᓴᐃᓐᓇᖅ Sole Source-ᒥᒃ, 
ᖃᓪᓗᓈᑎᑐᑦ, ᐊᑐᖃᑦᑕᕋᑦᑕ. ᑭᓯᐊᓂ ᑕᒪᓐᓇ 
ᑕᐃᒪᓐᓇᐃᖏᓕᖅᐸᓪᓕᐊᑎᓐᓇᓱᑉᐸᓪᓕᐊᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑐ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᐃᒪᑦᑕᐅᖅ ᒥᓂᔅᑕᐅ ᑐᖏᓕᕆᔭᖓ 
ᖃᐅᔨᓴᕈᓐᓇᐸᒃᑭᕚ ᑳᓐᑐᕌᒃᖑᔪᒥᒃ ᐱᔭᐅᓇᓱᒃᑐᑦ 
ᐱᔭᐅᓚᐅᕋᓗᐊᕐᒪᖔᑕ ᑲᔪᓯᑦᑎᐊᓚᐅᕐᒪᖔᖅ? 
ᑖᒃᑯᐊ ᑮᓇᐅᔭᓂᓛᒃ ᑳᓐᑐᕌᒃᑎᑦᑎᔾᔪᑎᖏᑦ 
ᐊᑐᖅᑕᐅᑦᑎᐊᓚᐅᕋᓗᐊᕐᒪᖔᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᑖᓐᓇ 
ᒥᓂᔅᑕᐅᑉ ᑐᖏᓕᖓ ᑕᕝᕙ ᑖᓐᓇ 
ᑲᒪᔨᓪᓚᕆᐅᒐᔭᖅᑐᖅ ᑖᒃᑯᓂᓐᖓ  

ᐊᑎᓕᐅᖅᑕᐅᔭᕆᐊᓕᖕᓂᒃ ᑳᓐᑐᕌᒃᒥᒃ, 
ᑭᓯᐊᓂᑦᑕᐅᖅ ᐃᖅᑲᓇᐃᔭᖅᑏᑦ ᑕᕝᕙᓂ 
ᐊᔾᔨᒋᓐᖏᑕᖏᑦ ᐃᖅᑲᓇᐃᔭᕐᕕᖕᒦᑦᑐᑦ 
ᐋᖅᑭᒃᓱᐃᔪᓐᓇᕐᒥᔪᑦ ᑭᓯᐊᓂ ᑖᓐᓇ ᒥᓂᔅᑕᐅᑉ 
ᑐᖏᓕᖓ ᐊᖓᔪᖅᑳᕐᔪᐊᕆᔭᐅᓪᓗᓂ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑐ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑳᓐᑐᕌᒃ C209-ᒦᑦᑐᖅ ᑖᒃᑯᐊ ᐅᓂᒃᑳᖑᓚᐅᖅᑐᓂ 
ᓂᐅᕕᖃᑦᑕᕐᓂᕐᒧᑦ ᑐᓂᓯᓚᐅᕐᖓᑕ $61,920 
2008-09 ᐋᕐᓗᒃᑯᓐᓄᑦ ᐅᐸᓗᖓᐃᔭᐃᓂᕐᒧᑦ 
ᐆᒻᒪᖅᑯᑎᓕᕆᓂᕐᒧᑦ ᐸᕐᓇᒍᑕᐅᓂᐊᖅᑐᓂᑦ. 
ᑭᓱᓪᓚᕆᒻᒨᓚᐅᕐᖓᓄᓇ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ ᐱᓗᐊᖅᑐᒥᒃ ᐱᓕᕆᐊᖑᕙᓪᓕᐊᑎᓪᓗᒍ 
ᐃᑯᒻᒪᑏᑦ ᑕᐃᒃᑯᐊ ᑎᑎᕋᖅᓯᒪᔪᓄᑦ 
ᑐᕌᖓᓗᐊᖅᑐᖅ ᐊᑐᖅᑕᐅᔪᒫᓕᐊᕆᔭᐅᔪᓄᑦ 
ᑕᐃᒃᑯᓄᖓ ᐸᕐᓇᐅᑎᒋᔭᐅᔪᓄᑦ ᐃᑯᒻᒪᑏᑦ 
ᑎᑎᕋᖅᓯᒪᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑐ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᐃᒪ ᐃᒪᐃᓕᐅᖅᑮᑦ ᐃᑯᒻᒪᑏᑦ 
ᐱᔭᕇᖅᑕᐅᓚᐅᖅᓯᒪᔪᑦ ᓯᑎᐱᕆ 2007-ᒥ ᑕᕝᕙᓂ 
ᐅᓂᒃᑳᒥ ᐸᕐᓇᒍᑕᐅᔪᒥᒃ ᓴᖅᑮᓗᑎᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ ᒥᔅᑐ 
ᐃᐊᓕᐊᑦ. (ᑐᓵᔨᒃᑰᕈᓐᓃᖅᑐᖅ) ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᑕᕝᕙᓂ 
ᓴᖅᑭᑉᐸᒌᖅᓯᒪᓕᕋᑦᑎᒍ ᐃᒡᓗᒥ ᐊᒻᒪᓗ  

ᖁᕕᐊᓱᒃᑲᔭᖅᐳᖓ ᐊᔾᔨᖓᓂᒃ 
ᑐᓂᓯᒃᑲᓐᓂᕋᔭᕆᐊᒃᓴᖅ ᑖᓐᓇ ᓂᕈᐊᖅᑕᐅᓯᒪᔪᖅ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑐ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑐᑭᓯᑦᑎᐊᕐᓂᐊᕋᒪ ᑖᓐᓇ ᐱᔭᕇᖅᓯᒪᓕᖅᑐᖅ 
ᐸᕐᓇᒍᑕᐅᔪᖅ ᒪᓕᒐᓕᐅᕐᕕᒻᒥ, ᐆᒥᖓ 
ᐅᖃᐅᓯᖃᖅᑮᑦ? ᐃᒪᐃᓕᐅᖅᑮᑦ ᐋᕐᓗᒃᑯᑦ 
ᑖᒃᑯᓂᓐᖓ ᓴᓇᓚᐅᖅᑑᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ ᐱᓕᕆᐊᖑᕙᓪᓕᐊᖕᒪᑦ ᐃᓗᓕᖏᑦ 
ᓴᖅᑭᑦᑕᕆᐊᖃᕋᑦᑎᒍ ᐱᓕᕆᐊᖑᕙᓪᓕᐊᓪᓗᓂᓗ. 
ᒫᓐᓇᐅᔪᖅ ᑖᓐᓇ ᐋᕐᓗᒃᑯᓐᓄᑦ ᐃᑲᔪᖅᑕᐅᕗᒍᑦ 
ᑖᔅᓱᒥᖓ ᐱᓕᕆᐊᖑᔪᒥᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑐ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᕝᕙᓐᖓᑦ ᐊᐱᖅᑯᑎᒋᖅᑲᐅᔭᕐᓄᑦ, 
ᑭᓱᓪᓚᕆᓐᓂᖑᑯᐊ ᐃᑲᔪᖅᑑᒐᓗᐊᑦ 
ᐸᕐᓇᒍᑎᓕᐅᖅᑎᓪᓗᒋᑦ ᐊᑐᓕᖅᑎᑕᐅᓛᖅᑐᓃᒃ? 
ᑭᓱᓪᓚᕆᓐᓂᓄᑯᐊ ᐃᑲᔪᖅᑐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᑖᓐᓇ 
ᐊᑐᓕᖅᑎᑕᐅᕙᓪᓕᐊᓂᖓᓄᑦ ᑕᐃᒃᑯᐊ 
ᐸᕐᓇᒍᑎᓕᐊᖑᓯᒪᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑐ 
ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᐃᒪ ᑖᒃᑯᐊ ᑐᓂᔭᐅᓚᐅᖅᓯᒪᒻᒪᑕ 2008-09 
ᑮᓇᐅᔭᓄᑦ ᐱᓚᐅᕐᒪᑕ ᐱᔭᕇᖅᓯᒪᓕᖅᑐᑦ 
ᐊᑐᓕᖅᑎᑕᐅᓂᖓᓗ. ᑖᓐᓇ ᓴᖅᑭᑕᐅᓚᐅᖅᐹ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ ᑕᑯᓪᓗᒍ ᑎᑎᕋᖅᓯᒪᔪᖅ ᐃᔾᔪᓪᓗᓂᓗ 
ᐱᔭᕆᑐᔫᖕᒪᑦ. ᐊᑕᐅᓯᑦᑕᐃᓐᓇᕐᒥᒃ 
ᐱᓕᕆᐊᖑᔪᓐᓇᖏᒻᒪᑦ ᑖᒃᑯᐊᑦᑕᐅᖅ 
ᐃᖅᑲᓇᐃᔭᕐᕖᑦ ᑖᔅᓱᒪ ᐃᓗᐊᓃᑦᑐᓂᑦᑕᐅᖅ 
ᐱᓕᕆᐊᖃᕐᒥᖕᒪᑕ. ᒫᓐᓇ ᐱᔭᕇᓐᖏᒻᒪᑦ 
ᐱᓕᕆᐊᕆᔭᕗᑦ ᓱᓕ ᐃᓄᑑᔾᔨᑎᓐᖏᓐᓇᑦᑎᒍ 
ᑕᕝᕙᓂ ᒐᕙᒪᓕᕆᔨᒃᑯᓐᓂ ᐃᖅᑲᓇᐃᔭᕐᕖᑦᑕᐅᖅ 
ᐊᑕᖏᖏᒃᑲᓗᐊᖅᖢᑎᒃ ᑕᕝᕗᖓ ᐊᒃᑐᐊᔪᑦ 
ᐱᓕᕆᕙᓪᓕᐊᖕᒥᖕᒪᑕ ᑕᕝᕗᖓ ᐸᕐᓇᒃᑕᐅᓂᖓᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑐ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᒃᑯᐊ ᐋᕐᓗᒃᑯᑦ ᐃᓚᒋᔭᐅᕙᑦ 
ᐊᑭᓕᖅᑕᐅᔭᕇᖅᓯᒪᓕᖅᑳᑦ $61,000-ᓃᑦ 
ᐊᑭᓕᖅᑕᐅᓚᐅᖅᓯᒪᖏᓚᑦ, ᐱᔭᕇᖅᓯᒪᖏᓚᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑏ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᒃᑯᐊ ᖃᐅᑕᒫᖅᓯᐅᑎᖏᓐᓂᑦ ᑲᒪᖏᑦᑎᐊᕋᒪᓕ 
ᓯᕗᓕᖅᑎᐅᓪᓗᖓ ᑕᕝᕙᓂ ᑭᐅᑎᓐᓂᐊᕋᒃᑯ 
ᑕᑲᓇᓂ ᐃᖅᑲᓇᐃᔭᖅᑐᖅ ᒫᑲᔅ ᕕᐊᐳ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑕ ᐅᐊᐸ. 
 
ᐅᐊᐸ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 
ᖃᑦᑎᓪᓚᕆᑦ ᑮᓇᐅᔭᑦ, ᖃᑦᑎᓪᓚᕆᐅᓚᐅᕐᒪᖔᑕ 
ᐊᒻᒪᓗ ᐊᑐᖅᑕᐅᓯᒪᓕᖅᑐᑦ ᑮᓇᐅᔭᑦ ᑕᕝᕙᓐᖓᑦ. 
ᑭᓯᐊᓂᓕ ᐊᑐᓕᖅᑎᑕᐅᓂᖓ ᑲᔪᓯᒻᒪᑦ ᐱᔭᕇᖏᒻᒪᑦ 
ᐱᔭᐅᕙᓪᓕᐊᓇᓱᔅᓯᒪᓪᓗᓂᓗ.  

ᑖᒃᑯᐊᓗ ᐃᖅᑲᓇᐃᔭᕐᕕᐅᔪᑦ ᐃᓚᒋᔭᐅᓪᓗᑎᑦ. 
ᑖᒃᑯᐊ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐃᓚᒋᔭᐅᒻᒪᑕ 
ᐆᒻᒪᖅᑯᑎᓕᕆᔨᒃᑯᓐᓄᑦ ᑕᐃᒃᑯᐊ ᐊᐅᓚᑦᑎᔫᒐᓗᐊᑦ 
ᑭᓯᐊᓂ ᒐᕙᒪᒃᑯᑦ ᐱᔨᑦᑎᖅᑎᖏᑦ 
ᐃᓪᓗᓕᕆᔨᕐᔪᐊᑯᓪᓗ ᑖᒃᑯᓄᖓ ᐃᓚᐅᖃᑕᐅᒻᒥᔪᑦ. 
ᐸᕐᓇᒍᑕᐅᔪᒥᑦ ᓴᖅᑮᒐᓱᑦᑐᑎᑦ 
ᐊᑐᓕᖅᑎᑦᑎᔪᑎᒋᒐᔭᖅᑕᖓᓂᑦ 
ᐱᔭᕇᕈᒥᓇᕋᓗᐊᖅᑯᖅ ᑕᒫᓂ ᐊᕐᕌᒍᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᕕᐊᐸ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐅᖃᖅᑲᐅᒐᕕᑦ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᓐᓂᑦ, 
ᓲᒻᒪᓖᒃᑯᐊ ᑕᐃᑲᓂ ᐃᖅᑲᓇᐃᔭᖅᑎᖏᑦ 
ᑕᒪᒃᑯᓂᖓ ᐱᓕᕆᓚᐅᖏᓚᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑕ ᐅᐊᐸ. 
 
ᐅᐊᐸ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᐃᔅᓱᒪᓂᐅᑎᓪᓗᒍ ᐃᖅᑲᓇᐃᔭᖅᑎᓂᑦ 
ᐊᒥᒐᖅᓯᓚᐅᖅᓯᒪᒻᒪᑕ, ᑕᒪᒃᑯᐊ ᐱᔭᕆᐊᑐᔪᕈᓘᒻᒪᑕ 
ᖃᐅᔨᒪᔭᕆᐊᖃᖅᑐᑎᒍᓪᓗ ᐊᒻᒪᓗ 
ᐸᕐᓇᒍᑎᓕᐅᕋᔪᓲᖑᒐᓗᐊᑦ ᐆᒻᒪᖅᑯᑎᓄᑦ 
ᖃᐅᔨᒪᕚᓪᓕᑎᑦᑎᓂᕐᒧᑦ 
ᓇᓗᓇᐃᖅᓯᒪᑦᑎᐊᕆᐊᖃᕐᒪᑕ ᖃᑦᑎᓪᓚᕆᑯᓗᓐᓂᑦ 
ᖃᓄᖅ ᐊᑐᖏᐹᓪᓕᕈᓐᓇᕐᒪᖔᑕ ᐆᒪᖅᑯᑎᐅᔪᓂᑦ. 
ᐱᔭᕆᐊᑐᔪᕈᓘᒻᒪᑕ ᖃᐅᔨᒪᔭᕆᐊᖃᒻᒪᕆᒻᒪᑕ 
ᖃᐅᔨᒪᔨᐅᔪᓂᑦ ᐃᖅᑲᓇᐃᔭᖅᑎᑦᑎᓚᐅᖅᑯᒍᑦ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᕕᐊᐸ. ᑖᒃᑯᓄᖓ 
ᐊᐱᖅᑯᓯᒃᓴᐃᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᓯᕗᓕᖅᑏᓛᒃ ᐅᖃᖅᑲᐅᒻᒪᑦ ᐃᓛᓐᓂᒃᑯᑦ 
ᑐᐊᕕᕐᓇᖅᑐᖃᖅᑎᓪᓗᒍ ᐊᒻᒪᓗ 
ᖃᐅᔨᒪᔭᕆᐊᖃᕐᓂᖓᓄᑦ ᐃᖅᑲᓇᐃᔭᖅᑎᑕᐅᕙᒻᒪᑕ. 
ᑕᐃᒪᓕ ᐃᖃᖅᐲᑦ ᑖᒃᑯᐊ ᐋᕐᓗᒃᑯᑦ 
ᖃᐅᔨᒪᔪᒻᒪᕆᓐᓂᑦ ᐆᒻᒪᖅᑯᑎᓕᕆᓂᕐᒧᑦ 
ᖃᐅᔨᒪᑦᑎᐊᖅᑐᓃᑦ ᐃᖅᑲᓇᐃᔭᖅᑎᖃᕐᖓᑖ 
ᑕᒪᒃᑯᓂᖓ ᐱᓕᕆᔪᓐᓇᑎᐊᕐᖓᑖ, ᐆᒻᒪᖅᑯᑎᓂᑦ 
ᐊᑐᓗᐊᖅᑕᐃᓕᒪᓂᕐᒧᑦ ᑕᒪᒃᑯᓄᖓ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᓇᓕᖅᓯ 
ᑭᐅᔪᒪᕚ. ᒥᔅᑕ ᐅᐊᐸ. 
 
ᐅᐊᐸ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 
ᑕᐃᒪ ᓇᓗᓇᐃᖅᓯᒪᓪᓚᕆᑦᑐᓂᑦ ᐱᓯᒪᖏᑦᑐᖓ 
ᖃᑦᑎᓪᓚᕆᓐᓂᑦ ᖃᓄᖅ ᐊᑐᓚᐅᕐᒪᖔᑕ ᑭᓯᐊᓂ 
ᑭᒃᑯᑦ ᐃᓚᐅᓪᓚᕆᓚᐅᕐᒪᖔᑕ 
ᑐᑭᓯᒋᐊᖅᑎᑎᒃᑲᓐᓂᕈᓐᓇᖅᑐᒍᑦ ᑕᐃᒃᑯᓄᖓ 
ᓇᓗᓇᐃᖅᓯᒪᓪᓚᕆᑦᑐᓂᑦ. 
ᑕᕝᕙᓃᒌᖅᓯᒪᓕᕋᓗᐊᖅᑎᓪᓗᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): $61,920.31 ᑖᔅᓱᒥᖓ 
ᐅᖃᐅᓯᖃᖅᑭᑖ? ᑕᐃᓐᓇ ᑐᒃᓯᕋᐅᑎᓕᐊᖅ 
ᑳᓐᑐᕌᕈᑕᐅᓚᐅᖅᑐᖏᓐᓇ ᐋᕐᓗᒃᑯᓐᓄᑦ? 
ᑕᐃᒪᐃᑉᐹ, ᒥᔅᑕ ᐃᐊᓕᐊᑦ? 
 
ᐃᐊᓕᐊᑦ (ᑐᓵᔨᑎᒍᑦ): ᐄ, ᓱᓕᔪᖅ ᑕᐃᒫᑦᑕᐅᖅ 
ᐱᑎᑕᐅᓯᒪᒻᒥᔪᖓ. ᐊᑐᐃᓐᓇᐅᖏᓐᓂᕋᖅᑎᓪᓗᒍ 
ᐱᖁᔨᕗᖔᖅᑎᓪᓗᒍ ᒫᑦᓯᒥᑦ 
ᖃᐅᔨᒪᑎᑕᐅᓂᐊᓚᐅᖅᓯᒪᒻᒪᑕ 
ᐅᖃᐅᓯᕆᓂᐊᓚᐅᕋᑦᑎᒍᑦ ᑕᕝᕙᓂ 2008-09 
ᐊᕐᕌᒍᖓᓂᑦ ᑳᓐᑐᕌᖅᑕᐅᓯᒪᔪᒥᓃᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓯᕗᓕᖅᑏ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ ᑕᕝᕙ $61,920 ᑖᔅᓱᒧᖓ ᑳᓐᑐᕌᕐᓂᐊᖅᑐᒧᑦ 
ᑐᕌᖓᓯᒪᔪᖅ, ᓱᓕ ᒫᓐᓇᒧᑦ ᑕᐃᒪᓐᓇᑎᒋ 
ᐅᓄᖅᑎᒋᔪᓂᑦ ᐊᑭᓕᖅᑕᐅᓯᒪᓕᖅᑐᑦ 
ᐃᒪᐃᓕᔪᒪᖏᓇᑦᑕ ᐱᔭᕇᖅᓯᒪᖏᑦᑐᓂᒡᓗ ᐊᒻᒪᓗ 
ᓇᓗᓇᐃᕆᓯᒪᔪᖅ ᐊᑐᓃᓪᓚᕆᒃᑐᓂ ᒫᓐᓇ 
ᐱᓯᒪᖏᓐᓇᑦᑎᒍᑦ ᐱᓕᕆᐊᖑᕙᓪᓕᐊᖕᒪᑦ. 
(ᑐᓵᔨᒃᑯᑦ) ᐃᒫᒃ ᑐᑭᖃᖏᑦᑐᖅ ᑖᒃᑯᐊ ᐅᓪᓗᒥ 
ᐊᑭᓕᖅᑕᐃᓐᓇᐅᓯᒪᓕᕐᒪᖔᑕ ᐅᓪᓗᒥᒧᑦ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᑖᒃᑯᓄᖓ 
ᐊᐱᖅᑯᑎᒃᓴᐃᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᓐᓇ ᖁᕕᐊᒋᔭᕋ ᑕᐃᒪᐃᓕᐅᕈᓐᓇᕋᑦᑕ. 
ᐃᒪᐃᓕᐅᖅᑮᑦ ᑖᒃᑯᐊ ᐱᓕᕆᕕᒋᔭᓯ ᑳᑦᑐᓛᒃᒥᒃ 
ᑐᓂᓯᑐᐃᓐᓇᖅᓯᒪᔪᑦ $61,920-ᒥᒃ. ᐊᕐᕌᒍᒧᑦ 
ᐅᖓᑖᓕᒃᑐᓇᖅᑐᒦᒃ ᖃᐅᔨᒪᓪᓚᕆᖏᑯᑦᓯ 
ᖃᑦᑎᓪᓚᕆᓐᓂᒃ ᐊᑭᓕᖅᑕᐅᓯᒪᓕᕐᒪᖔᑕ ᑕᐃᒃᑯᐊ 
ᑳᑦᑐᓛᒃᑕᐅᓯᒪᔪᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᑕᐃᒪᓐᖓᓕᒫᖅ 
ᑳᓐᑐᓛᒃᑕᐅᔪᑦ ᐃᓕᖅᑯᓯᖓᓂᒃ ᐊᑐᖅᖢᑕ ᑖᔅᓱᒥᖓ 
ᑕᐃᒪᓐᓇ ᐊᑐᖅᑐᒍᑦ. ᑖᓐᓇ ᑳᓐᑐᓛᒃᑕᐅᓯᒪᔫᑉ 
ᐃᒪᓐᓇᐃᑦᑐᒥᒃ ᑐᓂᒍᑦᑎᒍ ᑕᕝᕗᖓ ᐃᓱᖃᕆᐊᓕᒃ 
ᐃᒪᐃᓕᖓᕙᒌᖃᑦᑕᕐᒪᑦ. ᓯᓚᑖᓄᐊᖅᐸᓪᓕᑦᑕᐅᖅ 
ᑳᓐᑐᓛᒃ ᐊᓯᔾᔨᕆᐊᖃᕋᔭᕐᒥᖕᒪᑦ.  
 
ᑖᓐᓇ ᑕᕝᕙ ᐃᓱᒋᒐᔭᖅᑕᖓ ᐅᖃᖅᓯᒪᔪᑦ 
ᖃᔅᓯᐅᓂᖏᑦ ᑕᕝᕙᓂ ᐃᓗᐊᓂ ᐱᔭᕆᐊᖃᕋᔭᖅᑐᖅ 
ᑳᓐᑐᓛᒃᑕᐅᓯᒪᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᒥᔅᑕ 
ᐃᐊᓕᐊᑦ-ᖑᓱᖓᑲᐃᓐᓇᕐᓗᓂ, ᒥᔅᑕ 
ᐊᕐᕚᓘᕐᓂᐊᖅᑯᖅ. 
 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑕᐃᒪᐃᓕᓚᐅᖅᑎᓪᓗᒍ ᑖᒃᓱᒧᖓ C209, ᐄ, 
ᑕᑯᔪᒪᓪᓚᕆᒃᑲᔭᖅᑐᖓᓕ ᑕᐃᒃᑯᐊ 
ᖃᓄᐃᓕᐅᓪᓚᕆᒃᓯᒪᒻᒪᖔᑕ ᐊᒻᒪᓗ 
ᖃᑦᑎᓪᓚᕆᓐᓂᒃ ᐊᑐᓚᐅᕐᒪᖔᑕ 
ᑐᑭᓯᒃᑲᓐᓂᕋᓱᒃᑲᒪᐃᓛᒃ ᖃᓄᖅ ᑐᓂᓯᖃᑦᑕᕐᒪᖔᑕ 
ᑳᑦᑐᓛᖑᔪᓂᒃ. 
 
ᖃᐅᔨᒪᔪᒻᒪᕆᐊᓘᔭᕆᐊᖃᖅᑲᑦ 
ᐱᓕᕆᔭᐅᒍᓐᓇᖏᓪᓗᓂ ᒐᕙᒪᒃᑯᓐᓂᑦ ᐱᐅᓂᖅᐹᒥᒃ 
ᐱᔪᒪᓐᓂᕈᑦᑕ. ᐃᓱᒪᒋᓪᓗᒋᑦ ᑮᓇᐅᔭᖅᑐᕈᑎᒋᔭᕗᑦ 
ᑕᐃᒪᐃᑦᑐᓄᑦ, ᑕᐃᒪᐃᑦᑐᒧᓪᓕ ᖃᐅᔨᒪᔭᕆᐊᖃᑉᐸᑦ 
ᑐᓂᔭᐅᑐᐃᓐᓇᖅᓯᒪᑎᓪᓗᒋᑦ ᑳᑦᑐᓛᒃᑖᖁᔨᔾᔪᑎᒥᒃ 
ᐱᓇᓱᒃᑲᔭᓐᖑᐊᖅᑐᒥᓂᐅᔮᕋᓗᐊᕐᖓᑕ ᑕᒫᓂ 
ᓄᓇᕗᑦᒥ ᖃᐅᔨᒪᓂᖅᐹᖑᔪᓂᒃ ᐱᓂᐊᕐᓗᓂ. 
ᐅᖃᓐᖏᑦᑐᖓ ᐱᐅᖏᑦᑐᓂᒃ ᐱᓚᐅᕐᓂᓯᓐᓂᒃ. 
 
ᑭᓯᐊᓂᓕ ᑐᓴᖅᑎᑕᐅᑦᑎᐊᑲᓐᓂᕈᒪᒐᔭᕋᓗᐊᖅᑐᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 
ᐊᐱᕆᕋᑖᖏᒻᒪᑦ ᑭᓯᐊᓂ 
ᓴᖅᑮᖁᔨᑐᐃᓐᓇᕐᕙᓗᕋᑖᕐᖓᑦ ᐊᑦᔨᖏᓐᓂᒃ 
ᑖᒃᑯᓄᖓ. ᐄ, ᓱᒻᒪᑦ ᓴᖅᑭᔮᖅᑎᑦᑎᒍᓐᓇᖏᓇᑦᑕ 
ᑳᑦᑐᓛᒃᑖᕈᑎᔾᔪᑎᓂᒃ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᑦᑎᐊᕐᓂᐊᖅᑐᖓ ᑕᒪᓐᓇ 
ᐱᔭᕇᖅᑕᐅᓐᓂᖅᐸᑦ ᒫᓐᓇ ᑭᒃᑯᓕᒫᓄᑦ ᑕᕝᕙᓂ 
ᐃᒡᓗᒥ ᓇᓗᓇᐃᕈᑎᒋᔪᓐᓇᕐᓂᐊᕋᑦᑎᒍ ᒐᕙᒪᕗᑦ 
ᑕᐃᒪᓐᓇ ᑐᑭᖃᕐᒪᑦ ᓴᖅᑭᔮᖅᑐᒥᒃ ᒪᑐᐃᖓᔪᒥᒃ 
ᒐᕙᒪᖃᕈᒪᒐᑦᑕ. ᖁᕕᐊᓱᑦᑎᐊᕐᓂᐊᖅᐳᖓ ᑖᓐᓇ 
ᓴᖅᑭᑦᑐᓐᓇᓛᕋᒃᑯ ᐱᔭᕇᑦᑎᐊᖅᐸᑦ. 
 
ᐊᒻᒪᓗ ᐅᖃᒃᑲᓐᓂᕈᒪᒋᕗᖓ ᑕᒪᓐᓇ 
ᑳᓐᑐᓛᒃᑎᑦᑎᓂᖅ ᑖᔅᓱᒥᖓᔅᓴᐃᓐᓇᖅ  

ᒥᑭᓪᓕᕙᓪᓕᐊᑎᓐᓇᓱᐃᓐᓇᕐᓂᐊᕋᑦᑎᒍ 
ᑕᐃᒪᓐᖓᓕᒫᖅ ᐊᑐᐃᓐᓇᕆᐊᖃᕐᓂᐊᕐᒥᔭᕋᓗᐊᕗᑦ. 
ᑭᓯᐊᓂ ᐊᑐᓐᖏᑦᑐᓐᓇᕌᖓᑦᑕ ᐊᒃᓱᕉᑎᒋᓂᐊᖅᑕᕗᑦ 
ᐅᕙᑦᑎᓐᓄᑑᖏᑦᑐᖅ ᑕᕝᕙᓂ ᒐᕙᒪᓕᕆᔨᒃᑯᓐᓂ 
ᑖᒃᑯᐊᑦᑕᐅᖅ ᐃᖅᑲᓇᐃᔭᕐᕖᑦ ᐊᑦᔨᒌᖏᑦᑐᑦ 
ᑕᐃᒪᐃᒐᓱᐊᕐᒥᔪᑦ. ᑕᐃᒪᓐᓇᐃᓐᓇᓱᐊᖅᓯᒪᓪᓗᑕ 
ᒐᕙᒪᐅᔪᑎᒍᑦ ᐅᖃᖅᓯᒪᓕᕋᑦᑕ ᒫᓐᓇᒧᑦ ᑎᑭᖦᖢᒍ. 
ᖁᔭᓐᓇᒦᒃ,  
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᓯᕗᓕᖅᑏ. ᒥᔅᑕ 
ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ 
ᐃᐊᓕᐊᑦ ᐊᐱᕆᕋᑖᖅᑕᖓᑕ ᐃᓚᖓᓂᒃ 
ᑐᑭᓯᑦᑎᐊᕋᑖᖏᓐᓇᒪ. ᑖᓐᓇ ᑳᓐᑐᓛᒎᖅ, ᓲᕐᓗ 
ᐆᒃᑑᑎᒋᓗᒍ ᑳᓐᑐᓛᒃ ᑐᓂᔭᐅᒃᐸᑦ $61,920 
ᐆᒃᑑᑎᒋᑐᐃᓐᓇᖅᑕᕋ ᓇᐃᓴᐅᑎ. 
ᑕᐃᒪᓐᓇᐃᖏᓐᓇᐅᔭᕐᒪᑕᒎᖅ, ᑭᓯᐊᓂᓕ ᒥᔅᑕ ᐅᐊᐸ 
ᐅᖃᖅᑲᐅᖕᒥᖕᒪᑦ, ᓱᕐᓗ ᑎᓕᖃᑦᑕᕐᓂᐊᕋᑦᑎᒋᑦ 
ᑖᓐᓇ ᑕᐃᒪᓐᓇ ᐋᖅᑭᒃᓯᒪᖃᑦᑕᕆᕚ ᑮᓇᐅᔭᓂᒃ 
ᐅᕙᓂ ᑐᓂᓛᖅᐸᑦᑎᒋᑦ ᑐᓂᓂᐊᖅᐸᑦᑎᒋᑦ 
ᑮᓇᐅᔭᓂᒃ, ᐅᕙᓂᓗ 
ᐱᐊᓂᒃᓯᒪᔭᕆᐊᖃᕐᓂᐊᖅᐳᑎᑦ. ᑖᒃᑯᓂᖓ 
ᐊᑦᔨᒌᖕᒪᖔᑎᒃ, ᐊᑦᔨᒌᖏᒻᒪᖔᑎᒃ, 
ᓇᓗᓇᐃᒃᑲᓐᓂᑲᐃᓐᓇᕐᓕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᑖᒃᑯᓄᖓ ᓇᓕᖅᓯᓐᓂ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ Retainer-ᓚᓯᒪᒃᐸᑦ ᖃᓪᓗᓈᑎᑐᑦ ᑕᐃᒪᓐᓇ 
ᑖᓐᓇᖃᐃ ᐅᖃᐅᓯᖅ ᐊᔾᔨᒋᓐᖏᑕᖓᓂᑦ 
ᐊᑐᖔᕆᐊᖃᖅᑐᕕᓂᐅᒐᓗᐊᑦ. ᑳᓐᑐᕌᑕᐅᓯᒪᔪᑦ 
ᑭᓯᐊᓂ ᐊᑭᓕᖅᑕᐅᓲᖑᖕᒪᑕ ᐱᔭᕇᖅᑕᖓ 
ᒪᓕᒡᓗᒍ. ᓲᕐᓗ ᑐᖔᓂ ᐱᓕᕆᓐᓂᕈᑎᑦ 
ᑐᖔᓃᑦᑐᓐᓇᕆᓪᓗᓂ ᐅᖓᑖᓅᕈᓐᓇᖏᑦᑐᕐᓕ 
ᑕᕝᕙᓂ ᐊᖏᖃᑎᒌᒍᑎᐅᖕᒪᑦ ᑳᓐᑐᕌᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ: ᐃᒃᑯᐊ ᖃᐅᔨᒪᔨᑕᐅᔪᑦ ᐊᔾᔨᒌᓐᖏᑦᑐᓄᑦ 
ᐋᕐᓗᒃᑰᒐᓗᐊᖅᐸᑕ ᐊᓯᒋᒐᓗᐊᖅᐸᖏᓪᓘᓐᓃᑦ 
ᖃᔅᓯᒐᓛᓗᒻᒪᕆᐅᖕᒪᑕ ᑳᓐᑐᕌᑕᐅᖃᑦᑕᖅᑐᑦ. 
ᑕᐃᓪᓗᒋᑦ ᐱᔨᑦᑎᕐᓂᕐᒧᑦ ᑳᓐᑐᕌᒃ, 
ᐃᖅᑲᓇᐃᔭᖅᑎᑕᐅᔪᑦ ᒐᕙᒪᒃᑯᓐᓄᑦ.  
 

ᐃᓚᖏᑦ ᐊᑯᓂᓪᓚᒻᒪᕆᐊᓗᒃ ᑳᓐᑐᕌᓯᒪᖃᑦᑕᕐᒪᑕ 
ᐊᕐᕌᒍᒐᓴᖕᓂᑦ. ᐅᑯᐊ 
ᐃᖅᑲᓇᐃᔭᖅᑎᓐᖑᕈᓐᓇᖏᒻᒪᑖ 
ᐃᒡᓗᖃᖅᑎᑕᐅᓵᖃᑦᑕᕐᒪᑕᓘᓐᓃᑦ ᐃᓚᖏᑦ ᐊᑯᓂ 
ᑳᓐᑐᕌᒃᓯᒪᓪᓗᑎᑦ. ᐃᖅᑲᓇᐃᔭᖅᑎᓐᖑᕈᓐᓇᖏᒻᒪᑖ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓂᑦ 
ᓇᓂᓯᔪᓐᓇᖏᓪᓚᑦᑖᕋᔅᓯ ᑖᒃᑯᐊ ᐱᓕᕆᐊᒃᓴᖏᓐᓂ?  
 
ᐅᓇ ᐊᐱᖅᑯᑎᒋᔭᕋ, ᑮᓇᐅᔭᐃᑦ ᑳᓐᑐᕌᓯᒪᓪᓗᓂ 
ᑖᒃᑯᐊ ᐊᓯᓕᒫᖏᑦ ᐊᑭᖃᖅᐸᓪᓕᐊᔪᑦ 
ᐊᑭᓕᕆᐊᖃᖅᑕᖏᑦ ᑎᑎᕋᖅᓯᒪᕙᒌᓲᖑᖕᒪᑕ ᑳᓐᑐᕌ 
ᐃᓗᐊᓂ ᑭᓯᐊᓂᓕ ᐊᕐᕌᒎᒐᓵᓘᓂᐊᖅᐸᑦ 
ᐃᖅᑲᓇᐃᔭᖅᑎᖃᕐᓗᓂ ᐊᑭᑭᓐᓂᖅᓴᐅᓲᖑᖕᒪᑦ. 
ᖃᓄᐃᒻᒪᑦ ᐊᑯᓂᓗᐊᕌᓗᒃ ᑳᓐᑐᕌᓯᒪᖃᑦᑕᖅᐱᓯ 
ᐃᖅᑲᓇᐃᔭᖅᑎᑖᓐᖏᖔᖅᖢᓯ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᓯᕗᓕᖅᑏ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇᓗ ᐊᓕᐊᓇᐃᑦ ᐊᐱᖅᑯᑎᒋᔭᖓ, ᖁᔭᓐᓇᒦᒃ. 
ᑭᖑᕙᕆᐊᕌᕐᔪᒡᓗᖓ ᐅᐊᑦᑎᐊᖅ ᕼᐃᐅᓪ ᐊᒻᒪ 
ᓄᐊᑕᓐ ᑕᐃᒪ ᑕᐃᓯᖅᑲᐅᖕᒥᒐᑦᑕ ᑕᐃᒃᑯᐊ 
ᖃᖓᑲᓪᓚᖕᓂ ᑳᓐᑐᕌᑕᐅᖃᑦᑕᓕᕐᓂᑰᖕᒪᑕ ᒫᓐᓇᒧᑦ 
ᑎᑭᖦᖢᒍ. ᒫᓐᓇᐅᔪᕐᓕ ᑕᐃᒪ ᑕᐃᒃᑯᓂᖓ 
ᐊᑐᓐᖏᖦᖢᑕ ᖃᓄᖅ ᓇᖕᒥᓂᖅ 
ᐱᓕᕆᔪᓐᓇᕐᒪᖔᑦᑎᓐᓂ ᖃᓄᖅᑑᖅᑐᒍᑦ 
ᐊᒻᒪᓗᑦᑕᐅᖅ ᑖᒃᑯᐊ ᐱᔭᕇᕋᓱᖕᓂᖓᓄᑐᐃᓐᓇᖅ 
ᑳᓐᑐᕌᓯᒪᓂᐊᕋᑦᑎᒍ ᐃᖅᑲᓇᐃᔭᖅᑎᒋᓐᖏᓐᓇᑦᑎᒍᑦ 
ᐃᒡᓗᖃᖅᑎᖏᖦᖢᑎᒍᓪᓗ. ᑖᒃᑯᐊ 
ᐱᔭᕆᐊᖃᖅᑕᖏᑦ ᐱᔭᕇᖅᐸᑕᓕ ᑖᓐᓇ ᑳᓐᑐᕌ 
ᐃᓱᓕᒃᑲᔭᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᑖᒃᑯᓄᖓ ᐊᐱᖅᑯᓯᔅᓴᐃᑦ. ᐃᓵᔅᓯᒪᔪᖃᕈᓐᓃᕐᖓᑦ. 
ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᑦᑎᐊᒻᒪᕆᐊᓂᒃ ᐊᐱᕆᔪᒪᒐᒪ. ᐅᓇ 
ᑳᓐᑐᕌᓯᒪᔪᖃᕐᒪᑦ C-1249 ᐊᒻᒪ C-1486. 
ᐅᑯᐊᒎᖅ ᑐᓴᕈᑎᓕᕆᔩᑦ. ᑐᓴᕈᑎᓕᔩᑦ 
ᑳᓐᑐᕌᑕᐅᓯᒪᔪᑦ ᐅᑯᐊ ᑐᓴᕈᒥᓇᕋᔭᖅᑐᑦ 
ᑐᓴᖅᑕᐅᔭᕆᐊᖃᕋᓱᒋᔭᑎᑦ. ᕿᓂᖅᐸᒃᖢᒋᑦ 
ᐱᕙᓪᓕᐊᔪᓂᑦ ᓈᓚᐅᑎᒃᑯᑦ ᑏᕖᒃᑯᓪᓘᓐᓃᑦ 
ᐅᖃᓕᒫᒐᒃᑯᓪᓘᓐᓃᑦ ᒐᕙᒪᒃᑯᑦ 
ᑐᓴᐅᒪᑎᑉᐸᓪᓕᐊᓪᓗᒋᑦ ᖃᓄᐃᑦᑐᒥᑦ 
ᑐᔾᔮᑕᖅᑕᐅᖕᒪᖔᑕ, ᐋᒃᑲᓕᐊᓯᑦ. ᐅᖃᐅᓯᐅᖕᒪᖔᑕ.  



ᐱᖓᑦᓯᖅ, ᔫᓂ 2, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᑑᑎᖃᑦᑎᐊᖅᐹᑦ? ᑕᕝᕙ 
ᐊᑑᑎᖃᑦᑎᐊᖃᑦᑕᖅᐹᑦ ᑕᐃᒪ ᐊᑭᖃᕐᒪᑕ 
$338,350? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᓯᕗᓕᖅᑏ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇᑦᑕᐅᖅ ᑳᓐᑐᕌᑕᐅᓯᒪᔪᖅ 
ᐊᑯᓂᑲᓪᓚᐅᖅᑰᖅᑐᖅ ᑖᒃᑯᓄᖓ 
ᑳᓐᑐᕌᓯᒪᓕᕐᒥᖕᒪᑕ. ᑕᒪᓐᓇᓕ ᒫᓐᓇᐅᔪᖅ ᓱᒃᑲᔪᒃᑯᑦ 
ᓱᒃᑲᔪᒥᑦ ᑭᓱᑐᐃᓐᓇᕐᓂᑦ ᖃᐅᔨᒋᐊᕈᒪᔭᑦᑎᓐᓂ 
ᐱᔪᓐᓇᖅᓯᑎᓪᓗᑕ ᖃᕋᓴᐅᔭᑎᒍᑦ. ᑕᒪᓐᓇ ᒫᓐᓇ 
ᖃᓄᖅᑑᕈᑎᒋᔭᕗᑦ ᐃᖅᑲᓇᐃᔭᖅᑎᕗᑦ 
ᑕᐃᒪᐃᑦᑐᓂᑦ ᑲᒪᖔᕈᓐᓇᖏᒃᑲᓗᐊᕐᒪᖔᑕ. 
ᑭᓱᑐᐃᓐᓇᐃᑦ ᖃᐅᔨᒋᐊᒐᒃᓴᐃᑦ ᐱᕙᓪᓕᐊᔪᑎᒍᑦ 
ᓲᕐᓗ ᐊᒡᒐᑦᑎᓐᓃᑐᐃᓐᓇᕐᒪᑕ ᒫᓐᓇᐅᓕᖅᑐᖅ 
ᖃᕋᓴᐅᔭᕐᒧᑦ ᑐᑭᓯᔪᒪᒍᑦᑕ. ᑕᒪᓐᓇ ᑕᕝᕙ 
ᐆᑦᑑᑎᑦᑎᐊᕙᐅᔪᖅ ᑖᓐᓇ ᑳᑦᑐᓛᖃᑦᑕᖅᑕᕕᓂᖅᐳᑦ 
ᐱᓐᖏᐹᓪᓕᕈᓐᓇᕐᒪᖔᑦᑎᒍ ᖃᓄᖅᑑᕈᑎᐅᓂᕐᒥᒃ 
ᑖᓐᓇ ᐆᑦᑑᑎᑦᑎᐊᕙᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᒥᔅᑕ 
ᐊᕐᕚᓪᓗᒃ. 
 
ᐊᕐᕚᕐᓗᒃ: ᐄ, ᑐᑭᓯᑦᑎᐊᖅᑐᖓ ᐊᒻᒪᓗ 
ᐃᓕᓴᕆᖅᑰᒻᒪᒍ Premier ᑕᒪᒃᑯᐊ sole source 
contract ᐊᒥᓲᓗᐊᕐᒪᑕ. ᑖᓐᓇᑦᑕᐅᖅ 
ᐊᐱᖅᑯᑎᒋᐊᔾᔪᒍᒪᔭᕋ ᓇᐃᑦᑐᕋᔮᖑᓗᒍ. 
 
ᐆᑦᑑᑎᒋᑐᐃᓐᓇᕐᓗᒍ ᑳᑦᑐᓛᒃ C1182, $25,000-
ᓚᒧᑦ ᑳᑦᑐᓛᒃᑕᐅᔪᕕᓂᖅ. ᑖᒃᑯᐊ 
ᓂᕆᑎᑦᑎᖃᑦᑕᑎᓪᓗᒋᑦ ᒐᕙᒪᒃᑯᓂᖅᑲᓯᐊ. ᑖᓐᓇ 
ᖃᓄᐃᒻᒪᑦ ᒪᓂᓴᐅᑕᐅᓚᐅᖏᒻᒪᖔᑦ 
ᑕᐃᒪᐃᑦᑐᓕᕆᔪᓐᓇᖅᑐᓕᒫᓄᑦ. ᖃᓄᐃᒻᒪᑦ ᐃᓄᒃ 
ᑖᓐᓇ ᓂᕿᓕᐅᖅᑎ ᑕᐃᒪᐃᑦᑐᓕᕆᔨ 
ᑎᒍᔭᐅᑐᐃᓐᓇᖅᑐᒥᓂᐅᒻᒪᖔᑦ ᑐᓴᖅᑎᑕᐅᔪᒪᔪᖓ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒪᔾᔭ ᑕᒪᒃᑯᐊ ᑕᐅᑐᒃᖢᒋᑦ 
ᑕᐃᒪᓐᓇ ᑕᐃᒪᓐᓇᐃᑦᑐᓐᓃᐸᓪᓕᐊᓇᓱᒃᑕᕗᑦ. 
ᑕᕝᕙᖓᑦᑕᐃᓐᓇᖅ ᐊᑕᐅᓯᖅᑕᐃᓐᓇᕐᒥᒃ 
ᑳᑦᑐᓛᒃᓯᖃᑦᑕᖏᓐᓂᕐᒧᑦ ᐸᕐᓇᑲᑦᑕ ᑕᒪᓐᓇ  

ᐊᒃᓱᕉᑎᒋᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᑖᒃᑯᓄᖓ 
ᐊᐱᖅᑯᑎᔅᓴᐃᑦ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐋᕐᓗᒃᑯᑦ ᑐᓴᒐᔅᓴᓂᒃ ᓴᖅᑭᑦᑎᖃᑦᑕᕐᒪᑕ. 
ᐅᖃᓚᐅᕐᒪᑕᐃᓛᒃ ᐱᓕᕆᖃᑎᖃᕐᓂᐊᕐᓂᕋᒃᖢᑎᒃ 
ᒐᕙᒪᓕᕆᔨᓂᒃ ᒐᕙᒪᐅᖃᑎᒌᓕᕆᔩᓪᓗ ᐱᓕᕆᕕᓯ 
ᑐᓂᓯᓚᐅᖅᑲᑦ ᐃᓛᒃ ᑖᒃᑯᓂᖓ 
ᑐᓴᐅᒪᑎᑦᓯᔨᐅᓂᐊᖅᑐᓂᒃ ᓄᓇᓕᓕᒫᓂ. ᐊᒻᒪᓗ 
ᑖᒃᑯᐊ ᑮᓇᐅᔭᓕᕆᔾᔪᑎᖏᑦ ᐅᑎᖅᑎᓪᓗᒋᑦ 
ᐊᐅᓚᑦᓯᔨᒃᑯᓐᓄᑦ. ᓱᒻᒪᓪᓕ ᑖᒃᑯᐊ ᐱᓕᕆᕕᑦᓯᓐᓄᑦ 
ᑲᒪᒋᔭᐅᔪᓐᓇᖏᒻᒪᑖ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑐᖏᓕᕐᒪ ᑭᐅᓂᐊᕐᒪᒍ, ᒫᑲᔅ ᐅᐊᐸ. 
 
ᐃᒃᓯᕙᐅᑕᖅ: ᐄ, ᓯᕗᓕᖅᑏ. ᒥᔅᑕ ᐅᐊᐸ. 
 
ᐅᐊᐸ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐊᐱᕆᕋᑖᕐᒪᓪᓗ. ᑖᒃᑯᐊ 
ᐋᖅᑭᒋᐊᖅᑕᐅᑲᓐᓂᕆᐊᖃᓚᐅᕐᒪᑕ ᑖᒃᑯᐊ 
ᑐᓴᐅᒪᑎᑦᓯᔨᐅᓂᐊᖅᑐᑦ ᒐᕙᒪᒃᑯᓐᓄᑦ 
ᓴᖅᑭᑎᑕᐅᑎᓪᓗᒋᑦ ᑕᒫᓂ ᐊᕐᕌᒍᒥ 
ᐱᐊᓂᒍᒪᓚᐅᕋᑦᑎᒍ. 

ᑕᐃᒪ ᐊᖏᔪᖅᑳᒃᓴᒥᒃ 
ᐃᓐᓄᑎᑦᓯᒐᓱᐊᓚᐅᕐᕋᓗᐊᕐᕋᑦᑕ 
ᐱᔭᕆᐊᑐᔪᕈᓘᓚᐅᕐᖓᑦ ᐊᒻᒪᓗ ᑐᑭᒧᐊᑦᑎᑦᑎᔩᑦ 
ᑖᒃᑯᐊ ᑕᑎᒋᓂᐊᕋᑦᑎᒍ ᐱᐊᓂᒃᑕᐅᖁᓪᓗᒋᑦ 
ᐋᕐᓗᒃᑯᑦ ᑳᑦᑐᓛᖓ. 
 
ᑖᒃᑯᐊ ᓇᐃᑦᑐᑯᓗᒻᒥᒃ ᐱᐊᓂᒃᑕᐅᓚᐅᕐᒪᑕ. 
ᐃᒻᒥᒃᑰᖅᑐᓂᒃ ᐊᐱᖅᓱᐃᖃᑦᑕᓚᐅᖅᖢᑎᒃ 
ᐅᓂᒃᑳᖅᓯᒪᑦᓯᐊᖅᖢᑎᓪᓗ ᖃᓄᖅ ᑕᒪᒃᑯᐊ 
ᐋᖅᑭᒋᐊᖅᑕᐅᑲᓐᓂᕐᓂᖓᓂᒃ ᑖᒃᑯᐊ 
ᑐᑭᓯᒋᐊᕈᑎᔅᓴᐃᑦ ᐊᑐᖅᑕᐅᖃᑦᑕᓕᖅᑐᑦ 
ᐱᓕᕆᕕᐅᔪᓄᑦ. ᐊᒻᒪᓗ ᒥᓂᔅᑕᐃᑦ 
ᑲᑎᒪᔨᖏᓐᓅᓂᐊᖅᑐᑦ ᐊᒻᒪᓗ ᑮᓇᐅᔭᓕᕆᔨᒃᑯᓐᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᐊᐸ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᒻᒪᓪᓕ 
ᒪᓕᒐᓕᐅᖅᑏᑦ ᑐᓴᖅᑎᑕᐅᓚᐅᖏᓚᑦ ᑖᒃᑯᐊ 
ᐱᔨᑦᓯᕋᖅᑎᐅᔪᐃᑦ ᐅᑎᖅᑎᑕᐅᓂᖏᓐᓂᒃ 
ᑮᓇᐅᔭᓕᕆᔨᒃᑯᓐᓂᒃ, EIA-ᑯᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑯᓂᐅᓕᖅᑐᖅ ᑕᒪᓐᓇ ᑮᓇᐅᔭᐃᑦ ᑲᒪᒋᔭᐅᓂᖓ 
ᐃᓗᐊᖏᓕᐅᕈᑎᒋᖃᑦᑕᖅᓯᒪᓕᕋᑦᑎᒍ 
ᐱᓗᐊᖅᑐᒥᑦᑕᐅᖅ ᑕᐃᒃᑯᐊ ᑮᓇᐅᔭᓕᕆᔨᒃᑯᓃᑦᑐᑦ 
ᐃᖅᖃᓇᐃᔭᖅᑎᖏᑦ, ᐃᖅᑲᓇᐃᔭᖅᑎᑭᔅᓴᐸᑦᖢᑎᒃ 
ᑕᕝᕙᓂ ᓂᕈᐊᖅᑕᐅᓯᒪᔪᑦ ᑮᓇᐅᔭᐃᑦ ᐊᑐᖅᑕᖏᑦ 
ᐊᑐᕆᐊᓕᖏᓪᓗ ᑕᒪᒃᑯᐊ ᕿᓚᒻᒥᐅᔪᒃᑯᑦ 
ᖃᐅᔨᖃᑦᑕᕈᒪᒐᑦᑎᒍ ᐊᒻᒪᓗ 
ᖃᐅᔨᓴᖅᓯᒪᐃᓐᓇᕐᓗᑎᒍ. ᑕᐃᒪᓐᓇ 
ᐊᑲᐅᖏᓕᐅᕈᑎᖃᖃᑦᑕᓕᖅᑎᓪᓗᑕ 
ᑐᓴᕐᓇᓵᖅᐸᑦᖢᑕᓗ ᓱᖃᐃᒻᒪ ᖃᕿᐊᕐᓇᕋᓂ 
ᐃᖅᑲᓇᐃᔭᖅᑎᑭᔅᓴᕐᓂᖅ ᐱᓪᓗᒍ. ᑖᓐᓇ  

ᖃᓄᖅᑑᕈᑎᒋᓕᓚᐅᕐᕋᑦᑎᒍ ᖃᓄᒃᑲᓐᓂᖅ 
ᐊᐅᓚᓂᖓ ᑕᒪᓐᓇ ᐱᐅᓯᕚᓪᓕᕈᓐᓇᕐᒪᖔᑦ. ᒫᑲᔅ 
ᐃᓚᒋᐊᕈᒪᒍᓂᐅᒃ ᑖᓐᓇ ᐃᓚᒋᐊᖁᔭᕋᓗᐊᕋ, 
ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᒥᔅᑕ ᐅᐊᐸ.  
 
ᐅᐊᐸ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑲᒪᒋᔭᖃᕐᒪᑕ ᐱᓕᕆᐅᕕᐅᑉ ᐃᓗᐊᓂ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑮᓇᐅᔭᓕᕆᓂᕐᒧᑦ 
ᑳᓐᑐᕌᑎᑦᑎᓂᕐᒧᓪᓗ ᐃᓚᐅᒻᒥᔪᑦ ᑖᒃᑯᐊ 
ᓂᐅᕕᕐᓂᒻᒧᓂᓛᒃ. 
 
ᑖᒃᑯᐊ ᑮᓇᐅᔭᐃᓪᓗ ᑮᓇᐅᔭᖅᑑᑎᔅᓴᐃᓪᓗ 
ᕿᒥᕐᕈᔭᐅᓂᖏᑦ EIA-ᑯᓐᓄᑦ EIA-
ᑯᓄᖅᑕᐅᓕᖅᑑᒐᓗᐊᑦ, ᐃᓛᒃ ᑖᒃᑯᓄᖓ EIA-ᑯᓐᓄᑦ 
ᐅᑎᖅᑎᑕᐅᒍᓐᓇᕐᒪᖔᑕ. 
 
ᑖᒃᑯᐊ ᐱᓕᕆᐊᔅᓴᓄᑦ ᐸᕐᓇᐅᑏᑦ 
ᐱᓕᕆᔾᔪᑕᐅᖃᑦᑕᖅᑐᑦ. ᑖᓐᓇ 
ᓇᓗᓇᐃᖅᓯᒪᓐᖏᑦᑐᖅ ᓱᓕ 
ᐊᑐᓕᖅᑎᑕᐅᑐᐃᓐᓇᕆᐊᓕᒃ ᑖᒃᑯᓄᖓ ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᐊᐸ. 
ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐋᕐᓗᒃᑯᑦ ᖃᐅᔨᒪᔭᑎᖏᑦ ᑳᓐᑐᕌᑕᑎᑕᐅᓚᐅᖅᑲᑦ 
ᐊᒻᒪᓗ ᓱᒻᒪᑦ ᐊᑭᑦᑐᕋᐅᑎᓂᒃᑰᓚᐅᓐᖏᓚᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᓯᕗᓕᖅᑏ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐱᔭᐅᓯᒪᒻᒪᑦ ᖃᓪᓗᓈᑎᑐᑦ Standing Offer  

Agreement ᐃᒥᐊᓕᖓᔪᖅ, ᐃᓄᑦᑎᑐᑦ ᑕᐃᒪ 
ᑕᐃᒐᔭᕐᒪᖔᒃᑯᑦ, ᐊᖏᖅᑕᐅᕙᒌᖅᓯᒪᔪᖅ 
ᒥᔅᓯᖃᖅᑐᖃᐃ ᑕᐃᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᐃᒫᖅᑲᐃ 
ᐃᓄᑦᑎᑑᓕᖅᑎᓂᐊᖅᑕᕗᑦ ᐅᑕᖅᑭᐅᖅᑐᖅ?  
 
>>ᐃᓪᓚᖅᑐᑦ 
 
ᑖᒃᑯᓄᖓ ᐊᐱᖅᑯᓯᔅᓴᐃᑦ? ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᒫᓐᓇᒫᖅ ᒐᕙᒪᒃᑯᑦ ᐅᓂᒃᑳᕆᓚᐅᖅᑕᖏᑦ ᑖᒃᑯᐊ 
ᐊᑐᖅᑐᐊᓂᕐᒧᑦ ᐱᓕᕆᓂᖅ. ᑖᒃᑯᐊ ᑲᒥᓴᓇᐅᑉ 
ᐊᑐᖅᑐᐊᕐᓂᖏᓐᓄᑦ ᐃᓪᓗᖓᑕ ᐃᓱᓕᓂᐊᕐᒪᑦ ᒫᑦᓯ 
31. ᑖᒃᑯᐊ ᐊᑭᖃᕐᒪᑕ $66,000, 20-ᓄᑦ 
ᐊᕐᕌᒍᓄᑦ ᐊᓂᒍᖅᓯᒪᓕᖅᑎᓪᓗᒍ $1.32-ᒥᓕᐊᓐ. 
ᓱᒻᒪᓪᓕ ᒐᕙᒪᒃᑯᑦ ᑖᔅᓱᒥᖓ ᐃᓪᓗᒥᑦ 
ᓂᐅᕕᑐᐃᓐᓇᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᓯᕗᓕᖅᑏ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓐᓇᐃᒻᒪᓂᓛᒃ ᑖᓐᓇ ᐃᓪᓗᒥᑦ ᐊᑐᖅᑐᐊᕐᓂᖅ 
ᑕᑯᓇᒍᓐᓇᕐᒥᔭᕗᑦ ᑮᓇᐅᔭᓂᑦ 
ᐊᑐᓐᖏᓂᖅᓴᐅᔪᓐᓇᕐᒪᖔᑦᑕ ᖃᓄᖅ ᑖᓐᓇ 
ᐅᖃᐅᓯᕆᕋᑖᖅᑕᖓ ᐊᐱᖅᑯᑎᑦᑎᐊᕙᐅᔪᖅ. 
ᑕᑯᓇᒍᑎᒋᔪᓐᓇᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᑖᒃᑯᓄᖓ 
ᐊᐱᖅᑯᓯᔅᓴᐃᑦ? ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓕᖅᑎ ᐅᖃᖅᑲᐅᒻᒪᑦ ᖃᓄᐃᓕᐅᕐᓂᐊᕐᓂᖓ  

ᐱᓕᕆᕕᖓ ᑖᒃᑯᐊ ᒥᑭᓪᓕᒋᐊᖅᑎᒐᓱᐊᕐᓗᒋᑦ 
ᐊᑕᐅᓯᕐᒧᑦ ᑳᓐᑐᕌᑎᖅᓯᖃᑦᑕᕐᓂᖅ. ᐅᖃᖅᑲᐅᒥᒻᒪᑦ 
ᑖᒃᑯᐊ ᒥᓂᔅᑕᐃᑦ ᑐᒡᓕᖏᑦ ᑖᒃᑯᓂᖓ 
ᑲᒪᖃᑦᑕᕐᓂᖏᓐᓂ ᐊᑕᐅᓯᕐᒧᑦ ᑳᓐᑐᕌᑎᑦᑎᓂᖅ.  
 
ᑕᒪᒃᑯᐊ ᑐᓂᓯᖁᔨᓂᖅ ᑐᔅᓯᕋᐅᑎᓂᑦ ᑖᒃᑯᐊ 
ᒐᕙᒪᓕᕆᔨᑦ ᓄᓇᓖᑦ ᒐᕙᒪᓕᕆᔨᖏᑦ 
ᐃᓚᐅᖃᑦᑕᕐᒪᑕ. ᑕᒪᒃᑯᐊᑦᑕᐅᖅ 
ᓴᖅᑭᑎᑕᐅᖃᑦᑕᖅᑲᑦ ᒥᓂᔅᑕᐃᑦ ᑐᒡᓕᖏᓐᓄᑦ, 
ᐃᓕᔅᓯᓖᓛᒃ ᐱᓕᕆᕕᖓᓂᑦ? 
 
ᑭᓇᓕ ᑕᑯᔅᓴᐅᑎᑦᑎᒍᒪᓪᓗᓂ ᖁᔭᐅᔪᓂᑦ 
ᑲᒪᖃᑦᑕᖅᑲ? ᑕᒪᒃᑯᐊ ᑖᒃᑯᐊ ᕿᒥᕐᕈᔭᐅᓂᖏᓪᓗ 
ᒥᓂᔅᑕᐃᑦ ᑐᒡᓕᖏᓐᓄᑦ ᑲᒪᒋᔭᐅᖃᑦᑕᖅᑲᑦ 
ᐅᕝᕙᓘᓐᓃᑦ ᐱᓕᕆᕕᔅᓯᓐᓄᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓇᓕᖅᓯᑭᐊᖅ ᑭᐅᓇᓱᒍᒪᔭᓯ. 
ᐅᖃᐅᖅᑰᓚᐅᖅᑐᑦ ᑖᒃᑯᓄᖓ ᓄᓇᓖᑦ 
ᒐᕙᒪᓕᕆᔨᖏᓐᓄᑦ. ᒥᔅᑕ ᐅᐊᐸ.  
 
ᐅᐊᐸ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐊᑕᐅᓯᕐᒧᑦ ᑳᓐᑐᕌᑎᑎᑦᓂᕐᒨᖓᔪᖅ ᐅᖃᐅᓯᕆᔭᖓ 
ᑖᔅᓱᒧᖓ ᑲᒪᒋᔭᖏᑦ ᑖᒃᑯᐊ ᒥᓂᔅᑕᐃᑦ ᑐᒡᓕᖏᑕ. 
ᑖᒃᑯᐊ ᐱᓕᕆᕕᐅᑉ ᒥᓂᔅᑕᐅ ᑐᒡᓕᐊᓄᑦ ᑖᒃᑯᐊ 
ᑲᒪᒋᔭᐅᔪᓐᓇᖅᑐᑦ.  
 
ᑖᒃᑯᐊ ᐊᑕᐅᓯᕐᒧᑦ ᑳᓐᑐᕌᑎᑦᑎᓂᖅ ᓄᓇᓖᑦ 
ᒐᕙᒪᓕᕆᔨᖏᓐᓄᑦ ᑲᒪᒋᔭᐅᖃᑦᑕᖅᑐᑦ  

ᑕᑯᔅᓴᐅᑎᑦᑎᓂᖓ ᐃᑲᔪᖅᓱᑎᓪᓗ ᓈᒻᒪᒃᑲᓗᐊᕐᒪᖔ 
ᑕᑯᔅᓴᐅᑦᑎᐊᕋᓗᐊᕐᒪᖔᑦ ᑳᓐᑐᕌᑎᑦᑎᓚᐅᕋᑎᑦ. 
 
ᑕᐃᒃᑯᐊ ᐱᓕᕆᕕᐅᔪᑦ ᑖᔅᓱᒥᖓ 
ᐱᓕᕆᕕᐅᓂᐊᖅᑐᖅ ᐃᒪᓐᓇ ᐃᑲᔪᖃᑦᑕᖅᑐ 
ᖃᓄᐃᓕᖓᔪᔅᓴᐅᓂᖓᓂ ᑭᓱᓂᓪᓗ ᐱᒍᒪᒻᒪᖔᑕ 
ᑖᔅᓱᒪᖓᑦ ᖃᐅᔨᒪᔨᑎᑕᐅᔪᓂᑦ 
ᐱᔭᕆᐊᑭᓪᓕᑎᕆᔨᓂᑦ ᐊᒻᒪᓗ ᖃᑦᓯᑦ, ᖃᓄᑎᒋ 
ᐱᓕᕆᐊᕐᕆᔭᐅᒋᐊᖃᒻᒪᖔᑦ. 
 
ᑖᒃᑯᐊ ᑳᑦᑐᓛᒃᑎᐅᔪᑦ ᐃᑲᔪᖃᑦᑕᖅᑐᑦ ᑖᒃᑯᓂᖓ 
ᑳᑦᑐᓛᒃᑖᑎᑦᓯᓂᐊᕐᕌᖓᑕ ᓯᓚᑖᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᐊᐸ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᐅᓂᒃᑳᕋᕕᑦ. 
ᑐᑭᓯᓂᕐᓗᒃᓯᒪᖅᑲᐅᒐᒪ ᒥᓂᔅᑕ ᐅᖃᓚᐅᕐᖓᑦ 
ᐃᑉᐸᔅᓴᖅ ᒐᕙᒪᒃᑯᓕᒫᒨᖓᔪᓂᒃ ᐊᐱᖅᓱᕋᑦᑕ ᑖᒃᑯᐊ 
ᕿᒥᕐᕈᔭᐅᓂᖏᓐᓂᒃ ᑳᑦᑐᓛᖑᔪᑦ ᐊᑐᓂᒎᖅ ᑖᒃᑯᐊ 
ᐱᓕᕆᕕᐅᔪᐃᑦ ᕿᒥᕐᕈᖃᑦᑕᓚᐅᕐᒪᑕ ᖁᔭᓐᓇᒦᒃ 
ᓇᓗᓇᐃᖅᕕᒋᒐᕕᓐᖓ. 
 
ᑖᒃᑯᐊ ᑳᑦᑐᓛᖃᑦᑕᖅᑐᑦ ᐊᑕᐅᓯᕐᒧᑦ ᐱᓪᓗᒋᑦ 
C1350 ᑖᒃᑯᐊ ᐱᔪᓐᓇᐅᑎᓂᒃ ᓄᑦᑎᕆᕙᓪᓕᐊᓂᖅ 
ᐃᕝᕕᑦ ᐱᓕᕆᕕᐊᓂᒃ ᑕᐃᒪᓐᓇ 
ᐃᖅᑲᓇᐃᔭᖅᑎᖃᕐᓂᕋᒃᑲᐅᖏᓐᓇᑦᓯ ᑖᒃᑯᓂᖓ 
ᑲᒪᒍᓐᓇᖅᑐᓂᒃ. ᒥᓂᔅᑕᒧᑦ ᑐᒡᓕᐅᓪᓗᑎᒃ ᐅᓇ 
ᑲᒪᒋᔭᐅᒋᐊᖃᑦᑐᖅ ᐸᐃᑉᐹᓕᕆᔭᐅᓕᕐᓕ 
ᐃᒪᓐᓇᐃᓕᖃᑦᑕᖅᑭᓰ? ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐄ, ᑖᒃᑯᐊ ᑕᑯᒃᓴᐅᑎᑕᐅᓐᓂᕐᖓᑦ 
ᖃᓄᑭᐊᖅ ᐊᑕᐅᓯᕐᒧᑦ ᐱᔭᐅᑲᓪᓚᓕᕐᓂᕐᒥᔪᖅ 
ᑳᑦᑐᓛᒃᑕᐅᑲᓪᓚᓕᕐᓂᕐᒥᔪᖅ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ Details of contract 
ᑐᑭᓯᔭᐅᒪᑦᑎᐊᖏᑉᐸᑕ ᑐᑭᓯᔭᐅᔾᔪᑎᔅᓴᑲᓐᓂᓂᖅᑲᐃ 
ᓂᕈᐊᖅᑕᐅᖃᑎᒋᓯᒪᔭᑦᑎᓐᓄᑦ ᓴᖅᑭᑦᑎᓇᓱᒃᑯᑦᑕ 
ᐊᑲᐅᓂᖅᓴᐅᕗᖅ… (ᑐᓵᔨᒃᑯᑦ) ᑕᒪᒃᑯᐊ 
ᖃᐅᑕᒫᒨᖓᑐᐃᓐᓇᕋᓗᐊᕐᒪᑕ 
ᑳᑦᑐᓛᒃᑎᑦᓯᔾᔪᑕᐅᖃᑦᑕᖅᑐᑦ ᐃᒪᓐᓇ 
ᐃᓱᒪᑐᐃᓐᓇᖅᑐᖓ ᑖᓐᓇ ᒪᓕᒐᓕᐅᖅᑎ 
ᑐᑭᓯᒋᐊᕈᑎᔅᓴᓂᒃ ᐱᑕᖃᑦᑎᑦᑎᖃᑦᑕᖁᔨᑉᐸᑦ 
ᑕᐃᒪᐃᒍᓐᓇᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐃᓵᔅᓯᒪᔪᖃᕐᖓᑦ. ᒥᓂᖦᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑕᐃᓐᓇ ᐅᖃᒻᒪᑦ 
ᐃᑉᐸᔅᓴᖅ ᐅᖃᑦᑎᐊᕐᕋᓱᒋᓚᐅᖏᑦᖢᓂᖓ ᖃᓄᖅ 
ᒪᓕᒐᐃᑦ ᐊᑐᖅᑕᐅᓲᖑᒻᒪᖔᑕ ᑕᒪᒃᑯᓄᖓ 
ᑳᑦᑐᓛᒍᒪᔪᑦ ᒥᒃᓵᓄᑦ. ᑐᑭᓯᑎᑦᓯᐊᓚᐅᖅᑕᕋᓗᐊᕐᕗᑦ 
ᖃᓄᖅ ᑖᒃᑯᐊ ᐊᐅᓚᓱᖑᒻᒪᖔᑕ. 
ᑐᑭᓯᓂᕐᓗᓚᐅᕐᓂᖅᐸᑦ ᑐᑭᓯᓂᕐᓗᓚᐅᖅᑐᖅ ᐃᒻᒥᓂᒃ 
ᑭᓯᐊᓂ ᑐᑭᓯᓂᕐᓗᕐᒪᑦ ᑐᑭᓯᓇᕐᓗᒃᑎᓐᓇᓱᓚᐅᖏᑕᕋ 
ᑐᑭᓯᓂᕐᓗᕐᓂᕆᓂᕋᖅᑕᖓ 
ᑐᑭᓯᑦᑎᐊᖅᑎᓚᐅᖏᓇᑦᑎᒎᓚᖅᑲᐅᒻᒪᑦ. ᐃᒻᒥᓂᒃ 
ᑭᓯᐊᓂ ᑐᑭᓯᑦᑎᐊᕈᒪᖏᓐᓂᕈᓂ. ᐅᕙᒍᑦ ᒪᓕᒐᐃᑦ 
ᖃᓄᖅ ᑕᒪᒃᑯᐊ ᐊᑐᖅᑕᐅᓲᖑᒻᒪᖔᑕ ᑳᑦᑐᓛᑉ 
ᒥᒃᓵᓄᑦ ᐅᖃᐅᓯᕆᓚᐅᖅᑕᒃᑲ ᐃᑉᐸᒃᓴᖅ 
ᓱᓕᓚᐅᖅᑐᑦ ᐊᒻᒪᓗ ᑭᐅᔾᔪᑎᑕᐅᓇᓱᒋᓚᐅᖅᑕᒃᑲ. 
ᑐᑭᓯᓂᕐᓗᓚᐅᕐᓂᖅᐸᒋᑦ ᐃᒻᒥᓂᒃ 
ᑐᑭᓯᓂᕐᓗᓚᐅᖅᑐᖅ ᐅᕙᑦᑎᓐᓂᒃ ᑕᐃᑲᓂ 
ᐃᒃᓯᕙᖃᑎᒋᓚᐅᖅᑕᑎᓐᓂᓪᓗ 
ᑐᑭᓯᓂᕐᓗᒃᑎᑕᐅᓗᓂᐅᓚᐅᖏᒻᒪᑦ. ᑖᓐᓇ 
ᖃᐅᔨᒪᔭᐅᖁᑐᐃᓐᓇᖅᖢᒍ, ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᐃᕝᕕᑑᖏᑦᑐᖅ ᑕᐃᒫᑦᑕᐅᖅ ᐅᓂᒃᑳᖅᕕᐅᓚᐅᕐᕋᑦᑕ 
ᑐᓴᓚᐅᖅᑕᕋ. ᑖᒃᑯᓄᖓ ᑲᑎᒪᔾᔪᑎᓐᓄᑦ. ᒥᔅᑕ 
ᐊᕐᕚᓪᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᖓᑦᑕᐃᓐᓇᖅ ᒥᔅᑕ ᓯᐊᓪ ᐅᖃᐅᓯᕆᖅᑲᐅᔭᖓ  

ᑖᒃᑯᐊ ᐃᒡᓗᑦ ᐊᑐᖅᑕᐅᔪᑦ ᑲᒥᓴᓇᒧᑦ $66,000 
ᐊᕐᕌᒍ ᐊᑕᐅᓯᖅ. ᖃᓄᐃᒻᒪᑦ ᑖᓐᓇ ᑲᒥᓴᓇ 
ᐃᖅᑲᓇᐃᔭᖅᑎᒋᔭᐅᑎᓪᓗᒍ ᒐᕙᒪᑐᖃᒃᑯᓐᓄᑦ 
ᐃᒡᓗᖓᓄᑦ ᐊᑭᓕᖅᓱᐃᕙᑦ GN? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. 
ᓇᓕᖅᓯᑭᐊᖅ ᑭᐅᔪᒪᕚ? ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇᓗ ᐊᓪᓚᒡᕕᒋᓯᓐᓇᕐᒪᒍ ᑲᒥᓴᓇᐅᑉ 
ᐃᒡᓗᒋᓪᓗᓂᐅᓪᓗ ᐊᒻᒪᓗ ᐊᓪᓚᒡᕕᐅᓪᓗᓂ 
ᑕᐃᒪᐃᓐᓂᖓᓄᑦ ᐊᑭᓕᖅᓱᐃᓐᓇᖅᐸᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᒥᔅᑕ 
ᐊᕐᕚᓪᓗᒃ. 
 
ᐊᕐᕚᕐᓗᒃ: ᑖᓐᓇ ᐃᖅᑲᓇᐃᔭᖅᑎᒋᖏᓇᑦᑎᒍ 
ᑲᒥᓴᓇ ᓄᓇᕗᑦᒥ. ᒐᕙᒪᑐᖃᒃᑯᓐᓄᑦ 
ᐃᖅᑲᓇᐃᔭᖅᑎᒋᔭᐅᒻᒪᑦ. ᖃᓄᐃᒻᒪᑦ ᐃᒡᓗᖓᓄᓪᓗ 
Office-ᖓᓄᓪᓗ ᓄᓇᕗᑦ ᒐᕙᒪᒃᑯᓐᖑᓄᑦ 
ᐊᑭᓕᖅᓱᖅᑕᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑲᒥᓴᓇᐅᔪᖅ ᓄᓇᕗᒻᒧᑦ ᑲᑐᑎᓪᓗᑎᒎᕋᑦᑎᒍ 
ᒐᕙᒪᑐᖃᒃᑯᓐᓂᑦ ᐃᖅᑲᓇᐃᔭᖅᑎᒋᔭᐅᓯᓐᓇᖅᖢᓂᓗ 
ᐊᒻᒪᓗᑦᑕᐅ ᑕᕝᕙᓂ ᐃᒡᓗᖃᕐᒥᒻᒪᑦ 
ᐊᒡᓚᕝᕕᒡᓗᐃᓛᒃ ᑕᑉᐱᓐᓇ ᐊᑐᖃᑦᑕᖅᖢᓂᐅᒃ. 
ᑖᒃᑯᐊ ᖃᓄᐃᑦᑐᑦ ᐃᓗᓕᖏᑦ ᒫᑲᔅ ᐅᐊᐸ 
ᑕᐃᑦᑎᐊᕐᓂᐊᕐᒪᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑐ ᐅᐃᐸ. 
 

ᐅᐊᐸ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑲᒥᓴᓇ 
ᑎᒃᑯᐊᖅᑕᐅᖃᑦᑕᕐᒪᑦ ᒐᕙᒪᑐᖃᒃᑯᓐᓄᑦ ᐊᒻᒪᓗ 
ᑮᓇᐅᔭᓕᐊᖏᑦ ᐃᑲᔫᓯᐊᖏᓪᓗ 
ᐊᑭᓕᖅᓱᖅᑕᐅᓪᓗᑎᒃ ᒐᕙᒪᑐᖃᒃᑯᓐᓄᑦ. ᑖᒃᑯᐊ 
ᐊᖏᕐᕋᕆᔭᖓ ᐃᓂᒋᔭᖓᓗ ᐱᑕᖃᕆᐊᖃᕐᒥᒻᒪᑦ 
ᐊᕕᑦᑕᐅᓪᓗᑎᒃ ᑖᒃᑯᐊ ᐊᐅᓚᔾᔪᑎᖏᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᒻᒪᓗ ᐃᑲᔪᖃᑦᑕᕐᓂᖓᓄᑦ 
ᐊᑎᓕᐅᕆᖃᑦᑕᖅᓱᓂᓗ ᐃᓱᒪᓕᐅᕈᑎᖏᓐᓂᑦ 
ᐊᐅᓚᑦᑎᔩᑦ ᑲᑎᒪᔨᖏᑦᑕ. 
 
ᑕᒪᒃᑯᐊ ᐱᔾᔪᑎ’ᒋᓪᓗᒋᑦ ᑕᐃᒫᒃ 
ᐊᑭᓕᖅᑐᐃᖃᑦᑕᕋᑦᑕ ᐱᓕᕆᐊᖏᑦ ᒪᓕᒃᓱᒋᑦ 
$33,000-ᖑᖃᑦᑕᖅᑐᑦ ᓄᓇᕗᑦ ᐊᑭᓕᖅᑕᖓ, 
$33,000 ᒐᕙᒪᑐᖃᒃᑯᓐᓄᑦ, ᐃᓛᒃ ᐊᕝᕙᓪᓗᐊᖏᑦ 
ᒐᕙᒪᑐᖃᒃᑯᓐᓄᑦ ᐊᑭᓕᖅᓱᖅᑕᐅᖃᑦᑕᖅᑐᑦ ᑖᒃᑯᐊ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐅᐃᐸ. ᒥᔅᑐ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 
ᑐᑭᓯᑦᑎᐊᖅᐸᕋ. ᑭᓯᐊᓂ ᑐᓴᓚᐅᕋᓗᐊᕐᒥᒐᑦᑕ 
ᓈᓚᐅᑎᒃᑯᑦ ᓇᐅᒃᑯᕈᓘᔭᖅ ᑖᓐᓇ 
ᐅᖃᓚᐅᕐᓂᖓᓂᒃ ᑲᒥᓴᓇᑖᓵᕌᐱᑉᐳᑦ 
ᖁᕐᓗᖅᑑᒦᖏᓐᓇᕐᓂᐊᕐᒪᒡᒎᖅ. ᖃᓄᐃᒻᒪᑦ 
ᖁᕐᓗᖅᑑᒦᖏᓐᓇᕐᓂᐊᖅᑎᓪᓗᒍ ᑖᓐᓇ ᓱᓕ lease 
ᐋᖅᑭᔅᓯᒪᓂᐊᖅᐹ ᑕᐃᒪᓐᓇᒃ ᐊᑭᑐᔫᑎᒋᑎᓪᓗᒍ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐊᕐᕚᕐᓗᒃ. 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᖃᐅᔨᒪᒐᑦᑕ ᑕᐃᒪ ᖁᕕᐊᓲᑎᒋᖃᑖᕋᑦᑎᒍ 
ᑲᒥᓴᓇᑖᖅᑐᐊᓐᓅᕋᑖᑦᑎᐊᕋᑦᑕ ᐅᓪᓗᐃᑦ 
ᖃᒃᓰᓐᓇᑯᓗᐃᑦ. ᑕᒪᒃᑯᐊ ᓱᓕ 
ᓇᒦᓐᓂᐊᕈᒪᒻᒪᖔᓪᓗ ᑕᒪᒃᑯᐊ ᒫᓐᓇ  

ᐱᔭᕇᓪᓚᕆᖅᑰᓐᖏᒻᒪᑕ 
ᑭᐅᓪᓚᕆᑲᐅᑎᒋᔪᓐᓇᓐᖏᑕᕋ. 
ᑭᐅᔪᓐᓇᖅᓯᑦᑎᐊᕐᓂᐊᕐᒥᔭᕋ ᓇᓗᓇᐃᑦᑎᐊᖅᐸᑕ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑐ 
ᐃᐊᓕᐊᑦ. ᒪᒥᐊᓇᖅ. ᐃᓵᑦᑐᒋᖅᑲᐅᒐᒃᑭᑦ ᐋᓯᑦ 
ᐃᒪᐃᓘᖅᐸᓪᓕᐊᓕᕐᓂᕋᕕᑦ, ᒪᒥᐊᓇᖅ, 
ᐃᓕᓴᕆᒐᓱᖅᑲᐅᕙᒋᑦ. 
 
ᑖᒃᑯᓄᖓ ᐊᐱᖅᑯᑎᔅᓴᐃᑦ EIA-ᑯᓐᓄᑦ. 
ᐃᓵᔅᓯᒪᔪᖃᕈᓐᓃᕐᖓᑦ ᖁᔭᓐᓇᒦᒃ. ᒪᑐᔾᔪᑎᓐᓂᒃ 
ᓂᓪᓕᕐᕕᖃᖅᑎᓕᕆᕙᒋᑦ, ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᑦᑎᐊᖅᐸᒋᑦ 
ᐃᒃᓯᕙᐅᑖᖅ, ᐊᒻᒪᓗ ᑖᒃᑯᐊ 
ᐊᐱᖅᑯᑕᐅᖃᑦᑕᖃᑖᖅᑐᑦ ᑐᑭᓯᕚᓪᓕᕈᑎᐅᔪᒥᓇᖅᑯᑦ 
ᖃᓄᐃᓘᖃᑦᑕᕐᓂᑦᑎᓐᓂᒃ. ᐊᒻᒪᓗᑦᑕᐅᖅ ᑭᖑᓂᐊᒍᑦ 
ᐊᐱᖅᑯᑎᖃᓕᕐᓂᕈᑦᑎ ᐊᑐᐃᓐᓇᐅᒋᕗᒍᑦ.. 
ᖁᔭᓐᓇᒦᒃ ᑕᒫᓃᑎᑕᐅᔪᓐᓇᖃᑖᕋᒪ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ ᐊᒻᒪᓗ 
ᐃᖅᑲᓇᐃᔭᖅᑎᑎᑦ. ᑖᒃᑯᐊᓗ ᐱᔭᕇᖅᔫᒥᒻᒪᑕ 
ᐃᖅᓱᖅᑏ, ᐃᑲᔪᕈᓐᓇᕈᕕᖏᑦ. ᑖᒃᑯᐊ 
ᐱᔭᕇᖅᔪᒥᒻᒪᑕ ᐊᓯᖏᓐᓄᑦ ᓵᑉᐸᓪᓕᐊᓂᐊᓕᕐᒥᒐᑦᑕ 
ᐊᒻᒪᓗ ᑕᖃᐃᖅᓯᑲᐃᓐᓇᕆᐊᖃᖅᑑᔮᕋᑦᑕ ᒫᓐᓇ 5 
minute break-ᖃᕈᓐᓇᕈᑦᑕ ᖃᓄᐃᔅᓴᖏᒃᑯᔅᓯ. 
ᖁᔭᓐᓇᒦᒃ. 
 
>>ᓄᖅᑲᑲᐃᓐᓇᖅᑐᑦ 16:38ᒥ ᑲᔪᓯᒃᑲᓂᖅᑐᑎᓪᓗ 
16:53ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ 
ᑕᒪᐅᓐᖓᓐᖑᐊᑕᖅᓯᓇᕐᒥᒐᔅᓯ. ᑕᐃᒪ 
ᐱᒋᐊᒃᑲᓂᕈᓐᓇᖅᓯᒻᒥᒐᑦᑕ ᑖᓐᓇ ᑕᕝᕙ 
ᓵᒍᓐᓇᓯᒻᒥᒐᑦᑎᒍ ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᓕᕆᓂᕐᒧᑦ, ᑖᓐᓇ ᒪᑉᐱᕈᑎᓂᑦ 
ᐱᒋᐊᕈᑎᔅᓴᓂᑦ ᓂᓪᓕᐊᔪᓐᓇᖅᓯᒻᒥᔪᖅ. ᒥᓂᔅᑐ ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ ᐅᖃᓕᒫᓚᖓᔭᕋ ᐱᔭᕆᑐᔪᒐᓚᐅᓪᓗᓂᐅᒻᒪᑦ 
ᐃᒻᒪᖄ ᖃᓪᓗᓈᑎᑐᑦ ᐅᖃᓕᒪᑦᑎᐊᑲᐃᓐᓇᓚᖓᔭᕋ. 
 
ᐊᒻᒪ ᓯᕗᓪᓕᖅᐹᒥᒃ ᖁᔭᓐᓇᒦᒃ ᑕᕝᕗᖓ 
ᑕᒫᓃᒍᓐᓇᕋᑦᑎ ᑕᒪᒃᑭᖅᖢᓯ ᐊᒻᒪ ᑖᒃᑯᐊ 
ᐱᓕᕆᐊᕗᑦ ᐱᔭᕆᑐᔪᒐᓚᐅᓪᓗᑎᒃ 
ᓄᓇᕗᑦᒥᐅᓄᓪᓗ 
ᑐᓴᖅᑕᐅᔭᕆᐊᖃᓪᓚᕆᒃᓱᑎᐅᒻᒪᑕ. 
ᐅᖃᓕᒫᕐᓂᐊᕋᒃᑭᑦ ᖃᓪᓗᓈᑎᑐᑦ. 
 
(ᑐᓵᔨᑎᒍᑦ) ᐃᒃᓯᕙᐅᑖᖅ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓂᐊᕐᓂᖃᕐᒪᑕ ᐃᑲᔪᖅᑐᐃᓂᕐᒥᒃ 
ᒪᑭᒪᑎᑦᑎᓐᓂᕐᒥᓪᓗ ᐱᐊᓚᑦᑎᐊᖅᑐᒥᒃ 
ᐊᐅᓚᓂᖃᑦᑎᐊᖅᑐᒥᒃ ᐋᓐᓂᐊᖅᑐᓕᕆᓂᕐᒥᒃ 
ᑭᒃᑯᑐᐃᓐᓇᕐᓄᑦ ᐊᑐᖅᑕᐅᕙᒃᑐᒥᒃ ᐊᒻᒪ 
ᐃᓄᓕᕆᔨᑉᐸᑦᑐᖅ ᐊᐅᓚᓂᕆᕙᒃᑕᖓᓂᒃ. 
ᓇᓕᒍᒦᑦᑎᐊᖅᑐᒥᒃ ᐱᔨᑦᑎᖅᑕᐃᓐᓇᕆᓗᒋᑦ 
ᓄᓇᕗᒻᒥᐅᑦ ᓄᓇᕗᑦ ᒐᕙᒪᒃᑯᖏᑕ 
ᓯᕗᓪᓕᐅᑎᒍᒪᔭᖏᑦ ᑐᑭᒧᐊᕈᒪᔭᖏᓪᓗ ᒪᓕᓪᓗᒋᑦ.  
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
1,000-ᖏᓐᓃᑦᑐᓂᒃ ᐃᖅᑲᓇᐃᔭᖅᑎᖃᐅᒻᒪᑕ 
ᐱᔭᕆᑐᔪᖅᔪᐊᕌᓗᓐᓂᑦ ᖃᐅᔨᒪᒋᐊᓕᓐᓂᑦ 
ᐃᖅᑲᓇᐃᔮᖃᖅᑐᑎᑦ. ᐄ, ᓈᒪᔪᓂᑦ ᐱᖃᕐᓗᑕ 
ᓄᓇᖃᕈᑦᑕ 100-ᐳᓴᓐᑎᒥᒃ ᓈᒪᔪᐃᓐᓇᐅᓗᑎᑦ 
ᐃᓄᒃᓯᒪᒍᒥᓇᖅᑑᒐᓗᐊᑦ, ᑭᓯᐊᓂᓕ ᑳᓐᑐᕌᒃᓂᑦ 
ᐊᑐᕐᓗᑕ ᑭᓯᐊᓂᐅᕙᒃᑲᑦᑕ ᑖᓐᓇ ᐱᓂᐊᕈᑎᕗᑦ 
ᐃᓅᓕᓴᐃᒋᐊᖃᕐᓂᖅ ᐊᖑᒻᒪᑎᖁᓪᓗᒍ. ᑖᓐᓇ 
ᑕᐃᒪᐃᑦᑑᒐᔪᒻᒪᑕ ᐋᓐᓂᐊᖅᑐᓕᕆᓂᕐᒧᑦ 
ᑲᒪᖃᑦᑕᖅᑐᑦ ᓄᓇᕗᑦ ᓯᓚᑦᑖᓂ. ᑳᓐᑐᕌᑏᑦ 
ᑳᓐᑐᕌᑕᐅᒐᔪᒻᒪᑕ ᑲᓇᑕᓕᒫᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕝᕕᖏᓐᓂ. 
ᑳᓐᑐᕌᖃᑦᑕᖏᒃᑯᑦᑕ ᐱᔨᑦᓯᕈᑏᑦ 
ᐋᓐᓂᐊᖅᑐᓕᕆᕝᕖᓪᓗ ᐋᓐᓂᐊᕕᖏᑦ 
ᒪᑐᑐᐃᓐᓇᕋᔭᖅᑐᑦ.  
 
ᐊᕐᕌᒍ ᐃᓗᐊᓂ 2008-09 ᑮᓇᐅᔭᖅᑑᓇᕐᖓᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 
ᑐᓂᓯᓚᐅᖅᑐᑦ 276-ᓂᑦ ᑳᓐᑐᕌᓂᑦ ᐊᑭᖃᖅᑐᑎᑦ 
$5,000 ᐅᖓᑖᓂ ᐊᑭᖃᑐᐊᕐᒪᑕ ᑲᑎᑦᑐᒋᑦ $75.3-
ᒥᓕᐊᓐᖑᓪᓗᑎᑦ. ᑖᒃᑯᓇᓐᖓᑦ 276-ᓂᑦ 
ᑳᓐᑐᕌᑖᖑᓚᐅᖅᑐᓂᑦ, 90 ᓇᓚᐅᑦᑖᑎᑦᑎᓂᒃᑯᑦ 
ᑳᓐᑐᕌᑖᕋᓱᐊᕈᒪᔪᓄᑦ ᓴᖅᑭᔮᖅᑎᓚᐅᖅᑕᕗᑦ  

ᑲᑎᑦᑐᒋᑦ $47.3-ᒥᓕᐊᓐ ᐅᕝᕙᓘᓐᓃᑦ 63% 
$5,000 ᐅᖓᑖᓃᓚᐅᕐᒪᑕ ᑮᓇᐅᔭᖅᑐᕈᑎᔅᓴᑦ.  
 
ᑐᑭᓯᓪᓗᖓ, ᐃᒃᓯᕙᐅᑖᖅ, ᑳᓐᑐᕌᑎᑦ 
ᐊᑐᖅᑕᐅᕙᓐᓂᖏᑦ ᐱᓗᐊᖅᑐᒥ ᐃᓄᑑᔾᔨᖃᑦᑕᖅᑐᑦ 
ᑕᐃᒃᑯᐊ ᐊᓯᔅᓴᖃᓐᖏᒧᑦ ᑳᓐᑐᕌᑖᕆᔭᐅᕙᑦᑐᑦ 
ᐃᓱᒫᓘᑎᒋᔭᐅᓪᓚᕆᒻᒪᑦ ᒪᓕᒐᓕᐅᖅᑏᑦ 
ᑲᑎᒪᔨᖏᓐᓄᑦ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓄᑦ. 
ᐅᐱᓐᓇᕋᓂᓪᓗ ᐱᓕᕆᕝᕕᑎᓐᓄᑦ ᐃᓱᒫᓘᒋᒻᒥᔭᕗᑦ.  
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑕᐃᒪᓐᖓᑦ ᒫᓐᓇᑯᓪᓗ ᐱᓕᕆᐊᖃᐃᓐᓇᐅᔭᕋᓱᑦᑐᑦ 
ᑳᓐᑐᕌᓕᕆᓂᕐᒥᑦ. ᑕᐃᒪᓐᓂᖏᓐᓄᑦ ᐱᓕᕆᕝᕕᕗᑦ 
ᑎᓕᓯᓯᒪᓕᖅᑐᑦ ᐊᖏᔪᖅᑲᐅᑎᑦᑎᓐᓂ 
ᖁᑦᑎᓂᖅᓴᒦᑦᑐᓂᑦ ᓇᓗᓇᐃᖅᑐᖅᓯᒪᓪᓗᑎᑦ 
ᒐᕙᒪᒃᑯᑦ ᐊᑐᐊᒐᖏᓐᓂ ᐱᓕᕆᔾᔪᑎᓂᑦ 
ᐱᔨᑦᑎᕈᑎᓂᓪᓗ. ᑖᒃᑯᐊ ᐃᓅᖃᑎᑦᑎᓐᓄᑦ 
ᐅᒃᐱᕆᔭᐅᖏᓐᓇᓂᐊᕐᖓᑕ ᐊᒻᒪ 
ᑭᐅᔭᕆᐊᖃᓕᕋᐃᑉᐸᑕ ᓵᖓᔭᐅᖃᑦᑕᕐᓂᖏᓐᓄᑦ 
ᑭᐅᔪᓐᓇᖁᓪᓗᒋᑦ ᐊᒻᒪᓗ ᑖᒃᑯᐊ 
ᓇᐅᑦᑎᑐᑦᓯᐊᕐᓗᒋᑦ ᐊᕐᕌᒍᑕᒫᓪᓗ 
ᐊᐅᓚᑦᑎᔾᔪᑎᒋᕙᑦᑕᕗᑦ ᐃᓄᖁᑎᑦᑕ 
ᐱᔨᑦᑎᖅᑕᐅᓂᖏᓐᓄᑦ. ᐃᒃᓯᕙᐅᑖᖅ, ᑕᐃᒪ 
ᑐᐊᕕᕐᓇᖏᑦᑐᑦ ᑐᐊᕕᓗᐊᓐᖏᑐᓪᓗ ᐋᓐᓂᐊᕕᒻᒥᓗ 
ᐋᓐᓂᐊᕕᒻᒧᓪᓗ ᑳᓐᑐᕌᖑᖃᑦᑕᖅᑐᐃᑦ 
ᑐᐊᕕᕐᓇᖏᑉᐸᑕ ᐃᓱᓕᑦᑎᑕᐅᓂᐊᖅᑐᑦ ᐅᓪᓗᖓᓂ 
ᐃᓱᓕᕝᕕᖓᓂ.  
 
ᐃᒃᓯᕙᐅᑖᖅ, ᑐᑭᓯᔪᒍᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᑐᕐᓗᑎ ᑭᓯᐊᓂᐅᕙᒻᒪᑕ ᑕᐃᒃᑯᓂᖓ ᑳᓐᑐᕌᑎᓂᑦ 
ᐃᓄᑑᔾᔨᓂᐊᖅᑐᓂᑦ ᐊᓯᔅᓴᖃᓐᖏᓐᓂᑯᒧᑦ. 
ᑕᐃᒪᐃᓕᓚᐅᕐᒪᑦ ᐃᑲᔪᕆᐊᖃᓚᐅᕐᒥᔪᒍᑦ 
ᒐᕙᒪᓕᕆᔨᒃᑯᑦ ᐱᔨᑦᓯᖅᑎᑯᖏᓐᓂ 
ᓄᓇᓕᓕᕆᔨᒃᑯᖏᓐᓂᓪᓗ ᑖᒃᑯᓇᖓ ᖃᐅᔨᒪᔨᑕᕐᓄᑦ 
ᖃᐅᔨᓴᖅᑎᒋᒋᐊᖃᑦᑕᑕᑦᑎᓐᓄᑦ. ᑕᒪᓐᓇ 
ᑕᐃᒪᐃᓐᓂᖓᓄᑦ ᖃᑦᑏᓐᓇᕈᖅᐹᓕᓐᖑᓱᑦᑐᑦ 
ᓇᓗᓇᓐᖏᑦᑐᑦ ᐃᓄᑑᔾᔨᓗᑎᑦ ᑳᓐᑐᕌᑎᒋᕙᑦᑕᕗᑦ 
ᑭᓯᐊᓂ ᐅᔾᔨᕆᒋᐊᖃᕐᒥᔭᕗᑦ ᐅᓪᓗᖅᓯᐅᑎᑦᑎᒡᒎᖅ 
ᑭᒡᓕᖃᖅᑐᓂᑦ ᓴᓂᖅᑯᕝᕕᖃᓐᖏᑦᑐᓂᑦ 
ᑲᒪᒋᐊᖃᖃᑦᑕᕋᑦᑕ ᖃᐅᔨᒪᔪᒻᒪᕆᐅᒋᐊᓕᓐᓂᓪᓗ 
ᐊᑐᕆᐊᖃᖅᑐᑕ ᑕᒪᐃᓐᓂᖓᓐᓄᑦ ᑕᐃᒃᑯᐊ  

ᑭᓯᐊᓂᐅᓕᖅᐸᒻᒪᑕ. ᐃᒃᓯᕙᐅᑖᖅ, 
ᐊᖏᔪᖅᑲᐅᑎᒋᔭᕗᑦ ᖁᑦᑎᓂᔅᓴᒦᑦᑐᑦ 
ᒥᐊᓂᕆᔨᕗᓪᓗ ᐅᖃᐅᑎᓂᐊᖅᑲᕗᑦ ᑖᒃᑯᐊ 
ᐃᓄᑐᐊᒧᑦ ᑳᓐᑐᕌᑎᒧᑦ ᑐᓂᓯᖁᓇᒋᑦ 
ᐊᖏᖁᓇᒋᓪᓘᓐᓃᑦ ᖃᐅᔨᒃᑲᐃᖅᑳᓚᐅᓐᖏᓪᓗᑎᑦ 
ᐱᓕᕆᕝᕕᑦᑎᓐᓂ ᑕᒪᓐᓇ ᑐᐊᕕᕐᓇᕐᒪᖔᖅ 
ᐅᓗᕆᐊᓇᕐᒪᖔᓪᓘᓐᓃᑦ ᓄᓇᕗᒻᒥᐅᓂᑦ 
ᖃᐅᔨᖅᑳᓚᐅᕐᓗᑎᑦ ᑭᓯᐊᓂ.  
 
ᐱᓕᕆᕝᕕᖓᑦ ᖃᓄᖅᑑᖅᓯᒪᔪᑦ ᕿᓚᒥᑲᐃᓐᓇᕐᒧᑦ 
ᐊᑯᓂᒧᓪᓗ ᓯᕗᓂᑦᑎᓐᓄᑦ ᐱᔨᑦᓯᕈᑎᔅᓴᓂᑦ. 
ᐃᖅᑲᓇᐃᔭᖅᑐᓕᕆᔨᒃᑯᓪᓗ 
ᐱᓕᕆᖃᑎᒌᓐᓇᕋᓱᐊᕐᓂᐊᖅᑕᕗᑦ ᑖᒃᑯᐊ 
ᐊᑐᕆᐊᖃᓪᓚᕆᑦᑕᕗᑦ 
ᐃᓐᓄᔅᓯᒪᑲᐃᓐᓇᕆᐊᖃᖃᑦᑕᖅᑐᑦ 
ᐋᓐᓂᐊᖅᑐᓕᕆᓂᕐᒥᑦ ᐃᓐᓄᖁᓪᓗᒋᑦ.  
 
ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐱᓕᕆᕕᖓ, 
ᐃᓕᓐᓂᐊᕐᓂᓕᕆᔨᒃᑯᑦ, ᐅᑭᐅᖅᑕᖅᑐᒥ 
ᓯᓚᑦᑐᓴᖅᕕᖓ, ᐊᓯᖏᓪᓗ ᐃᓕᑕᖅᓯᔾᔪᑎᓂᑦ 
ᐸᐃᑉᐹᖅᑯᑎᑖᕐᕕᐅᓲᑦ ᐃᓕᓐᓂᐊᕐᕖᑦ 
ᐃᖅᑲᓇᐃᔭᖅᓯᓈᕐᓗᑎᑦ ᐱᓕᒻᒪᓴᕐᕖᑦ 
ᐊᑐᖅᑕᐅᖃᑦᑕᖁᓪᓗᒋᑦ ᐱᓕᒻᒪᓴᖅᑕᐅᖁᓪᓗᒋᑦ 
ᐃᖅᑲᓇᐃᔭᖅᑎᕗᑦ ᐱᓕᕆᐊᔅᓴᖏᓐᓂ 
ᐱᓕᕆᕝᕕᑎᓐᓂ ᑲᔪᓯᑦᑎᐊᓂᐊᕐᖓᑕ.  
 
ᐃᒃᓯᕙᐅᑖᖅ, ᑳᓐᑐᕌᓕᒫᑦ ᑖᒃᑯᐊ 
ᖃᐅᔨᓴᖅᑕᐅᖃᑦᑕᓂᐊᖅᑐᐃᓐᓇᐃᑦ ᑕᐃᒫᑦᑎᐊᖅ 
ᑮᓇᐅᔭᖅ ᐊᑐᕐᓂᕐᒪᖔᑕ ᐱᔭᐅᖁᔭᕗᑦ ᒪᓕᓪᓗᒋᑦ. 
ᑕᐃᒪᓕ ᑳᓐᑐᕌᓕᕆᔨᐅᓂᐊᖅᑐᒥ ᒥᐊᓂᕆᔨᔅᓴᒥᑦ 
ᐃᓕᑲᐃᓐᓇᓂᐊᖅᑐᒥ 
ᐃᖅᑲᓇᐃᔭᖅᑎᑖᖅᓯᒪᓕᖅᑐᒍᑦ 
ᐅᖃᐅᔾᔨᒋᐊᕆᔨᐅᓂᐊᖅᑐᒥ ᐃᑲᔪᖅᐸᓪᓗᓂ 
ᑳᓐᑐᕌᑖᕆᐊᕈᑏᑦ ᒥᔅᓵᓄᑦ ᐅᖃᐅᔾᔨᒋᐊᕆᐊᖃᖅᐸᑦ 
ᐅᕝᕙᓗ ᓇᐅᑦᑎᖅᑐᕆᐊᖃᖅᐸᑕ ᑳᓐᑐᕌ 
ᓂᐅᕕᕈᑏᓪᓗ ᐱᓕᕆᕝᕕᑎᓐᓂ 
ᐃᑲᔪᖅᑎᒋᔭᐅᖃᑦᑕᓂᐊᕐᒪᑦ.  
 
ᐊᒻᒪᑦᑕᐅᖅ ᓄᓇᓕᓕᕆᔨᒃᑯᑦ ᒐᕙᒪᓕᕆᔨᒃᑯᑦ 
ᐱᔨᑦᓯᖅᑎᖏᑦ ᐃᑲᔪᖃᑦᑕᓂᐊᕐᒥᔭᕗᑦ 
ᐱᓕᕆᖃᑎᒋᓗᒋᑦ ᑳᑦᑐᓛᒋᒋᐊᓕᕗᑦ 
ᓂᐅᕕᕆᐊᓕᕗᓪᓗ ᑕᐃᒫᑦᓯᐊᖅ ᒪᓕᓕᕋᓗᐊᕐᒪᖔᑕ 
ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᓂᒃ. ᑳᑦᑐᓛᑉ 
ᐱᐅᓯᖏᑦ ᐱᖁᔭᐃᓪᓗ ᒪᓕᓪᓗᒋᑦ. 



ᐱᖓᑦᓯᖅ, ᔫᓂ 2, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕝᕕᕗᑦ ᐱᓂᐊᕐᓂᖃᑉᐳᑦ ᑮᓇᐅᔭᓕᕆᔨᒃᑯᓐᓂᑦ 
ᐋᖅᑭᒋᐊᕆᖃᑎᖃᕈᒪᓪᓗᑎᒃ ᑮᓇᐅᔭᐃᑦ 
ᐊᐅᓚᔾᔪᓯᖏᓐᓂᒃ ᐱᐅᓯᖏᓐᓂᒃ ᐊᒻᒪᑦᑕᐅᖅ 
ᑲᒪᔾᔪᓯᖏᓐᓂᒃ ᑮᓇᐅᔭᑦ ᐊᐅᓚᓂᖏᓐᓂᒃ 
ᑭᒃᑯᑐᐃᓐᓇᕐᓄᑦ ᑐᕌᖓᔪᓂᒃ. ᑕᐃᒫᒃ 
ᐃᓚᐃᓐᓈᖅᑐᖃᕐᓂᐊᖏᒻᒪᑦ ᑮᓇᐅᔭᐃᓪᓗ 
ᑕᐃᒫᑦᓯᐊᖅ ᐊᑐᖁᓪᓗᒋᑦ.  
 
ᑭᖑᓪᓕᖅᐹᖅ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐱᓂᐊᕐᓂᖃᓪᓚᕆᒻᒪᑕ 
ᐋᖅᑭᒃᓱᐃᓂᕐᒥᒃ ᑳᑦᑐᓛᒍᑕᐅᕙᑦᑐᑦ 
ᒥᐊᓂᕆᔭᐅᓂᖏᓐᓂᒃ ᐊᐅᓚᑕᐅᓂᖏᓐᓂᓪᓗ. 
ᑭᓯᐊᓂ ᐅᖃᒃᑲᓐᓂᕈᒪᔪᖓ ᑖᓐᓇ 
ᐅᓐᓄᐊᖏᓐᓈᔾᔮᖏᒻᒥᒻᒪᑦ 
ᐱᓕᕆᐊᕐᕆᑦᓯᐊᓪᓚᕆᓪᓗᒍ ᑭᓯᐊᓂᐅᒻᒪᑦ 
ᐊᖏᔪᖅᑲᐅᑎᖁᑎᒋᔭᒃᑲ ᐱᓕᕆᕝᕕᑎᓐᓂ 
ᑲᑐᔾᔨᖃᑎᒋᓗᒋᑦ ᐱᓕᕆᐊᕐᕆᓂᐊᖅᐸᕗᑦ. 
 
ᐃᒃᓯᕙᐅᑖᖅ, (ᑐᓵᔨ ᐃᓱᓕᑉᐳᖅ) ᐅᖃᐅᓯᒃᓴᖃᕈᑦᓯ 
ᐊᐱᖅᓱᕈᓐᓇᓂᐊᖅᐳᓯ. ᖁᔭᓐᓇᒦᒃ ᑕᕝᕗᖓ 
ᐅᖃᕈᓐᓇᖅᑎᑕᐅᖅᑲᐅᒐᒪ Committee-ᒧᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᒃᑯᑦ): 
ᐃᒻᒪᖄ ᓇᕿᑦᑕᑲᒻᒪᔅᓯᒪᔪᖃᕋᑖᕐᒪᑦ ᑎᑎᕋᖅᓯᒪᔪᓂ 
ᓇᕿᑦᑕᓯᐊᒃᑲᓐᓂᕆᐊᓖᑦ ᐱᓕᕆᕕᓯ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᐄ, ᒪᒥᐊᓇᖅ 
ᐅᑦᔨᕆᖅᑲᐅᒻᒥᔭᕋ ᑖᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑰᓕ. (ᑐᓵᔨᒃᑯᑦ): 
ᒥᔅᑕ ᑰᓕ, ᐊᐱᖅᓱᖅᑕᐅᓂᐊᓕᕈᕕᑦ 
ᐱᖃᑎᒋᔪᒪᔭᓐᓂᒃ ᑕᐅᕗᓐᖓᖁᔨᕖ. ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: My Deputy Minister 
ᑕᒫᓃᒻᒪᑦ ᑕᐅᕗᓐᖓᕋᔭᖅᐸᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. 
ᖃᓄᐃᔅᓴᖏᓚᓰ ᐊᐃᑉᐸᖃᕈᓐᓇᖅᑲᑦ ᑕᒫᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖃᓄᐃᔅᓴᖏᒻᒪᑖᓯᑦ. ᐃᖅᓱᖅᑏ, 
ᐃᑲᔪᕈᓐᓇᕈᕕᐅᒃ ᐃᓯᖅᑎᓪᓗᒍ. 
 
ᖁᔭᓐᓇᒦᖔᓯᑦ ᐃᖅᓱᖅᑏ. ᑖᓐᓇ ᒥᓂᔅᑕ 
ᑭᓇᐅᒻᒪᖔᑦ ᖃᐅᔨᒪᔭᕋᓗᐊᕗᑦ 
ᓇᓗᓇᐃᕈᓐᓇᕈᕕᐅᒃ, ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᓴᐅᒥᒐᓃᑦᑐᖅ ᑕᒫᓃᑦᑐᑑᒻᒪᑦ ᒫᓐᓇ. ᑖᓐᓇ 
(ᑐᓵᔨᒃᑯᑦ) ᒥᓂᔅᑕᐅᑉ ᑐᓪᓕᐊ ᐊᓕᒃᔅ ᑳᒻᐳᓪ 
(ᑐᓵᔨᒃᑰᕈᓐᓃᖅᑐᖅ) department-ᒥ 
ᑕᒫᓃᑯᑖᓐᓂᖅᐹᖑᓕᖅᑐᖅ. deputy minister-
ᖃᑦᑕᖅᓯᒪᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ ᐊᒻᒪᓗ 
ᑐᖏᓕᕆᔭᐃᑦ ᑐᓐᖓᓱᒋᑦᓯ. ᑖᒃᑯᓄᖓ ᐱᒋᐊᕈᒪᔪᑦ 
ᐊᐱᖅᑯᑎᔅᓴᐃᑦ, ᐅᖃᐅᓯᒃᓴᐃᑦ. ᓯᕗᓪᓕᖅᐸᒥᒃ ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᐅᖃᐅᓯᕐᓄᕕᑦ ᒪᑐᐃᖅᓯᒋᐊᕈᑎᓄᑦ. 
ᐱᓕᕆᕝᕕᓯ ᐅᑦᔨᓇᖅᑰᔨᔪᖅ ᐊᓯᔾᔩᕙᓪᓕᐊᓂᖏᑦ 
ᑐᓴᕈᒥᓇᖅᑐᓂ ᖃᓄᖅ ᐱᓕᕆᐊᖃᖃᑦᑕᕐᒪᖔᑦᓯ.  
 
ᓯᕗᓪᓕᖅᐹᖅ ᐊᐱᖅᑯᑎᒋᒍᒪᔭᕋ ᐱᑦᔪᑎᓕᒃ 
ᑎᒥᐅᔪᓂᒃ ᐋᓐᓂᐊᓯᐅᖅᑏᑦ 
ᐊᑐᖅᑐᐊᖅᑕᐅᖃᑦᑕᕐᒪᑕ 
ᐃᖅᑲᓇᐃᔭᖅᑎᑖᖑᖃᑦᑕᕐᒪᑕ ᑳᑦᑐᓛᒃᑕᐅᓪᓗᑎᒃ. 
ᓲᕐᓗ ᑳᑦᑐᓛᒃᑯᑦᓯᐅᒃ ᑕᐃᒃᑯᐊ ᐃᖅᑲᓇᐃᔭᖅᕕᖏᑦ 
ᑎᒥᐅᔪᑦ ᐊᑭᓕᖅᓱᖃᑦᑕᖅᑕᓰ ᐅᕝᕙᓗ 
ᑖᒃᓱᒧᖓᑦᓯᐊᒻᒪᕆᒃ ᐃᓄᒃᑕᖓᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᕙᖓᓕ ᑐᑭᓯᐅᒪᔭᒃᑯᑦ ᑕᐃᒃᑯᐊ agency nurses 
ᐅᕝᕙᓘᓐᓃᑦ ᐊᓯᖏᑦ social worker-
ᖑᑉᐸᑕᓘᓐᓃᑦ ᐃᓚᖓᓂ ᑕᐃᒃᑯᐊ 
ᑎᓕᔭᐅᖃᑦᑕᒥᒻᒪᑕ. ᑕᐃᒃᑯᐊ agency 
ᑳᑦᑐᓛᒃᑕᐅᖃᑦᑕᖅᑐᑦ ᑖᒃᑯᐊ 
ᐃᖅᑲᓇᐃᔭᖅᑎᒋᔭᐅᖏᓐᓇᖅᖢᑎᒃ ᑕᐃᒃᑯᓄᖓ 
ᑳᑦᑐᓚᒃᑕᑎᓐᓄᑦ agency-ᖑᔪᓄᑦ. ᑕᐃᒫᒃ ᑖᓐᓇ 
ᑐᑭᓯᐅᒪᔭᕋ, ᓲ, ᐅᕙᒍᑦ ᓇᒻᒥᓂᖅ 
ᐃᖅᑲᓇᐃᔭᖅᑎᒋᖃᑦᑕᖏᑕᕗᑦ ᑭᓯᐊᓂ ᑕᐃᒃᑯᓄᖓ 
ᑳᑦᑐᓛᒃᑕᑎᓐᓄᑦ ᑕᐃᒃᑯᐊ ᓱᓇᓕᒫᑦ salary-ᖏᓪᓗ 
ᐊᒻᒪᓗ ᖃᓄᖅ liability-ᒐᓚᖏᑦ ᑕᐃᒃᑯᓄᖓ, risk, 
ᑕᒪᒃᑯᐊ ᑕᒪᐅᖓ ᐱᒋᔭᐅᖃᑦᑕᖅᑐᑦ 
ᑳᑦᑐᓛᒃᑕᑎᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᑖᒃᑯᓄᖓ 
opening comments-ᒧᑦ 
ᐱᕕᖃᑦᑎᑦᑎᑲᐃᓐᓇᖅᑳᕈᒪᒐᒪ ᑖᓐᓇ ᒥᔅᑕ ᓂᓐᖓᖅ 
ᐊᐱᕆᑲᐃᓐᓇᕈᒪᓯᒪᒻᒪᑦ. ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒡᕙᓂ 
ᐅᖃᐅᓯᕆᔭᖓᓐᓂ ᒪᑉᐱᕝᕕᐊᓂ 3-ᒥ, 
ᖁᓪᓕᖅᐹᖑᔫᔭᖅᓯᖅᑐᕐᖑᓇ. ᐅᖃᖅᓯᒪᒻᒪᑦ, 
ᑕᐃᒪᒎᖅ ᑕᒪᒃᑯᐊ ᑳᓐᑐᕌᒃᑎᑕᐅᖃᑦᑕᖅᑐᑦ 
ᓴᖅᑭᑉᐸᓪᓕᐊᓗᐊᕆᐊᖃᓐᖏᑦᑐᑦ ᑭᓯᐊᓂ 
ᖁᐊᖅᓵᓐᓇᖅᑐᒃᑰᓇᖅᓯᔭᕌᖓᑦ. ᐃᓅᓯᒻᒧᑦ ᐊᑕᔪᒥᒃ 
ᐊᑕᓂᖃᖅᑐᒥᒃ ᑕᒪᐅᖓ ᓄᓇᕗᑦ ᐃᓗᐊᓂ. ᐃᒻᒪᖄ 
ᑕᐃᖕᓇ ᐋᓐᓂᐊᓐᓇᓐᓂᐊᓘᒃ H1N1-ᖃᐃᓐᓇ, 
ᖃᓄᑭᐊᖅ ᐊᑎᖃᖅᑐᖅ. ᑕᐃᖕᓇ ᖄᖏᔾᔫᒥᓯᒪᒻᒪᑦ 
ᑕᐃᒪᐃᖃᐃ ᒫᓐᓇ ᑳᓐᑐᕌᒃᓂᒻᒧᑦ 
ᐱᑕᖃᓗᐊᖏᓐᓂᖅᓴᐅᓂᐊᓕᖅᐳᖅ ᑖᑉᓱᒪ ᒥᓂᔅᑑᑉ 
ᒥᓂᔅᑑᕝᕕᔭᑕ ᐊᑖᓂᑦ? ᖁᐊᖅᓵᓐᓇᖅᑐᐋᓗᓐᓂ 
ᐱᑕᖃᓗᐊᖅᑑᔭᕈᓐᓂᒻᒪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᑕᒪᓐᓇ 
ᓄᕙᓐᓈᓗᓚᐅᖅᓯᒪᔪᖅ ᐃᓄᒃᑎᑐᑦ 
ᑕᐃᔭᐅᕙᓚᐅᖅᑐᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᒪᓐᓇ ᐃᑲᔪᓐᓂᖃᓐᓂᐊᖅᑐᖅ ᑕᐃᔅᓱᒧᖓ. ᑕᐃᓐᓇ 
ᐊᑭᑐᔪᒐᓚᐅᓚᐅᕆᓪᓗᓂ. ᑭᓯᐊᓂᓕ ᑕᐃᒃᑯᐊ ᒫᓐᓇ 
ᐅᖃᐅᓯᕆᔭᕗᑦ ᑕᐅᕙᓐᖓᑦ 2008-09 ᑳᓐᑐᕌᒃᑎᓄᑦ 
ᐊᕐᕌᒍᓚᐅᖅᑎᓪᓗᒍ. ᑕᐃᑯᖓᒧᑦ ᑐᕌᖓᒻᒪᑕ 
ᑕᐃᒃᑯᐊ ᐊᕐᕌᓂ ᐱᓕᕆᐊᕆᓚᐅᖅᑕᕗᑦ. 
ᑎᑭᖅᑳᖅᑎᓐᓇᒋᑦ. 
 
ᑖᓐᓇ ᐱᔾᔪᑎᒋᓪᓗᒍ ᑕᐅᑐᖅᑰᕆᐊᖃᕋᑦᑕ ᑕᐃᒃᑯᐊ 
ᐃᓚᖓᓂᑦ ᐃᖢᐊᖅᓴᐃᔩᑐᐃᓐᓇᐅᓐᖏᑦᑐᑦ 

ᓘᒃᑖᓐᖑᖏᑦᑐᑦ, ᓇᔭᓐᖑᐊᖑᖏᑦᑐᑦ, 
ᑳᓐᑐᕌᒃᑕᐅᖃᑦᑕᒻᒥᒻᒪᑕ. ᐊᒡᓚᒡᑐᓕᕆᔨᓂᒃ ᑕᐃᔭᔅᓴᑦ, 
ᓲᕐᓗ ᑮᓇᐅᔭᓕᕆᔨᑦ ᐊᒻᒪᓗ ᐃᖅᑲᓇᐃᔭᖅᑎᕗᑦ 
ᑕᑕᒍᓐᓇᐃᓪᓕᒑᖓᑦ ᑖᓐᓇ ᐃᓂ ᐊᑐᖅᑐᐊᖅᖢᑕ 
ᑭᓯᐊᓂ ᑳᓐᑐᕌᒃᑯᑦ ᐊᑯᓂᑲᓴᒻᒪᕆᒃ ᐃᓚᖓᓂ 
ᑕᐃᒪᐃᖃᑦᑕᒻᒪᑦ. 
 
ᑖᓐᓇ ᑕᐃᒃᑯᐊ ᒥᒃᓯᖃᖅᑎᖅᑲᐅᔭᕗᑦ. ᑕᐃᖕᓇ 
ᐅᖃᐅᓯᕆᔭᖓ ᐃᑲᔪᓐᓂᖃᓐᓂᐊᕐᒥᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑰᓕ. ᑖᒃᑯᓄᖓ 
ᓱᓕ ᒪᑉᐱᕈᑎᓄᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᒪᒥᐊᓇᖅ 
ᐅᖃᑲᐅᑎᒋᓗᐊᕋᒪ ᐅᓇ ᖃᒥᓐᖓᑎᓪᓗᒍ. 
ᓱᐱᒐᓗᐊᕈᒃᑯᓗ ᖃᒥᔾᔮᖅᑰᕋᓂ. 
 
ᑖᓐᓇ ᐊᑕᐅᓯᖅ ᐅᖃᐅᓯᖅᑕᖓᑦ ᐃᒻᒪᖄ ᐱᖃᑖ, 
ᑐᒡᓕᐊ. ᐱᖓᓱᐊᓂᖅᑲᐃ. ᑕᐃᒪ 
ᐃᓕᓐᓂᐊᖅᑐᖃᐅᖅᑐᐊᐃᓐᓅᒻᒪᑦ ᑕᒫᓂ 
ᐅᖃᐅᓯᕆᔭᖓᓂ ᓯᓚᑦᑐᖅᓴᕝᕕᒻᒥ ᐊᒻᒪᓗ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᓐᓂ 
ᐃᓕᓐᓂᐊᖅᐸᓪᓕᐊᑎᑕᐅᒻᒪᑕ. ᑖᓐᓇᑦᑕᐅᖅ 
ᐃᑲᔪᓐᓂᖃᓐᓂᐊᖅᑐᒃᓴᐅᕗᖅ ᑖᒃᑯᐊ 
ᓴᓇᔭᖅᑖᕈᓐᓇᖅᓯᖁᓪᓗᒋᑦ. 
 
ᐅᕝᕙᓘᓐᓃᑦ ᐃᓕᓐᓂᐊᕌᓂᓐᓂᖅᐸᑕ 
ᑳᓐᑐᕌᒃᑕᐅᔭᕆᐊᖃᖅᐸᑕ ᑖᒃᑯᐊ 
ᑳᓐᑐᕌᒃᑕᐅᔪᓐᓇᖅᑐᔅᓴᐅᕗᑦ. 
ᐃᓕᓐᓂᐊᖅᑎᑦᑎᖃᑦᑕᕆᐊᖃᕋᑦᑕ 
ᐃᓕᓐᓂᐊᖅᑐᖁᑎᕗᑦ ᐱᐊᓂᒃᑳᖓᑕ 
ᐊᓂᒎᑎᔭᕌᖓᑕ 
ᐃᖅᑲᓇᐃᔭᖅᑎᓕᖃᑦᑕᕆᐊᖃᕋᑦᑎᒍᑦ. ᑖᒃᑯᐊᖃᐃ 
ᐃᓱᒪᒋᔭᐅᓂᐊᖅᐳᑦ ᐃᖅᑲᓇᐃᔭᖅᑎᒃᑯᓐᓂᒃ 
ᓴᖅᑭᑦᑐᖃᕆᐊᖃᓕᓐᓂᖅᐸᑦ ᑕᒫᓂ ᓄᓇᕘᑉ 
ᐃᓗᐊᓂᑦ ᑖᔅᓱᒪ ᒥᓂᔅᑑᕕᖓᑕ ᐊᑖᓂᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᐄ, ᑖᓐᓇ ᐅᖃᐅᓯᕆᔭᖓ ᐃᑲᔪᖅᑐᐃᒻᒪᑦ 
ᖁᔭᓐᓇᒦᒃ. ᑕᐃᒃᑯᐊ ᐅᖃᐅᓯᕆᔭᖏᓪᓗ 
ᖁᔭᓐᓇᒦᕈᑎᒋᓪᓗᒋᑦ. 
 
ᑭᓯᐊᓂ ᑖᓐᓇ ᑎᑎᕋᖅᓯᒪᔪᓂᒃ ᐅᖃᐅᓯᖅᑕᖓ 
ᐅᖃᐅᓯᕆᔭᖓ ᑐᑭᖃᖅᑎᖅᑲᐅᔭᕗᓪᓕ ᐃᓛᒃ, 
ᑐᑭᖃᖅᑎᖅᑲᐅᔭᕋ ᐃᒪᓐᓇ. ᑕᐃᑲᓂ ᐱᓕᕆᕝᕕᕗᑦ 
ᓲᓪᓗ ᐃᖅᑲᓇᐃᔭᖅᑎᑦ ᑕᐃᒃᑯᐊ ᐃᓃᑦ 1000-
ᖑᓪᓗᑎᒃ, ᖃᔅᓯᑲᓪᓚᒻᒪᕇᑦ. ᐃᒻᒪᖄ 300-
ᖑᖃᓴᖅᑰᖅᑐᓂᒃ ᐃᓄᖃᓐᖏᒻᒪᑕ. ᐃᓚᖏᑦ 
ᑕᐃᒃᑯᐊ ᐃᖅᑲᓇᐃᔭᖅᑑᒐᓗᐊᑦ ᒪᒃᑯᑑᑉᐸᑕ 
ᐃᓕᓯᒪᓐᖏᓗᐊᓐᓂᕌᖓᑕ ᐃᓕᓴᖅᑕᐅᖃᑦᑕᖅᑐᑦ 
ᑳᓐᑐᕌᒃᑎᑦᑎᓪᓗᑕ. ᐃᓕᓴᐃᖃᑦᑕᓕᓚᐅᕋᑦᑕ 
ᐃᓚᖓᓂᑦ ᐅᑭᐅᖑᓚᐅᖅᑐᓂᑦ. 
 
ᑕᐃᒃᑯᐊᓘᓐᓃᑦ ᒥᓂᔅᑑᓚᐅᖅᑐᑦ ᓯᕗᓪᓕᒃᑲ 
ᐃᖅᑲᓇᐃᔭᖅᑎᓂᒃ ᑳᓐᑐᕌᒃᖢᑎᒃ ᐃᓕᓯᒪᔪᒥᒃ 
ᑕᒪᓐᖔᖏᑦᑑᒐᓗᐊᒥᒃ ᐃᓄᐃᑦ ᓄᓇᖓᓐᓂᑦ, 
ᐃᖅᑲᓇᐃᔭᓐᓂᖓᓂᑦ ᐃᓕᓐᓂᐊᖅᑎᑕᐅᓪᓗᑎᒃ. 
ᑳᓐᑐᕌᒃ ᑕᐃᒃᑯᐊ ᐃᓚᖏᑦ 
ᐊᖏᔪᓪᓚᕆᐋᓘᓕᖃᑦᑕᓚᐅᒻᒪᑕ. ᑖᓐᓇ 
ᐱᔾᔪᑎᒋᓪᓗᒍ ᐱᓕᕆᕝᕕᑦᑎᓐᓂ ᑐᖓᓕᕋᓗ 
ᐅᖃᖅᓯᒪᔪᒍᒃ. 
 
ᐃᓕᓐᓂᐊᖅᑎᑕᐅᑦᑎᐊᖅᓯᒪᔪᓂᒃ ᒫᓐᖓᖔᖅ 
ᓄᓇᑦᑎᓐᓂᒃ ᑎᒍᓯᓇᓱᖃᑦᑕᕋᔭᕋᑦᑕ 
ᐃᓕᓐᓂᐊᕐᕕᐅᖏᒻᒪᑦ ᐃᖅᑲᓇᐃᔭᕝᕕᒃᐳᑦ 
ᐃᖅᑲᓇᐃᔭᕝᕕᐅᒻᒪᓪᓕ ᒫᓐᖓᖔᖅ ᐃᓕᓐᐊᓂᖅᑐᓂᒃ 
ᑮᓇᐅᔭᓕᕆᔨᐅᒃᐸᑕ ᓱᓇᓕᕆᔨᐅᑉᐸᑕ  

ᖃᕋᓴᓕᕆᔨᐅᑉᐸᑕ ᐃᓕᓐᓂᐊᖅᓯᒪᔪᓂᒃ 
ᑎᒍᓯᖔᕋᓱᐊᓚᐅᖅᑖᓚᓪᓗᒍᑦ. ᑖᓐᓇ 
ᑐᑭᖃᖅᑎᖅᑲᐅᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑰᓕ. ᑖᒃᑯᓄᖓ 
ᒪᑉᐱᕈᑎᓄᑦ ᐊᐱᖅᑯᑎᔅᓇᐃᑦ. ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃᕐ ᐃᒃᓯᕙᐅᑖᖅ. ᑐᓐᖓᓱᒋᑦᑎ, 
ᒥᓂᔅᑐ, ᑐᖓᓖᓪᓗ ᒥᔅᑐ ᑳᒻᐳ. 
 
ᐃᓚ ᑕᑯᖅᑲᐅᓐᖏᓐᓇᒪ ᑕᕝᕙᓂ ᒪᑐᐃᕈᑎᖏᓐᓂ 
ᑕᑯᔪᒪᔪᒻᒪᕆᐊᓘᖅᑲᐅᒐᓗᐊᖅᑐᖓ ᑕᕝᕙᓂᖃᐃ 
ᑎᑎᕋᖅᓯᒪᓐᖏᒃᑲᓗᐊᖅᑎᓪᓗᒍ ᒪᑐᐃᖅᓯᔾᔪᑎᖏᓐᓂ 
ᐅᖃᐅᑎᔪᓐᓇᖅᐹᖓ ᑖᒃᑯᐊ ᐱᓗᐊᖅᑐᒥᒃ 
ᐱᓚᒃᑐᐃᔩᑦ specialist-ᖑᓇᕋᖅᑕᐅᔪᑦ ᐊᒻᒪᓗ 
ᐃᒃᑯᐊ ᑳᓐᓱᖃᖅᑐᓄᑦ ᐱᓕᕆᔨᐅᕙᒃᑐᑦ doctors-
ᖑᔪᐃᑦ. ᐃᓛᒃᑯᑦᑕᐅᖅ ᐃᖅᑲᓇᐃᔭᕐᒥᒻᒪᑕ ᐃᒻᒥᒃᑯᑦ 
ᐱᓕᕆᔭᕇᕌᖓᒥᒃ ᐊᑭᓕᖅᑕᐅᕙᒃᖢᑎᒃ.  
 
ᐊᐱᕆᓇᓱᒃᑐᖓ ᐋᖅᑭᒃᓯᓯᒪᑦᑎᐊᖅᐱᓰ ᑖᒃᑯᐊ 
doctors-ᖑᔪᑦ ᐱᓕᕆᔨᐅᕙᒃᑐᑦ 
ᐊᑭᓕᖅᓵᓕᖃᑦᑕᕋᓗᐊᖅᐱᓯᐅᒃ? ᐃᓛᒃ 
ᑐᓴᐅᒪᓐᓇᕐᒪᑦ ᐃᓛᓐᓂᒃᑯᒡᒎᖅ 
ᐊᑭᓖᓇᓵᖅᑐᐊᓘᓲᖑᒻᒪᑕ health department-
ᑯᑦ, ᐅᕝᕙᓘᓐᓃᑦ ᒐᕙᒪᒃᑯᑦ in general 
ᐊᑭᓖᓇᓵᖅᐸᓐᓂᖏᓐᓄᑦ ᐃᕿᐊᓐᖑᖅᑕᐅᖃᑦᑕᕐᒪᑕ 
ᐱᓕᕆᕝᕕᐅᓇᓱᒋᐊᒃᓴᖅ ᑳᓐᑐᕌᒃᓯᕈᔪᓐᓄᓪᓗ. 
 
ᑖᒃᑯᐊ ᐊᑭᓕᖅᓵᓕᖃᑦᑕᕋᓗᐊᖅᐱᓯᐅᒃ ᑖᒃᓱᒥᖓ 
ᐃᓄᓐᓂᒃ ᓄᓇᕗᒻᒥᐅᓂᒃ ᐅᐱᒍᓱᓐᓂᕐᒥᒃ  



ᐱᖓᑦᓯᖅ, ᔫᓂ 2, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2074

ᑲᔪᓰᓐᓇᖁᓪᓗᒋᑦ ᑕᐅᕙᓂ ᐋᓐᓂᐊᓯᐅᖅᑏᑦ 
ᖃᓪᓗᓈᑦ ᓄᓇᖓᓐᓃᑉᐸᒃᑐᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐊᕐᕚᕐᓗᒃ. ᒥᓂᔅᑐ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ deputy minister ᑭᐅᓂᐊᖅᑕᖓ, 
ᑭᐅᓐᖏᓐᓂᖓᓂ ᐅᖃᕈᓐᓇᖅᑐᖓ ᐃᓚᖏᑦ 
ᑕᐃᒃᑯᐊ specialist services-ᓄᓪᓘᓐᓃᑦ 
ᖃᐅᔨᓴᖅᑎᐅᑎᑕᐅᑎᒃᖢᑎᒃ ᑎᑭᑦᑐᑦ 
ᐱᓕᕆᑦᑎᐊᕐᓂᕐᒪᖔᑕ. 
 
ᑕᐃᒃᑯᓄᖓ surgeon-ᖑᓐᖏᑦᑐᓂᑦ ᐅᖃᖅᑐᖓ 
doctor-ᑑᒐᓗᐊᑦᑕᐅᖅ ᐃᓚᖏᑦ ᑎᑭᖃᑦᑕᕐᒥᒻᒪᑕ 
ᓱᓇᓂᒃ services-ᓂᒃᓘᓐᓃᑦ evaluate-ᒋᐊᖅᖢᑎᒃ. 
ᐃᓚᖏᑦ ᓈᒻᒪᑦᑎᐊᖅᑐᒥᒃ report-ᓕᐅᕐᓂᕐᒪᖔᑕ 
ᖃᐅᔨᓴᖅᑕᐅᓚᐅᖅᖢᑎᒃ ᑭᓯᐊᓂ ᑳᓐᑐᕌᖏᑎᒍᑦ 
ᐱᔭᐅᓲᖑᒻᒥᒻᒪᑕ. ᐃᓛᓐᓂᒃᑯᑦ 
ᑐᓴᖅᑎᑕᐅᖃᑦᑕᖅᓯᒪᒻᒥᔪᖓ ᓈᒻᒪᓈᕌᓂᓐᖏᒻᒪᑦ 
ᐊᑭᓕᖅᑕᕗᑦ ᐊᑭᓕᖅᓱᖅᑕᐅᓂᖏᒡᒎᖅ 
ᐊᑯᓂᐅᓗᐊᕐᒪᑕ. 
 
ᑕᒪᒃᑯᐊᓕ surgeons-ᒐᓚᐃᑦ doctors-
ᓚᑦᑖᒐᓚᐃᑦ ᒥᒃᓵᓄᑦ ᐋᓕᒃᔅ my deputy minister 
ᑭᐅᖁᔭᕋᓗᐊᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑰᓕ. ᒥᔅᑐ ᑳᒻᐳ. 
 
ᑳᒻᐳ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 
ᑕᐃᒪᓐᖓᑦ ᐊᒃᓱᕈᕐᓇᖅᑐᓂᑦ ᐱᑕᖃᐅᖃᑦᑕᕐᒪᑦ, 
ᐃᓐᓄᒐᓱᒃᑲᓗᐊᖅᑐᒋᑦ ᐱᓕᕆᕖᑦ ᐃᖅᑲᓇᐃᔭᕐᕕᖏᑦ 
ᐊᔪᕐᓇᐸᓗᖃᑦᑕᕐᒪᑕ ᐃᓛᓐᓂᒃᑯᑦ. 

ᑭᓯᐊᓂ ᐅᖃᕈᓐᓇᖅᑐᖓ ᑕᐃᒃᑯᐊ ᓇᓕᖅᑲᒥᒃ 
ᐊᑭᓖᖁᔨᔾᔪᑏᑦ 
ᐊᑭᓕᒃᓴᐅᑎᒋᖃᑦᑕᕋᓱᐊᓚᖓᓕᖅᑕᕗᑦ 
ᐅᑕᖅᑭᑎᓐᖏᓪᓗᒋᑦ. ᐊᒻᒪ ᐃᓱᒫᓘᑎᒋᔭᐅᖅᑲᐅᔪᑦ 
ᑕᐃᒃᑯᐊ ᐊᑭᓕᖅᑕᐅᑦᑕᐅᑎᒋᖃᑦᑕᖏᑦᑐᑦ ᐊᒻᒪ 
ᑳᓐᑐᕌᖃᑦᑕᖅᑐᐃᑦ ᓇᓕᖅᑲᒃᑯᑦ ᐊᑭᓖᖁᔨᔾᔪᑎᖏᑦ 
ᑲᒪᒋᔭᐅᑦᑕᐅᑎᒋᒐᓱᐊᖃᑦᑕᓕᖅᑑᒐᓗᐊᑦ. ᑕᐃᒃᑯᐊᓕ 
ᐃᓱᒫᓗᒋᔭᖃᕐᓂᕈᑦᑎ ᓇᓪᓕᐊᓂᒃ 
ᐊᑭᓕᖅᑕᐅᓂᓐᖏᑦᑐᒥᒃ 
ᐱᓕᕆᐊᖑᑦᑕᐅᑎᒋᒍᓐᓇᖅᑐᖅ 
ᐅᖃᐅᑎᒋᔭᐅᓐᓂᖅᐸᑕ. 
 
ᑮᓇᐅᔭᓕᕆᔨᖃᐅᒻᒥᒐᑦᑕ 
ᐊᓪᓚᕝᕕᓕᕆᔨᖃᐅᒻᒥᒐᑦᑕᑦᑕᐅᖅ ᕿᒥᕐᕈᖃᑦᑕᖅᑐᓂᒃ 
ᑎᑎᖅᑲᖅᑕᖏᓐᓂᒃ ᑭᒃᑯᑦ 
ᐊᑭᓕᖅᓱᖅᑕᐅᕙᓪᓕᐊᒻᒪᖔᑕ 
ᑮᓇᐅᔭᓕᕆᔨᒃᑯᓐᓅᕐᓂᐊᖅᑐᓂᑦ ᐊᒻᒪ 
ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᖃᐅᒃᓱᑕ 
ᑮᓇᐅᔭᓕᕆᔨᒃᑯᓐᓂᒃ ᖃᖓᒃᑯᑦ 
ᐊᑭᓕᖅᑕᐅᒋᐊᖃᕐᒪᖔᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑳᒻᐳ. ᒥᔅᑐ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᓐᖓ. 
ᑕᐃᒫᓪᓕ ᓇᓕᖅᑲᐃᑦ ᖃᐃᑕᐅᒐᐃᒻᒪᑕ 
ᐊᑭᓖᖁᔨᔾᔪᑏᑦ ᐱᓗᐊᖅᑐᒥ ᖃᐅᔨᒪᔪᒻᒪᕇᑦ ᓘᑦᑖᑦ 
ᐊᑭᓖᒋᐊᖃᖃᑦᑕᖅᑐᑦ ᑕᒪᐅᓐᖓ ᐱᔨᑦᑎᕆᐊᖅᑐᑎᑦ 
ᓄᓇᕗᒻᒥᐅᓂᒃ ᐃᖃᓗᓐᓅᕋᓗᐊᖅᐸᑕ ᐅᕝᕙᓘᓐᓃᑦ 
ᓄᓇᓕᓐᓄᐊᕋᓗᐊᖅᐸᑕ. ᑕᐃᒃᑯᐊ 
ᖃᓪᓗᓈᓅᖅᑎᑕᐅᓐᖏᖔᖅᑐᑎᑦ ᒪᐅᓐᖓᖃᑦᑕᕐᒪᑕ. 
ᑲᖐᓱᒃᑲᒪ ᐃᓕᒃᓯ ᕿᒥᕐᕈᖃᑦᑕᕋᑦᑎ ᓇᓕᖅᑲᓂᑦ 
ᐊᑭᓖᖁᔨᔾᔪᑎᓂᑦ. 
 
ᖃᓄᖅᑑᓚᐅᖅᓯᒪᖏᒃᑲᓗᐊᖅᑭᓰ ᑎᑎᖅᑲᖃᕈᔅᓯ 
ᐊᐅᓪᓚᑎᖃᑦᑕᕋᔅᓴᒥᑦ ᓘᑦᑖᓄᑦ 
ᒪᐅᓐᖓᖃᑦᑕᓂᐊᖅᑐᓄᑦ ᑎᑎᕋᕐᕕᒋᓯᒪᓗᒋ 
ᐊᑭᓕᖅᑕᐅᓵᓕᖏᒃᑯᕕᑦ ᐅᕗᓐᖓᕈᓐᓇᖅᑐᑦ 
ᖃᐅᔨᒋᐊᕐᓗᑎᑦ. ᐊᑭᓕᖅᑕᐅᕕᒋᔪᒪᔭᐃᑦ 
ᓈᒻᒪᓈᖅᑕᕐᔫᒥᔪᒥᑦ ᐊᑭᓕᖅᑕᐅᖃᑦᑕᕐᓂᐊᕋᕕ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᐊᐱᖅᑯᑎᓐᓄᑦ, ᐅᖃᐅᑎᓗᑎᑦ ᐄ,  

ᑖᒃᑯᐊ ᑕᐃᒫᒃ ᓇᐅᑦᑎᖅᑐᑦᑎᐊᓂᐊᖅᐸᕗᑦ 
ᐊᑎᓕᐅᕆᐊᖃᖃᑦᑕᖅᑕᕗᓪᓗ ᓘᑦᑖᖁᑎᑦᑎᓐᓄᑦ 
ᑳᓐᑐᕌᕆᐊᖃᖃᑦᑕᖅᑕᕗᑦ. 
 
ᑎᑎᕋᕐᕕᒋᔪᓐᓇᖅᑕᕗᑦ ᐊᔾᔨᒌᑦᑐᒥᑦ ᑕᐃᒫᒃ 
ᐊᑭᓕᖅᑕᐅᔾᔪᓯᖏᑦ. ᓈᒻᒪᓴᖏᒃᑯᑎᑦ 
ᐊᑭᓕᖅᑕᐅᔪᓯᒥᓂᒃ ᐅᕗᓐᖓᕈᓐᓇᖅᑐᑎᑦ ᐃᒃᑯᐊ 
ᑕᕝᕙ ᐊᑭᓕᖅᓱᐃᓂᐊᖅᑐᑦ ᐃᒪᐃᓕᖓᔪᓂᑦ. ᐊᒻᒪᓗ 
ᐅᓪᓗᖅᓯᐅᑎᑎᒍᑦ ᓈᒻᒪᓈᖅᑕᕐᔫᒥᔪᓂᑦ ᓇᐅᒃᑯᑦ 
ᐱᔪᔅᓴᐅᒻᒪᖔᑕ ᓇᓗᓇᐃᖅᓯᕕᒋᓯᒪᓗᒋᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᑕᐃᒪ ᐅᖃᐅᓯᕐᖓᐅᑏᑦ 
ᒪᑐᐃᖅᓯᒋᐊᕈᑎᒋᖅᑲᐅᔭᖏᓐᓄᑦ. ᒥᔅᑕ 
ᐊᐅᐸᓗᑦᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑐᓐᖓᓱᑦᑎᒍᒪᓪᓗᒋᑦ ᒥᔅᑕ ᑰᓕ ᐊᒻᒪ ᒥᔅᑕ ᑳᒻᐳᓪ. 
ᐅᖃᐅᓯᕐᖓᐅᑎᓐᓂᑦ ᒪᑉᐱᒐᖅ 3-ᒥ 
ᑭᖑᓪᓕᖅᐹᐸᓗᒃ ᑎᑎᕋᖅᓯᔪᖅ ᐱᓕᕆᕕᓯ 
ᕿᒥᕈᓂᐊᖅᑐᑦ ᑳᑐᕌᓕᒫᓂᑦ ᑖᒃᑯᐊ ᑳᓐᑐᕌᓄᑦ 
ᐊᑭᓕᐅᑎᒥᓃᑦ ᑕᐃᒫᑦᑎᐊᖅ 
ᐱᓕᕆᓐᓂᕋᓗᐊᕐᒪᖔᑕ ᓂᕆᐅᒋᓛᖅᑕᑎᓐᓂᑦ. 
 
ᑕᐃᒪ ᓄᓇᕗᒻᒥᐅᑕᐃᑦ ᐃᖅᑲᓇᐃᔭᐃᓐᓇᑐᔅᓴᓂᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ ᑕᑯᒍᒪᒐᓗᐊᕐᖓᑕ 
ᒪᑯᓄᖓ ᐃᖅᑲᓇᐃᔭᖅᑎᓪᓗᐊᑕᓄᑦ 
ᐃᓕᓯᒪᑲᐃᓐᓇᑐᐃᓐᓇᖅᑐᓂᑦ 
ᐃᖅᑲᓇᐃᔭᖅᑎᖃᑲᐃᓐᓇᖃᑦᑕᕐᖓᑕ. ᑕᐃᒪ 
ᒪᓕᒐᐃᑦ ᒪᓕᒐᓕᐅᕐᕕᒻᒥ ᒪᑯᐊ 
ᐱᒻᒪᕆᐅᔫᑎᒋᔭᐅᔪᐃᑦ ᐃᖅᑲᓇᐃᔮᔅᓴᐃᑦ 
ᐃᓐᓄᔅᓯᒪᐃᓐᓇᕆᐊᓖᑦ. ᐅᕙᒍᑦᑕᐅᖅ 
ᒪᓕᒐᓕᐅᖅᑎᐅᓪᓗᑕ ᐱᒻᒪᕆᐅᔫᑎᒋᒐᑦᑎᒍᑦ. 
 
ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐱᓕᕆᕝᕕᖏᑦ 
ᐃᓄᖃᐅᖏᑐᖃᐅᒻᒪᖓ ᐃᖅᑲᓇᐃᔮᓂ  

ᐱᒻᒪᕆᐅᔪᓂᑦ ᐃᓅᖃᑎᒌᑦᑎᐊᓂᕐᒧᑦ 
ᖃᓄᐃᖏᑎᐊᓂᕐᒧᑦ ᒪᑭᑕᑦᑎᐊᕈᑎᔅᓴᓂᑦ 
ᐋᓐᓂᐊᓕᖅᑐᖃᓚᐅᖏᓐᓂᖓᓂᑦ ᖃᓄᖅᑑᕈᑎᔅᓴᓂᑦ 
ᖃᓄᖅᑑᕈᑎᔅᓴᖃᕆᐊᖃᕋᓗᐊᕐᒪᑦ. 
 
ᑕᐃᒫᒃ ᖁᔭᓕᕙᒻᒥᔭᒋᑦ ᑐᓴᐅᒪᑎᑦᑏᓐᓇᖃᑦᑕᕋᕕᑦ 
ᐊᐱᖅᑯᑎᑦᑎᓐᓄᑦ ᓇᓗᓇᖏᑦᑐᖅ 
ᑭᐅᖃᑦᑕᓂᐊᕐᒥᔪᑎᑦ. 
 
ᑭᓯᐊᓂ ᑕᐃᒪᐃᓕᒍᒪᑐᐃᓐᓇᕋᑖᖅᑐᖓ. ᖁᔭᓐᓇᒦᑦ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑦᓇ, ᒥᔅᑕ 
ᐊᐅᐸᓗᑦᑐᖅ. ᐅᖃᐅᓯᔅᓴᑐᐃᓐᓇᖅ. ᐅᖃᐅᓯᔅᓴᖅ 
ᐊᐱᖅᑯᑎᔅᓴᓘᓐᓃᑦ ᐅᖃᐅᓯᕐᖓᐅᑎᖏᓐᓄᑦ? ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐅᑎᕐᕕᒋᑲᐃᓐᓇᓕᕐᒥᓗᒋᑦ ᑭᐅᔭᐅᔾᔪᑎᒋᖅᑲᐅᔭᒃᑲ 
ᐋᓐᓂᐊᓯᐅᖅᑏᑦ ᑎᒥᐅᔪᓂᑦ 
ᐊᑐᖅᑐᐊᖅᑕᐅᑲᐃᓐᓇᖃᑦᑕᖅᑐᑦ ᑎᑭᑎᑕᐅᓪᓗᑎᑦ. 
ᐃᖅᑲᓇᐃᔭᖅᑎᓪᓚᑦᑖᖑᖏᒻᒪᑕ ᒐᕙᒪᒃᑯᓐᓄᑦ 
ᐅᖃᖅᑲᐅᒻᒪᑦ ᒥᔅᑕ ᑰᓕ. ᑳᓐᑐᕌᖃᑦᑕᕐᒪᑕ ᒐᕙᒪᒃᑯᑦ 
ᑕᐃᒃᑯᓇᖓᑦ ᓯᓚᑖᓂ ᑎᒥᐅᔪᓂᑦ 
ᐋᓐᓂᐊᓯᐅᖅᑎᓕᕆᔨᓂᑦ.  
 
ᐱᓕᕆᕝᕕᓰ ᓲᕐᓗ ᐋᓐᓂᐊᕕᒻᒥ 
ᐱᓂᕐᓗᑐᕐᔪᐊᕌᓘᓪᓗᑎᑦ ᐋᓐᓂᐊᓯᐅᖅᑏᑦ 
ᐅᕝᕙᓘᓐᓃᑦ ᓘᑦᑖᑦ ᑕᒻᒪᖅᑐᐊᓘᓗᑎᑦ 
ᖃᐅᔨᓴᖅᑕᒥᓂᒃ ᑕᒻᒪᕈᔾᔨᓂᖅᐸᑕ ᐅᕝᕙᓘᓐᓃᑦ 
ᐋᓐᓂᐊᔪᒥᑦ ᖃᓄᐃᓕᔪᖃᑳᓪᓚᑉᐸᑦ 
ᓵᖓᔭᐅᔾᔪᑎᔅᓴᓂᑦ ᐱᑕᖃᖅᐸ? ᖁᔭᓐᓇᒦᑦ. 
 



ᐱᖓᑦᓯᖅ, ᔫᓂ 2, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2076

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
(ᑐᓵᔨᑎᒍᑦ) ᐅᕙᖓᓕ ᑭᓱᓕᒫᓄᑦ 
ᐸᓯᔭᐅᖏᓐᓇᐸᒃᑲᒪ. 
 
>>ᐃᓪᓚᖅᑐᑦ 
 
ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᑦ 
ᐃᒃᓯᕙᐅᑖᖅ. ᑕᐃᒪ ᑭᐅᓂᐊᕐᑐᒍᑎᐅᒐᓐᓄ. 
ᒪᓕᒐᓕᕆᔨᒃᑯᑦᑕᐅᖅ ᑭᐅᔭᕆᐊᖃᕐᒥᔪᑦ ᑖᔅᓴᒥᖓ 
ᐱᓗᐊᖅᑐᒥᑦ ᓵᓐᖓᔭᐅᔭᕆᐊᖃᖅᐸᑕ 
ᖃᓄᐃᓕᔪᖃᑳᓪᓚᑉᐸᑦ. 
 
ᑲᓇᑕᓕᒫᒥᑐᐃᓐᓇᐅᖏᒻᒪᑦ ᐃᓚᒃ 
ᓄᓇᕗᒻᒥᑐᐃᓐᓇᐅᖏᒻᒪᑦ ᑲᓇᑕᓕᒫᒥᑦᑕᐅᖅ 
ᑳᓐᑐᕌᖅᑏᑦ ᐱᓗᐊᖅᑐᒥᑦ ᒐᕙᒪᒃᑯᑦ 
ᑳᓐᑐᕌᖅᑎᐅᒐᐃᒻᒪᑕ, ᑳᓐᑐᕌᕐᕕᐅᒐᐃᒻᒪᑕ. 
ᑳᓐᑐᕌᖅᑎ, ᓲᕐᓗ ᑎᑎᕋᖅᓯᒪᖁᔨᓲᖑᓕᕐᒥᒻᒪᑕ 
ᑳᓐᑐᕌᖅ ᐃᓗᐊᓂ ᐅᕙᖓ ᐸᓯᔭᔅᓴᐅᖏᑦᑐᖓ 
ᐃᒪᐃᓕᒐᓗᐊᕐᓂᕈᒪ. ᐃᒪᐃᓘᖅᓯᒪᔪᓂᑦ 
ᓵᖓᔭᔅᓴᐅᖏᑦᑐᖔᓚᓯᒪᔪᓂᒃ. 
ᑕᐃᒪᐃᓕᖓᑎᑦᓯᖃᑦᑕᓕᕐᒥᒻᒪᑕ ᒐᕙᒪᒃᑯᓐᓄᑦ 
ᐊᑎᓕᐅᖃᑎᖃᖃᑦᑕᖅᑐᑦ ᓘᑦᑖᓂᒃ ᐅᕝᕙᓘᓐᓃᑦ 
ᐱᑐᐃᓐᓇᐅᖏᑦᑐᓂᒃ ᐋᓐᓂᐊᖅᑐᓕᕆᔨᓄᑦ 
ᓵᑕᐅᔪᓐᓇᖏᒻᒪᑕ ᖃᓄᐃᓕᔪᖃᑳᓪᓚᒃᑲᓗᐊᖅᑲᑦ.  
 
ᑖᒃᑯᐊ ᑳᑦᑐᓛᕈᑏᑦ ᑕᐃᒪᐃᑦᑐᒥᒃ 
ᓵᖓᔭᐅᖏᔾᔪᑎᔅᓴᒐᓚᓐᓂᒃ ᐅᕝᕙᓘᓐᓃᑦ 
ᐸᓯᔭᐅᖏᔾᔪᑎᔅᓴᒐᓚᓐᓂᒃ ᐅᖃᖅᓯᒪᔪᖃᐅᑦᑐᑦ 
ᐃᓗᓕᖏᓐᓂᒃ. ᑐᖏᓕᕋ 
ᐅᓂᒃᑳᕆᐊᖅᑎᑲᓐᓂᕐᓂᐊᕋᒃᑯ ᑐᑭᖏᓐᓂ.  
 
ᐃᒃᓯᕙᐅᑕᖅ: ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᑉ ᐅᖃᐅᓯᖏᓐᓂ ᖁᔭᓐᓇᒦᒃ, 
ᐊᐱᕆᔪᖃᕋᑖᕐᖓᑦ. ᑭᐅᔾᔪᑎᒋᓗᒍ ᒥᓂᔅᑕᐅᑉ 
ᐅᖃᐅᓯᖓᓄᑦ. ᐄ, ᑕᒪᐃᓐᓄᑦ ᐊᑐᖅᑕᐅᖃᑦᑕᖅᑐᑦ 
ᐊᑦᔨᒌᓕᖅᑎᑕᐅᓯᒪᔪᑦ ᑳᑦᑐᓛᒃᓂ ᐅᖃᖅᓯᒪᔪᖅ 
ᑕᐃᓐᓇ ᑳᑦᑐᓛᒃᑎ ᐃᓚᐃᓐᓇᖓᒍᑦ 
ᓵᖓᔭᐅᔪᓐᓇᕐᒪᑦ ᐸᓯᔭᐅᔪᓐᓇᕐᒪᑦ. ᓲᕐᓗ ᑕᐃᒃᑯᐊ  

ᐋᓐᓂᐊᕐᕖᑦ ᐃᒻᒥᓂᒃ ᓵᑕᐅᒋᐊᖃᕋᔭᕐᒪᑕ 
ᖃᓄᐃᓕᔪᖃᑳᓪᓚᑉᐸᑦ. ᑕᐃᒫᒃ ᑳᑦᑐᓛᖃᐅᑎᒋᔭᕗᑦ 
ᐃᓄᓐᓄᑦ ᐅᕝᕙᓘᓐᓃᑦ ᑎᒥᐅᔪᓄᑦ 
ᓇᐅᓯᑐᐃᓐᓇᖅᑕᕗᑦ ᐅᖃᖅᓯᒪᔪᖃᐅᕋᓗᐊᕐᒪᖔᑦ.  
 
ᐊᒻᒪ ᑳᑦᑐᓛᒃᑎᑦᑎᓂᐊᕈᑦᑕ ᓇᓪᓕᐅᒃᑯᒫᖃᓪᓗᑎᒃ 
ᑭᓯᐊᓂ ᑕᐃᒃᑯᐊ ᑳᑦᑐᓛᒃᑎᒋᓂᐊᖅᑕᕗᑦ 
ᓇᓗᓇᐃᖅᓯᒋᐊᖃᖃᑦᑕᖅᑐᑦ 
ᑳᑦᑐᓛᒃᓚᐅᖏᓂᑦᑎᓐᓂ.  
 
ᐃᒃᓯᕙᐅᑕᖅ: ᒥᔅᑕ  ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐅᖃᓚᖓᖃᑖᖅᑐᖓ ᐸᓯᔭᐅᓐᓇᓲᖑᔫᔮᕋᕕᑦ 
ᑭᓱᓕᒫᓄᑦ ᐊᒻᒪ ᑐᑭᓯᒍᓐᓇᖏᓐᓇᒪ. 
 
ᒐᕙᒪᒃᑯᑦ ᒫᓐᓇᕋᑖᖑᓂᖅᐹᑦ 
ᓂᐅᕕᕈᑎᒋᓚᐅᖅᑕᖏᑦ $161,250 2008-09-ᒥ 
ᐃᓄᒻᒧᑦ ᐊᑕᐅᓯᕐᒧᑦ ᑳᑦᑐᓛᒃᑎᐅᔪᒧᑦ. ᐊᓪᓚᕕᒻᒥ 
ᑎᑎᕋᖅᑎᐅᓂᐊᖅᑐᒧᑦ. ᑭᓱᓕᕆᓐᓂᕐᒪᑦ ᑖᓐᓇ 
ᐊᓪᓚᕕᒻᒥ ᑎᑎᕋᖅᑎᐅᓯᓐᓈᑦ ᐊᐅᓚᑦᑎᓯᓐᓈᖅ. 
ᖃᓄᐃᒻᒪᓪᓕ ᐃᖅᑲᓇᐃᔭᖅᑎᓯᓐᓄᑦ 
ᑲᒪᒋᔭᐅᓂᖏᓪᓚᑦ C1439? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᐊᓕᒃᔅ 
ᐃᓗᓕᖏᓐᓂᒃ ᖃᐅᔨᒋᐊᓚᐅᖅᑳᖏᓪᓗᓂ. 
ᐅᖃᐅᓯᕐᖓᐅᑎᓐᓂ ᐅᖃᖅᑲᐅᒐᒪ ᐱᓕᕆᕝᕕᕗᑦ 
ᐱᓂᐊᕐᓂᖃᒻᒪᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 
ᐱᓕᕆᖃᑎᖃᕈᒪᓪᓗᑎᒃ ᐋᖅᑭᒃᑐᐃᖃᑎᒋᓗᒋᑦ 
ᐱᒻᒪᕆᐊᓗᐃᑦ ᑖᒃᑯᐊ ᐃᓐᓄᒋᐊᓖᑦ ᐃᖅᑲᓇᐃᔮᑦ 
ᖃᓄᖅᑑᕈᑎᒋᓇᓱᐊᖅᑐᒋᑦ ᐱᓕᕆᕝᕕᑎᓐᓂ ᖃᓄᖅ 
ᐃᓐᓄᒍᓐᓇᕐᒪᖔᑦᑎᒍ. ᑕᐃᒪ ᐊᓪᓚᕕᒻᒥ 
ᐊᐅᓚᑦᓯᒋᐊᖃᑦᑎᓪᓗᒋᑦ ᓯᕗᓕᖅᑏᑦ ᐊᓪᓚᒡᕕᖓᓂ  

ᐃᓐᓄᒋᐊᓖᑦ. ᐅᖃᐅᓯᓐᖓᐅᑎᓂ ᐅᖃᖅᑲᐅᕗᖓ 
ᐃᓛᓐᓂᒃᑯᑦ ᐃᓚᓕᐅᔾᔨᒋᐊᖃᖃᑦᑕᕋᑦᑕ 
ᐃᓕᓐᓂᐊᕐᑎᑦᑎᓂᐊᖅᑐᒥᒃ 
ᐱᓕᒻᒪᔅᓴᐃᔨᐅᓂᐊᖅᑐᒥᒃ ᐃᖅᑲᓇᐃᔭᖅᑎᑕᑦᑎᓐᓄᑦ 
ᐊᑦᑎᓂᖅᓴᒦᑦᑐᓄᑦ. ᑕᕝᕗᖓ ᐃᓕᑐᐃᓐᓇᕈᒫᖅᑐᒥᒃ 
ᐃᖅᑲᓇᐃᔮᖓᓄᑦ ᐃᓕᓐᓂᐊᖅᑎᑦᑎᔾᔪᑎᖓᓄᑦ.  
 
ᐄ, ᐊᑯᓂᐊᓗᒃ ᐃᓐᓄᒐᓱᖃᑦᑕᕋᑦᑎᒍ 
ᓴᖅᑭᔮᖅᑎᔅᓲᔭᓚᐅᕋᓗᐊᖅᑐᒍ ᐃᖅᑲᓇᐃᔮᒃᓴᖅ 
ᐃᓐᓄᑲᐃᓐᓇᕆᐊᓕᒃ ᐃᒻᒪᖃ ᑕᖅᑭᑦ ᐱᖓᓲᔪᖅᑐᑦ 
ᖃᑦᓰᓐᓇᐅᓛᖑᓪᓗᓂ ᑭᓪᓕᒋᓪᓗᓂᐅᒃ ᑕᖅᑭᑦ 
ᐱᖓᓲᔪᖅᑐᑦ ᐃᓐᓄᒐᓱᐊᖃᑦᑕᕋᑦᑎᒍ ᐊᓪᓛᒃ 
ᐊᕐᕌᒍᓕᒫᒧᑦ ᑎᑭᑉᐸᑦᑐᖅ ᕿᓃᓐᓇᑎᓪᓗᑕ 
ᐃᖅᑲᓇᐃᔭᖅᑎᔅᓴᑎᓐᓂᒃ.  
 
ᑕᐃᒃᑯᐊᓗ ᐃᖅᑲᓇᐃᔮᒃᓴᐃᑦ ᑭᓐᖒᒪᔭᕗᑦ 
ᓇᓕᖅᑯᑎᐊᖅᓯᒪᔪᓂᒃ ᑭᓯᐊᓂ 
ᐱᒋᐊᖃᖃᑦᑕᕐᒥᒐᑦᑎᒍ. ᐊᒻᒪ ᐱᔨᑦᓯᕈᑏᑦ 
ᑳᑦᑐᓚᒋᐊᖃᓯᖃᑦᑕᖅᑐᒍᑦ ᐱᔨᑦᓯᑎᓐᓂᒃ ᑕᒪᒃᑯᐊ 
ᐱᑦᔪᑎᒋᓪᓗᒋᑦ. ᑐᖏᓕᕋ ᐃᓕᓐᓄᑦ 
ᑭᐅᑎᑲᐃᓐᓇᕐᓂᐊᕐᕋᒃᑯᑦ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᓂᔅᑕ ᑰᓕ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᐊᐱᖅᑯᑎᓐᓄᑦ ᒪᓕᒐᓕᐅᖅᑏ. 
ᐃᖅᑲᓇᐃᔭᖅᑎᕗᑦ  ᒫᓐᓇ ᖃᕋᓴᐅᔭᓕᕆᔨᒃᑯᑦ 
ᑐᓴᐅᑎᓕᕆᔨᒃᑯᑦ ᐱᓕᕆᕝᕕᑎᓐᓂ ᐃᑲᔪᖅᐸᒻᒪᑕ 
ᐱᓕᕆᕝᕕᓕᒫᑦᑎᓐᓂᒃ. ᐊᒻᒪ ᐊᑲᐃᓪᓕᐅᕈᑎᓂᒃ 
ᑲᒪᒋᐊᖃᖃᑦᑕᖅᑐᑦ.  
 
ᐱᓗᐊᖅᑐᒥᒃ ᒪᑯᐊ ᖃᕋᓴᐅᔭᓕᕆᓂᕐᒧᑦ ᑐᕌᖓᔪᑦ 
ᖃᕋᓴᐅᔭᐃᓪᓗ ᐃᓱᒪᖏᑦ ᐊᐅᓚᔪᓐᓇᐅᑏᑦ 
ᐱᔭᕆᑐᔪᕈᓘᔭᐅᒻᒪᑕ ᖃᐅᔨᒪᒋᐊᖃᕐᒪᑕ 
ᐱᓕᒻᒪᒃᓴᕆᐊᖃᖃᑦᑕᖅᑕᕗᑦ ᐃᖅᑲᓇᐃᔭᖅᑎᕗᑦ 
ᖃᕆᓴᐅᔭᓕᕆᒻᒪᓐᓂᐊᕐᒪᑕ. ᖃᕆᓴᐅᔭᓕᕆᓂᖅ 
ᑐᓴᐅᑎᓕᕆᓂᖅ  ᑳᓐᑐᕌᒃᑦ-ᒐᔪᑦᑕᐹᓗᒋᒐᑦᑎᒍ  

ᑕᐃᒪᐃᓐᓂᖓᓄᑦ ᖃᕆᓴᐅᔭᓕᕆᒻᒪᖃᑦᑕᙱᒻᒪᑕ 
ᐃᓚᖏᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑳᒻᐳᓪ, 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᑐᑭᓯᓯᒪᔭᒃᑯᑦ 
ᒥᔅᑕ ᑰᓕᑉ ᒥᓂᔅᑕᐅᓪᓗ ᑐᓪᓕᐊ ᑭᐅᔪᖅ ᑕᐃᓐᓇ 
ᑳᓐᑐᕌᒃ-ᑎᐅᓚᐅᖅᑐᖅ ᐱᓕᕆᕝᕕᓯᓐᓂ 
ᖃᐅᔨᒪᔪᖃᕐᓂᙱᑦᑐᖅ ᐃᓕᓴᐃᔪᓐᓇᖅᑐᒥᒃ? 
ᑳᓐᑐᕌᒃ-ᒋᐊᖃᓕᖅᑐᒥᓂᐅᔪᓯ ᐃᓕᓴᐃᔪᓐᓇᖅᑐᒥᒃ 
ᐃᖅᑲᓇᐃᔭᖅᑎᒥᒃ ᐃᖅᑲᓇᐃᔭᖅᑎᑖᖅᓯᒪᓕᖅᑭᓰᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ, ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᐄ’, ᑖᓐᓇ ᓱᓕᔪᖅ 
ᐊᒥᓱᑲᓪᓚᐅᒻᒪᑕ ᑳᓐᑐᕌᒃ ?-ᑎᑦᑎᔾᔪᑎᒋᔭᕗᑦ 
ᐃᓛᓐᓂᒃᑯᑦ ᐊᔪᖃᑦᑕᕋᑦᑎᒍᑦ ᐱᔨᑦᑎᕋᓱᒋᐊᖏᑕ 
ᑕᒪᒃᑯᓄᖓ ᐃᓚᖏᓐᓄᑦ ᐃᖅᑲᓇᐃᔭᖅᑎᓄᑦ 
ᐊᒻᒪᓗᑦᑕᐅᖅ ᑕᒪᒃᑯᓂᖓ ᐊᔪᙱᑦᑐᓂᒃ 
ᐃᖅᑲᓇᐃᔭᖅᑎᖃᙱᓂᑦᑎᓐᓄᑦ. 
ᐱᔾᔪᑎᒋᔭᖓᑦᑕᐅᖅ ᐱᖓᔪᐊᑦ ᐅᖃᖅᑲᐅᒐᒪ 
ᐃᑲᔪᖅᑕᐅᓂᕆᕙᑦᑕᕗᑦ ᑕᖅᑲᒃᑯᓇᙵᑦ ᒫᓂ 
ᐃᖅᑲᓇᐃᔭᖅᑎᐅᔪᓂᒃ ᑕᕝᕙᓂ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ. 
 
ᐄ’, ᑕᒪᒃᑯᓄᖓ ᐱᔭᕆᐊᑐᔪᓕᕆᔨᐅᓂᐊᖅᑐᓂᒃ 
ᐱᔭᕆᐊᖃᖃᑦᑕᓂᐊᕐᒥᔪᒍᑦ 
ᐃᓕᓂᐊᖅᑎᑕᐅᓯᒪᓕᖅᑲᑕᓗ ᐃᖅᑲᓇᐃᔭᖅᑎᒃᑲ. 
ᑕᐃᒪᓕ ᑕᐃᒃᑯᐊ ᑲᔪᓯᔭᕆᐊᖃᕋᔭᖅᑐᑦ 
ᐊᔪᕈᓐᓃᖅᓴᒃᑲᓐᓂᕐᓗᑎᑦ ᐊᒻᒪᓗ ᐊᓯᖏᓐᓄᑦ  

ᐃᖅᑲᓇᐃᔭᖅᑎᐅᖃᑎᒥᓐᓄᑦ 
ᐃᓕᓴᐃᒃᑲᓐᓂᕈᓐᓇᕋᔭᕐᖓᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᐃᒪ ᔫᓂ 2000-ᒦᓕᕋᑦᑕ ᑕᕝᕙᓂ ᑎᑎᕋᖅᓯᒪᒻᒪᑦ 
ᐃᖅᑲᓇᐃᔭᖅᑎᓂᒃ ᑖᓐᓇ ᓱᓕ 
ᐃᖅᑲᓇᐃᔭᖅᑎᐅᓕᖅᑲ ᑕᕝᕙᓂ 
ᐋᓐᓂᐊᖃᕐᓇᙱᑦᑐᓂ? ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓕᐊᓪᓚᕆᐅᒻᒪᖔᕐᖑᓇ ᑳᓐᑐᕌᒃᑦ ᓈᓴᐅᑎᓕᒃ 
ᐅᖃᐅᓯᖃᓚᐅᕐᓕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᒪᑉᐱᒐᖅ 
ᑭᖑᓂᑦᑎᐊᖓᑕ ᑕᐅᓇᓂ C.439. ᑖᒃᑯᐊ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᑎᕋᖅᓯᒪᔭᖓᑦ 
ᑭᖑᓪᓕᖅᐹᖓᑕ ᐊᔾᔨᖓᑦ ᑖᓐᓇ ᐊᑎᓕᐅᖅᓯᒪᒻᒪᑦ.  
 
ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᑎᑎᕋᖅᓯᒪᔪᑦ ᑳᓐᑐᕌᒃᑦ-
ᓯᒪᔪᓪᓗ. ᑖᓐᓇ ᐃᖅᑲᓇᐃᔭᖅᑎᒋᔭᐅᓕᕐᒪᖔᑦ 
ᑖᒃᑯᓄᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᑳᓐᑐᕌᒃᑕᐅᓯᒪᒍᓐᓃᕐᓗᓂ. 
 
ᒥᔅᑕ ᑳᒻᐳᓪ, ᓇᓂᔭᒃᓴᕆᒐᓗᐊᖅᐸᐃᑦ 1439-ᒥᒃ 
ᓈᓴᐅᑎᓕᒻᒥᒃ. ᕖᙴᑎᑦᑎᔪᐊᓘᔮᓕᖅᑐᖓ. ᒥᔅᑕ 
ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᐄ’, ᒪᒥᐊᓇᖅ. ᐊᓯᖏᓐᓂᖅᑲᐃ  

ᐃᒡᒐᑦᑖᕆᐊᖃᓕᖅᑐᖓ. ᖁᔭᓐᓇᒦᒃ ᐊᐱᕆᒻᒪᑦ. 
 
 
ᑕᕝᕙᓂᓕ ᑳᓐᑐᕌᒃᖑᔪᒥ ᑳᓐᑐᕌᒃᑕᐅᓯᒪᓚᐅᖅᑐᖅ 
C.1439, $161,250-ᕌᖅᑐᖅ. ᑖᓐᓇ 
ᐃᖅᑲᓇᐃᔭᖅᑎᑕᐅᓚᐅᖅᓯᒪᔪᖅ 
ᑎᑎᕋᖅᑕᐅᓂᖏᓐᓄᑦ ᖃᓄᖅ 
ᑲᒪᒋᔭᐅᒋᐊᖃᕐᓂᖏᓐᓄᑦ ᑕᕝᕗᖓ ᐊᒻᒪᓗ 
ᐃᖅᑲᓇᐃᔭᖅᑎᑕᐅᒋᓪᓗᓂ 
ᐃᓕᓐᓂᐊᖅᑎᑦᑎᖁᔭᐅᓪᓗᓂ. ᑕᕝᕙ ᑖᒃᑯᓂᖓ 
ᐃᖅᑲᓇᐃᔭᓕᕋᑖᕐᓂᖅᓴᐅᓯᒪᔪᓂᒃ 
ᐃᓕᓐᓂᐊᖅᑎᑦᑎᖁᓪᓗᒍ. ᒫᓐᓇᒫᖑᓂᖅᓴᒃᑯᑦ ᑖᓐᓇ 
ᐃᖅᑲᓇᐃᔭᖅᑎᑕᐅᑲᐃᓐᓇᖅᓯᒪᓕᕐᒥᔪᖅ ᐄᐳᕈᓪ 1 
ᐱᒋᐊᖅᑐᒍ ᐊᓪᓚᕕᑦᑎᓐᓄᑦ ᐃᑲᔪᖅᑎᐅᓂᐊᕐᓗᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᑎᔨᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᐃᒪᓕ ᑖᓐᓇ ᐃᖅᑲᓇᐃᔭᖅᑎᓚᑦᑖᖑᓐᖏᑦᑐᖅ ᓱᓕ 
ᑳᓐᑐᕌᑕᐅᓯᒪᔫᖅ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᐄ, ᑕᐃᒪᓕᖓᔪᖅ, 
ᐃᒃᓯᕙᐅᑖᖅ. ᑖᓐᓇ ᐃᖅᑲᓇᐃᔭᑲᐃᓐᓇᓕᖅᑐᖅ 
ᐄᐳᕈ 1, 2010-ᒥ, ᐃᓱᓕᕝᕕᖃᖅᑐᒥ 
ᐊᐅᓚᑦᑎᔨᐅᓗᓂ. ᑖᓐᓇ ᓱᓕ 
ᐃᓐᓄᔅᓯᒪᓐᖏᑦᑑᒐᓗᐊᖅ ᐃᖅᑲᓇᐃᔮᖑᔪᖅ ᑕᐃᓐᓇ 
ᐃᖅᑲᓇᐃᔭᖅᑎᐅᒐᓗᐊᖅ ᓄᑦᑎᖅᑕᐅᓯᒪᒻᒪᑦ 
ᑎᑎᕋᖅᑎᒧᑦ. ᑖᓐᓇ ᓴᖅᑭᑕᐅᔪᒫᓐᓂᐊᖅᑑᒐᓗᐊᖅ 
ᐃᖅᑲᓇᐃᔮᖑᔪᖅ ᑕᖅᑲᒃᑯᓄᖓ ᐊᑐᐃᓐᓇᐅᓗᓂ 
ᐱᔭᐅᓇᓱᒍᓐᓇᕐᓗᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᐊᐱᖅᑯᑎᔅᓴᑲᓐᓃᑦ? ᒥᔅᑕ ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᑖᔅᓱᒧᖓ ᑳᓐᑐᕌᒧᑦ 1483-
ᒧᑦ. 1483 ᑕᕝᕙᓂᔅᓴᐃᓈᖅᑐᖅ. 
 
ᐅᓂᒃᑳᖑᔪᒥᑦ ᑖᒃᑯᓇᓂ ᑐᓂᓯᓚᐅᕐᒪᑕ $292,250 
ᑐᓂᑐᐃᓐᓇᖅᑐᒍ 2008-09 ᐃᓄᒧᑦ ᑮᓇᐅᔭᑎᒍᑦ 
ᖃᐅᔨᒪᔨᒋᔭᐅᓂᐊᕐᓗᓂ ᓄᓇᕗᒻᒥ ᑮᓇᐅᔭᓂᑦ 
ᐊᑐᐃᓐᓇᖃᕐᓂᕐᒧᑦ. ᖃᓄᕐᓕᐅᑯᐊ ᖃᓄᖅ 
ᐱᔨᑦᑎᓚᐅᖅᐸᑦ? ᓱᒻᒪᑦ ᐃᖅᑲᓇᐃᔭᖅᑎᓯᓐᓄᑦ 
ᑲᒪᒋᔭᐅᔪᓐᓇᓚᐅᓐᖏᓚᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᑖᓐᓇ ᐊᐱᕆᒻᒪᑦ. 
ᓇᓗᓇᐃᖅᑕᐅᔭᕆᐊᖃᕐᒥᔪᖅ ᑖᒃᑯᐊ 
ᓴᖅᑭᔮᖅᑎᑕᐅᓯᒪᔪᑦ ᑳᓐᑐᕌᖑᔪᓂᑦ ᑐᓂᔭᐅᓯᒪᔪᑦ 
ᑲᑎᑦᑐᒋᑦ ᑲᑎᓕᒫᖅᑐᒋᑦ. ᑭᓯᐊᓂᓕ 
ᖃᑦᑎᓪᓚᕆᐅᓂᖏᑦ… ᖃᐅᔨᒪᒻᒪᕆᓐᖏᑦᑐᖓ 
ᑕᐃᓪᓇ ᓇᒦᓕᕐᒪᖔᖅ ᑭᓯᐊᓂ ᑕᒪᒃᑯᐊ 
ᑐᑭᓯᒋᐊᕋᔅᓴᐅᒻᒥᔫᒐᓗᐊᑦ. 
 
ᑕᐃᓐᓇ ᐊᐱᖅᑯᑕᐅᔪᖅ ᐃᓄᒃ 18-ᓄᑦ ᑕᖅᑭᓄᑦ 
ᑳᓐᑐᕌᑕᐅᓯᒪᓚᐅᖅᓯᒪᔪᑦ ᑮᓇᐅᔭᓕᕆᓂᕐᒧᑦ 
ᐃᑲᔪᕐᓂᐊᕐᓗᓂ. ᑕᐃᒃᑯᐊ ᐃᓐᓄᔅᓯᒪᓐᖏᓐᓂᖏᓐᓄᑦ 
ᑮᓇᐅᔭᓕᕆᔨᒐᓗᐊᕗᑦ ᑕᕝᕙᓃᓚᐅᖅᑕᕋᓗᐊᕗᑦ 
ᑕᕝᕙᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ. ᑕᕝᕘᓇ 
ᐃᑲᔪᖅᑐᐃᓂᖃᓚᐅᖅᑐᖅ.  
 
ᑖᓐᓇ ᐃᑲᔪᖅᑐᐃᓚᐅᖅᑐᖅ ᐊᕕᑦᑐᖅᓯᒪᔪᓂᑦ ᐊᒻᒪᓗ 
ᑮᓇᐅᔭᖃᖅᑎᑦᑎᔨᐅᕙᑦᑐᓂᑦ ᐊᒻᒪᓗ 
ᑐᔅᓯᕋᖃᑦᑕᓚᐅᕋᑦᑕ ᐃᖅᑲᓇᐃᔭᖅᑎᒋᔭᑦᑎᓐᓂ 
ᑕᒪᒃᑯᐊ ᓄᓇᕗᒻᒥ ᐱᔪᓐᓇᕐᓂᐊᕋᓗᐊᕐᒪᖔᑎᒍᑦ  

ᐊᑐᑦᑎᐊᕈᓐᓇᕐᓂᐊᕋᑦᑎᒍ 
ᐋᓐᓂᐊᖃᕐᓇᖏᑦᑐᓕᕆᔨᒃᑰᓗᑕ.  
 
ᑖᓐᓇᓕ ᑳᓐᑐᕌᑕᐅᓯᒪᒍᓐᓃᕐᒥᔪᖅ ᒐᕙᒪᒃᑯᓐᓄᑦ, 
ᐃᖅᑲᓇᐃᔭᖅᑎᑕᐅᑲᐃᓐᓇᓕᕐᒥᔪᖅ 
ᐋᖅᑭᓯᖁᔭᐅᓪᓗᓂ ᑕᕝᕙᓂ ᑕᐃᒃᑯᓄᖓ 
ᐊᐅᓪᓚᖃᑦᑕᖅᑐᓕᕆᔨᒃᑯᓐᓄᑦ 
ᑲᒪᔨᐅᑎᑕᐅᓂᐊᕐᓗᓂ ᐋᖅᑭᓱᐃᖁᔭᐅᓪᓗᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᐊᐱᖅᑯᓯᔅᓴᑲᓐᓃᑦ? ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑳᓐᑐᕌᑕᐅᓯᒪᓚᐅᖅᑑᒐᓗᐊᖅ ᓅᑕᐅᓯᒪᓕᖅᑲ? 
ᑕᐃᒪᓕ ᑭᒃᑯᑦ ᑲᒪᓕᕆᕙᑦ ᑮᓇᐅᔭᓕᕆᓂᖓᓂᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᐊᐱᕆᒐᕕᑦ ᑖᔅᓱᒥᖓ. ᑖᓐᓇ 
ᑭᑭᓐᓂᖅᑲᐅᒐᒃᑯ. 
 
ᑖᓐᓇ ᐃᒪᐃᑦᑑᔭᕆᐊᖃᖅᑐᖅ 
ᐃᓕᓐᓂᐊᑎᑦᑎᔭᕆᐊᖃᓚᐅᖅᓯᒪᒻᒪᑦ 
ᓄᓇᑖᖃᑕᐅᓯᒪᔪᒥᑦ ᑮᓇᐅᔭᓕᕆᓂᕐᒧᑦ. ᑕᐃᒪ 
ᐃᖅᑲᓇᐃᔭᖅᑐᖃᓕᕐᖓᑦ ᓄᓇᑖᖅᓯᒪᔪᖅ 
ᐃᖅᑲᓇᐃᔭᑲᐃᓐᓇᖃᑦᑕᖅᐳ ᑕᐃᓐᓇ 
ᐃᖅᑲᓇᐃᔭᑲᐃᓐᓇᖃᑦᑕᕐᓗᓂ ᐅᓪᓘᑉ 
ᐃᓚᐃᓐᓇᖓᓂ. ᐃᖅᑲᓇᐃᔭᐃᓐᓇᔾᔮᖏᑦᑑᒐᓗᐊᖅ 
ᑭᓯᐊᓂ ᑖᓐᓇ ᐃᑲᔪᖅᑐᖅᑕᐅᓪᓗᑕ ᐊᓪᓚᕕᑦᑎᓐᓂ 
ᐊᒻᒪᓗ ᐊᓯᖏᓐᓂ ᐊᓪᓚᕕᓕᓐᓂ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᐊᐱᖅᑯᑎᔅᓴᑲᓐᓃᑦ. ᐊᐱᖅᑯᑎᔅᓴᐃᑦ. ᒥᔅ ᐅᒡᔪᖅ, 
ᐊᑎᓕᐅᖅᓯᒪᔪᖅ. 

ᒥᔅ ᐅᒡᔪᖅ (ᑐᓵᔨᒃᑯᑦ): ᒐᕙᒪᒃᑯᑦ 
ᐅᓂᒃᑳᓕᐊᕆᓯᒪᔭᖏᑦ ᓂᐅᕕᖃᑦᑕᓂᕐᒧᑦ 
ᐅᖃᖅᓯᒪᒻᒪᑕ ᑐᓂᓯᓚᐅᕐᒪᑕ $48,000.-ᒥᒃ 
ᐊᑕᐅᓯᕐᒧᑦ ᐃᓄᒻᒧᑦ 2008-2009-ᒧᑦ ᐃᓄᒻᒧᑦ 
ᑕᒪᒃᑯᓄᖓ ᐋᖅᑭᒃᓯᓂᐊᕐᓗᑎᒃ ᐃᓄᓐᓄᑦ 
ᐃᒡᓗᒋᔭᐅᔪᓄᑦ ᑳᑦᑐᓛᒃ C200ᔭ 
 
ᒪᐃ 18, 2010-ᖑᑎᓪᓗᒍ ᒥᓂᔅᑕᐅᔪᖅ ᔫᑳᓐᒥ 
ᐅᖃᓚᐅᖅᓯᒪᒻᒪᑦ ᑕᐃᒃᑯᐊ ᒪᓕᒐᓕᐅᕐᕕᖓᓐᓂ 
ᔫᑳᓐ, ᓄᓇᑦᑎᐊᖅ, ᓄᓇᕗᓪᓗ 
ᐱᓕᕆᖃᑎᒌᓐᓂᕋᓕᖅᑐᑎᒃ ᓴᖅᑮᖁᓪᓗᒋᑦ 
ᐱᓕᕆᐊᖑᓂᐊᖅᑐᒥᒃ ᒐᕙᒪᒃᑯᓐᓄᑦ 
ᐃᑲᔪᖅᑐᐃᑲᓐᓂᓂᐊᕐᖓᑕ ᕿᒫᕕᐅᔪᓂᒃ ᑕᒫᓂ 
ᐅᑭᐅᖅᑕᖅᑐᒥ. ᑖᓐᓇ ᐊᒃᑐᐊᓂᖃᓚᐅᖅᑲ 
ᑖᒃᑯᓄᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᑕᐃᒃᑯᐊ 
ᐃᑉᐸᔅᓴᖅ ᐅᖃᐅᓯᕆᓚᐅᖅᑕᑎᑦ ᑳᑦᑐᓛᒃ 
ᒪᓕᒐᓕᐅᖅᑎᒧᑦ ᐅᖃᖅᑕᐅᖃᑦᑕᖅᐸᑦ ᓯᕗᓂᐊᓂ 
ᐃᑲᔪᖅᐹᓪᓕᓪᓚᕆᒃᑐᖅ. ᐊᓕᒃᔅ ᑖᓐᓇ ᑐᓴᒐᒃᓴᖅ 
ᐱᓯᒪᖕᒪᒍ ᑭᐅᓂᐊᕐᒪᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑖᒃᓱᒥᖓ. 
ᐋᖅᑭᒃᓱᐃᓕᖅᑎᓪᓗᑕ ᐊᑐᐊᒐᐅᔪᒥᒃ ᑕᒪᒃᑯᓄᖓ 
ᕿᒫᕕᐅᕙᑦᑐᓂ ᐊᖏᖅᑕᐅᓚᐅᖅᓯᒪᔪᖅ 
ᐊᕐᕌᒎᓕᖅᑐᖅ ᒥᓂᔅᑕᐅᔪᓂ. ᐊᕐᕌᒍᑲᓴᐅᓕᖅᑐᖅ 
ᕿᒫᕕᐅᔪᓂ ᓄᓇᕗᑦᒥ 
ᐃᖅᑲᓇᐃᔭᖅᑎᑦᑎᓚᐅᖅᓯᒪᒐᑦᑕ ᑕᐃᓐᓇ 
ᐃᖅᑲᓇᐃᔭᖃᑦᑕᕐᓂᑰᓪᓗᓂ ᕿᒫᕕᐅᔪᓂ ᐊᒻᒪᓗ  

ᐋᖅᑭᒃᓱᐃᕙᓪᓕᐊᓂᕐᒧᑦ ᓄᓇᓕᓐᓅᖃᑦᑕᖅᑐᓂ 
ᑲᑎᒪᑎᑦᑎᖃᑦᑕᖅᑐᓂ. 
 
ᐱᓗᐊᖅᑐᒥᒃ ᑕᐃᒃᑯᐊ ᕿᒫᕕᒃᑕᖃᕇᖅᑐᓂ. 
ᐊᐅᓚᖃᑦᑕᓚᐅᖅᑐᑦ ᑕᓗᖅᔪᐊᕐᒧᑦ, ᖁᓪᓗᖅᑑᒧᑦ 
ᐊᒻᒪᓗ ᐊᓯᖏᓐᓄᑦ ᓄᓇᓕᓐᓄᑦ 
ᑲᑎᒪᖃᑎᖃᖃᑦᑕᖅᑐᓂ ᑕᒪᒃᑯᓂᖓ ᓴᖅᑮᓇᓱᒃᑐᑎᒃ 
ᓇᓗᓇᐃᖅᓯᓇᓱᒃᑐᑎᒃ ᑭᓱᓂᒃ ᐃᓛᒃ 
ᑲᒪᔭᕆᐊᖃᒻᒪᖔᑕ ᑭᓱᖃᕆᐊᖃᒻᒪᖔᑕ ᑕᒪᒃᑯᐊ 
ᕿᒫᕕᖃᕐᓂᐊᕐᓗᓂ.  
 
ᑭᓯᐊᓂᓕ ᑖᓐᓇ ᑳᑦᑐᓛᒃᑕᐅᓯᒪᒍᓐᓃᕐᒥᔪᖅ ᐊᒻᒪᓗ 
ᑕᐃᒃᑯᐊ ᐱᓕᕆᐊᕆᓚᐅᖅᑕᖏᑦ ᑖᒃᓱᒪ 
ᐃᓚᓕᐅᔾᔭᐅᓚᐅᕐᒪᑕ ᐊᑐᓕᖁᔭᐅᓚᐅᖅᑐᓂ 
ᑕᕝᕗᖓ ᐋᖅᑮᖁᔨᓪᓗᑎᒃ ᐊᑐᐊᒐᐅᔪᓂ ᑕᒪᒃᑯᓄᖓ 
ᕿᒫᕕᐅᔪᓄᑦ ᐊᕐᓇᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅ ᐅᒡᔪᖅ. 
 
ᒥᔅ ᐅᒡᔪᖅ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐊᖏᖅᓯᒪᔪᓐᓇᖅᑭᓰ ᓴᖅᑮᓂᕐᒧᑦ ᐊᑦᔨᖏᓐᓂᒃ 
ᑖᒃᑯᐊ ᖃᓄᖅ ᐊᑲᐅᓂᖅᐹᖑᔪᓂᒃ 
ᐊᑐᖅᑕᐅᒍᓐᓇᖅᑐᓂᒃ ᐃᓄᓐᓄᑦ ᐊᖏᕐᕋᕆᔭᐅᔪᓄᑦ 
ᐊᒻᒪᓗ ᐱᖓᓲᔪᓂ ᐅᑭᐅᖅᑕᖅᑐᒥ 
ᐱᓕᕆᔾᔪᑕᐅᓂᐊᖅᑐᓂ ᐊᕐᓇᓄᑦ ᕿᒫᕕᐅᔪᓄᑦ 
ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑕᐃᓐᓇ ᐊᑐᐊᒐᕗᓪᓕ Cabinet-ᒧᑦ 
ᐊᖏᖅᑕᐅᓚᐅᖅᑐᖅ. ᐊᒻᒪ ᑕᐃᒪ ᐊᕐᕌᓃᓚᖅᑲᐅᖕᒪᑦ 
ᐊᓕᒃᔅ ᐅᖃᖅᖢᓂ, ᑕᐃᓐᓇ ᐃᑲᔫᑎᕗᑦ 
ᐊᑎᖃᑦᑎᖦᖢᒍ “ᓴᐃᓪᓕᕕᒃ ᐊᑐᐊᒐᖅ” 
ᕿᒫᕝᕕᑐᐃᓐᓇᕐᒦᓚᒍᒪᓚᐅᖏᒻᒪᑕ ᑕᐃᒃᑯᐊ ᐃᓄᐃᑦ 
ᐅᖃᐅᓯᖏᓐᓂᒃ ᐃᑲᔪᖅᑎᒋᖃᑦᑕᖅᑕᕗᑦ ᑕᒪᒃᑯᓂᖓ 
ᐱᓕᕆᓪᓗᑕ ᒐᕙᒪᒃᑯᑦ ᐱᓇᓱᐊᖅᑕᖏᓐᓂᒃ.  
 
ᑕᐃᓐᓇ ᐊᑐᐊᒐᕐᓕ ᑕᐃᒪ ᐅᖃᖅᑲᐅᒐᒪᓗ ᐅᑉᓗᒥ 
ᑕᐃᑲᓂ ᑭᓐᖓᕐᓂ ᑲᑎᒪᓚᐅᖅᓯᒪᑎᓪᓗᑕ ᐅᑭᐅᒃ 
ᒪᕐᕉᑲᓴᐅᒋᐊᑭᓕᖅᑑᒃ ᐃᑲᔫᑎᒃᑲᓐᓂᕐᓂᒃ ᑮᓇᐅᔭᓂᒃ 
ᑐᓂᔭᐅᓚᐅᖅᓯᒪᓪᓗᑕ. ᑖᓐᓇ ᐱᑦᔪᑎᒋᓪᓗᒍ ᒪᓕᒐᖅ 
ᐋᖅᑭᑎᐊᓕᓚᐅᕋᑦᑎᒍ ᓯᕗᓂᐊᓂ ᑕᐃᒃᑯᐊ  

ᐅᖃᐅᓯᕆᖅᑲᐅᔭᒃᑲ ᐅᑉᓗᒥ ᑕᓪᓕᒪᐅᖕᒪᑕ 
ᐃᑲᔪᖅᑕᐅᕝᕖᑦ, ᕿᒫᕕᐅᓂᕋᖅᑕᐅᓲᑦ. 
ᒪᓕᒐᖃᓚᐅᖏᑎᐊᕐᒪᑕ ᑮᓇᐅᔭᓂᒃ ᖃᓄᖅ 
ᐱᓕᕆᐊᖅᑕᖃᕐᒪᖔᑦ. ᑕᐃᒪ ᐊᕐᕌᓂ ᑕᐃᓐᓇ 
program ᐋᖅᑭᓚᐅᕐᒪᑦ. ᑕᐃᓐᓇ, ᐃᒃᓯᕙᐅᑖᖅ, 
ᐅᖃᐅᓯᕆᒍᓐᓇᓐᓂᐊᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅ ᐅᒡᔪᖅ. 
 
ᒥᔅ ᐅᒡᔪᖅ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. ᑕᐃᒃᑯᐊ 
ᑕᓪᓕᒪᑦ ᐅᓂᒃᑕᕋᓗᐊᑎᑦ ᐅᑉᓗᒥ 
ᑐᑭᓯᑦᑎᐊᖅᑕᕋᓗᐊᒃᑲ ᑭᕼᐃᐊᓂ ᑕᓗᕐᔪᐊᕐᒥ 
ᑕᐃᓐᓇ ᕿᒫᕕᐅᔪᖅ ᐅᑭᐅᖅ ᐊᑕᐅᓯᖅ 
ᐊᒻᒪᓐᖏᓕᖅᑐᖅ, ᖃᐅᔨᒪᔭᐅᖁᔭᕋ. ᑖᓐᓇᓗ 
ᐊᐱᖅᑯᑎᒋᔭᕋ, (ᑐᓵᔨᒃᑯᑦ): ᓱᒻᒪᓄᓇ 
ᑐᓂᔭᐅᓚᐅᖅᓯᒪᕙ ᑐᓂᔭᐅᑐᐃᓐᓇᕐᓂᑰᕙ 
ᑳᑦᑐᓛᖑᔪᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᐊᐱᕆᒻᒪᑦ. ᑕᐃᒪ 
ᕿᒥᕐᕈᑲᓐᓂᕈᒫᓂᐊᖅᑕᕗᑦ 
ᖃᓄᐃᓕᖓᓂᕆᓕᖅᑕᖓ ᑕᐃᑲᓂ ᑕᓗᕐᔪᐊᒻᒥ. 
ᑭᓯᐊᓂ ᐊᔅᓱᕈᕈᑎᖃᖅᓯᒪᒻᒥᒐᑦᑕ ᑕᐃᒃᑯᖓ 
ᐱᔨᑦᑎᕋᓱᑦᑐᑕ ᑕᐃᒃᑯᓄᖓ ᓴᐃᓕᕕᐅᔪᓄᑦ.  
 
ᑕᐃᒫᒃ ᒥᓂᔅᑕᐅᔪᖅ ᐊᖏᖅᓯᒪᒻᒪᑦ 
ᐊᖏᖅᓯᒪᖅᑲᐅᒻᒪᑦ ᐱᓕᕆᖃᑎᖃᖃᑦᑕᓂᐊᕐᖓᑦ 
ᓄᓇᓕᓐᓂ ᑕᒪᒃᑯᓄᖓ 
ᐊᑦᑕᓇᓐᖏᑦᑐᒦᒍᓐᓇᖁᓪᓗᒋᑦ ᓄᓇᕗᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᐊᐱᕆᕋᑖᖅᑐᖓ ᓱᒻᒪᓕᐅᓇ ᑳᓐᑐᕌᖑᔪᖅ C200 
ᓱᒻᒪᑦ ᐊᑕᐅᓯᕐᒧᑦ ᑐᓂᔭᐅᑐᐃᓐᓇᓚᐅᖅᓯᒪᕙ? 
ᖁᔭᓐᓇᒦᒃ, ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒥᐊᓇᖅ. ᐅᖃᖅᑲᐅᒐᒪᐃᓛᒃ ᑖᓐᓇ 
ᐃᖅᑲᓇᐃᔭᖅᑐᖅ ᑳᓐᑐᕌᖅᑕᐅᓯᒪᓚᐅᖅᓯᒪᔪᖅ 
ᖃᐅᔨᒪᓂᖃᑦᑎᐊᓚᐅᖅᓯᒪᒻᒪᑦ ᖃᓄᖅ  

ᐋᖅᑭᓱᐃᕙᓪᓕᐊᓂᕐᒧᑦ ᕿᒫᕕᐅᔪᓂᑦ ᐱᓗᐊᖅᑐᒥ 
ᓄᓇᖃᖅᑳᖅᓯᒪᔪᓂᑦ ᑕᒫᓂ ᑲᓇᑕᒥ.  
 
ᐅᕙᒍᑦ ᐱᓕᕆᕕᐅᓪᓗᑕ ᐋᖅᑭᓱᐃᔪᒪᓚᐅᖅᓯᒪᒐᑦᑕ 
ᐊᑐᐊᒐᐅᒐᔭᖅᑐᒥ ᓄᓇᕗᒻᒥᐅᑕᐅᔪᓄᑦ 
ᐊᐅᓚᑦᑎᖃᑦᑕᖅᑐᓄᑦ ᕿᒫᕕᐅᔪᓂᑦ. 
ᕿᓂᕋᓱᔅᓯᒪᒐᑦᑕ ᑲᓇᑕᒥ ᐃᓄᓐᓂᑦ ᑕᒪᒃᑯᓄᖓ 
ᐱᓕᕆᔪᓐᓇᑎᐊᖅᑐᓂᑦ ᑕᐃᒫᒃ 
ᑐᓂᓚᕿᓚᐅᖅᓯᒪᕙᕗᑦ ᑖᓐᓇ ᑳᓐᑐᕌᖑᔪᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅ ᐅᒡᔪᖅ. ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅ 
ᐅᒡᔪᖅ ᐅᖃᐅᓯᕆᕋᑖᖅᑕᖓ 
ᐃᓚᒋᐊᕈᒪᑐᐃᓐᓇᖅᖢᒍ. 
 
ᑕᕝᕙᓂᑦᑕᐃᓐᓇᖅ ᑳᓐᑐᕌ 200. ᖃᓄᐃᒻᒪᑦ 
ᐊᑎᖃᕐᒪᓇᐃ Inuit shelters ᒥᓂᔅᑕ 
ᐅᖃᖅᑰᔨᕋᑖᕋᓗᐊᕐᒪᑦ ᐃᑲᔪᖅᑕᐅᕕᒃ. ᖃᓄᐃᒻᒪᑦ 
ᐃᑲᔪᖅᑕᐅᕖᓚᑐᐃᓐᓇᖏᓚᖅ ᑖᓐᓇ ᑳᓐᑐᕌ 200 
ᐱᓕᕆᐊᖑᓕᕐᒪᑦ Inuit shelters-ᓯᒪᓪᓗᓂ 
ᓄᓇᕗᒻᒥᐅᓕᒫᓅᖏᒻᒫᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᓄᓇᓕᖕᓂ ᖃᓄᑐᐃᓐᓇᒻᒪᕆᒃ 
ᐊᑎᖃᖁᔨᒍᑎᑦ ᕿᒫᕝᕕᓚᖕᒪᑕᓕ 
ᐃᓱᒪᖅᓱᑦᑎᐊᖅᖢᒡᓕ ᓄᓇᓕᖕᓂ. ᑕᐃᒪ ᑭᓯᐊᓂ 
ᐊᑐᐊᒐᖅ ᑮᓇᐅᔭᓂᑦ ᑐᓂᐅᖅᑲᐃᕝᕕᖕᓄᑦ 
ᑐᒃᓯᕋᕐᕕᐅᑦᑕᕐᓂᐊᖅᑐᖅ ᓴᐃᓕᕝᕕᒃ  

ᐊᑐᐊᒑᓚᑐᐃᓐᓇᖅᑐᖅ. ᐊᑎᖓ ᑖᓐᓇ 
ᓱᖁᑕᐅᓐᖏᒻᒪᕆᒃᑐᖅ. 
 
ᑕᐃᓐᓇ ᓲᕐᓗ ᔮᓐ ᓂᓐᖓᖅ ᐅᓪᓗᒥ Petition-
ᓕᐅᓚᐅᕐᒪᑕᒎᖅ ᐅᑭᐅᖅ ᑰᒑᕐᔪᖕᒥ ᑕᐃᓐᓇ 
Petition-ᖑᓪᓗᓂ ᑐᒃᓯᕋᐅᑕᐅᓐᖏᒻᒪᑦ ᑕᐃᓐᓇᓕ 
ᐊᑎᓕᐅᖅᑎᑦᑎᓂᖅ ᓄᐊᑦᑎᓪᓗᑎᒃ ᒐᕙᒪᒃᑯᑦ 
ᖃᐅᔨᓴᕋᑦᑎᒍ ᑲᔪᓯᔪᓐᓇᖅᖢᑎᒡᓗ ᐃᒡᓗᖃᕈᒪᒃᐸᑕ 
ᐃᒡᓗᕐᔪᐊᖅᑕᖃᓚᐅᓐᖏᒻᒪᑦ. ᑕᐃᒪ ᑭᐅᓯᒪᒐᑦᑎᒍ 
ᑕᐃᒃᑯᐊ ᑲᑎᒪᕝᕕᒃ ᖃᓄᐃᓕᖓᔪᒥᑦ ᐱᔪᒪᖕᒪᖔᑕ 
ᓇᓗᓇᐃᑦᑎᐊᖅᐸᑕ ᑭᓇᒃᑯᓐᓄᓪᓗ 
ᑕᑯᔭᖅᑐᕆᐊᖃᕐᒪᖔᑦᑕ ᑕᐃᓐᓇ ᐱᓕᕆᖃᑎᒋᓗᒋᑦ 
ᐋᖅᑭᒃᓱᐃᖃᑎᒋᓚᖓᔭᕗᑦ.  
  
ᖃᓄᕐᓕ ᐊᑎᖃᖁᔨᒍᑎᑦ ᐃᓱᒪᖅᓲᑎᖓᓕ ᑖᓐᓇ 
ᓄᓇᓕᖕᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ 
ᐃᖅᑲᓇᐃᔭᕐᕕᒃ ᑳᓐᑐᕌ ᑕᐃᔭᖓᓂ ᐅᖃᖅᐳᖓ 
ᓄᓇᓕᖕᓂ ᐊᑎᒃᓴᖏᓐᓂ. 
 
ᐃᓱᒫᓗᓐᖏᒻᒪᕆᖕᒥᔪᖓᑦᑕᐅᖅ ᑭᓯᐊᓂ ᑖᓐᓇ 
ᐃᒪᐃᓕᖓᔪᖅ ᓲᕐᓗ Developed Best Model 
for Nunavummiut Shelters ᖃᓄᑭᐊᖅ 
ᑎᑎᕋᖅᓯᒪᒃᐸᑦ ᑕᒪᐃᓐᓄᑦ ᑐᕌᖓᔾᔫᒥᔪᓂᑦ.  
 
ᐃᓄᑐᐃᓐᓇᕐᓅᖏᑦᑐᖅ. ᐊᐱᕆᓱᒋᕋᑖᖅᑕᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. 
(ᑐᓵᔨᑎᒍᑦ) ᐊᐱᖅᑯᑕᐅᒻᒪᓪᓕ ᑕᐃᒎᓯᖓ. ᑕᒪᓐᓇ 
ᓄᓇᕗᑦ ᒪᑐᐃᖓᒻᒪᑦ ᑭᒃᑯᑐᐃᓐᓇᕐᓄᑦ, ᐃᓄᐃᑦ 
ᕿᒫᕕᓕᐊᖅᑐᑑᕙᓐᖏᒻᒪᑕ. ᑳᒻᐳ ᑭᐅᔪᓐᓇᖅᐱᐅᒃ?  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᑐᒍᓗ ᐊᐱᕆᒻᒪᑦ ᓇᓗᓇᐃᖅᓯᒋᐊᕐᖓᑦ 
ᐊᐱᖅᑯᑎᖓᓄᑦ. ᐅᕙᒍᖅᑲᐃ 
ᕿᒥᕐᕈᑎᐊᓐᖏᓗᐊᕐᓂᖏᓐᓇᑦᑎᒍ 
ᐊᑎᖃᖅᑐᒥᓂᐅᕗᖅ. ᑕᐃᒫᒃ 
ᖃᐅᔨᒃᑲᖅᑕᐅᒋᐊᒃᑲᓐᓂᖃᑦᑕᕆᐊᖃᖅᑐᒍᑦ 
ᑕᐃᒫᖏᓐᓇᖅ ᑕᐃᓯᒪᔭᕆᐊᖃᙱᑦᑐᑦ ᐃᓄᓐᓄᑦ 
ᐃᓄᐃᓐᓇᕐᓄᑦ ᐃᓪᓘᓂᐊᖅᑐᑦ ᒫᙵᐅᔪᒥᒃ 
ᐱᒋᐊᕐᓗᒍ ᐅᓪᓗᒥᓂᑦ 
ᖃᐅᔨᒪᑦᑎᐊᕐᔫᕐᒥᓇᓱᖃᑦᑕᕐᓂᐊᓕᖅᑯᒍᑦ 
ᑕᐃᔭᐅᓂᖏᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐊᒻᒪᓗ ᐊᐱᕆᒃᑲᓐᓂᖅ 
ᓇᓗᓇᐃᕈᑎᑐᐃᓐᓇᕐᒥᒃ ᐊᐱᕆᔪᒪᔪᖓ 
ᖃᐅᔨᒋᐊᕈᑎᑐᐃᓐᓇᕐᒥᒃ ᑳᓐᑐᕌᒃᑦ 1440 ᒪᒃᐱᒐᕐᒥ 
95. ᑕᕝᕙᓂ ᓄᓇᕗᑦ ᒐᕙᒪᒃᑭᓐᓂ Procurement 
Activity Report. ᐅᓇ sole source ᑳᓐᑐᕌᒃ-
ᓯᒪᔪᖅ $162,800.00 ᒍᓗᐊᕆᔭ ᐱᐊᓄᒧᑦ, 
ᓄᓇᕗᑦ. ᑕᐃᓐᓇᑕᐃᓐᓇᐅᒃᐸᑦ ᐅᓇ 
ᐊᐱᕆᔪᒪᒐᓗᐊᕋᒃᑯᑦ ᖃᓄᐃᒻᒪᑦ 
ᐅᖃᐅᑎᔪᓐᓇᖅᐹᖓᖃᐃ ᖃᓄᐃᒻᒪᑦ ᑖᓐᓇ ᐃᓂᖓ 
ᓄᓇᕗᓚᓯᒪᒻᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒫᑦᑕᐅᖅ ᓇᓗᔭᕋ ᖃᐅᔨᒪᙱᑕᕋᑦᑕᐅᖅ ᓱᒻᒪᑦ 
ᓄᓇᕗᒻᒨᓚᓯᒪᑦᑕᕐᒪᖔᖅ ᐅᖃᕈᓐᓇᕋᓗᐊᖅᑐᖓ 
ᓄᓇᕗᓕᒫᒧᖅᑲᐃ ᑐᕌᖓᓂᖓᓄᑦ  

ᐱᔨᑦᑎᖃᑦᑕᕐᓂᖓᑦ ᐄ’ ᑕᐃᓐᓇ ᕕᓂᐱᒡᒦᑦᑐᑦ 
ᕕᓂᐱᒡ-ᒥ ᓄᓇᖃᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐊᕐᕚᕐᓗᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᑕᐃᒪ ᐊᒥᓱᑲᓪᓚᐅᒻᒪᑕ ᑕᒪᒃᑯᐊ ᓱᑯᑦᑎᐊᓃᓐᓂᖏᑦ 
ᓄᓇᓕᓐᓂ ᓄᓇᕗᒧᑦ ᓄᓇᕗᒻᒧᑦ ᑎᑎᕋᖅᓯᒪᒻᒪᑕ. 
ᐱᔨᑦᑎᕈᑕᐅᖃᑦᑕᕐᓂᖏᓐᓄᑦ ᓄᓇᕗᓕᒫᒧᑦ 
ᑕᐃᒃᑯᐊᖃᐃ ᐃᓚᖏᑦ ᖃᓪᓗᓈᓃᒃᑲᓗᐊᖅᑎᓪᓗᒋᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑰ-ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, 
ᓱᓕᔪᑎᑦ ᐊᒥᓲᓂᖅᓴᐃᑦ ᑕᐃᒪᐃᑦᑐᑦ 
ᐱᔨᑦᑎᖃᑦᑕᕐᓂᖏᓐᓄᑦ ᓄᓇᕗᓕᒫᒧᑦ ᕕᓂᐱᒡ-
ᒦᒃᑲᔭᖅᑐᕐᓕ ᑖᓐᓇ ᑕᕝᕙᓃᑦᑐᖅ 
ᓄᓇᕗᒻᒨᖓᒐᓗᐊᖅᑎᓪᓗᒍ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑳᑉᐳᓪ. (ᑐᓵᔨᑎᒍᑦ) 
ᑕᐃᒪ ᕕᓂᐱᒡ ᑎᒍᖅᑰᕋᑦᑎᒍ. 
 
>>ᐃᓪᓚᖅᑐᑦ 
 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒻᒪᖄ ᓄᑖᒥ 7-ᒥ. 
 
ᐃᒃᓯᕙᐅᑖᖅ ᑕᐃᒪᖃᐃ ᐅᖃᕈᒪ ᑕᒪᒃᑯᐊ 
ᓇᒦᒐᐃᑉᐸᑕ ᓇᓗᓇᐃᖅᑕᐅᔪᓐᓇᙱᑉᐸᑕ ᑕᒫᓂ 
ᑲᓇᑕᒥ ᓇᓗᓇᐃᖃᑦᑕᕐᓗᑎᒍᑦ ᒪᓕᓪᓗᒍ ᓇᑭᑦ 
ᐱᔨᑦᑎᖅᑕᐅᓂᖏᓐᓂᒃ ᑕᐃᒃᑯᐊᓗ ᑳᓐᑐᕌᒃ-ᑕᐅᓯᒪᔪᑦ 
ᓱᑯᑦᑎᐊᓃᓪᓚᕆᒻᒪᖔᑕ ᓄᓇᓕᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᓇᓕᖅᓯᑭᐊᖅ, ᒥᔅᑕ ᑳᒻᐳᓪ. 
 

ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ 
ᑕᐃᒪᐃᑦᑐᓂᒃ ᓇᓗᓇᐃᖅᓯᒪᔪᓂᒃ 
ᐱᑎᑦᑎᖃᑦᑕᕐᓂᐊᖅᑯᒍᑦ ᐅᓂᒃᑳᓕᐅᓕᕋᐃᑉᐸᑕᓗ 
ᑕᐃᒪᐃᑦᑐᓄᑦ ᑕᐃᒃᑯᓄᖓ ᐱᔨᑦᑎᖅᑐᓄᑦ 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᑖᒃᑯᐊᑦᑕᐅᖃᐃ ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔨᑦᑎᖅᑎᐅᔪᓪᓗ ᐅᖃᐅᔾᔨᓯᒪᓂᐊᕆᕗᑦ ᐊᓯᖏᓐᓂᒃ 
ᐱᓕᕆᕕᐅᔪᓂᒃ ᓇᓗᓇᐃᖅᓯᓯᒪᖃᑦᑕᖁᓗᒋᑦ ᓇᑭᑦ 
ᑳᓐᑐᕌᒃᑦ- ᑕᐃᒃᑯᐊ ᓱᑯᑦᑎᐊᓂ ᓄᓇᖃᕐᒪᖔᑕ 
ᑳᓐᑐᕌᒃ-ᑕᐅᓯᒪᔪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᒪᓕᒐᓕᐅᖅᑎ. ᐄ’, ᐅᖃᖅᑲᐅᒐᒪᐃᓛᒃ 
ᑖᔅᓱᒥᖓ ᓇᓗᓇᐃᖅᓯᓯᒪᖃᑦᑕᕐᓂᐊᖅᑐᒍᑦ 
ᑖᒃᑯᓄᖓ ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔨᑦᑎᖅᑎᐅᔪᓄᑦ ᐃᖅᑲᓇᐃᔭᖅᑎᒃᑲᓗ 
ᐅᖃᐅᑎᓯᒪᓛᖅᑲᒃᑲ ᓇᓗᓇᐃᖅᓯᕕᒋᓯᒪᓗᒋᑦ 
ᓱᑯᑦᑎᐊᓃᒻᒪᖔᑕ. ᑕᐃᒃᑯᐊ ᑳᓐᑐᕌᒃ-ᑕᐅᓯᒪᔪᑦ 
ᑐᑭᓯᔭᐅᑲᐅᑎᒋᖃᑦᑕᕐᓂᐊᕐᖓᑦ 
ᓄᓇᕗᒻᒦᙱᓐᓂᕋᕐᓗᒍ 
ᓇᓗᓇᐃᖅᓯᒪᔭᐅᖃᑦᑕᕐᓂᐊᖅᑯᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑲᒻᐳᓪ. 
ᐄ, ᖃᐅᔨᒪᔭᐅᒋᐊᓐᓂᐊᓕᖅᑐᖅ ᑕᐃᒃᑯᐊ 
ᓯᓚᑖᓂᖓᖅᓯᒪᑉᐸᑕ ᑖᓐᓇ ᓄᓇᕘᑉ 
ᐱᔭᕆᐊᑭᓪᓕᑎᕆᔨᐅᔪᑦ 
ᓇᓗᓇᐃᖅᑕᐅᓯᒪᖃᑦᑕᓂᐊᓐᖓᑕ ᓄᓇᕘᑉ 
ᓯᓚᑖᓂᑉᐸᑕ. ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 
ᑖᓐᓇ ᖃᓄᐃᒋᔾᔮᓐᖏᑕᕋ ᑳᓐᑐᕌᖑᔪᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 1422 ᑖᒃᑯᐊ 
ᐅᖁᒪᐃᑦᑐᓄᑦ ᓄᓇᓯᐅᑎᓄᑦ ᐊᖁᑎᐅᔪᓄᑦ 
ᖃᓪᓗᓈᑦ ᓄᓇᖓᓃᓯᒪᒻᒪᑕ. ᖃᓗᓐᓈᑦ 
ᓄᓇᖓᓐᓂᑦ, ᐃᒫᒃ ᐊᔾᔨᒌᓐᖏᓗᐊᖅᑐᐋᓗᐊᒻᒪᑕ  

ᓱᑯᑦᑎᐊᓐᓃᓐᓂᖏᓐᓂᑦ ᓄᓇᓕᓐᓂᑦ ᐱᔨᑦᑎᖅᑐᑦ. 
ᐊᑲᐅᔫᒐᔭᖅᑐᖅ ᖃᐅᔨᒪᔪᐃᓐᓇᐅᒐᑦᑕ ᐋᓐᑎᐅᕆᔫ 
ᓇᒦᒻᒪᖔᑦ ᐊᒻᒪ ᖃᓪᓗᓈᑦ ᓄᓇᖓᑦ ᐊᖏᔪᐋᓗᒻᒪᑦ. 
ᓱᑯᑦᑎᐊᓃᑦᑕᒻᒪᖔᑕ 
ᓇᓗᓇᐃᖅᓯᒪᕕᐅᓯᒪᓚᐅᕈᓗᑦᑕᕈᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐊᕝᕚᓪᓗᒃ. ᓱᓕ ᐅᖃᐅᓯᔅᓴᑲᓐᓃᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐄ, ᖁᕕᐊᓱᒃᑐᖓᐃᓛᒃ ᐊᐱᖅᓱᕈᓐᓇᕋᑦᑕ. ᑕᐃᒫᒃ 
ᓇᐃᓈᕋᓱᓐᓂᐊᖅᑲᒃᑲ ᐱᔭᕇᓐᓂᖏᒃᑯᑦᑎᒍᑦ 
ᑲᔪᓯᒃᑲᓐᓂᓛᖅᐳᖓ. 
 
ᓂᐅᕕᖃᑦᑕᓐᓂᒻᒧᑦ ᑖᒃᑯᐊ ᐅᓂᒃᑳᕆᓯᒪᔭᖏᑦ 
ᐅᖃᖅᓯᒪᒻᒪᑦ ᑐᓂᓯᓚᐅᒻᒪᑕ $210,000 ᑖᓚᓂᒃ 
ᐃᓄᒻᒧᑦ ᐊᑕᐅᓯᒻᒧᑦ ᒥᐊᓂᖅᓯᔨᓄᑦ 
ᐃᓅᓯᓕᕆᓂᒻᒨᖓᓂᐊᖅᑐᓂ. ᑕᐃᒪᓕ 
ᖃᓄᐃᑦᑑᓪᓚᕆᓐᓂᖏᓐᓂᒃ ᐱᔨᑦᑎᓚᐅᖅᑲᑦ 
ᐃᓕᔅᓯᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᐃᓐᓇᖃᐃ ᑳᓐᑐᕌᒃ ᓈᓴᐅᑎᖓ ᑕᐃᔭᐅᒃᐸᑦ 
ᐃᒃᓯᕙᐅᑖᖅ, ᑭᐅᔭᐅᓂᐊᒻᒪᑦ ᐋᓚᒃᓱᒧᑦ. 
ᑐᓂᔾᔪᑎᒋᓂᐊᖅᑕᕋ ᑖᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑰᓕ. 
(ᑐᓵᔨᒃᑰᓕᖅᑐᖅ): ᑳᓐᑐᕌᑉ ᓈᓴᐅᑎᖓ C1461. 
ᑲᔪᓯᒋᑦ. ᐱᓐᖒᖅᑐᖃᖅᑳ? C1461. 
ᐱᓐᖒᖅᑐᖃᖅᑯᖅ, ᒥᔅᑕ ᑳᒻᐳᓪ. 
 

ᑲᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᔅᓱᒧᖓ ᑐᑭᓯᒋᐊᒃᑲᓐᓂᕆᐊᖃᓐᓂᐊᖅᑐᖓ 
ᖃᓄᐃᑦᑐᓪᓚᕆᐅᒻᒪᖔᑦ ᐊᒻᒪᓗ ᑕᐃᓐᓇ 
ᐅᑎᕐᕕᒋᓛᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑲᒻᐳᓪ. 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐄ, ᑭᐅᒻᒪᖓ ᐊᒻᒪ ᕿᓚᓈᕆᓪᓗᒍ 
ᑭᐅᓂᕆᓛᖅᑕᖓ. ᑕᐃᒪ ᐱᔪᓐᓇᖅᓯᒍᒪ 
ᓇᓗᓇᐃᖅᓯᒋᐊᒃᑲᓐᓂᕆᐊᕈᒪᔪᖓ. ᑕᐃᒃᑯᓄᖓ 
ᑲᔪᓯᓚᐅᓐᖏᓐᓂᑦᑎᓐᓂ ᑖᒃᑯᓂᖓᔅᓴᐃᓐᓇᖅ 
ᐅᖃᓐᓂᐊᖏᓐᓇᒪ ᐊᐱᖅᑯᑎᒥᓂᐅᔪᓂᖅᑲᐃ 
ᑕᐃᒃᑯᓄᖓ ᑳᓐᑐᕌᒃᑕᐅᕙᑦᑐᓂ 
ᐋᓐᓂᐊᖅᓯᐅᑎᐅᔪᓄᑦ ᐊᑐᖅᑕᐅᑲᐃᓐᓇᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᒃᑐᖅ. ᐅᖃᐅᓯᔅᓴᓗᐊᑐᐃᓐᓇᖅᑲᐅᔫᒐᓗᐊᖅ 
ᑕᐃᒪᐃᑦᑐᓅᖓᔪᑦ ᐋᓐᓂᐊᖅᓯᐅᑎᐅᑲᐃᓐᓇᖅᐸᑦᑐᑦ. 
ᐃᒫᒃ ᐊᐱᖅᑯᑎᓪᓚᕆᒻᒥᑦ 
ᐱᑕᖃᖅᐸᓪᓕᐊᖃᐅᓐᖏᑦᑐᖅ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᒪᒥᐊᓇᖅ ᐃᔅᓯᕙᖅᑐᒧᑦ ᑳᓐᑐᕌᑉ ᓈᓴᐅᑎᖓᓂᒃ 
ᐅᖃᐅᓯᖃᖅᑲᐅᖏᓐᓇᒪ. 
 
ᐊᐱᖅᑯᑎᔅᓴᖃᕋᒪ ᑕᕝᕙᓂ ᐱᓕᕆᐊᓂᒃ 
ᑎᑎᕋᖅᓯᒪᓐᖏᑦᑐᓂᒃ. 2007-08-ᒥ ᐅᓂᒃᑳᑦ 
ᐱᓕᕆᐊᖑᔪᒥᒃ ᑕᑯᔅᓴᐅᓪᓗᑎᒃ ᑖᒃᑯᐊ $3,400,000 
ᑳᓐᑐᕌᒃ ᐅᖓᑖᓃᑦᑐᓂᒃ ᐋᓐᓂᐊᖅᓯᐅᑎᓄᑦ 
ᑭᖑᕝᕕᐅᑎᕙᑦᑐᓄᑦ ᐱᓚᐅᕐᖓᑕ. ᑭᓯᐊᓂ 2008-
09 ᐅᓂᒃᑳᖏᑦ ᑕᕝᕙᓂ ᑎᑎᕋᖅᓯᒪᒻᒥᒐᑎᒃ 
ᐋᓐᓂᐊᖅᓯᐅᑎᓄᑦ ᑭᖑᕝᕕᐅᑎᑕᐃᓐᓇᖃᑦᑕᖅᑐᓄᑦ. 
 
ᑎᑎᖅᑲᑎᒍᑦ ᐊᕐᕌᓂ ᐊᐱᕆᓚᐅᖅᓯᒪᒻᒥᒐᒪ 
ᑭᐅᔭᐅᓚᐅᖅᓯᒪᓪᓗᖓᓗ ᑭᓯᐊᓂᓕ ᑕᕝᕙᓂ 
ᓇᓗᓇᐃᖅᓯᒪᓂᐊᕐᖓᑦ ᑖᒃᑯᐊ ᑮᓇᐅᔭᓂᒃ 
ᐊᑐᓚᐅᖅᑳᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯ  

ᐋᓐᓂᐊᖅᓯᐅᑎᓄᑦ ᑭᖑᕝᕕᐅᑎᔪᓄᑦ 2008-09-ᒥ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓄᖅᑲᑐᐃᓐᓇᓐᓂᖅᑳᑦ 
ᑎᑎᕋᖅᓯᒪᔪᓐᓃᕋᒥᒃ? ᒥᔅᑕ ᑲᒻᐳᓪ. 
 
ᑲᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ 
ᖁᔭᓐᓇᒦᓪᓗ ᐊᐱᕆᒪᑦ ᑖᔅᓱᒧᖓ. ᐄ, 
ᐊᑐᓚᐅᖅᑐᒍᑦ ᑮᓇᐅᔭᓂᒃ 
ᑭᖑᕝᕕᐅᑎᑲᐃᓐᓇᖃᑦᑕᖅᑐᓄᑦ ᑕᒫᓂ ᐊᕐᕌᒍᔪᒥᒃ 
ᑭᓯᐊᓂ ᖃᐅᔨᒪᖏᑦᑐᖓ, ᓇᓗᔪᖓ ᓱᒻᒪᑦ ᑕᕝᕙᓂ 
ᑎᑎᕋᖃᓯᐅᔾᔭᐅᓯᒪᓐᖏᒻᒪᖔᑦ 
ᑳᓐᑐᕌᒃᒋᔭᐅᖃᑦᑕᖅᑐᓂᒃ ᑎᑎᕋᖅᓯᒪᔪᓂᒃ. ᑭᓯᐊᓂ 
ᑖᓐᓇ ᑐᓂᒍᓐᓇᓛᒻᒥᔭᕋ ᑎᑎᕋᖅᓯᒪᔪᓂᒃ 
ᑳᓐᑐᕌᖑᔪᓂᒃ. 
 
ᐊᒻᒪᓗ ᐅᖃᕈᓐᓇᖅᑐᖓ ᑳᓐᑐᕌᒃᑖᕈᑎᔾᔪᑎᒥᒃ 
ᓴᖅᑭᔮᖅᑎᑦᑎᓚᐅᖅᓯᒪᔪᒍᑦ ᐊᕐᕌᒍᔪᒥᑦ ᑕᕝᕙᓂ, 
ᑕᐃᒃᑯᓄᖓ ᐱᓇᓱᐊᕈᒪᔪᓄᑦ ᐱᔨᑦᑎᕈᒪᒐᔭᖅᑐᓄᑦ. 
ᑖᒃᑯᐊ ᑳᓐᑐᕌᒃᑦ-ᖑᔪᑦ ᑕᐃᒃᑯᐊ ᐊᑐᖃᑦᑕᖅᑕᕗᑦ 
ᐃᓛᒃ ᐊᖏᖃᑎᒌᖅᑳᕐᕕᒋᓯᒪᔭᕗᑦ 
ᓴᖅᑭᕋᔭᖅᑐᔅᓴᐅᕗᑦ ᑳᓐᑐᕌᒃᑦ-ᖑᔪᓂᒃ 
ᑎᑎᕋᖅᓯᒪᔪᓂᒃ ᑐᓂᐅᖅᑲᖅᑕᐅᓯᒪᔪᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐊᑕᐅᓯᑐᐃᓐᓇᐅᓕᖅᑯᖅ 
ᐊᐱᖅᑯᑎᒐ, ᓈᒻᒪᓯᔾᔭᐅᓕᕐᓂᑎᒃᑯᑦ ᑕᒪᒃᑯᓄᖓ 
ᐋᓐᓂᐊᓯᐅᖅᑎᓂᒃ ᑭᖑᕝᕕᐅᑎᐅᔾᔭᖅᑐᓄᑦᔭ 
 
ᑐᙵᕕᒃᑯᑦ ᓴᖅᑮᓚᐅᖅᓯᓯᒪᒻᒪᑕ ᐅᓂᒃᑳᖑᔪᒥᒃ 
ᑕᒪᒃᑯᐊ ᐃᓄᓐᓂᒃ ᐋᓐᓂᐊᓯᐅᖅᑎᖃᕈᒪᓂᕐᒧᑦ 
ᐅᖃᐅᓯᕐᖓᐅᑎᖏᓐᓂᒃ ᐅᖃᐅᓯᕆᖅᑲᐅᔭᓐᓂ 
ᑕᒪᒃᑯᐊ ᐃᖅᑲᓇᐃᔮᖃᐃᓐᓇᕆᐊᖃᕐᒪᖔᑦᑕ ᐊᒻᒪᓗ 
ᐃᓛᒃ ᐊᒃᓱᕈᕐᓇᖅᑑᒻᒪᑦ ᑖᓐᓇ 
ᐋᓐᓂᐊᖃᕐᓇᙱᑦᑐᓕᕆᓂᖅ ᐊᑖᓂᓪᓕ. 

ᑕᒫᓂ ᐅᓂᒃᑳᒥ ᐊᐱᕆᔪᒪᖅᑲᐅᔪᖓ 
ᐅᓂᒃᑳᓚᐅᕐᒪᖔᑕ ᐋᕐᓗᒃ ᐱᔭᕆᐊᑭᓪᓕᑎᕆᔨᒃᑯᓐᓂ 
ᐊᒻᒪᓗ ᐊᑐᓚᐅᖅᓯᒪᒻᒥᒐᔅᓯ ᐋᕐᓗᑯᓐᓂᑦ ᑕᒪᒃᑯᓄᖓ 
ᐃᖅᑲᓇᐃᔭᖅᑎᖃᕋᓱᐊᕐᓂᕐᒧᑦ ᐱᓯᒪᑦᑎᓂᕐᒧᑦ 
ᐃᓄᓐᓂᒃ ᐋᓐᓂᐊᓯᐅᑎᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. (ᑐᓵᔨ ᓄᖅᑲᖅᐳᖅ) ᓇᓕᖅᓯᑭᐊᖅ 
ᑭᐅᔪᒪᕚ? ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇ 
ᐅᓂᒃᑳᖑᔪᖅ ᓴᖅᑭᑕᐅᓚᐅᖅᓯᒪᔪᖅ ᑐᙵᕕᒃᑯᓐᓂ 
ᓄᓇᕗᑦ ᑐᙵᕕᒃᑯᓐᓂᑦ ᒪᓕᑦᑐᑦ ᒐᕙᒪᑐᖃᒃᑯᓐᓂ 
ᑮᓇᐅᔭᖃᖅᑎᑕᐅᓪᓗᓂ ᐃᓚᒋᔭᐅᓚᐅᖅᓯᒪᒐᑦᑕ 
ᓴᖅᑮᓂᕐᒧᑦ ᐅᓂᒃᑳᕐᒧᑦ. ᑭᓯᐊᓂ ᑕᐃᓐᓇ 
ᐱᖁᑎᒋᔭᐅᔪᓄᑦ ᓄᓇᕗᑦ ᑐᙵᕕᒃᑯᓐᓂ. 
 
ᖃᐅᔨᒪᔭᒃᑯᑦ ᐋᕐᓗᒃᑯᑦ ᐊᑐᖅᓯᒪᙱᑕᕗᑦ 
ᑕᐃᒪᐃᑦᑐᓂᒃ ᖃᐅᔨᓇᓱᒃᑐᖓ ᖃᐅᔨᓴᖅᑐᒋᓂᓛᑦ 
ᐋᓐᓂᐊᓯᐅᖅᑎᓄᑦ ᑳᓐᑐᕌᒃᑦᔾᒍᑎᒋᔭᐅᕙᑦᑐᖅ ᐊᒻᒪᓗ 
ᑖᒪᒃᑯᓄᖓ ᐱᓯᒪᑦᑎᓂᕐᒧᑦ ᐃᖅᑲᓇᐃᔭᖅᑎᓂᕐᒧᑦ 
ᐋᓐᓂᐊᓯᐅᖅᑎᒥᒃ. 
 
ᐃᒃᓯᕙᐅᑕᖅ: ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗᒍ. 
 
ᑖᒃᑯᐊ ᑕᕝᕙᓂ ᐊᐱᖅᓱᖅᑕᐅᔪᑦ, 
ᐊᐱᖅᑯᑎᒃᓴᖃᒃᑲᓐᓂᕋᒪ ᑕᒪᒃᑯᓄᖓ ᑕᓚᕖᓴᒃᑯᑦ 
ᑕᐃᒃᑯᐊ ᑲᒪᒋᔭᐅᓂᖏᓐᓄᑦ ᑭᓯᐊᓂ 
ᐊᐱᖅᑯᑎᒋᓛᖅᑲᕋ ᓈᒻᒪᓯᔾᔭᐅᓕᕋᑦᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐱᖁᔨᕗᖔᕈᒪᕖᑦ ᓄᖅᑲᕈᒪᓕᖅᑐᑎᑦ? 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᐄ’, ᓄᖅᑲᕈᒪᓕᖅᑐᖓ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐱᖁᔨᕗᖔᕈᑎᑕᖃᕐᒪᑦ 
ᓄᖅᑲᕈᒪᓕᖅᑐᑎᒃ ᐅᓪᓗᒥᒧᑦ ᐊᒻᒪ 
ᐊᐃᕙᔾᔪᑕᐅᔪᓐᓇᙱᑦᑐᖅ ᐱᖁᔨᕗᖔᕈᑎᒧᑦ 
ᓈᒻᒪᓴᖅᑐᓕᒫᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ. 
 
(ᑐᓵᔨ ᓄᖅᑲᖅᑐᖅ) ᖁᔭᓐᓇᒦᒃ ᒥᔅᑕ ᑰᓕ, ᒥᔅᑕ 
ᑳᒻᐳᓪ. ᐃᖅᓱᑦᑏᑦ ᐃᑲᔪᕈᓐᓇᕈᕕᐅᒃ ᒥᔅᑕ ᑳᒻᐳᓪ 
ᖃᐅᑉᐸᑦ ᐱᒋᐊᒃᑲᓐᓂᓛᕐᒥᔪᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᓈᓴᐅᑎᖓᑦ 
20 ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔨ. 
ᐅᖃᖅᑎᑦᑎᔩ, ᑲᑎᒪᔨᖁᑎᑎᑦ 
ᕿᒥᕐᕈᕙᓪᓕᐊᖅᑲᐅᒻᒪᑕ ᑖᒃᑯᓂᖓ 
ᐊᓚᒃᑲᖅᑕᐅᓯᒪᔪᓂᒃ ᓇᒻᒪᓕᓐᓂᒃ 66-3(2), 99-
3(2) ᐊᒻᒪᓗ 100-3(2). ᑖᒃᑯᐊᓗ 
ᑲᑎᒪᔾᔪᑎᒋᖅᑲᐅᔭᕗᑦ ᐊᖏᖅᑕᐅᖁᓕᖅᑐᑎᒍ. 
ᐊᒻᒪᓗ ᐅᖃᖅᑎᑦᑎᔩ ᓅᑦᑎᒋᐊᖅᑯᖓ ᑖᒃᑯᐊ 
ᑲᑎᒪᑐᐃᓐᓇᖅᔪᑎᒋᖅᑲᐅᔭᕗᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐱᖁᔨᕗᖔᕈᑎᑕᖃᒻᒪᑦ, ᐊᐃᑉᐱᖅᑕᐅᕚ? ᒥᔅᑕ 
ᑕᐹᕐᔪᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᑖᒃᓱᒥᖓ 
ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ ᐃᓵᓪᓕᑦ. 
ᓈᒻᒪᔅᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
(ᑐᓵᔨᒃᑯᑦ) ᐱᖓᔪᐊᓂ ᐅᖃᓕᒫᖅᑕᐅᓂᖏᑦ 
ᐱᖁᔭᔅᓴᐃᑦ, 22, ᑲᑎᒪᔾᔪᑎᔅᓴᑦ. ᒥᔅᑕ ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒋᐊᕐᓗᖓ ᖃᐅᑉᐸᑦ ᑲᑎᒪᓂᖅ 
ᒪᓕᒐᓕᐅᖅᑎᓕᒫᑦ 9-ᒨᖅᑲᑦ ᓇᓄᕐᒥ ᐊᒻᒪᓗ 
ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ 11-ᕙᒥ 
ᑕᑉᐱᑲᓂᒃᓴᐃᓐᓇᖅ. 
 
ᑲᑎᒪᔾᔪᑎᔅᓴᐃᑦ ᖃᐅᑉᐸᒧᑦ. 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 23 - 3(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 28 

• ᒪᓕᒐᒃᓴᖅ 29 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

• ᒪᓕᒐᒃᓴᖅ 34 

• ᒪᓕᒐᒃᓴᖅ 36 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᓴᖅᑭᑕᐅᔪᖅ ᑎᑎᖅᑲᒃ 13 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 66 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 99 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 100 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑎᑎᕋᖅᑏ. ᑕᐃᒪ 
ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᕐᓕᕆᕗᖅ ᔫᓐ 3-
ᕈᕋᓱᓐᓂᖓᓂ, 1:30-ᒥ ᐱᒋᐊᓛᕐᒥᔪᒍᑦ ᐅᓐᓄᓴᒃᑯᑦ. 
ᐃᖅᓱᖅᑏ. 
 
ᐃᖅᓱᖅᑎ. 
 
>>ᓄᖅᑲᖅᑐᑦ 18:02ᒥ



 

 

 


